
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 7, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᐃᒥᓕᐊᓐᓄ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᑦᑐᓐᓇᖅᐱᑎᒍᑦ? 

 

>>ᑐᒃᓯᐊᕐᓂᖅ  

 

ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑏ, ᒪᓕᒐᓕᐅᖅᑏᑦ 

ᐊᒻᒪᓗ ᓄᓇᕗᒻᒥᐅᑦ, ᑕᓚᕖᓴᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᕙᓪᓕᐊᓗᑕ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 004 - 5(1): ᐊᖅᓴᕐᓃᑦ 

2018 (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑐᒪᓪᓗᓯ ᓄᓇᕗᑦ ᒐᕙᒪᒃᑯᑦ ᐃᓚᐅᓂᖏᑦᑕ 

ᑕᕝᕙᓂ 2018 ᐊᖅᓴᕐᓃᑦ ᐃᖅᑲᓇᐃᔭᕐᕖᑦ  

ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ ᑲᑎᒪᕐᔪᐊᓂᕐᒥ ᐊᒻᒪᓗ 

ᓴᖅᑭᔮᖅᑎᑦᑎᓂᕐᒥᒃ ᐋᑐᕚᒥ ᑕᒫᓂ ᐊᕐᕌᒎᑉ 

ᐱᒋᐊᕐᓂᖓᓂ.  

 

ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ ᑖᓐᓇ 

ᑕᑯᒃᓴᐅᑦᑎᐊᖅᖢᓂᐅᖕᒪᑦ ᑮᓇᐅᔭᓕᐅᕋᓱᐊᕐᓂᖅ 

ᐊᒻᒪᓗ ᐃᓕᖅᑯᓯᓕᕆᓂᕐᒧᓪᓗ ᓴᖅᑭᔮᖅᑎᑦᑎᓂᖅ 

ᓄᓇᕗᒻᒥ ᓄᓇᕕᒃ ᐊᒻᒪᓗ ᓛᕙᑐᐊ 

ᓄᓇᑦᓯᐊᕗᖓᓄᑦ. ᐊᒻᒪᓗ ᐊᕐᕌᒎᒃ ᒪᕐᕈᑕᒫᑦ 

ᐊᑐᖅᑕᐅᕙᒃᑐᖅ. ᑖᓐᓇ ᐱᒻᒪᕆᐅᖕᒪᑦ. ᑖᒃᑯᐊ 

ᓴᖅᑭᔮᖅᑐᑦ ᐊᔪᕈᑎᖃᖅᑐᐃᑦ ᐅᑭᐅᖅᑕᖅᑐᒥᐅᓄᑦ 

ᑕᐅᓄᖓ ᖃᓪᓗᓈᓄᑦ.  

 

ᑕᒫᓂ ᐊᕐᕌᒍᒥ ᓄᓇᕗᑦ ᒐᕙᒪᒃᑯᑦ ᐅᓄᖅᑐᒻᒪᕆᖕᓂᑦ 

ᐅᐸᒃᑎᑦᑎᓯᒪᓚᐅᕋᑦᑕ ᐊᔭᐅᕈᑎᖃᖅᑐᑎᒃ 

ᑮᓇᐅᔭᓕᐅᕋᓱᖕᓂᕐᒥᒃ ᐳᓚᕋᖅᑐᓕᕆᓂᕐᒥᒃ 

ᐊᕙᑎᓕᕆᓂᕐᒥᒃ ᐊᒻᒪᓗ ᐃᖅᑲᓇᐃᔭᕐᕖᑦ 

ᐱᕙᓪᓕᐊᓂᖏᓐᓂᑦ ᓄᓇᕗᒻᒥ ᑕᕝᕙᓂ 

ᑲᑎᒪᓂᐅᔪᓂᑦ ᐊᔾᔨᒌᓐᖏᑦᑐᓂᑦ 

ᓴᖅᑭᔮᖅᑎᑦᑎᓂᕐᒥᓗ. 

 

ᑖᒃᑯᐊ ᐊᑐᓂ ᒥᓂᔅᑕᕗᑦ ᐅᐸᒃᓯᒪᓚᐅᕐᒪᑕ 

ᐊᖅᓴᕐᓃᑦ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᓐᓄᑦ 

ᐃᓚᐅᓕᕐᓂᐊᖅᖢᑎᒃ ᑲᑎᒪᕐᔪᐊᖃᑕᐅᓪᓗᑎᒃ ᐊᒻᒪᓗ 

ᐊᑐᕐᓗᑎᒃ ᐱᕕᖃᕐᓂᕐᒥᓂᒃ ᑖᒃᑯᐊ ᒐᕙᒪᑐᖃᒃᑯᑦ 

ᐱᓕᕆᖃᑦᑕᕐᓂᖏᓐᓂᑦ.  

 

ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) 

ᐃᓚᒋᔭᐅᖃᑦᑕᓚᐅᕐᒥᔪᐃᑦ ᐃᓚᒋᔭᐅᑎᓪᓗᒋᑦ 

ᐱᖃᑎᒋᔪᓐᓇᓚᐅᖅᑕᒃᑲ ᓯᕗᓕᐅᖅᑏᑦ 

ᐊᓛᓯᑲᒦᓐᖔᖅᑐᐃᑦ, ᐊᑯᑭᑦᑐᓃᓐᖔᖅᑐᑦ ᑲᓛᖦᖡᑦ 

ᓄᓈᓐᓂ, ᐊᒻᒪᓗ ᑖᒃᑯᓇᓐᖓᑦ ᐅᑭᐅᖅᑕᖅᑐᑉ 

ᐊᕕᒃᑐᖅᓯᒪᔪᖁᑎᑦᑎᓐᓂ. ᑕᐃᑲᓂ 

ᐅᖃᓪᓚᒍᓐᓇᑦᑎᐊᓚᐅᕐᒥᒐᒪ ᓂᕆᔭᖅᑐᖅᓯᒪᑎᓪᓗᒋᑦ 

ᐅᓪᓗᒃᑯᑦ, ᖁᕕᐊᓱᑦᑎᐊᓚᐅᕐᒥᔪᖓ ᑖᒃᑯᐊ 

ᑲᑎᖃᑎᒋᔪᓐᓇᓚᐅᕐᒥᒐᒃᑭᑦ ᓯᕗᓕᐅᖅᑎᒋᔭᐅᔪᖅ 

ᓄᓇᑦᓯᐊᕐᒧᑦ ᕌᕗᑦ ᒪᑲᓚᐅᑦ, ᐊᒻᒪᓗ 

ᓯᕗᓕᐅᖅᑎᒋᔭᐅᔪᖅ ᑖᓐᓇ ᔫᑳᓐ-ᒻᒧᑦ 

ᒐᕙᒪᒋᔭᖏᓐᓄᑦ ᐅᖃᐅᓯᖃᖅᖢᑕ ᑕᒪᒃᑯᐊ ᑕᒫᓂ 

ᐅᑭᐅᖅᑕᖅᑐᒥᐅᑦᑕᐅᔪᑎᒍᑦ ᐃᓱᒫᓗᒋᕙᒃᑕᑦᑎᓐᓂᒃ. 

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᕐᒥᔪᖓᐃᓛᒃ ᑕᐃᑲᓂ 

ᐊᖅᓴᕐᓃᑦ ᐃᖅᑲᓇᐃᔭᕐᕖᑦ 

ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ ᑕᐃᑲᓃᑎᓪᓗᒋᑦ 

ᓯᕗᓕᖅᑎᐅᓪᓗᖓ ᑕᒫᓂ ᓄᓇᕗᑦᒥ, ᐅᓐᓄᒃᑯᑦ 

ᑖᒃᑯᐊ ᐃᓄᒋᐊᔾᔪᐊᖅᑎᓪᓗᒋᑦ 

ᑲᑎᒪᑎᑦᑎᔪᓐᓇᓚᐅᕐᒥᒐᑦᑕ ᑖᒃᑯᓂᖓ ᓄᓇᕗᑦ 

ᐅᓐᓄᖓᓂᐅᓂᕋᖅᑕᑦᑎᓐᓂᒃ ᐊᑐᕚᒥᑏᓪᓗᑕ. 

 

(ᑐᓵᔨᑎᒍᑦ) ᑖᓐᓇ ᐱᓕᕆᓂᐅᔪᖅ 

ᓇᒻᒪᓈᑦᑎᐊᓚᐅᕐᒪᑦ ᑕᐃᒃᑯᐊ ᐊᔭᐅᕈᑎᒋᓗᒋᑦ 

ᑕᐅᑐᒐᕆᔭᕗᑦ ᓄᓇᕗᒻᒥ. ᑖᓐᓇ 

ᖃᓄᐃᓕᐅᓐᓂᐅᔪᖅ ᐊᒻᒪᓗ ᑐᓐᖓᓱᒃᑎᓐᓂᕗᑦ 

ᐱᖃᓯᐅᑎᓯᒪᓚᐅᖅᑐᖅ ᐊᓗᑭ ᑰᑦᑎᖅ, 

ᐊᖓᔪᖅᑳᕆᔭᐅᒍᔪᖅ ᓄᓇᕗᑦ ᑐᓐᖓᕕᒃᑯᓐᓂ 

ᑎᒥᖓᓂᒃ, ᖃᐃᖁᔭᐅᓯᒪᓪᓗᓂ ᐊᒻᒪᓗ ᑖᒃᑯᐊ 

ᑐᓴᕋᓐᓈᖅᑎᑦᑎᔩᑦ ᐃᓄᐃᓪᓗ ᓴᓇᐅᒐᖅᑏᑦ, 

ᓴᖅᑭᔮᖅᑎᓪᓗᒋᑦ ᑎᑎᕋᐅᔭᒐᓐᓂᒃ ᐊᒻᒪᓗ 

ᓂᕿᒥᖕᓂᒃ. ᑖᔅᓱᒥᖓ ᐃᓚᓕᐅᑎᓯᒪᓪᓗᓂ ᐅᓐᓄᒥ, 

ᑖᓐᓇ ᑐᓐᖓᓱᕝᕕᐅᔪᒻᒪᕆᐅᓚᐅᖅᑐᖅ 600-

ᖑᓗᐊᖅᑐᓂᒃ ᐃᓄᖕᓂᒃ ᐅᐸᒃᓯᒪᔪᓂᒃ. 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐱᖃᑎᒋᓗᒋᑦ 

ᑖᒃᑯᐊ ᐅᐱᒋᔪᒪᔭᒃᑲ ᑕᐃᑲᓂ 

ᐋᖅᑭᒃᓱᐃᖃᑦᑕᓚᐅᖅᑐᐃᑦ ᐊᒻᒪᓗ ᐃᒪᓐᓇ 

ᐊᒃᓱᕈᖅᖢᑎᒃ ᐋᖅᑭᒃᓱᐃᑦᑎᐊᓚᐅᕐᒪᑕ. ᑕᑲᓇᓂ 

ᐊᑐᕚᒦᑎᓪᓗᑕ ᐊᒻᒪᓗ ᓂᕆᐅᑦᑎᐊᖅᐳᖓ ᑕᐃᑲᓂ 

2020-ᖑᓕᕐᒥᒃᐸᑦ ᐃᓚᐅᓛᕐᓂᑦᑎᓐᓂᒃ ᑕᑲᓇᓂ 

ᐊᖅᓴᕐᓃᑦ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 005 - 5(1): 

ᐊᐅᐸᔮᖅᑐᓂᒃ ᐅᕕᓂᕈᖅᓯᒪᓂᕐᒧᑦ ᐅᓪᓗᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᑦ 

ᒪᓕᒐᓕᐅᖅᑎᐅᖃᑎᒃᑲᓗ ᑕᒪᐃᓐᓂ.  
 

ᐅᖃᖅᑎᑦᓯᔩ, ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲᓗ 

ᐅᓪᓗᒥ ᑖᓐᓇ ᓇᖏᖅᓯᔾᔪᑎᒋᔭᕋ 

ᐃᓕᓴᕆᔭᐅᖁᓪᓗᒍ ᐊᐅᐸᔮᖅᑐᓂ 

ᐅᕕᓂᕈᓐᓇᐅᓲᖑᒻᒪᑦ ᑖᓐᓇ 

ᐱᓇᓱᐊᕈᓯᕆᓚᐅᖅᑕᑎᓐᓂ ᐊᑐᖅᑕᐅᓚᐅᖅᑐᖅ 

ᕖᕝᕗᐊᕆ 28-ᖑᑎᓪᓗᒍ.  
 

ᐱᒋᐊᖅᑕᐅᓚᐅᖅᓯᒪᔪᖅ 2007-ᖑᑎᓪᓗᒍ 

ᖁᕝᕙᓯᓐᓂᓖᑦ 9-ᒥ ᐃᓕᓐᓂᐊᖅᑐᒥᒃ ᑲᐃᒻᕗᕆᔾ, 

ᓅᕙ ᔅᑰᓴᒥ, ᑖᓐᓇ ᐋᓐᓂᖅᓱᖅᑕᐅᖃᑦᑕᖅᓯᒪᓚᐅᕐᒪᑦ 

ᐃᓕᓐᓂᐊᖃᑎᒋᔭᒥᓄᑦ. ᑕᐃᒪᐃᑦᑐᒥᒃ ᐊᓐᓄᕌᒻᒥᒃ 

ᑕᖅᓴᓕᒻᒥᒃ ᐊᑐᕋᒥ ᐃᓕᐊᓐᓂᐊᕝᕕᒻᒥ. ᑖᒃᑯᐊᓗ 

ᒪᕐᕉᒃ ᐃᓕᓐᓂᐊᖃᑎᒋᔭᖏᑦ ᖃᐅᔨᒐᒥᒃ 

ᐃᑲᔪᖅᓱᐃᓕᕐᓂᑰᓪᓗᑎᒃ ᑖᑦᓱᒪᓐᖓᑦ 

ᐋᓐᓂᖅᓱᖅᑕᐅᔪᒥᒃ ᓲᓪᓗ ᖃᐅᔨᖁᔨᓪᓗᑎᒃ 

ᑕᐃᒪᐃᑦᑐᒥᒃ ᓈᒻᒪᔅᓴᖏᓐᓂᒻᒥᓂᒃ. ᐊᓱᐃᓪᓛᒃ 

ᖃᐅᑉᐸᕈᒻᒪᑦ ᐊᒥᓱᒻᒪᕇᑦ ᐃᓕᓐᓂᐊᖃᑎᒋᔭᖏᑦ 

ᑕᐃᑲᓂ ᐃᓕᓐᓂᐊᕐᕕᒻᒥ ᑕᐃᒪᐃᑦᑐᒥᒃ 

ᐅᕕᓂᕈᖅᓯᒪᓕᓚᐅᒻᒪᑕ ᐊᐅᐸᔮᖅᑐᓂᒃ 

ᐃᑲᔪᖅᓱᐃᓪᓗᑎᑦ ᐊᑭᕋᖅᑐᓐᓂᒻᒥᓂᒃ. 
 

ᐅᖃᖅᑎᑦᓯᔩ, ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ 

ᐋᓐᓂᖅᓯᕆᓂᐅᕙᑦᑐᖅ ᓲᖑᓴᓐᓂᐅᕙᑦᑐᖅ 

ᐃᓅᖃᑎᒥᓂᒃ ᓈᒻᒪᓐᖏᒻᒪᑦ ᐱᐅᓐᖏᒻᒪᓪᓗ 

ᐃᓕᓐᓂᐊᕐᕕᐅᑉ ᐃᓗᐊᓂ ᐊᒻᒪᓗᑦᑕᐅᖅ ᓄᓇᓕᑦᑕ 

ᐃᓗᐊᓂ. ᑕᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᑦ 

ᑕᒪᑦᓱᒪᓐᖓᑦ ᓴᖅᑭᔮᖅᑎᑦᑎᒐᓱᐊᖃᑦᑕᓲᖑᕗᑦ 

ᐅᓪᓗᕆᔭᐅᔪᒥᒃ ᐊᒻᒪᑦᑕᐅᖅ ᐃᑲᔪᖅᓱᐃᖃᑦᑕᖅᓱᑎᒃ 

ᑲᔪᖏᖅᓴᐃᓪᓗᑎᑦ ᐊᐅᐸᔮᖅᑐᒥᒃ ᐊᑐᖁᔨᓪᓗᑎᒃ 

ᐊᓐᓄᕌᖑᒐᓗᐊᖅᐸᑦ ᑭᓲᒐᓗᐊᖅᐸᑦ. 

ᖃᐅᔨᒪᓂᐊᕋᑦᑕ ᓱᓇᒥᒃ ᐱᔾᔪᑎᖃᒻᒪᖔᑦ ᐊᒻᒪᓗ 

ᐃᓕᓐᓂᐊᕝᕕᑦᑎᓂᒃ ᓄᓇᓕᑦᑎᓐᓂᓪᓗ 

ᐊᑑᑎᖃᓐᖏᓐᓂᖓᓂᒃ.  
 

ᑭᓯᐊᓂᑦᑕᐅᖅ, ᐅᖃᖅᑎᑦᓯᔩ, ᑕᒪᓐᓇ (ᑐᓵᔨᑎᒍᑦ) 

ᐅᖃᖅᑏ, ᑖᒃᑯᐊ ᐅᑎᖅᑎᑦᑎᓂᒻᒥᒃ 

ᑭᖑᒨᒃᑎᑦᑎᔾᔪᒥ.... ᐋᓐᓂᖅᓯᕆᒥᒃ 

ᐊᑕᐅᓯᐊᑐᐃᓐᓇᕆᐊᖃᓐᖏᒻᒪᑦ ᐊᕐᕌᒍᓂ, ᑖᓐᓇ 

ᐅᓪᓗᑕᒫᖅ ᐊᑐᐃᓐᓇᕆᐊᖃᕋᑦᑎᒍ. ᐄ, ᑖᒃᑯᐊ 

ᕿᑐᕐᖓᕗᑦ ᐊᑦᑕᓐᓇᖏᑦᑐᒦᖅᖢᒋᑦ ᐊᒻᒪᓗ 

ᓈᒻᒪᒃᑐᒥᒃ ᐱᕈᖅᐸᓪᓕᐊᖁᓪᓗᒋᑦ ᐊᔾᔨᒌᖏᑦᑐᓂᒃ 

ᓴᓐᖏᓂᖃᖅᑐᑎᒃ ᐱᔪᓐᓇᓐᓂᓐᓂᓗ ᑖᒃᑯᐊ 

ᐱᔪᓐᓇᓐᓂᓕᒫᖏᑦ ᑎᑭᐅᑎᓂᐊᒻᒪᒍ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 

ᐃᓕᓐᓂᐊᖅᑐᓕᕆᔨᒃᑯᑦ ᐅᐱᒍᓱᒻᒪᕆᑉᐳᑦ 

ᑕᒪᑦᓱᒪᓐᖓᑦ ᐃᑲᔪᖅᑐᐃᒍᓐᓇᓐᓂᒻᒥᓂ ᐊᒻᒪᑦᑕᐅᖅ 

ᑖᒃᑯᐊ ᑐᐊᕕᕐᓇᖅᑐᖃᖅᑎᓪᓗᒍ 

ᐱᓂᕐᓗᐊᕿᔪᖃᖅᑎᓪᓗᒍ 

ᐃᑲᔪᖅᑎᐅᓂᕋᖅᑕᐅᕙᑦᑐᑦ ᐃᑲᔪᖅᑐᐃᖃᑦᑕᒻᒪᑕ. 

ᐅᖃᖅᑎᑦᓯᔩ, ᑖᓐᓇᑦᑕᐅᖅ ᓇᓗᓇᐃᖅᑕᐅᖁᕙᕋ 

ᖃᐅᔨᒪᔭᐅᖁᓪᓗᒍ ᑖᓐᓇ ᐃᓄᐃᑦ ᐅᑉᐱᕆᔭᖏᓐᓂᒃ 

ᒪᓕᒐᓱᐊᖃᑦᑕᓲᖑᒐᑦᑕ ᐃᓅᖃᑎᒌᑦᓯᐊᓐᓂᖅ ᑖᓐᓇ 

ᑐᓐᖓᕕᒋᔭᐅᖃᓯᐅᑎᓯᒪᒻᒪᑦ ᐊᒻᒪᑦᑕᐅᖅ 

ᐃᓅᖃᑎᒥᓂᒃ ᐃᑉᐱᒍᓱᑦᓯᐊᓐᓂᒻᒥᒃ ᖃᓄᖅ 

ᐃᓅᖃᑎᒌᑦᓯᐊᕈᓐᓇᓲᖑᒻᒪᖔᑦᑕ.  
 

(ᑐᓵᔨᑎᒍᑦ) ᑭᖑᓪᓕᖅᐹᒥ, ᐅᖃᖅᑏ, ᑖᒃᑯᐊ 

ᓱᕈᓯᓕᒫᑦ ᐃᓕᓐᓂᐊᖃᑦᑕᕆᐊᖃᖅᑰᕐᒪᑕ 

ᐊᔾᔨᒌᒃᑎᑕᐅᓗᑎᒃ ᐋᓐᓂᖅᓯᖅᑕᐅᕙᓐᖏᓪᓗᑎᒃ 

ᐸᒡᕕᓴᒃᑕᐅᕙᖏᓪᓗᑎᒃ ᐋᓐᓂᖅᓯᖅᑕᐅᕙᖏᓪᓗᑕ 

ᑕᐃᒫᒃ ᑕᕝᕙ ᖁᕕᐊᒋᕙᒃᑲ ᓄᓇᕗᒻᒥᐅᓕᒫᑦ 

ᐃᓕᓐᓂᐊᕖᑦ ᓄᓇᓖᓪᓗ ᐃᓚᐅᖃᑦᑕᓐᓂᖏᑦ 

ᐅᓪᓗᒥᓗ ᐊᐅᐸᔮᖅᑐᓂᒃ ᐊᑐᕐᒪᑕ ᐃᓚᐅᖃᑦᑕᕐᒪᑕ 

ᑕᒡᕙᓂ 2018 ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓂᕐᒥᒃ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᒥᓂᔅᑕᐅᕝᕕᖃᖅᑐᖅ, 

ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 006 - 5(1): ᑐᓴᒐᒃᓴᖅ 

ᑲᓇᑕᒥ ᖃᐅᔨᓴᐃᓂᕐᒥ ᐊᓯᐅᓯᒪᔪᓂᑦ 

ᐃᓄᐊᖅᑕᐅᔪᒥᓂᕐᓂᓪᓗ ᓄᓇᖃᖅᑳᖅᑐᑦ 

ᐊᕐᓇᐃᑦ ᓂᕕᐊᖅᓯᐊᓪᓗ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᑕᕝᕙᐅᕗᑏᖅᐸᒃᑲ 

ᓂᕈᐊᖅᑎᒋᓯᒪᔭᒃᑲ ᐃᖃᓗᒃᑑᑦᑎᐊᕐᒥ. 

ᐅᓐᓄᓴᒃᑰᖅᐸᒃᑲ. 

 

ᐅᖃᖅᑏ, ᒥᓂᔅᑕᐅᓪᓗᖓ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓄᑦ, ᑐᓴᖅᑎᑦᑎᒋᐊᕈᒪᕗᖓ ᑲᓇᑕᒥ 

ᖃᐅᔨᓴᐃᔪᓂᒃ ᐊᓯᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ 

ᓄᓇᖃᖅᑳᖅᓯᒪᔪᓂᒃ ᐊᕐᓇᓂᒃ ᓂᕕᐊᖅᓯᐊᓂᒡᓗ. 

 

ᐅᖃᖅᑏ, ᑖᒃᑯᐊ ᑲᒥᓴᓇᒃᑯᑦ ᓯᕗᓕᐅᖅᑎᖃᖅᑐᑎᒃ  

ᖃᔮᖅ ᕌᐱᓐᓴᒥᒃ ᐊᒻᒪ ᒥᓯᐊᓪ ᐅᑕᑦ 

ᑲᖏᖅᓯᓂᕐᒨᓚᐅᕐᒪᑕ ᓈᓚᒃᑎᑕᐅᑎᓪᓗᒍ ᕖᕝᕗᐊᕆ 

19-ᒥ 22-ᒧᑦ 2018ᒧᑦ. ᑕᒫᓂ ᐱᓇᓱᐊᕈᓯᕐᒥ 

ᓄᓇᕗᒻᒥ ᓱᓕᔪᓂᒃ ᐅᖃᓪᓚᒃᖢᖓ ᑕᖅᑲᐅᖓ 

ᐃᖕᒥᒃᑰᖅᑐᓂᒡᓗ ᓈᓚᒃᑎᑦᑎᓗᑎᒃ ᑖᒃᑯᐊᓗ 

ᓴᓇᐅᒐᕐᓂᕐᒥᒃ ᓴᖅᑮᔪᑦ ᐊᒻᒪᓗ ᐅᖃᐅᓯᕆᔭᐅᔪᓂᒃ 

ᓄᐊᑦᑎᔨᐅᔪᐃᑦ.  

 

ᑕᐃᒪ ᐱᕕᖃᕐᓂᕐᓂ ᖁᔭᒋᔪᒪᕙᒃᑲ ᑕᒪᒃᑯᐊ 

ᐱᒋᐊᖅᑎᑦᑎᓚᐅᖅᑐᑦ ᑲᒥᓴᓐ 

ᑲᖏᖅᖠᓂᓕᐊᕈᓐᓇᖅᖢᓂ ᐊᒻᒪᓗ ᓄᓇᕗᒻᒥᐅᑦ 

ᑖᒃᑯᐊ ᐃᓚᐅᓚᐅᖅᑐᑦ ᓈᓚᒃᑎᑦᑎᔨᐅᔪᑦ 

ᐃᓕᓴᕆᑦᑎᐊᖅᐸᒃᑲ ᓴᓐᖏᓂᖏᓐᓄᑦ ᐊᒻᒪᓗ 

ᐃᓚᐅᓂᖏᓐᓄᑦ ᐊᑐᖃᑦᑕᖅᓯᒪᔭᖕᒥᓂᒡᓗ 

ᐅᖃᐅᓯᖃᕈᓐᓇᖅᖢᑎᒃ. 

 

ᐅᖃᖅᑏ, ᑖᒃᑯᐊ ᐃᓄᐃᑦ ᐃᓚᐅᓚᐅᖅᑐᑦ 

ᓈᓚᖕᓂᐅᔪᓂ ᐊᑐᐃᓐᓇᖃᕐᓂᐊᕐᒪᑕ 

ᐃᑲᔪᖅᓱᐃᓂᕐᒥ ᑖᒃᑯᓄᖓ ᑲᓇᑕᓕᒫᒥ 

ᖃᐅᔨᒋᐊᕋᓱᖕᒪᑕ ᑕᖅᑭᓂᒃ ᐱᖓᓱᓄᑦ 

ᓈᓚᖕᓂᖅᑕᖃᓚᐅᖅᑎᓪᓗᒍ. 

ᐊᔭᐅᖅᑐᖅᑕᐃᓐᓇᕆᕙᒃᑲ ᓄᓇᕗᒻᒥᐅᑦ ᑖᒃᑯᐊ 

ᐃᑲᔪᖅᓱᐃᓂᕐᒧᑦ ᐃᓯᖃᑦᑕᖁᓪᓗᒋᑦ 

ᐃᑲᔪᖅᑕᐅᔭᕆᐊᖃᕈᑎᒃ ᐅᓪᓗᒥ  

ᓯᕗᓂᒃᓴᑦᑎᓐᓂᓘᓐᓃᑦ.  

 

ᓄᓇᕗᑦ ᒐᕙᒪᒃᑯᖏᑦ ᑲᔪᓰᓐᓇᕐᒪᑕ 

ᐃᑲᔪᖅᓱᐃᓪᓗᑎᒃ ᐃᓚᔮᕇᑦ ᐱᓂᕐᓘᑎᖃᖅᑐᐃᑦ 

ᐊᒻᒪᓗ ᑖᒃᑯᐊ ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ 

ᓂᕕᐊᖅᓯᐊᓪᓗ ᓄᓇᕗᒻᒥ. ᑖᓐᓇ ᖃᐅᔨᓇᓱᖕᓂᖅ 

ᑖᓐᓇ ᐱᓕᕆᐊᖑᒻᒪᕆᒃᓯᒪᔪᒥᒃ ᐱᒻᒪᕆᐅᔪᒥᒃ ᑖᓐᓇ 

ᐃᓚᔮᕇᒃᑐᑦ ᐱᓂᕐᓗᖃᑦᑕᐅᖃᑦᑕᕐᓂᖏᑦ ᓄᓇᕗᒻᒥ 

ᐊᒻᒪᓗ ᑕᒪᓐᓇ ᐃᑲᔫᑕᐅᓂᐊᖅᑐᒃᓴᐅᕗᖅ 

ᓄᓇᕗᒻᒧᑦ ᒪᒥᓐᓇᓱᒃᑎᓪᓗᒋᑦ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 

ᐱᓕᕆᔪᒪᓂᖃᑦᑎᐊᖅᑐᓄᑦ ᑖᓐᓇ 

ᐋᓐᓂᖅᓯᖅᑕᐅᖃᑦᑕᖁᔪᓐᓃᕐᓗᒋᑦ ᐊᕐᓇᐃᑦ 

ᓂᕕᐊᖅᓯᐊᓪᓗ ᓄᓇᕗᒻᒥ. ᐊᒻᒪᓗ 

ᑲᔪᓰᓐᓇᕐᓂᐊᖅᑐᑦ ᐱᓕᕆᖃᑎᒌᒡᓗᒋᑦ 

ᓄᓇᓕᖕᓃᑦᑐᑦ ᑎᒥᐅᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ, 

ᒐᕙᒪᑐᖃᒃᑯᑦ ᐊᕕᒃᑐᖅᓯᒪᔪᓪᓗ ᐱᓕᕆᖃᑎᖕᒥᖕᓄᑦ 

ᐊᒻᒪᓗ ᒐᕙᒪᐅᓐᖏᑦᑐᓄᑦ ᑕᒪᓐᓇ 

ᐋᓐᓂᖅᓯᕆᖃᑦᑕᕐᓂᐊᕐᓂᓂ ᐊᒻᒪᓗ ᐋᖅᑭᒍᑎᒃᓴᓂᒃ 

ᕿᓂᕐᓗᑎᒃ ᐊᑦᑕᕐᓂᓐᖏᓐᓂᖅᓴᓂᒃ 

ᐊᖏᕐᕋᖃᖁᓪᓗᒋᑦ ᐃᓚᔮᕇᑦ ᓄᓇᓖᓪᓗ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 007 - 5(1): ᕿᓚᐅᑦ 

ᓂᔾᔭᐅᓯᔭᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑕᕝᕙᓂ ᐊᕐᕌᒍᒥ 

ᐱᖓᓱᐊᖅᑎᖅᓯᒪᓕᕐᒪᑕ ᐃᓕᖅᑯᓯᓕᕆᔨᒃᑯᑦ 

ᐊᐅᓚᑦᓯᖃᑦᑕᖅᓯᒪᓂᕐᒥᓂ ᑖᑦᓱᒥᖓ ᕿᓚᐅᑦ. ᑖᓐᓇ 

ᓄᓇᕗᒻᒥ ᐃᓐᖏᒐᕐᓂᒃ ᑎᑎᕋᖅᓯᒪᔪᓂᒃ 

ᐱᓕᐅᑎᑎᑦᓯᒍᑎ ᐃᓄᒃᑐᑦ ᐃᓐᖏᕐᓂᒃᑯᑦ. ᑖᓐᓇ 

ᐱᓕᕆᐊᖑᓯᒪᔪᑦ ᐊᒥᓱᓄᑦ 

ᖃᐅᔨᒪᔭᐅᒻᒪᕆᒃᓯᒪᓕᖅᑐᖅ ᐱᓕᕆᔾᔪᓯᐅᓂᖓ 

ᐃᓚᐅᖃᑕᐅᑎᑦᓯᓂᕐᒥᓪᓗ ᓄᓇᕗᒻᒥᐅᓂᒃ ᐊᑐᕐᓗᑎᒃ 

ᐅᖃᐅᓯᕐᒥᓂᒃ, ᓴᓇᑐᒍᑎᖃᕐᓗᑎᒃ 

ᓴᖅᑭᔮᖅᑎᑦᓯᓯᓐᓈᑦ ᐃᓕᖅᑯᓯᑦᑎᓐᓂᒃ, 

ᑭᓇᐅᓂᑦᑎᓐᓂᒃ, ᐱᓗᐊᖅᑐᒥᒃ ᐃᓅᓯᖃᑦᓯᐊᕐᓂᕐᒥᒃ. 

ᐅᖃᖅᑏ, ᑖᓐᓇ ᕿᓚᐅᑦ ᐱᒋᐊᖅᐸᓪᓕᐊᔪᓂᑦ 

ᐃᓐᖏᖅᑎᓂᑦ ᓴᖅᑭᔮᓕᖅᑎᑦᓯᒍᑕᐅᖃᑦᑕᖅᓯᒪᔪᖅ 

ᐱᔪᓐᓇᓂᖏᓐᓂᒃ, ᑎᑎᕋᕈᓐᓇᕐᓂᖏᓐᓂᒃ, 

ᐃᓐᖏᕈᓐᓇᕐᓂᖏᓐᓂᓪᓗ ᐃᓄᒃᑐᑦ. 

ᓵᓚᖃᖃᑦᑕᖅᓯᒪᔪᑦ ᐱᓕᐅᑎᔪᓂᒃ ᐃᓚᖏᑦ 

ᐃᓐᖏᖅᑏᑦ. ᐊᔭᐊᖅᑐᖅᑕᐅᒋᐊᖅᐸᑦᑐᑦ 

ᑎᑎᕋᖃᑦᑕᖁᓪᓗᒋᑦ ᓴᖅᑭᑎᑦᓯᖃᑦᑕᖁᓪᓗᒋᓪᓗ 

ᐃᓐᖏᒐᕐᒥᓂᒃ ᖃᕆᑕᐅᔭᒃᑯᑦ. ᐃᓚᖏᑦ 

ᐃᓇᑕᐅᖃᑦᑕᖅᓯᒪᒋᕗᑦ ᓂᔾᔭᐅᓯᔭᖅᑐᓂᒃ 

ᑐᓴᕋᓐᓈᖅᑎᑦᓯᔪᓄᑦ ᑲᑎᖃᑎᒌᑦᓯᒪᔪᓄᓪᓗ 

ᓄᓇᕗᒻᒥ ᑲᓇᑕᐅᓪᓗ ᓯᓚᑖᓄᑦ. ᐃᓚᖏᑦ ᐊᓪᓛᑦ 

ᓂᐱᓕᐅᖃᑦᑕᖅᓯᒪᔪᑦ ᓇᒻᒥᓂᖅ ᓂᔾᔭᐅᑎᒥᓂᒃ.  

 

ᐅᖃᖅᑏ, ᑲᑐᔾᔨᖃᑎᒋᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 5,000 ᓴᓇᔭᐅᓯᒪᔪᑦ 

ᓯᕗᓪᓕᖅᐹᒥ. ᓂᔾᔭᐅᑎᒥ ᑐᓂᐅᖅᑲᖅᑕᐅᓚᐅᖅᑐᑦ 

ᐃᓱᒪᓕᕆᕕᓕᒫᓄᑦ ᓄᓇᕗᒻᒥ ᐊᑐᖅᑕᐅᕙᑦᑐᑦ 

ᐃᑲᔫᑎᑦᓴᐅᓪᓗᑎᒃ ᐊᒥᓱᑦ ᐃᓐᖏᒐᐃᑦ 

ᓴᐃᒻᒪᕐᓇᕐᖓᑕ. ᓴᐱᓕᖃᑦᑕᖁᔨᒐᑎᒃ 

ᐃᓄᑑᓚᐅᖅᓯᒪᓐᖏᓐᓇᑦᑕᓗ.  

 

ᐅᖃᖅᑎᑦᓯᔩ, ᑕᐃᒪᐃᒻᒪᑦ ᑕᒡᒐ ᖃᓄᐃᓕᐅᕈᑎᐅᔪᖅ 

ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖓᓄᑦ 

ᐱᖁᔭᑎᒍᑦ ᐊᔭᐅᖅᑐᐃᒍᑎᐅᕗᖅ 

ᐱᕙᓪᓕᐊᒍᑎᐅᒍᓐᓇᕐᓗᑎᒃ ᓴᖅᑭᔮᖅᑎᑦᓯᒋᐊᕐᓂᕐᒧᑦ 

ᐅᖃᐅᓯᑦᑎᓐᓂᒃ. ᑖᓐᓇ ᕿᓚᐅᑦ ᐱᓕᕆᐊᖅ ᓲᕐᓗ 

ᐊᖅᑯᑎᐅᕗᖅ ᐃᓕᖅᑯᓯᑦᑎᓐᓄᑦ 

ᓇᓗᓇᐃᖅᓯᖃᑦᑕᕐᓂᑦᑎᓐᓂᒃ ᑭᓇᐅᓂᑦᑎᓐᓂᓗ 

ᓇᓗᓇᐃᖅᓯᒍᑕᐅᓪᓗᓂ ᐃᓅᓂᑦᑎᓐᓂᒃ 

ᓄᓇᕗᒻᒥᐅᖑᓂᑦᑎᓐᓂᓗ. 

 

ᐅᖃᖅᑎᑦᓯᔩ, ᐃᓇᑦᑕᒃᑲ ᒪᓕᒐᓕᐅᖅᑎᓕᒫᑦ 

ᐅᐸᖃᑕᐅᖁᓪᓗᒋᑦ ᕿᓚᐅᑦ 2017-ᒥ ᕿᕐᓕᖅᑐᓂᒃ 

ᓴᖅᑮᓯᒪᓕᖅᑎᓪᓗᒋᑦ ᓂᔾᔭᐅᓯᔭᖅᑐᓂᒃ 

ᑐᓴᕋᓐᓈᖅᑎᑕᐅᓛᕐᒪᑕ ᖃᐅᑉᐸᑦ ᓯᑕᒻᒥᖅ ᒪᐃ 8-

ᖑᑎᓪᓗᒍ ᐃᓄᒃᓱᒃ ᐃᓕᓐᓂᐊᕐᕕᐊᓗᖕᒥ 

ᐱᒋᐊᕐᓗᑎᒃ 7 ᐅᓐᓄᒃᑯᑦ. ᐃᑲᔪᖅᓱᕆᐊᖅᑐᓛᖅᑲᓯ 

ᑲᔪᖏᖅᓴᕆᐊᖅᑐᓛᕐᓗᒋᓪᓗ ᒪᒃᑯᑦᑐᕗᑦ 

ᓂᔾᔭᐅᓯᔭᖅᑎᑦ ᐃᓐᖏᖃᑕᐅᓛᕐᒪᑕ 

ᓴᖅᑭᔮᖅᑎᑦᓯᓗᑎᓪᓗ ᐅᖃᐅᓯᑦᑎᓐᓂᒃ, 

ᐃᓕᖅᑯᓯᑦᑎᓐᓂᒃ ᓇᒻᒥᓂᖅ ᐅᖃᐅᓯᕐᒥᑦᑎᒍᑦ. 

ᕿᕐᓕᖅᑐᐃᑦ ᐊᑐᐃᓐᓇᐅᓛᖅᑐᑦ ᐊᑭᖃᓐᖏᓪᓗᑎᑦ 

ᓂᔾᔭᐅᓯᔭᖅᑐᓂᒃ ᐃᓕᖅᑯᓯᓕᕆᔨᒃᑯᓐᓃᓐᖔᖅᓯᒪᔪᑦ. 

ᑖᒃᑯᐊ ᓂᕆᐅᒋᓂᐊᖅᐸᓯ ᐊᒻᒪᓗ ᐃᓐᖏᕐᓂᖅ 

ᐅᕙᓐᓄᑦᑕᐅᖅ ᖁᕕᐊᒋᔮᓗᒋᒐᒃᑯ ᑕᒪᓐᓇ 

ᑐᓴᖅᓴᐅᖃᑦᑕᖅᓱᑎᒃ ᐅᖃᐅᓯᑦᑎᓐᓂᒃ 

ᐃᓕᖅᑯᓯᑦᑎᓐᓂᒃ ᑕᒪᓐᓇ ᓴᖅᑭᖅᑎᑕᐅᓕᖅᐸᑦ 

ᖃᐃᑦᑎᐊᓛᖅᑯᓯ ᐊᒻᒪᓗ ᓄᓇᕗᒻᒥᐅᑦ 

ᑐᓴᕐᓂᖅᑐᓂᒃ ᑐᓴᕈᒪᕆᕗᑦ.  ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 5(1): 

ᕿᓚᐅᒻᒥᒃ ᓵᓚᒃᓴᖃᑕᐅᔪᑦ 

ᓂᕈᐊᖅᑕᐅᕕᐊᓂᒃ (ᒪᐃᓐ) 

 

ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ 

ᓇᐃᑦᑐᒐᓛᒥ ᐅᖃᐅᕼᐃᒃᓴᖃᕐᓂᐊᓕᕐᒥᔪᖓ 

ᐅᖃᐅᓯᒃᕼᐊᖃᑦᓯᐊᓐᖏᑦᑐᔾᔫᒐᒪᖃᐃ.  

 

ᐅᑯᐊ ᑕᕝᕙᓃᓚᐅᕼᐅᖓᖅᑎᓪᓗᒋᑦ 

ᐅᖃᐅᕼᐃᕆᓗᐊᕋᑉᑭᑦ ᐊᐃᕝᕙᓚᕼᐊ ᐄᑖᕐᓗ ᑯᐊᕆ 

ᐸᓂᑲᓗ ᐃᓕᑕᕆᓐᖏᒃᑲᓗᐊᖅᖢᒋᒃ ᑕᕝᕙᓂ 

ᕼᐃᐅᓚᐅᕐᓂᖏᓐᓂᒃ ᐅᖃᐅᕼᐃᕆᓚᐅᕐᓂᐊᕋᑉᑭᑦ.  

 

ᑕᒪᕐᒥᒃ ᑖᒃᑯᐊ ᐊᔪ’ᓐᖏᑦᑐ’ᔫᒻᒪᑕ ᐃᓐᖏᕐᓂᕐᒥᒃ. 

ᐊᔪᓐᖏᑦᓯᐊᖅᖢᑎᒃ ᐃᓐᖏᐅᕼᐃᐅᕐᓂᕐᒥᒃ. 

ᐊᕐᕕᐊᕐᒥᐅᑦ ᖃᐅᔨᒪᔭᐅᔪᑐᖃᐅᒻᒪᑕ 

ᐃᓐᖏᕼᐅᖅᑐᒥᐊᒃᖣᒻᒪᑕ. ᑎᑭᕋᕐᔪᐊᕐᒥᐅᑦᑕᐅᖅ 

ᑕᕝᕙ ᑲᖏᖅᖠᓂᐅᒥᐅᓪᓗ 

ᖃᐅᔨᒪᔭᐅᓕᖅᐸᐅᕼᐃᓐᓇᕆᐊᓖᑦ 

ᐃᓐᖏᕼᐅᖅᑐᒥᐊᑦᓯᐊᖑᒻᒪᑕᑦᑕᐅᖅ.  

 

ᑕᕝᕘᓇ ᕿᓚᐅᑦ ᐃᓕᖅᑯᕼᐃᓕᕆᔨᒃᑯᑦ 

ᐱᒡᒍᒍᑕᖅᑎᑦᓯᑎᒃᖢᒋᑦ ᕿᓚᐅᑦ 

ᐃᓐᖏᑦᑎᐊᕐᓂᑭᓴᐅᑎᑎᑦᑎᓂᕐᒧᑦ 

ᐃᓕᑕᕆᔭᐅᓚᐅᕐᒪᑕ ᑖᒃᑯᐊ ᑕᒪᕐᒥᒃ 

ᖁᕕᐊᕼᐅᖃᑎᒋᕙᒃᑲ. ᐊᒻᒪ ᐅᓇ ᐊᐃᕝᕙᓚᕼᐊᒻ 

ᐊᒡᒑᖅᑐᖅ ᐄᑖᖅ ᖁᕕᐊᒋᑦᓯᐊᕋᒃᑯᑦ ᑕᒪᓐᓇ 

ᐱᓕᕆᐊᕆᓚᐅᕐᒪᒍ ᐊᕐᕕᐊᓂ ᓂᐱᓕᐅᕆᑦᑕᕐᓂᖅ 

ᕼᐆᕐᓗ ᖃᑉᓗᓈᑎᑐᑦ ᐃᓐᖏᕐᓗᓂ ᓂᐱᓕᐅᕐᕕᒻᒥ 

ᑕᒪᑐᒥᖓ ᐊᐅᓚᑦᓯᐅᔭᓚᐅᕐᒪᑦ ᑕᖅᑭᓂᑦ 

ᖄᖏᖅᕼᐃᒪᔪᓂᑦ ᐱᕚᓪᓕᕈᑕᐅᓚᐅᖅᖢᓂᓪᓗ 

ᐃᓐᖏᕼᐅᖅᑐᓄᑦ.  

 

ᐊᔭᐅᖅᑐᑲᓐᓂᖅᐸᕋ ᐊᒻᒪ ᑖᓐᓇ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑎᒋᔮ ᑯᐊᕆ ᐊᑏᓗ’ᒥᐊᖅ ᐊᒃᕼᐅ’ᒥᐊᖅ 

ᐊᔪᓐᖏᑐ’ᔫᒐᑉᕼᐃᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 5(1): 

ᐋᓐᓂᐊᕕᓕᐊᕈᔾᔭᓂᑦ ᑕᒻᒪᐅᔾᔨᓂᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕐᔪᑎᒋᔪᒪᕙᕋ ᐃᒻᒪᖄ ᓯᕗᓪᓕᖅᐹᒥᖃᐃ 

ᑖᓐᓇ ᓴᐅᒥᑦᑎᓃᑦᑐᖅ ᒥᔅᑕ ᒪᐃᓐ ᐅᑉᓗᒥ 

ᓇᓪᓕᐅᑎᖕᒪᑦ ᕼᐋᐱ ᕘᑦᑕᐃᖅᑕᐅᖃᑦᑕᓚᐅᕐᓕ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ 

ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐅᕙᖓ 

ᓂᕈᐊᖅᑎᒋᓯᒪᔭᖏᓐᓂᑦ ᐅᖃᐅᓯᕆᒍᒪᓪᓗᒋᑦ.  

 

ᕿᑲᕐᓇᐅᑎᓪᓗᒍᓗ ᐊᕐᕌᒍᒧᓪᓗ ᓄᑖᒧᓪᓗ 

ᑐᓴᖃᑦᑕᖅᓯᒪᓕᕋᒪ ᑲᒪᒋᔭᐅᑲᒻᒪᑦᑐᓂᑦ 

ᐋᓐᓂᐊᕕᓕᐊᖅᓯᒪᔪᓂᑦ. ᐃᒫᑦ 

ᐱᑯᑦᑐᑐᐃᓐᓇᖅᑐᒥᓂᐅᔮᕈᓐᓃᕐᖓᑖ. ᐋᖅᑭᔅᓯᒪᔭᖏᑦ 

ᐊᐅᓚᑎᒍᑎᖏᑦ ᐊᐅᓚᑎᑦᑎᐊᓐᖏᓗᐊᓕᕐᖓᑕ 

ᐋᓐᓂᐊᕕᓕᐊᖃᑦᑕᖅᓯᒪᔪᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐋᓐᓂᐊᕕᓕᐊᖅᑕᖅᑐᐃᑦ ᑕᐅᓄᖓ 

ᐊᐅᓪᓚᖅᑎᑕᐅᒑᖓᒥᒃ ᕕᓂᐱᒡᒨᕋᓗᐊᕌᖓᒥᒃ 

ᑕᑲᓄᓐᖓᕌᖓᒥ ᑕᑯᔭᐅᕝᕕᒃᓴᖓ 

ᐱᑕᖃᕐᓂᓐᖏᒃᖢᓂ ᐅᕝᕙᓘᓐᓃᑦ ᓅᑕᕕᓃᑦ. ᐊᒻᒪ 

ᒥᑦᑕᕐᕕᒻᒨᖔᕋᒥᒃ ᑖᒃᑯᐊ ᐊᐅᓪᓚᖓᔪᐃᑦ ᑖᒃᑯᓄᖓ 

ᑎᖕᒥᓲᓕᕆᔨᒃᑯᓐᓄᑦ ᐃᑉᐸᒃᓴᖓᓂ 

ᐅᖃᐅᔾᔭᐅᓚᐅᕋᓗᐊᖅᖢᑎᒃ ᐊᖃᒍᒎᖅ 

ᐊᐅᓪᓚᓛᕐᒪᑕ ᒥᑦᑕᕐᕕᓕᐊᓛᖅᐳᑦ.  

 

ᒥᑦᑕᕐᕕᒻᒨᕌᖓᒥᒃ, ᐅᖃᖅᑏ, ᑕᕝᕙᓂ ᐊᑏᑦ 

ᑕᑯᓐᖏᓐᓇᒃᑰᓚᔭᐅᕙᒃᖢᑎᑦ ᑖᒃᑯᐊᓕ 

ᐊᐅᓪᓚᕋᓱᓚᖓᔪᑯᓗᐃᑦ ᑕᓚᐴᒥ ᑕᐃᑲᓂ 

ᒥᑦᑕᕐᕕᖕᒥ ᐊᑐᕋᓱᓕᖅᖢᑎᑦ ᑕᐃᒃᑯᐊ 

ᐃᖏᕐᕋᔪᓕᕆᔨᒃᑯᖏᓐᓄᑦ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᓐᓄᑦ 

ᑕᓚᐴᕋᓱᓕᖅᐸᒃᖢᑎᑦ. ᑕᒪᓐᓇ ᓈᒻᒪᓐᖏᑦᑐᐊᓘᖕᒪᑦ 

ᐋᖅᑭᒋᐊᖃᕐᒪᑦ.  

 

ᐊᒻᒪ ᐊᖏᕐᕋᐅᓇᓱᓕᕋᓗᐊᖅᖢᑎᒃ ᖃᐅᔨᓯᒪᕗᖓ 

ᐅᖃᖅᑏ, ᑕᐃᓐᓇ ᐃᓚᕗᑦ ᐊᐅᓪᓚᕐᓂᐊᓕᕋᒥ 

ᐊᖏᕐᕋᐅᓂᐊᓕᕋᒥ, ᑕᑲᓇᒥ ᕕᓂᐱᒡᒥ 

ᐅᑕᖅᑭᑯᑖᑦᑕᕋᒥ ᑕᐃᑯᖓ ᑎᖕᒥᓲᓕᕆᔨᒃᑯᑦ 

ᖃᖓᑕᔪᓕᕆᔨᒃᑯᑦ ᑕᐃᒃᑯᓄᖓ ᑎᑭᑦᓯᓂᒃ 

ᐋᖅᑭᒃᓱᐃᕙᑦᑐᓂᑦ ᐊᑎᖓᒎᖅ ᑎᑎᕋᖅᓯᒪᓐᖏᑦᑐᖅ. 

ᑕᐃᒪᐃᓕᖅᑭᒃᑖᓕᕐᒪᑕ ᑕᒪᓐᓇ ᐱᐅᓐᖏᑐᐊᓘᖕᒪᑦ 

ᐊᖏᔪᐊᓗᖕᒥᑦ ᐊᑐᖃᑦᑕᕋᑦᑕ ᑮᓇᐅᔭᕐᒥᒃ 

ᐋᓐᓂᐊᕐᓇᓐᖏᑦᑐᓕᕆᓂᐅᑉ ᒥᒃᓵᓄᑦ.  

 

ᑕᒪᓐᓇ ᐊᖏᔪᒃᑲᓐᓂᐊᓗᖕᒥᒃ ᐊᑐᕈᑕᐅᖃᑦᑕᕐᒪᑦ 

ᐃᖏᕐᕋᑦᑎᐊᓐᖏᓐᓂᑯᐊᓄᑦ 

ᐋᓐᓂᐊᕐᓇᓐᖏᑦᑐᓕᕆᔨᐅᑉ ᒥᒃᓵᓄᑦ. ᐅᑉᓗᒥᒃᑲᓐᓂᖅ 

ᐅᐊᑦᑎᐊᕈ ᐊᐱᖅᓱᕐᓇᖅᓯᒃᐸᑦ ᐊᐱᖅᓱᕐᓂᐊᕋᒃᑯ 

ᑖᓐᓇ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ. 

ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 5(1): 

ᖃᐅᔨᓴᐃᓂᖅ ᐊᓯᐅᓯᒪᔪᓂᑦ 

ᐃᓄᐊᖅᑕᐅᔪᒥᓂᕐᓂᓪᓗ ᓄᓇᖃᖅᑳᖅᑐᑦ 

ᐊᕐᓇᐃᑦ ᓂᕕᐊᖅᓯᐊᓪᓗ (ᒪᐃᓐ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲᓗ ᑭᒡᒐᖅᑐᖅᑕᒃᑲ 

ᑲᖏᖅᖠᓂᕐᒥᐅᑕᐃᑦ ᐅᑉᓗᖃᑦᓯᐊᕆᑦᓯ. 

ᖃᐅᒪᖃᑦᑕᖅᑐᑯᓘᓕᕐᒥᖕᒪᑦ 

ᐃᖃᓪᓕᐊᕐᓇᖅᓯᔪᒫᓕᕐᒥᖕᒪᑦ ᑕᑯᔪᒫᖅᐳᒍᑦ  



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐸᑦᓵᒍᑦᓯᐊᖅ.  

 

ᐅᓇ ᐅᖃᐅᓯᐅᖅᑲᐅᔫᒐᓗᐊᖅ ᐅᑉᓗᒥ 

ᐅᖃᐅᓯᕆᔪᒪᑉᓗᒍ ᑖᒃᑯᐊ ᓄᓇᖃᖅᑳᖅᑐᑦ ᐊᕐᓇᐃᑦ 

ᓂᕕᐊᖅᓵᓪᓗ ᐃᓄᐊᖅᑕᐅᕙᒃᑐᑦ ᐊᒻᒪ 

ᓇᓂᔭᐅᓐᖏᑕᐃᓐᓇᕐᓂᑯᐃᑦ ᒥᒃᓵᓄᑦ ᑎᒥᑉ 

ᐃᖏᕐᕋᔭᑦᑐ ᑲᖏᖅᖠᓂᕐᒦᓚᐅᕐᒪᑕ ᐃᑉᐸᒃᓵᖕᓂ. 

ᑕᒪᑐᒥᖓ ᐱᓕᕆᐊᖃᕕᔾᔪᐊᓚᐅᕐᒪᓂᓐᓇ ᓗᐊᕋ 

ᒪᑲᓐᔨ ᖁᔭᓐᓇᒦᕈᒪᑉᓗᒍ. 

 

ᑕᒪᓐᓇ ᐊᒥᓱᒻᒪᕆᐊᓗᖕᓄᑦ ᐊᑦᑐᖅᑕᐅᓯᒪᖕᒪᑦ 

ᐊᒡᓛᑦ ᐊᑦᑐᖅᑕᐅᓯᒪᒋᕗᖓ 

ᓇᔭᐃᖅᑎᑕᐅᓚᐅᖅᓯᒪᖕᒥᒐᒪ. ᑕᒪᓐᓇ ᑕᐃᑲᓂ 

ᐅᖃᓪᓚᓚᐅᖅᑐᓄᑦ ᑐᓵᔭᖅᑐᓚᐅᖅᑐᓄᑦ ᐊᒻᒪᓗ 

ᐆᕐᓂᒍᑎᓯᒪᓚᐅᓐᖏᑦᑑᒐᓗᐊᖅᑐᓄᑦ 

ᓴᐃᒻᒪᕈᑕᐅᓚᐅᕐᒪᑦ ᐃᑲᔪᕐᓂᖃᓚᐅᖅᖢᓂᓗ 

ᐊᖏᔪᒥᒃ. ᐊᒥᓱᓗᐊᑦ ᓇᔭᐃᖅᓯᒪᕗᑦ 

ᐊᓈᓇᐃᖅᓯᒪᕗᑦ ᐸᓃᖅᓯᒪᕗᑦ ᐊᕐᓇᕐᕖᖅᓯᒪᕗᑦ 

ᐊᑦᓴᐃᖅᓯᒪᕗᑦ ᐊᒡᓛᑦ ᐊᓈᓇᑦᓯᐊᖏᖅᓯᒪᔪᑦ 

ᐊᒥᓱᓗᐊ.ᑦ 

 

ᑕᒪᓐᓇ ᓄᖅᑲᕆᐊᖃᕋᓗᐊᕐᒪᑦ. ᑲᔪᖏᒃᑲᓐᓂᖁᕙᒃᑲ 

ᑕᐃᒃᑯᐊ ᑐᓵᔭᖅᑐᖃᑦᑕᖅᑐᑦ ᐊᑏ ᐱᓕᕆᒃᑲᓐᓂᕆᑦᓯ 

ᐊᒥᓱᒃᑲᓐᓃᑦ ᑐᓴᖅᑕᐅᔭᕆᐊᖃᕐᒪᑕ ᐊᒻᒪ ᖁᔭᓐᓇᒦᒃ 

ᑲᖏᖅᖠᓂᕐᒧᐊᓚᐅᕋᑦᓯ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ-ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᑦ, ᒥᓯᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 5(1): 

ᖃᒡᒋᐊᕗᑦ ᐱᓐᖑᐊᖅᑏᑦ 

ᑲᖏᖅᖠᓂᕐᒧᐊᖅᑐᑦ ᑭᕕᐅᖅ ᐅᑎᕐᓂᖓᓂᒃ 

ᐱᓐᖑᐊᖅᑐᑎᒃ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᒐᒪ 

ᐅᑯᐊ ᐃᓕᑕᕆᓯᒪᔪᒪᓚᐅᕋᑉᑭᑦ ᐃᓚᐃᓐ ᕼᐊᒧᓪᑕᓐᒥᒃ 

ᑎᑎᖅᑲᖅᑖᓚᐅᕋᒪ. ᒪᕐᕉᒎᒃ ᒪᒃᑯᒃᑑᑦ ᑲᖏᖅᖠᓂᕐᒥ 

ᕇᑯᓪ ᒪᓃᑦᑐᖅ ᐊᒻᒪ ᑯᕆᔅᑏᓐ ᑐᑐ 

ᐃᑲᔪᑦᑎᐊᓚᐅᕐᒪᑕ ᑕᐃᑯᖓ ᓄᓇᓄᑦ 11-ᓅᖅᓱᑎᒃ 

ᕿᕕᐅᖅ ᐃᓚᒋᔭᐅᓪᓗᑎᑦ, 

ᖃᒡᒋᕗᑦ. ᐊᔪᓐᖏᓐᓂᖏᓐᓂᒃ ᐃᓕᑕᖅᓯᔪᒪᒐᒪ, 

ᕿᑭᖅᑖᓗᖕᒨᖅᓱᑎᒃ, ᑭᕙᓪᓕᕐᒨᖅᓱᑎᒃ, ᐊᒻᒪ 

ᕿᑎᕐᒥᐅᓄᑦ.   

 

ᑕᐃᒃᑯᐊᒎᖅ ᐃᓐᓇᐃᑦ ᐃᓕᑕᕆᔪᒪᒋᓪᓗᒋᑦ 

ᐃᑲᔪᑦᑎᐊᓚᐅᕐᒪᑕᒎᖅ ᐃᑦᑕᕐᓂᑕᓂᒃ 

ᐃᓐᖏᐅᕈᑎᓂᒃ ᐱᓯᕐᓂᒃ ᐃᓕᑦᑎᑦᑎᓪᓗᑎᒃ. ᓇᑖᓴ 

ᐊᓚᒃᑲᕆᐊᓪᓚᒃ ᐃᖃᓗᖕᒥᐅᑕᖅ, ᓵᓕ ᐸᓂᒃᐸᒃ 

ᐃᖃᓗᖕᒥᐅᑕᖅ, ᔨᐅᕆ ᓚᐃᓴ ᐸᖕᓂᖅᑑᕐᒥᒃ, ᑐᕇᓴ 

ᐅᖐᓇ ᐅᒌᓇ ᐃᖃᓗᒃᑑᑦᑎᐊᖅ, ᕇᑯ ᒪᓃᑦᑐᖅ 

ᑲᖏᖅᖠᓂᐅᕐᒪᑕᖅ,  

ᑯᕆᔅᑎᓐ ᑐᑐ ᑲᖏᖅᖠᓂᕐᒥᐅᑕᖅ.  

 

ᐊᒻᒪ ᑯᐊᕆ ᐸᓂᑲ ᑕᐃᓐᓇ ᐅᐱᒋᕙᕋ ᐱᖓᓱᑦ 

ᑐᓴᐅᒪᔭᓯ ᑭᕕᓚᐅᕐᒪᑕ ᕚᒻᕙᑎᐊᒃᑯᑦ ᑕᐃᓐᓇ 

ᐊᖕᓇᒃᑐᑑᓚᐅᖅᓯᒪᖕᒪᑕ ᐊᒻᒪ ᐄᕗᕋᕼᐋᒻ ᐄᑕ 

ᐊᓕᐊᓇᐃᑦ ᑕᒪᓂᒃᑲᔅᓯ.  

 

ᐊᒻᒪᑦᑕᐅᖅ, ᐅᖃᖅᑎᑦᑎᔩ, ᐊᔪᓐᖏᑎᒃᑯᒻᒪ 

ᑎᑎᖅᑲᖅᑖᓚᐅᖅᓯᒻᒪᓐᖏᓐᓇᒪ ᐃᓐᓇᕐᒥᒃ, 

ᑎᑎᖅᑲᖅᑖᖅᑲᐅᒐᒪ ᐃᒡᓗᓕᒑᕐᔪᖕᒥᒃ ᐃᓐᓇᐅᔪᒥᒃ 

ᐃᓕ ᑭᒪᓕᐊᕐᔪᒃ ᐅᕙᓐᓄᑦ. ᐃᓕᔅᓯᓐᓂᒃ ᑐᓴᖁᔨᔪᖅ 

ᐃᓐᓇᐅᒐᒥ ᐃᒪᓐᓇᐃᓕᖅᑲᐅᖕᒪᑦ: “ᑐᓴᕆᑦᑎᒎᖅ 

ᒪᒃᑯᒃᑑᔪᓯ ᑕᐃᒃᑯᐊ ᑎᑭᑎᑕᐅᖃᑦᑕᖅᑐᑦ 

ᐃᔨᓕᕆᓂᕐᒧᑦ ᐴᓗᕐ ᕕᓴᓐ” ᐃᒻᒥᓂᒎᖅ 

ᑕᑯᔭᐅᔪᒪᓚᐅᕋᓗᐊᕋᒥ ᐃᓐᓇᕆᔭᐅᒐᒥ 

ᑕᐃᒪᓐᖓᓂᑐᖃᖅ. ᑕᑯᔭᐅᔪᓐᓇᓐᖏᑦᑐᕉᖅ 

ᐃᓂᖃᕈᓐᓇᖏᒻᒪᑦ.  

 

ᑐᓴᖁᔨᔪᖅ ᐃᓕᑦᓯᓐᓂᒃ ᓲᖅ ᑖᒃᑯᐊ ᐴᓗᕐ ᕕᓴᓐ 

ᓄᓇᖏᓐᓅᖃᑦᑕᖅᐸᑦ. ᑕᐃᒪᓐᖓᓂᑕᒪᒡᒎᖅ 

ᐃᓐᓇᐅᓪᓗᓂ ᑕᑯᖃᑦᑕᕈᒪᓯᒪᒐᓗᐊᕋᒥᒋᑦ 

ᑕᑯᔭᐅᔪᓐᓇᓐᖏᑦᑐᑦ. ᕿᓚᒥᒻᒪᕆᐊᓗᒃ  

ᐃᒡᓗᓕᒑᕐᔪᖕᒦᖃᑦᑕᕐᒪᑕ. ᐊᒻᒪᓗ 

ᕿᒪᒃᑕᐅᑲᐅᑎᒋᖃᑦᑕᖅᓱᑎᒃ.  

 

ᖃᑉᓗᓈᑎᑐᑦ ᐅᖃᕐᓂᖅ ᐊᔪᕋᒥ ᑕᑯᔭᐅᓂᒃᓴᒥᒃ 

ᐊᑐᐃᓐᓇᕈᖅᑎᑦᑎᖃᑦᑕᓐᖏᓐᓇᒥ. ᐊᓯᖓᓂᒎᖅ 

ᐴᓗᕐ ᕕᓴᓐ ᑳᓐᑐᕌᒃᑦᑖᕆᐊᕆᑦᑎ ᓄᓇᕗᑦᒧᑦ.  

 

ᐊᒻᒪᒎᖅ ᑕᓚᕘᕈᒪᒍᑦᓯᐅᒃ ᐃᓕ ᑭᒪᓕᐊᕐᔪᒃ ᐅᕝᕙ 

ᑕᓚᕘᑎᐊ 867-898-9120. ᐃᓕᕋᓱᒃᓱᖓ 

ᐃᓐᓇᐅᖕᒪᑦ ᑎᑎᖅᑲᖅᑖᕈᓐᓇᖏᓐᓇᒪ ᐃᓕᑕᕆᕙᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑲᔪᓯᒋᐊᓐᖏᓂᓐᓂ, ᐃᖅᑲᐃᑎᑲᐃᓐᓇᕐᓗᓰ 

ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂᒃ ᐅᖃᐅᓯᖃᕌᖓᔅᓯ 

ᐊᑕᐅᓯᕐᒥᒃ ᐅᖃᐅᓯᖃᖃᑦᑕᕐᓗᓯ ᐊᔾᔨᒌᓐᖏᑦᑐᓂᒃ 

ᐅᖃᐅᓯᖃᕆᐊᖃᓐᖏᓐᓇᔅᓯ. ᐊᑕᐅᓯᕐᒧᑦ ᑐᕌᖓᔪᒥᒃ 

ᐅᖃᐅᓯᖃᖃᑦᑕᕐᓗᓯ. ᐃᖅᑲᐃᑎᑦᑎᔾᔪᑎᑐᐃᓐᓇᖅ.  

 

ᑲᔪᓯᓗᖓ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓄᑦ. 

ᐅᖅᓱᖅᑑᒧᑦ ᒪᓕᒐᓕᐅᖅᑎ, ᒥᔅᑐ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 5(1): 

ᐃᓕᓴᖅᓯᓂᖅ ᒥᐅᕆᐊᒻ ᐊ’ᓘᒃᑲᕐᒥᒃ 

ᐱᓐᖑᐊᖅᑏᓪᓗ ᐱᓕᕆᔩᓪᓗ ᑭᕕᐅᖅ 

ᐅᑎᕐᓂᖓᓄᑦ ᐱᓐᖑᐊᕐᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᓂᕈᐊᖅᑎᒋᓯᒪᔭᒪ 

ᐃᓚᖓᓐᓂᒃ. ᐅᖅᓱᖅᑑᒥ ᑖᓐᓇ 

ᑕᖃᓚᐅᖅᓯᒪᔫᔮᓐᖏᑦᑐᖅ ᑕᖃᒍᓐᓇᖅᑑᔮᓐᖏᑦᑐᖅ 

ᐅᖅᓱᖅᑑᕐᒥᐅᓂᒃ ᐃᑲᔪᐃᓐᓇᖅᑐᓂ, 

ᓄᓇᕘᒻᒥᐅᓕᒫᓂᓪᓗ.  

 

ᐅᖃᖅᑏ, ᒥᔅ ᒥᐅᕆᐊᒻ ᐊᒡᓘᑲᖅ ᐊᒥᓱᐊᓗᓐᓄᑦ 

ᖃᓄᑐᐃᓐᓇᖅ ᐃᑲᔪᖅᑎᐅᔪᖅ ᐅᖅᓱᖅᑑᒥ  

ᐃᓕᓐᓂᐊᖅᑎᑦᑎᔨᐅᓪᓗᓂ, ᐅᓂᒃᑳᖅᑐᐊᖅᑎᐅᓪᓗᓂ, 

ᐅᖃᐅᓯᕐᒥᒃ ᐃᑲᔪᖅᓱᐃᔨᐅᓪᓗᓂ 

ᐊᒻᒪᓗᒃᑲᓐᓂᒻᒪᕆᐊᓗᒃ. ᒫᓐᓇᕈᓘᓚᐅᖅᑐᖅ ᑕᐃᓐᓇ 

ᒥᔅ ᐊᒡᓘᑲᖅ ᖃᐅᔨᒪᔭᒻᒪᕆᐊᓗᒻᒥᓂᒃ 

ᓯᐊᕐᒪᐃᒍᓐᓇᓚᐅᕐᒥᒻᒪᑦ ᖃᐅᔨᒪᔭᑐᖃᖏᓐᓂᒃ. 

ᓄᓇᕗᒻᒥᐅᓕᒫᑦᑎᐊᓂᒃ ᑕᑯᕋᓐᓈᑎᑦᑎᓪᓗᓂ 

ᑭᕕᐅᖅ ᐅᑎᕐᓂᖓᓂᒃ.  

 

ᐅᖃᖅᑏ, ᑖᒃᑯᐊ ᑭᕕᐅᖅ ᐅᑎᕐᓂᖓᓂᒃ 

ᑕᕐᕆᔮᖓᓂ ᐱᔭᕇᕋᑖᑦᑎᐊᓚᐅᕐᖓᑕ 11-ᓂᒃ 

ᓄᓇᓕᓐᓂ ᐳᓚᕋᑦᑐᑎᑦ ᑕᕝᕙᓂ ᓄᓇᕘᒥ ᑕᕝᕙᓂ 

ᐳᓚᕋᑦᑐᑎᒃ ᑖᒃᑯᐊ ᐃᓕᓐᓂᐊᑎᑦᑎᕙᓚᐅᖅᑐᐃᑦ 

ᑕᑯᕋᓐᓈᖅᑕᐅᓂᕐᒥᒃ ᐊᒻᒪ ᓴᓇᕈᓘᔭᕆᐅᖅᓴᓂᕐᒥᒃ. 

100-ᒐᓚᒻᒪᕆᐊᓗᓐᓂᒃ ᓄᓇᕗᒻᒥᐅᑕᕐᓂᒃ 

ᒪᒃᑯᑦᑐᓂᒃ.  

 

ᐅᖃᖅᑏ, ᑕᒪᒃᑯᐊᕈᓘᔭᐃᑦ 

ᐱᒋᐊᖅᑎᑕᐅᖃᑦᑕᖅᓯᒪᔪᐃᑦ ᐃᑲᔪᓪᓚᕆᑉᐸᒻᒪᑕ 

ᒪᒃᑯᑦᑐᖁᑎᑦᑎᓐᓂ ᓇᒻᒥᓂᑦᑎᐊᒻᒪᕆᒃ 

ᑕᑯᔪᓐᓇᖅᓯᓪᓗᑎᒃ ᓯᓚᕐᔪᐊᕐᒥ 

ᐊᑐᐃᓐᓇᐅᒍᓐᓇᖅᑐᕈᓘᔮᓗᓐᓂᒃ. ᑕᒪᒃᑯᐊ 

ᒪᒃᑯᑦᑐᖁᑎᕗᑦ ᐃᓄᓱᒃᑐᖁᑎᕗᑦ ᑕᑯᑎᖃᑦᑕᕈᑦᑎᒍ 

ᐅᓂᒃᑳᖅᑐᐊᕐᓂᒃ ᓴᓐᖏᓂᖏᓐᓂᒃ 

ᑕᑯᕋᓐᓈᖅᑕᐅᓗᑎᒃ. ᑕᐃᒪ ᑖᒃᑯᐊ 

ᐃᖅᑲᓇᐃᔭᖅᑎᓂᓛᒃ ᒪᒃᑯᑦᑐᐃᑦ 

ᑲᔪᖏᖅᓴᐃᑦᑎᐊᓪᓚᕆᑦᑐᐊᓗᐃᑦ 

ᒪᒃᑯᑦᑑᖃᑎᖏᓐᓂᒃ ᑕᐃᒪᐃᑦᑐᓕᕆᔨᕈᕈᒪᓛᕐᖓᑕ.  

 

ᐅᖃᖅᑏ, ᐳᓚᕋᓐᓂᖓ ᑖᓐᓇ 

ᓯᕗᓪᓕᐹᑦᑎᐊᖑᓚᐅᖅᑐᖅ ᓄᓇᕗᒻᒥ 

ᑕᐃᒪᐃᓕᐅᖅᑐᖃᕆᐅᖅᑐᓂ. 

ᑕᐃᒪᐃᓕᐅᖅᑐᖃᒃᑲᓐᓂᖁᓪᓚᕆᓛᖅᑕᕋ 

ᓯᕗᓂᕆᓂᐊᖅᑕᑦᑎᓐᓂ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᖁᔭᓕᖃᑎᒋᒍᒪᔭᒃᑲ ᒥᔅ ᒥᐊᕆᐊᒻ ᐊᒡᓘᒃᑲᕐᒥᒃ 

ᐊᒻᒪᓗ ᑖᒃᑯᓂᖓ ᑕᕐᕆᔮᔅᓴᓕᐊᖑᖃᑦᑕᓚᐅᖅᑐᓂᒃ 

ᑕᕐᕆᔮᓕᐊᖑᖃᑦᑕᓚᐅᖅᑐᓂᓪᓗ ᑭᕕᐅᖅ 

ᐅᑎᕐᓂᖓᓂᒃ. ᐃᓕᐅᖅᑲᐃᖃᑕᐅᓯᒪᓂᖏᓐᓄᑦ 

ᐃᑲᔪᕋᓱᑦᑐᓂᒃ ᓄᓇᕗᒻᒥ ᒪᒃᑯᑦᑐᓂᒃ ᐊᒻᒪ 

ᑕᑯᕋᓐᓈᖅᑕᐅᕙᑦᑐᓂᒃ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 5(1): 

ᐳᕙᓪᓗᑦᑐᓂᑦ ᖃᐅᔨᓴᐃᓂᖅ ᕿᑭᖅᑕᕐᔪᐊᒥ 

(ᕿᔪᒃᑖᖅ) 

ᕿᔪᒃᑖᖅ: ᑯᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᖃᐅᓯᕆᓂᐊᖅᑕᒃᑲ ᐅᖃᐅᓯᕆᒋᐊᓚᐅᓐᖏᓐᓂᓐᓂ 

ᓇᓗᓇᐃᖅᓯᑲᐃᓐᓇᕈᒪᕗᖓ ᖁᕕᐊᓱᖃᑎᒋᔪᒪᓪᓗᓯ. 

ᐅᓪᓗᒥ, ᐅᓪᓛᖅ 9-ᒨᖅᑎᓪᓗᒍ ᐃᖅᑲᑕᖅᑖᕋᑖᕋᒪ 

ᐊᖑᑎᑯᓗᖕᒥᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᐅᑎᖃᖅᑐᖓ 

ᐅᖃᐅᓯᕆᔪᒪᓪᓗᒍ ᒐᕙᒪᑦᑕ ᐱᓕᕆᓇᓱᐊᕐᓂᖏᑦ 

ᐱᓗᐊᖅᑐᒥᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕕᖓᑦ ᐳᕙᓪᓗᓐᓂᐅᑉ ᐅᓗᕆᐊᓇᕐᓂᖓ 

ᐱᓕᕆᐊᖑᓂᖓᓄᑦ ᕿᑭᖅᑕᕐᔪᐊᒥ. 

 

ᐅᖃᖅᑎᑦᑎᔩ, ᐳᕙᓪᓗᓐᓂᖅ ᐋᓐᓂᐊᒋᔭᐅᓪᓗᓂ 

ᐃᓄᐃᑦ ᐃᓄᓯᖏᓐᓂ ᓇᐅᒃᑯᑐᐃᓐᓇᕐᓗ 

ᐊᑦᑐᖅᓯᓯᒪᒻᒪᑦ. ᐳᕙᓪᓗᓐᓂᖅ ᑎᒥᑦᑎᓐᓂᒃ 

ᓱᕋᐅᑐᐃᓐᓇᕋᓂ, ᐃᓅᓯᑦᑎᓄᓪᓗ 

ᐅᓗᕆᐊᓇᑕᐃᓐᓇᓐᖏᒻᒪᑦ ᑭᓯᐊᓂᓕ ᐃᓚᒌᑦᑐᓄᑦ 

ᐊᑐᖅᓯᒪᔭᖏᓐᓄᓪᓗ ᐊᑦᑐᖅᓯᓯᒪᕕᔾᔪᐊᕐᒪᑦ.  ᑕᒪᓐᓇ 

ᐋᓐᓂᐊᖃᕐᓂᖅ. 

 

ᑕᐃᔅᓱᒪᓂᐅᑎᓪᓗᒍ ᐊᒥᓲᓗᐊᖅᑐᐊᓗᐃᑦ ᐃᓄᐃᑦ 

ᐊᖏᕐᕋᖏᓐᓂᑦ ᐊᐅᓪᓚᖅᑎᑕᐅᖃᑦᑕᓚᐅᕐᒪᑕ 

ᐅᖓᓯᑦᑐᐊᓗᒻᒧᓪᓗ ᖃᐅᔨᓴᖅᑕᐅᔭᖅᑐᐸᑦᑐᑎᒃ 

ᐃᓅᓕᓴᖅᑕᐅᔭᖅᑐᖅᐸᓚᐅᕐᒪᑕ. ᐃᓱᒪᒃᑯᑦ 

ᐊᑲᐅᓯᕚᓪᓕᕐᓇᕕᐅᑎᒻᒪᑦ 

ᖃᐅᔨᓴᕐᓂᕐᔪᐊᖅᑕᖃᖅᑎᓪᓗᒍ ᓄᓇᓕᓐᓂ. 

ᑭᒃᑯᑐᐃᓐᓇᐃᑦ ᖃᐅᔨᓴᖅᑕᐅᓂᕐᒧᑦ 

ᑐᓐᖓᓱᑦᑎᓪᓗᒋᑦ ᐊᖏᕐᕋᒥᓐᓂᓗ ᐃᓚᒋᔭᒥᓂᓗ 

ᕿᒪᐃᓂᐊᕋᑎᒃ.  

 

ᐅᖃᖅᑎᑦᑎᔩ, ᓄᓇᓕᓕᒫᒥ 

ᖃᐅᔨᓴᕐᓂᖅᑕᖃᕋᓗᐊᖅᑎᓪᓗᒍ ᕿᑭᖅᑕᕐᔪᐊᒥ 

ᖃᐅᔨᒪᔭᐅᔭᕆᐊᖃᕐᒪᑦ ᓄᓇᕗᒻᒥ ᓄᓇᓕᓐᓂ 

ᐊᒥᓱᓂᒃ ᐳᕙᓪᓗᓂᒃᑯᑦ ᐳᕙᓪᓗᓂᖅᑕᖃᕐᓂᖓᓂᒃ. 

ᐱᒻᒪᕆᐅᒻᒪᑦ ᐊᑕᖏᕐᓗᑕ ᑎᒥᕗᑦ 

ᐅᔾᔨᕆᔭᕆᐊᖃᕋᑦᑎᒍᑦ ᖃᓄᐃᓐᖏᑦᓯᐊᕋᓗᐊᕐᒪᖔᑦ.  

 

ᐅᖃᖅᑎᑦᑎᔩ, ᓂᕆᐅᓇᑦᑎᐊᖅᐳᑦ ᓄᑖᑦ  

ᓴᖅᑭᐸᓪᓕᐊᔪᑦ 

ᐃᓅᓕᓴᐅᑎᑦ ᐃᓅᓕᓴᐃᓂᓪᓗ 

ᐱᑕᖃᕈᓐᓃᑎᑦᑎᕙᓪᓕᐊᓂᐊᕐᖓᑕ ᐳᕙᓪᓗᓂᕐᒥᒃ 

ᓇᒥᓕᒫᖅ. ᐱᕕᖃᓕᕈᒪ ᐅᖃᖅᑎᑦᑎᔨ, ᒥᓂᔅᑕᒧᑦ 

ᑕᒪᓐᓇ ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 5(1): 

ᐸᖓᒍᔾᔨᓂᖅ 2018 (ᖁᐊᓴ) 

 

ᐊᖓᔪᖅᑳᖅ ᐋᕈᓛᖅ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᐃᓛᒃ ᐅᕙᒍᑦ 

ᐃᓅᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᑐᒪᖓ 

ᐊᒃᓱᕉᑎᖃᖅᐸᒃᑲᑦᑕ ᐊᒻᒪᓗ ᐃᓄᐃᑦ 

ᐃᓕᖅᑯᓯᖏᓐᓂᒃ ᐅᐱᒍᓱᒃᐸᒃᑲᑦᑕ ᑕᐃᒪᓐᓇᑦᑎᐊᖅ 

ᓲᖃᐃᒻᒪ ᓄᓇᕗᒻᒥᐅᑕᐅᒐᑦᑕ. 

 

ᑕᐃᒪ ᐃᒡᓗᓕᖕᒦᓛᒃ ᖃᐅᔨᒪᖁᔨᑐᐃᓐᓇᕆᓪᓗᖓ 

ᒪᓕᒐᓕᐅᖅᑎᐅᖃᑎᓐᓄᓪᓗ ᐊᒻᒪᓗ ᓄᓇᕗᒻᒥᐅᑕᓄᑦ 

ᑕᐃᒪ ᐅᐱᕐᖓᒃᓵᖑᓂᐊᕐᒥᔪᖅ ᐃᓛᒃ ᑕᒫᓂ ᑖᒃᑯᐊ 

ᕿᒧᒃᓯᐅᔾᔪᐊᓛᓕᕐᒥᖕᒪᑕ ᑕᒫᓂ ᐄᐳᒥᐅᕙᓪᓚᐃᔪᖅ 

ᑕᒫᓂ ᐱᒋᐊᓲᖑᖕᒪᑕ ᑕᐃᑲᓐᖓᑦ ᐃᒡᓗᓕᖕᒥᑦ 

ᐊᐅᓪᓚᕐᓗᑎᒃ ᑕᑉᐸᐅᖓ ᒥᑦᑎᒪᑕᓕᖕᒧᑦ 

ᕿᒧᒃᓯᐅᔾᔪᐊᓛᓕᕐᒥᖕᒪᑕ ᑕᒪᓐᓇ 

ᐅᐱᒋᑦᑎᐊᖃᑦᑕᕋᒃᑯ ᓲᖃᐃᒻᒪ ᑕᒪᓐᓇ 

ᐅᐱᒋᑦᑎᐊᖃᑦᑕᕋᒃᑯ ᑕᒪᓐᓇ ᕿᒧᒃᓯᕐᓂᖅ.  

 

ᑕᐃᔅᓱᒪᓂ ᓯᕗᓪᓕᕆᓚᐅᖅᑕᑦᑎᓐᓂᒃ ᐊᒡᓛᑦ ᐅᕙᖓ 

ᐊᑐᖃᑦᑕᖅᓯᒪᔭᕋᓗᐊᕋᑦᑕᐅᖅ ᐊᑐᖅᑕᐅᕙᓚᐅᕐᒪᑦ 

ᓇᒧᑐᐃᓐᓇᖅ ᐃᖏᕐᕋᓂᐊᖅᑎᓪᓗᑕ ᐊᒻᒪ 

ᖃᐅᔨᒪᑦᑎᐊᕐᒥᒐᑦᑕ ᓯᕗᓪᓕᕕᓂᖅᐳᑦ 

ᐅᖓᓯᒃᑐᐊᓗᖕᒧᑦ ᐃᖏᕐᕋᕙᓚᐅᕐᒪᑕ 

ᕿᒥᒃᓯᑐᐃᓐᓇᒃᑯᑦ. ᑕᒪᓐᓇ ᓱᓕ 

ᐊᑐᖅᑕᐅᖃᑦᑕᕐᓂᖓ ᐅᐱᒋᑦᑎᐊᕋᒃᑯ. 

 

ᐊᒻᒪ ᑖᔅᓱᒥᖓ ᖃᐅᔨᒪᒃᑲᓐᓂᖁᔨᑐᐃᓐᓇᖅᖢᖓ 

ᑕᒡᕙᓂ ᒪᓕᒐᓕᐅᖅᑎᐅᖃᑎᓐᓂᒃ ᓄᓇᕗᒻᒥᐅᑕᓂᓗ 

ᑖᒃᑯᐊ ᐅᐱᕐᖓᒃᓵᖑᔪᒥ ᑖᒃᑯᐊ 

ᕿᒧᒃᓯᐅᔾᔪᐊᓛᓕᕐᒥᖕᒪᑕ ᖃᑯᒍᒻᒪᕆᒃ ᐅᓪᓗᐊ 

ᑖᓐᓇ ᓇᓗᓇᐃᖅᑕᐅᖕᒥᒃᐸᑦ ᑕᐃᒪ 

ᑐᓴᖅᑎᑕᐅᑦᑎᐊᖃᑦᑕᕐᓂᐊᕐᒥᒐᑦᑕ ᑖᓐᓇ 

ᓄᓇᖅᑲᑦᑎᓐᓄᑦ ᐃᒡᓗᓕᖕᒥᐅᓄᑦ. ᐃᓛᒃ ᑖᓐᓇ 

ᐅᐱᒋᑦᑎᐊᕋᒃᑯ ᐅᐱᖃᑎᖃᕈᒪᑦᑎᐊᖅᐳᖓ 

ᑕᒡᕙᓐᖓᑦ ᒪᓕᒐᓕᐅᖅᑎᐅᖃᑎᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᕿᒧᒃᓯᖅᑐᑦ ᑕᐃᒃᑯᐊ 

ᒥᑦᑎᒪᑕᓕᖕᒧᑦ ᑎᑭᓛᕐᒪᑕ ᐸᕐᓇᓕᕆᑦᑎ 

ᒥᑦᑎᒪᑕᓕᖕᒧᑦ ᑕᑯᓛᖅᐸᔅᓯ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 5(1): 

ᓄᓇᕗᒻᒥ ᐅᖅᓱᐊᓗᒻᒥᒃ ᐊᑐᕆᐊᖃᕐᓂᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᐃᓱᒪᓘᑎᖃᕐᓂᓐᓂᒃ 

ᓂᓪᓕᐅᑎᖃᕈᒪᓪᓗᖓ ᐱᔾᔪᑎᒋᓪᓗᒍ 

ᐅᖅᓱᐊᓗᒃᑐᖅᑐᐃᓐᓇᑦᑎᐊᖑᖕᒪᑕ ᒪᑯᐊ 

ᐆᒻᒪᖅᑯᑎᓕᐅᕐᕖᑦ.  

 

ᑕᒪᒃᑯᐊ ᐅᖅᓱᐊᓗᐃᑦ ᖃᐅᑕᒫᑦᑎᐊᖅ ᓯᓚᒧᑦ 

ᐃᓯᐊᕿᕙᓪᓕᐊᔪᖅ ᐊᒻᒪᓗ ᓄᓇᕐᔪᐊᕐᒥ 

ᐅᓗᕆᐊᓇᖅᑐᒦᓕᖅᑎᓪᓗᑕ ᑕᒪᓐᓇ 

ᐊᑐᓐᖏᓂᖅᓴᐅᔭᕆᐊᖃᖅᑕᕗᑦ. ᐅᑭᐊᒃᓵᖅ 

ᓂᓪᓚᓱᓗᐊᓚᐅᓐᖏᒻᒪᑦ ᐊᒻᒪᓗ ᕕᕗᐊᕆᒥᓗ 

ᐅᖅᑰᓂᖅᐹᖑᖅᑰᖅᖢᓂ.  

 

ᐅᖃᖅᖃᑦᑕᖅᓯᒪᓪᓗᖓᓗ ᑕᐃᒪ ᒫᓐᓇ 

ᐱᓕᕆᐊᕆᓐᖏᒃᑯᑦᑎᒃᑯᑦ ᕿᑐᕐᖓᕗᑦ ᐊᒻᒪᓗ 

ᐃᕐᖑᑕᕗᑦ ᑕᐃᒪ ᐅᓗᕆᐊᓇᖅᑐᒥᓕᕐᓂᐊᖅᑐᑦ.  

 

ᐊᒻᒪᓗ ᐃᓕᓴᖅᓯᔪᒪᓪᓗᖓ ᑎᒥᑕᖃᐅᕐᒪᑦ ᑕᒪᓂ 

ᓄᓇᕗᒻᒥ ᖃᓄᖅᑑᕈᑎᖃᕋᓱᓕᖅᑐᑦ 

ᐊᑐᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ ᐊᒻᒪᓗ ᓄᓇ  

ᐅᖅᑰᓯᕙᓪᓕᐊᓕᖅᑎᓪᓗᒍ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓯᓂᒃᑕᕐᕕᓕᐅᕐᓂᐊᕐᒪᑕ ᑕᒪᓂ  

ᐃᖃᓗᖕᓂ ᐊᒻᒪᓗ ᐊᖏᔪᐊᓘᓂᐊᖅᖢᓂ.  

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᒌᖏᑦ 

ᖃᓄᖅᑑᕈᑎᒃᓴᑦᑎᐊᕐᒪᑕ ᐊᒻᒪᓗ ᓯᕿᓂᕐᒧᑦ  

ᐆᓇᖅᑐᒧᑦ ᐆᒻᒪᖅᑯᓯᐅᕈᑎᒃᓴᓂᒃ ᐃᓕᓯᓂᐊᖅᖢᑎᒃ. 

50 ᐳᓴᒥᒃ ᑕᐃᓐᓇ ᐅᖅᑰᓂᐊᖅᖢᓂ ᓯᕿᓂᕐᒥᒃ 

ᐊᑐᕐᓗᓂ.  

 

ᑕᐃᒪᐃᑦᑑᖕᒪᑦ ᒪᓕᒃᓴᖁᓇᖅ ᒐᕙᒪᒃᑯᑦ. 

ᐅᖅᓱᐊᓗᒃᑐᖏᓐᓂᖅᓴᐅᓕᕈᓐᓇᕐᓂᐊᕋᑦᑕ 

ᐆᒻᒪᖅᑯᑎᓂᓪᓗ ᐊᓯᖏᓐᓄᑦ ᐱᔭᐅᔪᓂᒃ 

ᑕᑯᒃᑲᓐᓂᕈᒥᓇᖅ ᐅᐊᑦᑎᐊᕈᓐᖑᒃᑲᓐᓂᖅᐸᑦ ᑕᒪᓐᓇ 

ᐊᐱᖅᑯᑎᒋᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 5(1): 

ᓄᓇᓕᓐᓂ ᓂᕈᐊᕐᓂᐅᓚᐅᖅᑐᑦ 

ᓂᕈᐊᖅᑕᐅᕕᐊᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᓄᕙᐃᕝᕙ ᐊᒃᑑᕙ ᓄᓐᖑᐊᓂ 

ᓂᕈᐊᕐᕕᔾᔪᐊᖃᓚᐅᖅᓯᒪᒐᑦᑕᐃᓛᒃ ᑕᕝᕗᖓ 

ᒪᓕᒐᓕᐅᕐᕕᑎᓐᓄᑦ. ᑭᓯᐊᓂᑦᑕᐅᖅ ᓄᓇᓕᓐᓂ 

ᕼᐋᒻᓚᒃᑯᑦᑕᐅᖅ ᓂᕈᐊᓚᐅᖅᓯᒪᒻᒥᒻᒪᑕ 

ᑎᓴᒻᕘᑎᓪᓗᒍ ᑖᒃᑯᐊ ᐃᓕᓴᕆᒍᒪᕙᒃᑲ ᕿᑭᖅᑖᓘᑉ 

ᓂᒋᐊᓂ ᓂᕈᐊᖅᑕᐅᓚᐅᖅᑐᐃᑦ.  

 

ᒪᐃᔭᒧᑦ ᐱᒋᐊᕐᓗᒍ ᑭᓐᖓᕐᓂ. ᑎᒻᒨᓐ ᑐᓄ ᑖᓐᓇ 

ᒪᐃᔭᑖᕆᔭᐅᓚᐅᖅᑐᖅ. ᐅᑯᐊᑦᑕᐅᖅ ᑲᑎᒪᔩᑦ, 

ᐊᓐᓂᕐᒥᐅᖅ ᓵᒻᒪᔪᐊᓕ, ᐊᑦᓯᐊᖅ ᐊᓛᓱᐊᖅ, ᑯᕆᔅ 

ᐳᓪᓚᑦ, ᔨᒥ ᒫᓂᖕ ᐊᒻᒪᓗ ᒥᐊᓕ ᓚᐃᓴ.  

 

ᑖᒃᑯᐊᓗ ᑭᒻᒥᕈᒻᒥ ᒪᐃᔭᑖᕆᓚᐅᖅᑕᖓᑦ ᓂᖏᐅᓛᖅ 

ᕿᓕᖅᑎ, ᑖᓐᓇ ᓄᑲᖅᓯᖅᐹᕆᔭᐅᓕᐅᖅᐸᓪᓚᐃᔪᖅ 

ᒪᐃᔭᓄᑦ ᓄᓇᕗᒻᒥᐅᓄᑦ. ᐊᒻᒪᑦᑕᐅᖅ ᑲᑎᒪᔩᑦ, ᒪᑐ 

ᒪᐃᑯᓪ, ᐋᑯᓗᔾᔪᒃ ᔫᑎᐊ ᐊᒻᒪᓗ ᒪᓕᑦᑐᖅ ᓚᐃᑕ.  

 

ᑖᒃᑯᐊ ᓂᕈᐊᖅᑎᐅᖃᑦᑕᖃᑕᐅᒻᒥᔪᐃᑦ ᓄᓇᓕᓐᓂ 

ᑕᑎᒋᖃᑦᑕᕐᓗᑎᒍ ᐱᓕᕆᖃᑎᒋᖃᑦᑕᕐᓗᑎᒍ 

ᑐᓴᐅᒪᖃᑎᒋᖃᑦᑕᕐᓗᑎᒍ ᐊᑲᐅᓲᖑᒻᒪᑦ ᑕᐃᒪᒃ 

ᑲᔪᖏᖅᓴᑐᐃᓐᓇᖅᑲᑦᓯ ᒪᓕᒐᓕᐅᖅᑎᐅᖃᑎᒃᑲ 

ᐱᓕᕆᖃᑎᖃᖁᔨᓪᓗᖓ ᓂᕈᐊᖅᑕᐅᓯᒪᔪᓂᑦᑕᐅᖅ 

ᓄᓇᓕᑦᓯᓐᓂ.  

 

ᑖᒃᑯᐊᑦᑕᐅᖅ ᐱᓕᕆᖃᑎᒋᒋᐊᕐᓂᐊᕋᒃᑭᑦ ᐅᐱᒋᕙᒃᑲ 

ᓂᕈᐊᖅᑕᐅᓯᒪᒻᒪᑕ ᑐᓂᓯᒪᑦᓯᐊᕐᒪᑕᓗ ᓄᓇᓕᒻᒥᓄᑦ  

ᐃᑲᔪᕈᒪᓪᓗᑎᒃ ᐋᖅᑭᒋᐊᕆᒍᒪᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 

4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐱᑕᖃᓐᖏᑦᑐᖅ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ 

ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒍᑦ) ᐅᓪᓗᒥ ᐃᓕᓴᖅᓯᔪᒪᔪᖓ 

ᕿᑐᕐᖓᒃᑲ ᐊᒻᒪᓗ ᐃᕐᓂᕋ ᐊᒻᒪᓗ ᐃᕐᖑᑕᕋ 

ᐃᖃᓗᒃᑑᑦᑎᐊᕐᒥᒃ ᑲᖏᖅᖠᓂᒃᑯᑦ 

ᒪᐅᓐᖓᐅᖅᑲᐅᒻᒪᑦ ᐅᖓᓯᒃᑐᐊᓘᒐᓗᐊᖅᑎᓪᓗᒍ.  

ᑖᒃᑯᐊ ᓇᓪᓕᒍᓱᓐᓂᓐᖏᑉᐸᑕ ᑕᒪᓃᓐᓇᔭᓐᖏᑦᑐᖓ 

ᐃᕐᓂᕋ ᑭᐊᓂ ᐊᒻᒪᓗ ᐃᕐᖑᑕᕋ ᑭᐅᓪᕙᓐ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. 

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. ᕿᑭᖅᑖᓘᑉ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. 

ᒥᓂᔅᑕᐅᑉ ᐅᖃᐅᓯᒃᓴᕆᖅᑲᐅᔭᖏᓐᓂᒃ  

ᐃᓕᓴᖅᓯᖅᑲᐅᒐᒪᐃᓛᒃ ᐅᖃᖅᑲᐅᒐᒪ ᕿᓚᐅᑦᒥ 

ᓵᓚᒃᓴᓚᐅᖅᑐᑦ 2017-ᖑᑎᓪᓗᖑ 

ᑕᕝᕙᓃᑦᑐᑯᓘᒻᒪᑕ ᐃᓕᒪᕆᔪᒪᕙᒃᑲ ᑖᒃᑯᐊ. 

ᐃᓚᖏᑦ ᑎᑭᒍᓐᓇᖅᓯᒪᓐᖏᑦᑑᒐᓗᐊᑦ, ᑭᓯᐊᓂ 

ᓵᓚᒃᓴᓚᐅᖅᑐᑦ ᑖᒃᑯᐊᖑᕗᑦ:  

 

ᓖᑎᐊ ᑲᓪᓗᒃ. 

 

>>ᐸᑦᑕᑐᖅᑐᑦ 

 

ᑎᑭᓚᐅᕐᓂᓐᖏᑦᑑᒐᓗᐊᖅ ᑭᓯᐊᓂ 

ᓵᓚᒃᓴᖃᑕᐅᓯᒪᔪᖅ ᔫᐃ ᓇᐅᔪᒃ ᐊᒻᒪ ᐊᐃᕝᕙᓚᕼᐊ 

ᐄᑕᒃ ᐊᕐᕕᐊᓂᒃ; 

 

>>ᐸᑦᑕᑐᖅᑐᑦ 

 

ᑯᐊᕆ ᐸᓂᑲᑦ. 

 

>>ᐸᑦᑕᑐᖅᑐᑦ 

 

ᐋᓐᔨᓚ ᐊᒪᕈᐊᓕᒃ. 

 

>>ᐸᑦᑕᑐᖅᑐᑦ 

 

ᑳᓖᓐ ᓇᑲᓱᒃ. 

 

>>ᐸᑦᑕᑐᖅᑐᑦ 

 

ᐅᕙᓃᓐᖏᒻᒥᔫᒐᓗᐊᖅ ᑭᓯᐊᓂ ᓵᓚᒃᓴᖃᑕᐅᓯᒪᔪᖅ 

ᒍᐊᑕᓐ ᑲᓂᐊᖅ.  

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᐅᕙᓃᑦᑑᒐᓗᐊᖅ ᔮᓱᐊ ᕼᐅᓕᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑭᖑᓪᓕᖅᐹᖅ ᒥᑭᓛᖑᓐᖏᑦᑐᖅ, ᒫᓂᑲ 

ᖃᑦᑕᓕᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᑦᑎᐊᕆᑦᓯ.  

ᐅᑯᐊᑦᑕᐅᖅ ᐃᓕᖅᑯᓯᓕᕆᔨᒃᑯᓐᓄᑦ ᐱᓕᑉ ᑲᑦᑎᓕᖅ 

ᐃᖅᑲᓇᐃᔭᖅᑎᖁᑎᒋᒻᒥᒐᒃᑭᑦ ᐃᓕᓴᕆᔪᒪᒋᕙᒃᑲ 

ᐃᓕᓴᐸᑦ ᐅᕌᐳᑦᔅ-ᐊᓚᒃᑲᕆᐊᓪᓚᒃ. 

 

>>ᐸᑦᑕᑐᖅᑐᑦ 

 

ᑑᑳᓯ ᐴᒃ.  

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᓵ ᐱᑦᓯᐅᓛᖅ. ᓇᑯᕐᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᕕᐊᓇᖅ ᑐᓴᕐᓂᖅᑐᓂᑦ 

ᐃᓵᖃᑦᑕᕐᓂᐊᓕᕐᒥᒐᑦᑕ. ᑐᓐᖓᓱᒋᑦᑎ.  

 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒫᓃᓕᖅᑎᓪᓗᒋᑦ ᓯᕗᓪᓕᖅᐹᒥᒃ 

ᐃᓕᑕᖅᓯᔪᒪᓕᑕᐃᓐᓇᕆᕗᖓ ᓄᓇᖅᑲᑎᐊᓐᓄᒃᑲ 

ᐊᓐᔨᓚ ᐃᓕᑕᕆᔭᐅᖅᑲᐅᔫᒐᓗᐊᖅ, ᐋᓐᔨᓚ 

ᐊᒪᕈᐊᓕᒃ, ᑐᓐᖓᓱᑦᑎᐊᕆᑦᑎ, ᐊᒻᒪᓗ ᔮᓱᐊ 

ᕼᐊᐅᓕᒃ, ᑐᓐᖓᓱᑦᑎᐊᕆᑦ, ᐊᒻᒪᓗ ᒫᓂᑲ ᖃᑦᑕᓕᒃ. 

ᑖᒃᑯᐊ ᑕᕝᕙ ᓄᓇᖅᑲᑎᒋᔭᒃᑲ, ᐱᒃᑯᒋᑦᑎᐊᖅᐸᒃᑲ 

ᐃᑉᐸᒃᓴᖅ ᐱᓚᐅᕋᑦᑎᐊᓵ ᒫᓐᓇ ᑕᐃᔭᐅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᒪᕐᕉᒃ ᓂᓪᓕᐅᑎᒋᔪᒪᒐᒃᑭᒃ 

ᑯᐊᕆ ᐸᓂᑲᒃ ᐊᐃᕝᕙᓚᕼᐊᓗ ᐊᒻᒪᓗ, ᐅᖃᖅᑏ, 

ᐃᓛᓐᓂᒃ ᓇᖕᒥᓂᖅ ᐃᓱᒪᖃᑦᑕᕋᒪ 

ᓂᔾᔭᐅᓯᔭᖅᑎᕐᔪᐊᖑᔭᕆᐊᒃᓴᕐᓂᒃ, ᑭᓯᐊᓂ 

ᐅᐱᒍᓱᑦᑎᐊᖅᐳᖓ ᓂᔾᔭᐅᓯᔭᖅᑎᓪᓚᑦᑖᓂᒃ 

ᑕᒫᓃᑦᑐᖃᕐᒪᑦ ᐅᓪᓗᒥ.  

 

>>ᐃᒡᓚᖅᑐᑦ 

 

ᑐᓐᖓᓱᖁᕚᒃᑲᒃ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐃᓕᓴᕆᔪᒪᒻᒥᕙᕋ ᑖᓐᓇ 

ᓂᕈᐊᒐᔅᓴᐅᑎᓪᓗᖓ 

ᐊᐱᖅᓱᑦᑎᐊᖅᑐᑯᓘᓚᐅᖅᓯᒪᖕᒪᑦ 

ᐃᓄᒋᑦᑎᐊᓘᑎᓪᓗᒍ ᒪᒃᑯᒃᓱᓂ ᐅᐱᒌᓐᓇᐅᔭᕋᒃᑯ 

ᐊᒻᒪᓗ ᖁᔭᒌᓐᓇᐅᔭᖅᓱᒍ. ᑖᓐᓇ 

ᓯᕗᓪᓕᖅᐹᖑᓪᓗᓂ ᓵᓚᒃᓴᖅᑐᑯᓘᓚᐅᕐᒪᑦ 

ᐊᓕᐊᓇᐃᒋᓪᓗᒍ ᐊᖏᔪᖅᑳᖏᓪᓗ 

ᐅᐱᒋᖃᓯᐅᑎᕙᒃᑲ, ᓖᑎᐊ ᑲᓪᓗᒃ, ᑐᓐᖓᓱᑦᑎᐊᕆᑦ 

ᑕᕝᕗᖓ ᐃᒡᓗᕐᔪᐊᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑖᒃᑯᐊ 

ᑕᐃᔭᐅᖅᑲᐅᔪᑦ ᑕᐃᔭᐅᖅᑲᐅᓐᖏᑦᑑᒐᓗᐊᓪᓗ 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᑐᓐᖓᓱᖃᑦᑕᕐᓕᑦ ᑭᒃᑯᑐᐃᓐᓇᐃᑦ ᑕᕝᕗᖓ 

ᑲᑎᒪᕕᖁᑎᔅᓯᓐᓄᑦ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ 

ᕿᔪᒃᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 013 - 5(1): ᐳᕙᓪᓗᑦᑐᓂᑦ 

ᖃᐅᔨᓴᐃᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  

ᒥᓂᔅᑐᖓᓐᓄᑦ. 

 

ᐅᖃᖅᑎᑦᑎᔩ, ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒃᓱᕈᖅᑐᑎᑦ ᐱᓕᕆᓯᒪᒻᒪᑕ ᓄᓇᓕᓕᒥᒃ 

ᐳᕙᓪᓗᓂᕐᒧᑦ ᖃᐅᔨᓴᖅᑐᑎᑦ ᕿᑭᖅᑕᕐᔪᐊᒥ.  

 

ᒥᓂᔅᑕ ᐅᓪᓗᒥᒧᑦ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ 

ᐳᕙᓪᓗᓐᓂᕐᒥᒃ ᖃᐅᔨᓴᕐᓂᖅ ᕿᑭᖅᑕᕐᔪᐊᕐᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ ᕿᑭᖅᑕᕐᔪᐊᕐᒦᓕᖅᑐᒍᑦ 

ᐊᑯᓂᑲᓪᓚᕈᓗᒃ ᖃᐅᔨᓴᖅᐸᓪᓕᐊᓪᓗᑕ 

ᐳᕙᓪᓗᓐᓂᐅᑉ ᒥᑦᓵᓄᑦ. ᑕᐃᑲᓃᓕᖅᑐᒍᖅᑲᐃ 

ᕕᕗᐊᕆ ᐱᒋᐊᓐᖓᕐᓂᖓᓂ 

ᖃᐅᔨᓴᖅᐸᓪᓕᐊᓪᓗᑎᒃ ᑎᑭᑎᑦᑎᓚᐅᖅᓯᒪᔪᒍᑦ 

ᕿᑭᖅᑕᕐᔪᐊᕐᒧᑦ. ᓱᓕ ᐅᓪᓗᒥ ᑕᐃᒪᐃᑦᑐᖅ ᓱᓕ 

ᐊᑐᖅᑕᖓ. ᑎᑭᓯᒪᔪᑦ ᐃᓚᖏᑦ 

ᐊᐅᓪᓚᑲᐃᓐᓇᖃᑦᑕᖅᑑᒐᓗᐊ ᑎᑭᖃᑦᑕᖅᑐᑎᓪᓗ 

ᖃᐅᔨᒪᔪᒻᒪᕇᑦ ᐳᕙᓪᓗᓐᓂᑉ ᒥᑦᓵᓄᑦ. 

ᖃᐅᔨᓴᖅᐸᓪᓕᐊᖏᓐᓇᖅᑐᑎᒃ. 

ᑕᐃᒪᐃᖏᓐᓇᑲᐃᓐᓇᕐᓂᐊᕐᒥᔪᑦ ᒪᑦᓯ ᓄᓐᖑᐊᓂ 

ᑭᓯᐊᓂ ᐱᔭᕇᕐᕕᑦᓴᖅᑐᑦ ᖃᐅᔨᓴᕐᓂᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑎᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᓐᖏᑦᑎᐊᕐᒪᑦ ᕿᑭᖅᑕᕐᔪᐊᒥᑑᓐᖏᑦᑐᖅ 

ᐳᕙᓪᓗᓂᖅ ᐱᑕᖃᕐᓂᖓᓂᒃ. ᑖᓐᓇ ᓄᓇᓕᒃ 

ᐊᑦᑐᖅᑕᐅᓯᒪᕕᔾᔪᐊᕋᓗᐊᖅᑎᓪᓗᒍ ᑕᒪᑐᒧᖓ 

ᐋᓐᓂᐊᒧᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐸᕐᓇᐅᑎᖃᕐᒪᖔᖅ ᐳᕙᓪᓗᓂᕐᒧᑦ 

ᖃᐅᔨᓴᕐᓂᐅᓂᐊᖅᑐᓂᒃ ᐊᓯᖏᓐᓄᑦ ᓄᓇᓕᓐᓄᑦ 

ᓄᓇᕘᒥ. ᖃᖓᒃᑯᓪᓗ ᐊᑐᓕᖅᑎᑕᐅᓂᐊᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒪ ᖃᐅᔨᒪᔪᒍᑦ ᒪᓐᓇ ᓄᓇᓖᑦ 

25-ᖑᒻᒪᑕ ᖃᐅᔨᒪᔪᒍᑦ 17. 17 ᓄᓇᓖᑦ 

ᐳᕙᓪᓗᑦᑐᖃᖅᑐᑦ 17 ᓄᓇᓕᓐᓂ 25-

ᖑᒐᓗᐊᖅᑎᓪᓗᒋᑦ. ᑖᓐᓇ  

ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᑕᕗᑦ 

ᐋᓐᓂᐊᓯᐅᖅᑎᖃᓲᖑᒻᒥᒐᑦᑕᑦᑕᐅᖅ 

ᐳᕙᓪᓗᓕᕆᓂᕐᒨᖓᔪᓂᒃ ᑐᕌᖓᑦᑎᐊᖅᑐᓂᒃ 

ᖃᐅᔨᓴᖅᐸᓪᓕᐊᖏᓐᓇᕐᓂᐊᕐᖓᑕ.  

 

ᐊᒻᒪᓗ ᑕᐃᓐᓇ ᒫᓐᓇ ᐊᑐᖅᑕᕗᑦ ᕿᑭᖅᑕᕐᔪᐊᕐᒥ 

ᑮᓇᐅᔭᖅᑐᕐᒪᑦ $1 ᒥᓕᐊᓐ ᐅᖓᑖᓂ 

ᑮᓇᐅᔭᖅᑐᕐᖓᑦ. ᐃᑲᔪᖅᑕᐅᓯᒪᔪᖅ ᒐᕙᒪᑐᖃᒃᑯᓐᓂ 

ᑖᓐᓇ ᐊᑦᓱᐊᓗ ᖁᔭᓕᓯᒪᔪᒍᑦ. ᐊᒻᒪᓗ 

ᐱᔭᕆᐊᑐᓪᓗᓂᓗ. ᐱᔭᕆᐊᑐᓂᖓ ᑕᑯᓐᓇᕋᑦᑎᒍ 

ᑕᐃᒪᑐᐃᓐᓇᖅ ᓄᓇᓕᒃᑲᓐᓂᕐᒥᒃ ᑕᐃᒫᑦᑕᐅᑎᒋᐊᓗᒃ 

ᖃᐅᔨᓴᕈᓐᓇᔾᔮᓐᖏᑦᑐᒍᑦ ᖃᐅᔨᒪᔪᒍᑦ. ᑕᒪᓂᖃᐃ 

ᐋᒐᔅᑦ ᐅᕝᕙᓘᓐᓃᑦ ᓯᑕᕝᕙ ᑕᒪᓂᖃᐃ 

ᐃᓱᒪᖃᖅᑐᒍᑦ ᑕᐃᒪᒃᑲᓐᓂᖅ ᖃᐅᔨᓴᒃᑲᓐᓂᕐᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᑦᓱᒪᓂᒃᑲᓐᓂᖅ ᐳᕙᓪᓗᓐᓂᐅᑉ 

ᓇᓗᓇᐃᖅᑕᐅᖃᑦᑕᕐᓂᖓ ᐃᓄᓕᓴᖅᑕᐅᓂᖏᓪᓗ 

ᐊᒃᓱᕈᕐᓇᖅᑐᒃᑯᖅᐸᓚᐅᖅᓯᒪᒻᒪᑕ. 

ᐊᑦᓱᕈᕐᓇᖅᑐᒃᑯᓇᖅᐸᓚᐅᕐᖓᑦ ᐃᓄᓐᓄᑦ 

ᐃᓚᒋᔭᐅᔪᓄᓪᓗ. ᒥᓂᔅᑕ ᐅᖃᕈᓐᓇᖅᐹ 

ᐅᓪᓗᒥᐅᓕᖅᑐᖅ ᖃᓄᖅ ᐳᕙᓪᓗᒃᑐᑦ 

ᐃᓄᓕᓴᖅᑕᐅᖃᑦᑕᕐᒪᖔᑕ ᖃᓄᕐᓗ ᐃᓄᐃᑦ 

ᓂᕆᐅᒋᔭᖃᕐᒪᖔᑕ ᓇᒻᒥᓂᖅ ᐃᓚᒋᔭᒥᓃᓪᓗᓂ 

ᐋᓐᓂᐊᖃᕐᓂᕐᒥᒃ ᓇᓗᓇᐃᖅᑕᐅᖃᑦᑕᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᐳᕙᓪᓗᓐᓂᖅ ᐃᓚᖏᓐᓄᑦ 

ᐊᑦᓱᐊᓗᒃ ᐋᓐᓂᕈᑕᐅᖃᑦᑕᕐᖓᑦ. ᐃᓚᖏᑦ 

ᐃᓱᒪᑲᒻᒪᖃᓲᖑᒻᒪᑕ ᓲᕐᓗ ᖃᓂᒋᔮᓃᓐᓂᐊᕈᒪ 

ᐳᕙᓪᓗᑦᑖᑦᑕᐅᑎᒋᓂᐊᕋᒪ 

ᐃᒪᐃᑦᑑᖏᑦᑎᐊᖅᑎᓪᓗᒍ. ᐊᒻᒪᓗ ᐄ, ᓱᓕᔪᑎᑦ 

ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᒐᓗᐊᕐᖓᑕ 

ᑕᐃᑦᓱᒪᓂ. ᐅᓪᓗᒥᑦᑕᐅᖅ ᓱᓕ ᐱᓗᐊᖅᑐᓂ 

ᐊᐅᓪᓚᑎᑦᓯᖃᑦᑕᕋᓗᐊᖅᑐᒍᑦ ᑭᓯᐊᓂ 

ᖃᑦᑏᓐᓇᖅᐹᓘᓕᖅᑐᑦ ᑕᐃᒪᐃᑕᐅᖃᑦᑕᓕᖅᑐᑦ. 

ᑖᓐᓇ ᐱᓕᕆᐊᕇᓐᓇᕐᓂᐊᖅᑕᕗᑦ 

ᐅᖃᐅᓯᕇᓐᓇᑦᑎᐊᕋᓱᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑎᑦᑎᐊᕋᓱᓪᓗᒋᑦ ᐳᕙᓪᓗᓐᓂᖅ ᒥᒃᓵᓄᑦ 

ᓄᓇᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᐊᐱᖅᑯᑦ 014 - 5(1): ᐸᓐᓂᖅᑑᒥ 

ᖃᖓᑕᓲᖃᕐᕕᒃ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ.  

 

ᐅᐸᒃᑲᓐᓂᕈᒪᒐᒃᑯ ᓄᑦᑎᖅᑕᐅᓂᕆᔭᖓᑦ 

ᐅᖃᐅᓯᕆᒃᑲᓐᓂᕐᓗᒍ ᐸᖕᓂᖅᑑᑉ ᒥᑦᑕᕐᕕᖓ 

ᒥᓂᔅᑕᐅᓪᓗ ᑭᒡᒍᓯᖓ ᐊᐱᖅᑯᑎᒋᒐᒃᑯ ᐃᒃᐸᒃᓴᖅ.  

 

ᐃᑉᐸᒃᓴᖅ ᐊᐱᕆᓚᐅᕋᒃᑭᑦ ᒥᓂᔅᑕ ᐱᓕᕆᕕᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ 

ᒥᒃᓴᐅᓴᒃᓯᒪᖕᒪᖔᑕ ᖃᔅᓯᕌᕐᓂᐊᒪᖔᑦ ᐊᑭᖓ 

ᓄᒃᑎᖅᑕᐅᒃᐸᑦ ᐸᖕᓂᖅᑑᕐᒥ ᒥᕝᕕᖓ ᑕᐃᑲᓐᖓᑦ 

ᐃᓂᖓᓂ ᐊᓯᐊᓄᐊᖅᑕᐅᒃᐸᑦ. 

 

ᑭᐅᒡᒍᓯᒋᓚᐅᖅᑕᖓ ᐊᑭᖃᕐᓂᐊᖅᑐᕉᖅ $8.6 

ᒥᓕᐊᓂᑐᐃᓐᓇᕐᓂᒃ, ᑖᓐᓇ ᐊᒃᓱᐊᓗᒃ ᐊᖅᐸᓯᖕᒪᑦ. 

ᒥᓂᔅᑕ ᓇᓗᓇᐃᖅᓯᓚᐅᕐᓕ ᖃᓄᖅ ᓈᓴᐅᑎᒧᑦ 

ᑕᕝᕗᖓ ᑎᑭᓐᓂᕐᒪᖔᑦ? ᑕᐃᒪᓐᓇ 

ᐅᖃᐅᓯᕆᔭᐅᓚᐅᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ  

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑐ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ, ᑖᑦᓱᒧᖓᑦᑕᐅᖅ 

ᖃᐅᑉᐸᒧᑦ ᐸᕐᓇᖅᑲᐅᔭᕋ ᑐᑭᓯᒋᐊᖁᓪᓗᓯ. ᑕᐃᓐᓇ 

ᐅᖃᓚᐅᖅᑕᒃᑲ ᖃᐅᔨᓴᐅᑎᑐᐃᓐᓇᐃᑦ ᒪᑯᐊ 

ᒥᕝᕕᓕᕆᓂᕐᒧᑦ ᓵᓐᖓᔪᐃᑦ, ᐸᓐᓂᖅᑑᑉ ᑕᐃᒃᑯᐊ 

ᒥᕝᕕᖓᓄᑦ ᓄᑦᑎᖅᑕᐅᓂᖓᓄᑦ ᐸᓐᓂᖅᑑᑉ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᖁᕕᐊᓱᒃᐳᖓ ᐸᖕᓂᖅᑑᒥᑦ ᒥᑦᑕᕐᕕᖓ 

ᓄᒃᑎᖅᑕᐅᓂᒃᓴᖓ ᑐᓂᔭᐅᓯᒪᓕᕐᒪᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑐᕈᑎᒃᓴᖓᓂ 

ᐃᓱᒪᒃᓴᖅᓯᐅᕈᑕᐅᖁᓪᓗᒍ. ᑲᓇᑕᒥ 

ᓂᐅᕐᕈᑎᖃᖃᑦᑕᖅᑐᑦ ᑮᓇᐅᔭᖁᑎᖏᓐᓂᑦ, 

ᒥᓂᔅᑕᓗ ᖁᔭᓐᓇᒦᖅᖢᒍ ᐃᑲᔪᖅᑐᐃᖕᒪᑦ.  

 

ᒥᓂᔅᑕ ᐊᔾᔨᖓᓂ ᑐᒃᓯᕋᐅᑎᐅᑉ ᑐᓂᓯᒍᓐᓇᕐᓂᐊᖅᐹ 

ᕼᐋᒻᓚᒃᑯᖏᓐᓄᑦ ᐸᖕᓂᖅᑑᕐᒧᑦ ᐊᒻᒪᓗ ᐅᕙᓐᓄᓪᓗ 

ᒪᓕᒐᓕᐅᖅᑎᐅᓂᕋ ᒪᓕᒡᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑏ. ᐄ, ᖃᐃᒍᓐᓇᖅᑕᕗᑦ ᓇᓗᓇᓐᖏ. 

ᖁᔭᓐᓇᒦᒃ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔫᓐ 2017 ᒐᕙᒪᒃᑯᑦ ᐊᖏᓚᐅᖅᓯᒪᒻᒪᑕ $529,000 

ᑮᓇᐅᔭᐃᑦ ᑲᔪᓯᑎᑕᐅᖁᓪᓗᒋᑦ ᐸᓐᓂᖅᑑᑉ 

ᒥᕝᕕᔅᓴᖓᓄᑦ. ᒥᓂᔅᑕ ᖃᐅᔨᒪᕙᖃᐃ ᑮᓇᐅᔭᐃᑦ 

ᑖᒃᑯᐊ ᖃᓄᖅ ᐅᓪᓗᒥᒧᑦ ᐊᑐᖅᑕᐅᓯᒪᒻᒪᖔᑕ? 

ᖁᔭᓐᓇᒦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅ ᑖᓐᓇ ᒫᓐᓇ ᑭᐅᔪᓐᓇᖏᒃᑯᒪ 

ᒫᓐᓇ ᑎᒍᑲᐃᓐᓇᖅᑲᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑐᑭᓯᑦᑎᐊᕈᒃᑯ ᑖᓐᓇ 

ᐊᐱᖅᑯᑦ ᑎᒍᑲᐃᓐᓇᕐᓂᕋᕐᒪᒍ ᖃᐅᔨᒃᑲᐃᓂᐅᔪᒥᒃ 

ᑕᐃᒪᓐᓇ ᑐᑭᓯᔭᕋ. ᑲᔪᓯᓗᑕ, ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ 

ᓇᑦᓯᖅ.  

 

ᐊᐱᖅᑯᑦ 015 - 5(1): ᐋᓐᓂᐊᕕᓕᐊᕈᔾᔭᓂᑦ 

ᑕᒻᒪᐅᔾᔨᓂᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑎᐅᑉ 

ᐅᖃᐅᓯᖏᓐᓂᑦ ᐅᖃᖅᑎᑕᐅᑎᓪᓗᑕ. ᑖᓐᓇᐃᓛᒃ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐅᓪᓚᖅᑎᑕᐅᖃᑦᑕᖅᑐᐃᑦ ᑕᐅᓄᖓ 

ᐃᓗᐊᖅᓴᐃᔨᓂᑦ ᑕᑯᒋᐊᖃᑦᑕᖅᑑᒐᓗᐊᑦ,  

ᐅᖃᐅᓯᕆᖅᑲᐅᔭᒪ ᒥᒃᓵᓄᑦ ᐊᐱᕆᒍᒪᔭᕋ ᑖᓐᓇ 

ᒥᓂᔅᑕ.  

 

ᒐᕙᒪᖃᐃ, ᑖᒃᑯᐊ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ 

ᑕᐅᕙᓂ ᑭᕙᓪᓕᕐᒥᑦ ᑕᒪᓐᓇ 

ᐊᑲᐅᓐᖏᓕᐅᕈᑎᕐᔪᐊᕌᓘᓕᕐᒪᑦ ᓄᓇᓕᑦᑎᓐᓂᑦ? 

ᐊᐱᖅᑯᑎᒋᔭᕋ ᑖᓐᓇ ᓯᕗᓪᓕᖅᐹᒥᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑐ, 

ᒥᓂᔅᑕᖑᔪᖅ, ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᖃᐅᔨᒪᑦᑎᐊᖅᐳᖓ 

ᐅᖃᐅᔾᔭᐅᖃᑦᑕᖅᓯᒪᓂᑰᒐᒪ ᐃᓕᔅᓯᓐᓄᑦ ᐊᒻᒪᓗ 

ᖃᕋᓴᐅᔭᒃᑯᑦ ᑕᑯᔅᓴᐅᖃᑦᑕᖅᑐᖓ 

ᐊᒻᒪᓗ ᑎᑎᖅᑲᒃᑯᑦ ᑎᑎᕋᕐᕕᐅᖃᑦᑕᖅᑐᖓᓗ 

ᐊᑲᐅᓐᖏᓕᐅᕈᑎᐅᖃᑦᑕᖅᑐᖅ ᐅᕙᖓᑦᑕᐅᖅ  

ᓈᒻᒪᒋᓐᖏᒻᒥᔭᕋ. ᖃᐅᔨᒪᔪᖓ ᓈᒻᒪᒋᓐᖏᒻᒥᔭᕋ 

ᐅᖃᕈᓐᓇᖅᑐᖓ ᑕᐃᒪ ᑖᓐᓇ ᓈᒻᒪᒋᓐᖏᑕᖓ 

ᕿᒥᕐᕈᔭᐅᕙᓪᓕᐊᔪᖅ, ᑕᐃᒪ ᖃᓄᖅ 

ᐊᐅᓚᓂᖃᑦᑎᐊᒃᑲᓐᓂᕈᓐᓇᕐᒪᖔᖅ 

ᕿᒥᕐᕆᔭᐅᕙᓪᓕᐊᒻᒪᑦ. ᑖᓐᓇ ᐊᑯᓂᑲᓪᓚ ᐃᓛᒃ, 

ᒥᓂᔅᑕᐅᓚᐅᖅᑎᓐᓇᖓᓕ ᑖᓐᓇ 

ᐱᒋᐊᖅᑕᐅᓚᐅᖅᓯᒪᒻᒪᑦ ᕿᒥᕐᕈᓂᖅ.  

 

(ᑐᓵᔨᑎᒍᑦ) ᐊᑲᐅᓐᖏᓕᐅᕈᑎᐅᔪᑦ ᑖᒃᑯᓂᖓ 

ᐊᑕᐅᓯᕐᒥᑐᐃᓐᓇᐅᓐᖏᒻᒪᑦ. ᐊᖏᖃᑎᒋᔭᒋᑦ 

ᐊᑲᐅᓐᖏᓕᐅᕈᑎᖃᕐᒥᒐᑦᑕ ᖃᖓᑦᑕᐅᑎᓂᑦ, 

ᑐᔪᕐᒥᔾᔪᑎᓂᒃ, ᒪᓕᒃᑎᓂᑦ, ᑕᑯᔭᐅᕕᒃᓴᓕᐅᕐᓂᕐᓂᑦ 

ᑕᐃᒪᐃᓐᓂᖓᓄᑦ ᐃᓘᓐᓇᖓᓂᒃ 

ᕿᒥᕐᕈᕙᓪᓕᐊᓯᕗᒍᑦ. ᕿᒥᕐᕈᓇᒃᑕᐅᔪᖅ 

ᐊᑯᓂᑲᓪᓚᕈᓗᒡᓗ ᐋᖅᑭᒃᑕᐅᓇᓱᖕᓂᐊᖅᑐᖅ 

ᐱᔭᕐᓂᓐᖏᑦᑐᕈᓘᖕᒪᑦ ᑕᒪᓐᓇ. 

ᐋᖅᑭᑲᐅᑎᒋᔪᓐᓇᓐᖏᒻᒪᑦ ᐅᓐᓄᐊᖏᓐᓇᖅ. 

ᐱᔭᕐᓂᓐᖏᒻᒪᑦ ᐅᓄᖅᑐᐊᓗᖕᓂᒃ ᐃᓚᐅᑎᑦᑎᓪᓗᓂ 

ᐊᒻᒪ ᑎᒥᐅᔪᓂᒃ. ᑭᕙᓪᓕᑐᐃᓐᓇᕐᒥᐅᓐᖏᑦᑐᓂᒃ 

ᐊᑲᐅᓐᖏᓕᐅᕈᑎᐅᖕᒪᑦ. ᐊᑲᐅᓐᖏᓗᐅᕈᑎᖃᕐᒥᒐᑦᑕ 

ᕿᑭᖅᑖᓗᖕᒥᐅᓂᒃ ᑕᕝᕙᓂᑦᑕᐃᓐᓇᖅ ᐊᒻᒪᓗᑦᑕᐅᖅ 

ᕿᑎᕐᒥᐅᓂᒃ. ᑕᐃᒪᐃᓕᓚᐅᖅᑎᓪᓗᑕ 

ᕿᒥᕐᕈᓇᒃᑐᐊᓘᒐᓗᐊᖅᑎᓪᓗᒋᑦ ᑖᒃᑯᓂᖓ 

ᐃᓗᓕᕆᔭᖏᓐᓄᑦ ᑭᐅᓯᔪᓐᓇᖅᑐᒍᑦ 

ᐊᑲᐅᓐᖏᓕᐅᕈᑎᓂᒃ ᓴᖅᑭᑉᐸᓪᓕᐊᓂᖏᑦ 

ᒪᓕᒡᓗᒋᑦ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᒫᓐᓇ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᓕᖅᑐᑦ.  

 

ᐊᒃᓱᕈᕐᓇᖅᑐᐊᓗᖕᓂᒃ ᓵᓐᖓᒃᓯᖃᑦᑕᕋᑦᑕ ᑭᕙᓪᓕᕐᒥ, 

ᐆᒃᑑᑎᒋᓪᓗᒍ ᑐᔪᕐᒥᕕᖃᓐᖏᒻᒪᑦ ᑕᐃᑲᓂ, ᑕᐅᕙᓂ. 

ᐃᓕᓴᕆᑦᑎᐊᖅᑕᕋ ᑕᒪᓐᓇᓗ ᓴᖅᑭᓚᐅᕐᒥᔭᕋ 

ᓄᓇᖃᖅᑳᖅᓯᒪᔪᓄᑦ ᒥᓂᔅᑕᒋᔭᐅᔪᒥᒃ 

ᒐᕙᒪᑐᖃᒃᑯᓐᓂᓐᖔᖅᑐᓂᒃ ᑕᖅᑭᐅᓚᐅᖅᑐᒥ 

ᐊᒻᒪᓗ ᖃᐅᔨᒪᑦᑎᐊᖅᑕᖓ ᑭᖑᓂᑦᑎᓐᓂ 

ᒥᓂᔅᑕᕈᓐᖑᓚᐅᖅᑎᓐᓇᖓ ᑕᒡᕗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᔅᑕ ᕼᐃᒃᔅ 

ᒥᓂᔅᑕᕆᔭᐅᑎᓪᓗᒍ ᐱᒋᐊᖅᑎᑦᑎᓚᐅᖅᓯᒪᖕᒪᑦ 

ᕿᒥᕐᕈᓇᖁᔨᓪᓗᓂ ᑭᕙᓪᓕᕐᒥ ᑕᐃᑲᓂ 

ᑐᔪᕐᒥᕕᒃᑖᕈᓐᓇᕐᒪᖔᑕ ᐋᓐᓂᐊᕆᐊᖅᑐᖅᓯᒪᔪᓄᑦ 

ᑲᖏᖅᖠᓂᕐᒥ ᐊᒻᒪᓗᑦᑕᐅᖅ ᐃᓘᓐᓇᑕ ᑕᐃᑲᓂ 

ᐱᑕᖃᕆᐊᓕᒃ ᖃᐅᔨᒪᔪᒍᑦ ᐊᒻᒪᓗ ᓴᖅᑭᓚᐅᖅᑕᕋ 

ᒥᓂᔅᑕᖓᓐᓄᑦ ᒐᕙᒪᑐᖃᒃᑯᑦ. ᑖᒃᑯᓄᖓ 

ᐊᖏᖅᓯᒪᓚᐅᖅᑐᖅ ᓂᕆᐅᒃᑐᒍᑦ ᒫᓐᓇᐸᓗᖃᐃ 

ᑐᓴᕆᐊᕈᒪᓪᓗᑕ ᓇᓛᒎᖅᑐᓂᒃ ᑐᓴᒐᒃᓴᓂᒃ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖔᕈᔪᒃᑐᓂᒃ.  

 

ᐃᓚᒋᐊᖅᓯᔪᒪᓪᓗᖓᓗ ᐱᓕᕆᕕᒃ ᑲᑎᒪᖃᑦᑕᖅᑐᖅ 

ᐊᑯᓚᐃᑦᑐᒃᑯᑦ ᑲᑎᒪᖃᑎᖃᖅᖢᑎᒃ 

ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᑕᐱᕆᔭᑦᑎᓐᓂᒃ ᓲᕐᓗ 

ᐱᓕᐊᖃᖅᐸᑕ ᖃᖓᑦᑕᐅᑎᓂᒃ ᐅᕝᕙᓘᓐᓃᑦ 

ᑐᔪᕐᒥᕕᖕᓂᒃ ᐅᕝᕙᓘᓐᓃᑦ ᑐᔪᕐᒥᕕᐊᓂᑦ 

ᐋᓐᓂᐊᕆᐊᖅᑐᖃᑦᑕᖅᑐᑦ ᐅᐃᓂᐱᒡᒦᑦᑐᓂᒃ 

ᐅᕝᕙᓘᓐᓃᑦ ᐋᑐᕚᒦᑦᑐᓂᒃ 

ᑲᑎᒪᖃᑎᖃᖃᑦᑕᕐᒥᔪᒍᑦ ᑕᒪᒃᑯᓂᖓ 

ᐃᓱᒫᓘᑎᒋᔭᐅᔪᓂᒃ ᓴᖅᑭᑦᑐᓂᒃ. 

 

ᑭᖑᓪᓕᖅᐹᒥ ᐱᐅᓯᒋᐊᖅᓯᔪᒪᓪᓚᕆᒃᑐᒍᑦ 

ᐱᔨᑦᑎᕈᑎᐅᔪᓂᒃ. ᓯᕗᒧᐊᒃᓯᒪᓪᓚᕆᓕᖅᑐᒍᑦ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᓪᓗᑕ ᐃᓅᓕᓴᐃᕕᖕᒥ 

ᑕᐃᑲᓂ ᐊᐅᓪᓚᐅᔾᔨᔩᑦ, ᖃᖓᑦᑕᐅᓯᕆᔨᑦ 

ᑎᑎᕋᕐᕕᖓᓂ ᑲᔪᖏᖅᓱᐃᓇᓱᖃᑦᑕᖅᑐᒍᑦ 

ᐊᔪᓐᖏᓐᓂᕗᑦ ᒪᓕᒃᖢᑕ ᑕᐃᒪᓐᓇ 

ᐅᓐᓂᕐᓗᒃᓴᕐᕕᐅᖃᑦᑕᖅᑐᒥ ᑎᑎᕋᕐᕕᖕᒥᑦ 

ᐱᓯᒪᔪᐃᓐᓇᐅᓕᖅᑐᒃᓴᐅᓕᖅᑐᓯ ᐃᖅᑲᐃᑎᑦᑎᔨᓂᒃ 

ᐅᕙᓐᓃᖔᖅᑐᓂᒃ ᑎᑎᖅᑲᓂᒃ. ᓂᕈᐊᖅᑎᒋᓯᒪᔭᓯ 

ᐊᑲᐅᓐᖏᓕᐅᕈᑎᖃᓕᕌᖓᑕ ᐊᐅᓪᓚᕐᕋᓱᒃᑎᓪᓗᒋᑦ 

ᐋᓐᓂᐊᕆᐊᖅᑐᖅᑎᓪᓗᒋᑦ ᐅᕝᕙ ᑎᑎᕋᕐᕕᖕᒥ 

ᐅᖄᓚᐅᑎ ᐅᖄᓚᕕᐅᔪᓐᓇᖅᑐᖅ. 

 

ᐊᔾᔨᒌᓐᖏᑦᑐᓂᒃ ᐆᒃᑐᕋᐅᑎᖃᖅᑐᒍᑦ. 

ᒥᓂᔅᑕᐅᓪᓗᖓ ᖃᐅᔨᒪᔪᖓ 

ᐊᑲᐅᓐᖏᓕᐅᕈᑎᑕᖃᕐᓂᖓᓂᒃ. ᐊᑯᓂᑲᓪᓛᕐᔪᒡᓗ 

ᐋᖅᑭᒐᓱᖕᓂᐊᕐᒪᑦ. ᒫᓐᓇ ᐋᖅᑭᑲᐅᑎᒋᔾᔪᑎᒥᒃ 

ᐱᑕᖃᓐᖏᒻᒪᑦ ᐊᖓᒃᑰᓴᕈᓐᓇᓐᖏᖦᖢᑕ 

ᐋᖅᑭᑲᐅᑎᒋᔪᓐᓇᖅᑑᒐᓗᐊᖅ ᑭᓯᐊᓂ 

ᐊᑯᓂᑲᓪᓚᕈᓗᒃ ᐋᖅᑭᒋᐊᖃᕐᓂᐊᕐᒪᑦ. 

ᐱᔭᕐᓂᓐᖏᑦᑐᐊᓗᖕᓂᒃ ᑲᒪᒐᑦᑕ ᐋᓐᓂᐊᔪᓂᒃ, 

ᖃᖓᑕᓲᓕᕆᔪᓂᒃ, ᐃᓅᓕᓴᐃᔨᓂᒃ, ᑐᔪᕐᒥᕕᖕᓂᒃ 

ᐊᐅᓚᑦᑎᔨᓂᒃ. ᑕᐃᒪᓐᓇ ᐱᔭᕐᓂᓐᖏᑦᑐᕈᓘᖕᒪᑦ 

ᐅᖃᑐᐃᓐᓇᕈᓐᓇᖏᑦᑐᒍᑦ, “ᐊᑕᐅᓯᑯᓘᓗᑕ 

ᐋᖅᑭᒍᑎᓂᐊᖅᑐᒍᑦ.” ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᓕᐊᓇᐃᑦ ᑐᓴᕋᒪ ᒥᓂᔅᑕᐅᑉ ᑭᐅᔾᔪᑎᖓᓄᑦ 

ᐃᖅᑲᓇᐃᔭᖅᑎᖏᒡᒎᖅ ᐱᓕᕆᒻᒪᑕ 

ᓇᓗᓇᐃᖅᓯᕙᓪᓕᐊᓪᓗᑎᑦ. 

ᒥᓂᔅᑕ ᐅᖃᖅᑲᐅᖕᒪᑦ ᕿᒥᕐᕈᓇᓕᕐᒪᑕᒎᖅ 

ᖃᖓᑦᑕᐅᓯᖃᖅᑐᓂᒃ ᐋᓐᓂᐊᖅᑐᓂᒃ ᑕᐃᒃᑯᐊ 

ᕿᒥᕐᕈᓇᓲᑦ. ᑭᓱᓕᒫᑦ ᕿᒥᕐᕈᓇᒃᑕᐅᔪᓐᓈᓘᖕᒪᑕ. 

ᖃᖓᓕ ᕿᒥᕐᕈᓇᖕᓂᖅ ᑖᓐᓇ ᐱᔭᕇᖅᑕᐅᓂᕐᒪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ: (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᓱᓕᔪᖅ. 

ᐃᖅᑲᐃᑎᑦᑎᕙᒻᒪ ᐅᕙᖓᐅᖅᑰᔨᑦᑎᐊᓕᖅᖢᓂ 

ᖁᕕᐊᒋᑦᑎᐊᖃᑦᑕᓚᐅᓐᖏᒻᒥᒐᒃᑯ 

ᕿᒥᕐᕈᓇᖕᓂᕋᕐᓂᐊᖅᑎᓪᓗᒋᑦ ᐊᖏᔪᐊᓘᖕᒪᑕ 

ᑕᒪᓐᓇ ᕿᒥᕐᕈᓇᒃᑕᐅᔭᕆᐊᓖᑦ. 

ᐱᔭᕇᖅᑕᐅᓂᐊᖅᑐᖅ ᕿᒥᕐᕈᓇᖕᓂᖅ ᐊᕐᕌᒎᓛᖅᑐᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑦᒍᑦ) 

ᖁᔭᓐᓇᒦᒃ, ᐅᖃᖅᑎ, ᑭᐅᖕᒪᑦ. ᐃᓕᓴᖅᓯᔪᖓ 

ᐋᖅᑭᒃᓱᐃᓂᖅ ᐱᔨᑦᓯᕐᓂᕐᓗ 

ᐃᓅᓕᓴᖅᑕᐅᔭᖅᑐᖅᑐᓂᒃ ᐊᐅᓪᓚᕆᐊᖃᖅᑐᓄᑦ 

ᐱᔭᕐᓂᓐᖏᒻᒪᑦ, ᐅᖃᖅᑏ. ᑭᓯᐊᓂᓕ 

ᐊᐅᓪᓚᖃᑦᑕᖅᑐᑦ ᖃᖓᑦᑕᐅᑎᖏᑦ 

ᐊᑭᑐᔪᒻᒪᕆᐊᓘᖕᒪᑕ (ᑐᓵᔨᑎᒎᕈᓐᓃᖅᑐᖅ), 

ᐊᑭᑐᔪᐊᓘᖕᒪᑦ. ᑕᒪᓐᓇ ᐅᕙᑦᑎᓐᓄᑦ ᐊᖏᔪᐊᓗᖕᒥᒃ 

ᑮᓇᐅᔭᕐᒥᒃ ᐊᑐᖃᑦᑕᕐᒪᑕ. (ᑐᓵᔨᑎᒍᑦ) ᑕᒪᒃᑯᐊ 

ᑮᓇᐅᔭᕗᑦ ᑕᒪᐅᓐᖓᑐᐃᓐᓇᖅ ᑕᒻᒪᖅᑐᓄᑦ 

ᑐᓴᐅᒪᖃᑎᒌᑦᑎᐊᖏᑦᑐᓄᑦ ᐊᑭᑦᑐᕈᑎᖃᑦᑕᕐᒪᑦ.  

 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓇᕈᓐᓇᕐᒪᖔᑕ 

ᑕᒪᒃᑯᐊ ᑕᒻᒪᖅᑕᐅᖃᑦᑕᖅᑐᑦ ᖃᔅᓯᓂᑦ  

ᐊᑭᖃᖅᑎᒋᓯᒪᖕᒪᖔᑕ ᐅᓪᓗᒥᒧᑦ ᐊᒻᒪᓗᑦᑕᐅᖅ 

ᐊᓯᔾᔨᕐᓗᒋᑦ ᑖᒃᑯᓄᖓ ᐱᐅᓯᒋᐊᕈᑕᐅᖅᑐᓂᑦ 

ᑕᒪᒃᑯᓄᖓ ᐱᔨᑦᑎᕋᐅᑎᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᑲᐅᑎᒋᓗᖓ 

ᐱᑦᑕᐅᑎᒋᔪᓐᓇᖅᑐᒃᓴᐅᓐᖏᑦᑐᖅ, ᑭᓯᐊᓂᓕ ᑖᒃᑯᐊ 

ᑕᒻᒪᐅᑎᐅᖃᑦᑕᕐᓂᑯᐃᑦ ᑕᐃᒪᓐᓇᑦᑕᐅᖅ 

ᑕᒻᒪᕈᒪᓐᖏᒻᒥᒐᑦᑕ. ᖃᐅᔨᒪᓗᐊᕌᓗᓐᖏᑦᑐᖓ 

ᕿᒥᕐᕈᓇᕐᓂᐅᑉ ᐃᓗᐊᓂ ᑭᐅᓯᓂᐊᕐᒪᖔᑕ 

ᐃᓚᖏᓐᓂᒃ ᑕᒪᒃᑯᓂᖓ ᐱᔾᔪᑕᐅᔪᓂᑦ 

ᑭᐅᖁᓇᖅᑑᒐᓗᐊᖅ.  

 

ᐃᖅᑲᐃᑎᑦᑎᔪᒪᔪᖓ ᒪᓕᒐᓕᐅᖅᑎᓄᑦ ᐃᓚᖏᑦ 

ᑕᒪᒃᑯᐊ ᐅᐸᒍᑎᒃᓴᒥᓂᒃ ᐅᐸᓐᖏᑦᑕᕌᖓᒥᒃ 

ᓘᒃᑖᓕᐊᕐᕕᒃᓴᒥᒃ ᐅᖃᐅᔾᔨᖏᑦᑐᕕᓂᐅᖕᒪᑕᖏᑦ 

ᑕᐃᒪᓐᓇ ᐅᐸᒋᐊᖃᖅᑐᒥᒃ ᑕᐃᒪᐃᖏᓐᓇᔾᔮᓐᖏᒻᒪᑦ 

ᐅᐸᒍᑎᒐᓗᐊᖅᖢᓂ ᑕᐃᒃᑯᐊ 

ᐅᐸᒍᑎᔭᕆᐊᖃᕋᓗᐊᖅᖢᑎᒃ ᐃᓅᓕᓴᖅᑕᐅᔭᕆᐊᓖᑦ 

ᐅᐸᒍᑎᖃᑦᑕᓐᖏᒻᒪᑦ.  

 

ᐃᒡᓗᐃᓐᓈᓐᖏᑦᑐᖅ ᑕᒪᓐᓇ ᐅᓄᖅᑐᐊᓘᖕᒪᑕ 

ᑕᒪᒃᑯᐊ ᐱᔾᔪᑕᐅᖃᑦᑕᖅᑐᑦ. ᕿᒥᕐᕈᓇᒃᑕᐅᔪᑦ 

ᑭᓯᐊᓂ ᐱᓕᕆᕕᖕᒧᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᕿᓐᖑᖅ. 

 

ᐊᐱᖅᑯᑦ 016 - 5(1): ᖃᓄᐃᓕᖓᓂᖓ 

ᑰᒑᕐᕈᒻᒥ ᐃᓕᓐᓂᐊᕐᕕᐅᑉ 

ᐃᓇᖏᖅᑕᐅᕙᓪᓕᐊᓂᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᒫᓐᓇ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑏ, ᑕᒪᓐᓇ ᑕᖅᑭᕗᑦ ᐊᕐᕌᒎᓚᐅᖅᑐᒥ 

ᑰᒑᕐᔫᖕᒥ ᐃᓕᓐᓂᐊᕐᕕᑉ ᐃᑭᓚᐅᖅᓯᒪᓂᖓᓂᒃ. 

ᑰᒑᕐᕈᖕᒥᐅᑦ ᖁᔭᓕᑦᑎᐊᖅᑐᑦ ᒐᕙᒪᒃᑯᖕᓂᑦ 

ᕿᓚᒥᑯᓗᒃ ᐃᑯᐊᓪᓚᒃᑎᓪᓗᒋᑦ ᑕᐃᒃᑯᐊ.   

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐱᓕᕆᕕᖓᑕ 

ᖃᓄᖅᑑᖅᓯᒪᓂᖏᓐᓂᒃ ᐃᓕᓐᓂᐊᕐᕕᐅᑉ 

ᑕᐅᖅᓯᖅᑕᐅᓂᒃᓴᖓᓂᒃ ᑰᒑᕐᔪᖕᒥ? ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ  

ᒥᓂᔅᑕᖑᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᒋᔭᖓᓄᑦ. ᓄᓇᓕᒐᓂᑦᑕᐅᖅ 

ᑭᒡᒐᖅᑐᖅᑕᕋᓂ ᐃᓕᓐᓂᐊᕐᕖᒍᑎᓚᐅᖅᓯᒪᑎᓪᓗᒍ 

ᐃᑯᐊᓚᔪᒃᑯᑦ ᑕᒪᓐᓇ ᐊᑐᖅᓯᒪᓪᓗᒍ 

ᖁᕕᐊᓇᓚᐅᖅᓯᒪᓐᖏᒻᒪᑦ.  

 

ᑐᐊᕕᕐᓇᖅᑐᒃᑯᑦ ᒐᕙᒪᒋᔭᕗᑦ 

ᐃᖏᕐᕋᓯᓚᐅᖅᓯᒪᒻᒪᑕ. ᑕᒪᓐᓇ ᖃᐅᔨᒪᓪᓗᑕ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᕐᓂᖏᑦ 

ᐱᔾᔪᑎᒋᓪᓗᒍ ᑐᐊᕕᕐᓇᖅᑐᒃᑯᑦ 

ᐱᓕᕆᕙᓪᓕᐊᓯᓚᐅᖅᓯᒪᔪᑦ ᐱᓕᕆᖃᑎᖃᖅᓱᑕ 

ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᓐᓂᒃ ᑕᐃᒃᑯᐊ 

ᑮᓇᐅᔭᐃᑦ ᓇᓗᓇᐃᖅᑕᐅᑦᓴᐅᑎᒋᓚᐅᖅᓯᒪᒻᒪᑕ  

ᐱᒋᐊᖅᓱᒋᑦ $10 ᒥᓕᐊᓐ ᐃᓚᒋᐊᕈᑎᓂᑦ 

ᑮᓇᐅᔭᓂᑦ ᐊᑭᑐᔪᖅᑐᕈᑎᓄᑦ 

ᓴᓇᔭᐅᑦᓴᐅᑎᒋᔪᓐᓇᖁᓪᓗᒋᑦ ᐊᒻᒪᑦᑕᐅᖅ 

ᐅᒥᐊᕐᔪᐊᒃᑯᑦ ᑎᑭᓴᖅᑕᐅᒍᓐᓇᖁᓪᓗᒋᓂᓛᒃ. 

 

ᐊᒻᒪᑦᑕᐅᖅ ᖄᒃᑲᓐᓂᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᓐᖓᑎᒍᑦ 

ᐃᓕᓐᓂᐊᕐᕕᐅᑲᐃᓐᓇᕐᓂᐊᖅᑐᓂᑦᑕᐅᖅ 

ᓴᓇᑦᓴᐅᑎᒋᒍᒪᓯᓚᐅᕋᑦᑕ. ᑖᒃᑯᐊ  $6 ᒥᓕᐊᓂᒃ 

ᐊᑭᖃᖅᑎᒋᓚᐅᖅᑐᑦ. ᑕᐃᒪᐃᑉᐸᓪᓕᐊᓯᒪᒐᑦᑕ 

ᐅᓪᓗᒥᒧᑦ ᑲᔪᓯᕙᓪᓕᐊᓯᒪᔪᖅ ᑖᓐᓇ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑳ, 

ᑲᔪᓯᒋᐊᓐᖏᓐᓂᕐᓂ ᒫᓐᓇ ᐃᓕᓴᖅᓯᓚᐅᑲᒍᒪᒐᒪ, 

ᐅᕙᓂ ᒪᓕᒐᓕᐅᖅᑎᐅᕙᓚᐅᖅᑐᒥᒃᑕᐅᖅ. ᒫᓐᓇ 

ᐅᕙᓃᓐᓂᖓᓂ ᒪᓃᑦᑐᖅ ᑖᒻᓴᓐ, ᑐᓐᖓᓱᒋᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. 

 

>>ᐸᑦᑕᑐᖅᑐᑦ 

 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓱᒫᓘᑕᐅᓯᒪᔪᖅ ᑖᒃᑯᐊ ᑐᓐᖓᕕᖏᑦ 

ᓱᕋᒃᓯᒪᓂᖏᑦ ᐃᓕᓐᓂᐊᕐᕕᒃ ᐃᑭᓚᐅᖅᑎᓪᓗᒍ 

ᑰᒑᕐᔪᒻᒥ ᑎᒥᒧᑦ ᐅᓗᕆᐊᓇᕐᒪᑦ ᓄᓇᓕᓐᓄᑦ. ᒥᓂᔅᑕ 

ᐅᖃᐅᓯᖃᕈᓐᓇᖅᐹ 

ᖃᓄᐃᓕᒋᐊᖅᓯᒪᔪᖃᖅᓯᒪᓕᕐᒪᖔᖅ ᐃᒪᓐᓇ  



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕋᒃᓯᒪᔪᖃᓐᖏᒃᑲᓗᐊᕐᒪᖔᖅ ᐅᕝᕙᓘᓐᓃᑦ ᑎᒥᒧᑦ 

ᐅᓗᕆᐊᓇᖅᑐᖃᓐᖏᒃᑲᓗᐊᕐᒪᖔᖅ ᑰᒑᕐᔪᒻᒥ 

ᑖᒃᑯᓄᖓ ᐃᑭᓐᓂᑰᔪᓂᒃ ᑐᓐᖓᕕᖓᓂᒃ ᑖᒃᓱᒧᖓ 

ᓱᕋᒃᓯᒪᔪᒥᒃ ᐃᓕᓐᓂᐊᕐᕕᒻᒧᑦ? ᖁᔭᓐᓇᒦᒃ, 

ᐅᖃᖅᑦᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊ ᐱᓕᕆᖃᑎᖃᓲᖑᔪᒍᓂᓛᒃ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᓂᑦ ᑕᒪᓐᓇ 

ᓇᒥᑐᐃᓐᓇᖅ ᓴᓇᓂᐊᖅᑐᖃᖅᐸᑦ ᒐᕙᒪᐅᑉ 

ᐃᒡᓗᕐᔪᐊᖁᖓᓂᒃ ᐃᓂᒋᓂᐊᖅᑕᖓᓘᓐᓃᑦ 

ᓈᒻᒪᑦᓯᐊᕋᓗᐊᕐᒪᖔᖅ ᖃᐅᔨᓴᖅᑕᐅᓲᖑᑎᓪᓗᒍ. 

ᑖᒃᑯᐊ ᐱᓕᕆᖃᑎᒋᓲᕆᔭᕗᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᖅᑎᖏᑦ. 

 

ᐅᖃᒻᒪᕆᒍᓐᓇᖏᑦᑐᖓ ᖃᓄᑎᒋ 

ᐃᓚᐅᑎᒋᓯᒪᒻᒪᖔᑕ ᐃᓕᓐᓂᐊᖅᑐᓕᕆᔩᑦ 

ᐃᓱᒫᓘᑎᒋᔭᒥᓂᒃ ᐃᓱᒪᓗᒋᔭᐅᓐᓂᖅᐸᑦ ᑖᓐᓇ 

ᐅᑎᕐᕕᒋᓂᐊᖅᐸᕋᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᖅ ᑖᓐᓇ ᐅᖃᐅᓯᕆᓗᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᑦ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑯᒑᕐᔪᖕᒥᐅᑦ ᓄᓇᓕᓐᓂᒃ ᓇᓪᓕᐊᓐᓂᑐᐃᓐᓇᖅ 

ᐊᑐᖁᔨᓐᖏᑦᑎᐊᕐᒪᑕ ᐊᑐᐊᖅᓯᒪᔭᖏᓐᓂᒃ ᑖᑦᓱᒥᖓ 

ᐊᓯᐅᔨᓚᐅᖅᑎᓪᓗᒋᑦ ᐃᓕᓐᓂᐊᕐᕕᖕᒥ. ᒥᓂᔅᑕ 

ᓇᓗᓇᐃᖅᓯᒋᐊᕈᓐᓇᖅᐹ  

ᖃᓄᐃᓕᒋᐊᖅᓯᒪᒃᑲᓐᓂᕐᒪᖔᑕ ᐱᓕᕆᕝᕕᖓᑦ 

ᑕᐃᒪᐃᓕᐅᖅᑐᖃᒃᑲᓐᓂᖁᓇᒍ ᐊᓯᖏᓐᓂᒃ 

ᐃᓕᓐᓂᐊᕐᕕᓐᓂ ᓯᕗᓂᒃᓴᑎᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᐱᖅᑯᑎᑦᑎᐊᕙᐅᒻᒪᑦ ᑖᓐᓇ  

ᐃᓱᒪᓘᑎᒋᓯᒪᓚᐅᕐᒥᒐᒃᑯᑦᑕᐅᖅ ᑕᐃᒪᓐᓇ 

ᐃᑭᑦᑐᖃᕐᒪᑦ ᑭᓐᖓᕐᓂ.  

 

ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓᓄᑦ ᐅᖃᕈᓐᓇᖅᑐᖓ 

ᑕᒪᒃᑯᐊ ᓄᑖᑦ ᐃᓕᓐᓂᐊᕐᕖᑦ ᓴᓇᓂᐊᕈᑦᑕ 

ᐊᑖᓄᕈᓐᓇᖁᓇᒋᑦ ᑭᓇᑐᐃᓐᓇᖅ ᑖᓐᓇ 

ᐃᑉᐱᒋᔭᐅᒋᐊᕋᓱᐊᖅᓯᒪᔪᖅ ᑕᐃᒪᒃ ᓲᕐᓗ ᐊᑖᓂᒃ 

ᐃᑭᑦᑐᖃᖅᐸᑦ ᑕᒪᐃᓐᓂ ᐃᒡᓗᓕᒪᑦᓯᐊᕌᓗᒃ 

ᓄᖑᒐᔭᕐᒪᑦ ᓇᓗᓇᕈᓐᓃᓲᖑᒻᒪᑦ. ᑖᓐᓇ 

ᐅᔾᔨᕆᔭᐅᒋᐊᖅᓯᒪᔪᖅ.  

 

ᐊᒻᒪᑦᑕᐅᖅ ᑕᒪᒃᑯᐊ ᐊᕙᓗᖏᑦ ᑕᐅᓄᖓ 

ᐊᑖᓄᕈᓐᓇᖁᓇᒋᑦ ᑭᓇᑐᐃᓐᓇᖅ 

ᐃᑉᐱᒋᔭᐅᕙᓪᓕᐊᓯᒪᔪᖅ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᓯᖅᑎᑦ ᑕᒪᑦᓱᒪᓐᖓᑦ 

ᐅᔾᔨᕈᓱᒋᐊᑦᓯᐊᖅᓯᒪᒻᒥᔪᑦᑕᐅᖅ ᐅᕙᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓱᒪᓘᑎᒋᔭᐅᑎᓪᓗᒍ 

ᐅᕙᑦᑐᓐᓄᑦ ᐃᓛᒃ ᑕᒪᐃᓐᓄᑦ ᓄᓇᕗᒻᒥᐅᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᐊᐱᖅᑯᑦ 017 - 5(1): ᑐᓚᑦᑕᕐᕕᒃᓴᐃᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᒧᑦ.  

 

ᐊᕐᕌᓂ ᒪᓕᒐᓕᐅᕐᕕᒃ ᐊᖏᖅᓯᓚᐅᕐᒪᒻᒪᑕ $15-

ᒥᓕᐊᓂᒃ ᑮᓇᐅᔭ ᒪᕐᕉᓐᓄᑦ ᐅᒥᐊᒃᑯᕕᒃᓵᓐᓄᑦ 

ᐃᖃᓗᖕᓂ ᒥᑦᑎᒪᑕᓕᖕᒥᓗ. ᒥᓂᔅᑕᐃᓛᒃ 

ᖃᐅᔨᒪᖕᒪᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᖕᒪᑕ 

ᐊᖏᔪᑲᓪᓚᒥᒃ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᓄᓇᒥ ᑲᓇᑕᒥ ᓇᑉᐸᖅᑕᐅᓂᕐᒧᑦ 

ᑮᓇᐅᔭᖏᓐᓂᒃ.  

 

ᐱᓇᓱᐊᕈᓯᐅᓚᐅᖅᑐᒥ 2018 ᑮᓇᐅᔭᖅᑐᕈᑎᖏᓐᓂ 

ᒐᕙᒪᑐᖃᒃᑯᑦ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒡᔪᐊᒥ 

ᓰᕖᓰᒃᑯᑦ ᐱᕙᓪᓕᐊᔪᓕᕆᔨᖏᑦ ᐅᓂᒃᑳᓚᐅᕐᒪᑕ 

ᐅᑭᐅᖅᑕᖅᑐᒥᒎᖅ ᐱᖁᑎᕐᔪᐊᓄᑦ  

ᑭᖑᕙᕆᐊᖅᓯᒪᓂᐊᓕᕐᒪᑕ.  

 

ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᐅᖃᖅᓯᒪᔪᖅ ᑖᒃᑯᐊ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑕᐅᓂᖏᑦ 

ᐃᖃᓗᖕᓂ ᒥᑦᑎᒪᑕᓕᖕᒥᓗ ᐊᖑᒻᒪᑎᓯᒪᖕᒪᖔᑕ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᑭᐅᔪᓐᓇᖏᑦᑕᕋ ᓱᓕ ᓲᖃᐃ 

ᐅᖃᐅᔾᔭᐅᓚᐅᓐᖏᓇᑦᑕ ᑮᓇᐅᔭᓕᕆᓂᐅᑉ ᒥᑦᓵᓄᑦ 

ᑐᓴᖅᓯᒪᒐᓗᐊᖅᑐᒍᑦ ᐅᖃᖅᓯᒪᔪᐃᑦ ᑭᓯᐊᓂ 

ᐃᓗᖏᑦ ᓱᓕ ᒥᓂᔅᑕ ᑖᒃᑯᐊᖑᓪᓗᑕ ᓱᓕ 

ᐋᔩᖃᑎᒌᓚᐅᓐᖏᓇᑦᑕ ᖃᓄᖅ 

ᐊᑦᑐᖅᑕᐅᓚᖓᒻᒪᖔᑦᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓱᒪᓇᕋᓗᐊᖅᐳᖅ ᑮᓇᐅᔭᐃᑦ 

ᐊᑐᐃᓐᓇᐅᒐᔭᕆᐊᖏᑦ ᑖᒃᑯᓄᖓ 

ᐱᑕᖃᕆᐊᖃᖅᑐᒻᒪᕆᓐᓄᑦ.  

 

ᐊᐱᖅᑯᑎᒪ ᑐᓪᓕᐊᓄᑦ, ᑕᕆᐅᕐᒥᐅᑕᓕᕆᔾᔪᑎᓄᑦ 

ᕖᕝᕗᐊᕆ 23, 2018 ᐅᑭᐅᖅ ᒐᕙᒪᒃᑯᑦ 

ᓴᖅᑭᑦᑏᓚᐅᕐᒪᑕ ᑳᓐᑐᕌᒃᑦᑖᕈᒪᔪᓄᑦ ᑐᒃᓯᕋᐅᑏᒃ 

ᒪᕐᕉᖕᓄᑦ ᐅᒥᐊᒃᑯᕖᖕᓄᒃ ᐃᖃᓗᖕᓄᑦ ᒥᑦᑎᒪᑕᓕᖕᒥ 

ᒪᑦᓯ 28, 2018-ᒥ ᒪᑐᕕᒃᓴᕐᒥ ᑖᒃᑯᐊ ᕿᒥᕐᕈᓪᓗᒋᑦ 

ᓇᓗᓇᐃᖅᓯᒪᓂᖏᑦ ᐃᖃᓗᖕᓂ ᐱᓕᕆᐊᒃᓴᒧᑦ,  

ᐅᔾᔨᕈᓱᓚᐅᕋᒪ ᐃᒪᓐᓇ ᓄᑦᑎᕋᔭᕆᐊᖓ 

ᐲᔭᐃᔭᕆᐊᕐᓗ  ᐊᑐᕈᓐᓃᖅᑎᑎᔭᕆᐊᖓᓘᓐᓃᑦ 

ᐃᒡᓗᕋᓛᓂᒃ ᑐᓚᑦᑕᕐᕕᐅᑉ ᖃᓂᒋᔮᓃᑦᑐᑦ. 

 

ᖃᐅᔨᒪᔭᐅᒻᒪᑦ ᐊᒥᓱᓄᑦ ᐊᖏᕐᕋᖃᓐᖏᑦᑐᓄᑦ 

ᐃᒡᓗᕋᓛᒥᐅᑕᐅᒻᒪᑕ ᑖᒃᑯᓇᓂ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᓕᒃᑲᓐᓂᖅᓯᒪᓕᕐᒪᖔᑕ 

ᐃᓄᐃᑦ ᑕᒪᒃᑯᐊ ᐊᒃᑐᖅᑕᐅᓂᐊᖅᑐᑦ 

ᓄᑦᑎᖅᑕᐅᓂᖏᓐᓄᑦ ᐃᒡᓗᕋᓛᑦ 

ᖃᓄᐃᓕᖓᓂᐊᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᑖᒃᑯᐊᑦᑕᐅᖅ ᐃᓱᒪᓗᒌᓐᓇᖅᑕᒃᑲ 

ᓲᖃᐃ ᑖᓐᓇ ᐃᖃᓗᐃᑦ ᑐᓚᑦᑕᕐᕕᖓ 

ᐊᑦᓱᕉᑎᒋᖃᑦᑕᓚᐅᖅᓯᒪᒐᒃᑯᑦᑕᐅᖅ. 

ᐅᖃᕈᓐᓇᖅᑐᖓ ᒫᓐᓇ ᑖᓐᓇ 

ᑲᒪᒋᔭᐅᒐᓱᐊᖅᑎᓪᓗᒍ ᐅᕙᒍᑐᐊᖑᓐᖏᒻᒪᑦ 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᑦᑕᐅᖅ 

ᖃᓄᖅᑑᖃᑎᒌᖃᑎᒌᒐᑦᑕ ᑖᒃᑯᐊ ᐃᓗᓕᕋᓛᑦ 

ᒥᑦᓵᓄᑦ ᐊᒻᒪ ᑕᐃᒃᑯᐊ ᐃᓪᓗᖃᓐᖏᑦᑐᐃᑦ 

ᐳᓚᕋᑦᑕᐅᖃᑦᑕᖅᑐᐃᑦ ᒫᓐᓇ 

ᖃᓄᖅᑑᖃᑎᒋᒐᓱᐊᖅᓱᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩᑦ.  

  

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᕿᓂᕐᕈᓪᓗᒋᑦ ᑳᓐᑐᕌᑖᓐᓂᒻᒧᑦ 

ᑐᒃᓯᕋᐅᑎᒦᑦᑐᑦ ᒥᑦᑎᒪᑕᓕᒻᒥ ᐃᖃᓗᓐᓂᓗ 

ᑐᓚᒃᑕᕝᕕᓕᐅᓐᓂᒻᒧᑦ ᑖᒃᑯᐊ ᒐᕙᒪᒃᑯᑦ ᐃᒪᓐᓇ 

ᐃᓄᐃᑦ ᐃᖅᑲᓇᐃᔭᖅᑎᒋᔭᕆᐊᖃᖅᑕᖏᒃ 15 

ᐳᓴᒦᑦᑐᑦ. ᒥᓂᔅᑐ ᓇᓗᓇᐃᖅᓯᒋᐊᕈᓐᓇᖅᐹ ᖃᓄᖅ 

ᐋᖅᑭᒃᑕᐅᓐᓂᒻᒪᖔᑦ ᑖᓐᓇ ᓈᒻᒪᒃᑲᓗᐊᒻᒪᖔᖅ 

ᐃᓄᐃᑦ ᐃᖅᑲᓇᐃᔭᖅᑎᒋᔭᐅᒋᐊᖃᒻᒪᖔᑕ ᑕᕝᕙᓂ 

ᒪᕐᕉᓐᓂᒃ ᐱᓕᕆᐊᖑᓂᐊᖅᑑᓐᓂ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᑎᑦᓯᔩ. ᑖᓐᓇ ᒫᓐᓇ ᒪᑯᐊ ᐱᒻᒪᕇᑦ 

ᓴᓇᔭᐅᓚᖓᓕᕋᐃᒻᒪᑕ ᑐᓂᔭᐅᓲᖑᒻᒪᑕ ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᐊᑐᖅᐸᑦᑐᐃᖅ 

ᑕᐃᑯᓂᖓᔅᓴᐃᓐᓇᖅ. ᑖᓐᓇ 

ᐊᑐᖅᑕᐅᓲᖑᐃᓐᓇᕐᖓᑦ ᑭᓯᐊᓂ ᑕᐃᒫᒃ 

ᑭᓯᐊᒍᓐᓇᖅᑯᖓ ᑐᓂᔭᐅᓲᖑᒻᒪᑦ ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᑦ ᐊᖏᔪᐃᖅ 

ᓴᓇᔭᐅᓚᖓᒐᐃᒻᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ 

ᑕᐅᑐᓐᖏ. 

 

ᐊᐱᖅᑯᑦ 018 - 5(1): ᑐᓚᑦᑕᕐᕕᒃᓴᐃᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓗᒃ 

ᐅᐊᑦᑎᐊᖅ ᑕᒻᒪᕐᓂᖅᑲᐅᒐᒪ ᑭᓯᐊᓂ ᖁᔭᒋᕙᒋᑦ.  

 

ᐊᐱᖅᑯᑎᒋᓂᐊᖅᑕᕋ  ᑖᓐᓇ ᒥᓂᔅᑕᖓᓄᑦ 

ᐱᕙᓪᓕᐊᑎᑦᑎᓕᕆᔨᒧᑦ ᐊᒻᒪ ᐃᖏᕐᕋᓂᕐᒧᑦ.  

 

ᑕᐃᒪ ᓯᕗᓪᓕᖅᐹᑦᑎᐊᕐᒥ ᑕᐃᑲᓂ ᐃᒡᓗᓕᒑᕐᔪᖕᒥᒃ 

ᕼᐋᒻᓚᒃᑯᑦ ᐃᓱᒪᓕᐅᖅᓯᒪᖕᒪᑕ ᑖᓐᓇ 

ᑐᓚᒃᑕᕐᕕᒋᔭᖓ ᐃᑎᔪᒧᑦ ᐊᔪᕈᓐᓃᖁᓪᓗᓂᔾᔪᒃ. 

 

ᐊᒻᒪᓗ ᕼᐋᒻᓚᒃᑯᑦ ᑲᑎᖃᑎᒋᒐᒃᑭᑦ 

ᐅᖃᓪᓚᑦᑖᓚᐅᕐᒪᑕ ᑖᒃᑯᐊᒎᖅ ᐃᒡᓗᓕᒑᕐᔪᖕᒥᐅᑕᐃᑦ 

ᕿᑎᖓᓃᑦᑎᐊᕐᒪᑕ ᑭᕙᓪᓕᕐᒥ ᑕᐃᒃᑯᐊ 

ᐊᖅᑯᑎᐅᖃᑦᑕᖅᓱᑎᒃ ᐅᒥᐊᕐᔪᐊᕐᓄᑦ. 

ᐊᐅᓚᔨᖅᑰᕋᔅᓯ ᑕᒪᔅᓯ ᐅᒥᐊᔾᔪᐊᑦ 

ᖃᒪᓂ’ᑐᐊᓕᐊᕐᒪᑕ ᖃᒪᓂ’ᑐᐊᖅ 

ᕿᓇᓗᒐᖃᓕᓚᐅᕐᒪᑦ. ᑕᐃᒪᓐᓇ ᑕᕝᕙ 

ᐱᒻᒪᕆᐅᑎᒋᔪᖅ. 

 

(ᑐᓵᔨᑎᒍᑦ) ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᓂᓪᓗ ᐊᐅᓚᑦᑎᖕᒪᑕ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᖃᑦᑕᖅᑐᓂᒃ. 

ᑖᒃᑯᐊ ᑮᓇᐅᔭᖃᑎᑦᑎᖃᑦᑕᖅᑐᑦ ᕼᐋᒻᓚᐅᔪᓄᑦ 

ᐊᔾᔨᒌᖏᑦᑐᓄᑦ ᐱᓕᕆᐊᒃᓴᓄᑦ 

ᐊᖅᑯᓯᐅᕈᑎᓄᑦ ᐊᒻᒪᓗ ᑕᕆᐅᕐᒥ 

ᐱᖁᑎᕐᔪᐊᓕᕆᓂᕐᒧᑦ. 

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᓐᓇ ᓄᓇᓕᖕᓂ 

ᐃᖏᕐᕋᔪᓕᕆᓂᖅ ᐱᒋᐊᖅᑕᖅ ᐱᓕᕆᐊᖑᔪᖅ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑦ ᕼᐋᒻᓚᐅᔪᓄᑦ ᐃᒪᓐᓇ 

ᖃᐅᔨᓴᕈᑎᒃᓴᓃᑦ ᑲᔪᓯᔪᓐᓇᕋᔭᕐᒪᖔᑦ ᓲᕐᓗ 

ᒪᑯᓄᖓ ᑐᓚᒃᑕᕐᕕᖕᓄᑦ ᐅᒥᐊᒃᑯᕕᖕᓄᓪᓗ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᖑᔪᖅ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᑎᑦᓯᔩ. ᑐᑭᓯᑦᑎᐊᕈᒪᒐᒃᑯ ᑖᓐᓇ ᐊᐱᖅᓲᑎᖓ 

ᓇᓪᓕᐊᓐᓄᒡᒎᖅ ᐱᓕᕆᐊᕐᒧᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒥᔅ ᑕᐅᑐᓐᖏ, ᓇᓗᓇᐃᑲᐃᓐᓇᕈᒃ ᑖᓐᓇ 

ᑐᑭᓯᐅᒪᑦᑎᐊᕐᓂᐊᕐᒪᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᑖᓐᓇ ᓄᓇᓖᑦ 

ᐱᓕᕆᐊᒃᓴᖃᖅᑎᑕᐅᓂᖏᓐᓄᑦ ᐱᓕᕆᐊᖅ. 

ᐃᒪᓐᓇᐃᓕᖓᔪᖅ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᑦᑎᓗᓂ ᐱᓕᕆᐊᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᑎᑦᓯᔩ. ᒪᒥᐊᓇᐅᒐᓗᐊᖅ ᓲᖃᐃ. ᒪᒃᑯᐊ 

ᑎᑎᖅᓯᒪᔫᒐᓗᐊᑦ ᑖᓐᓇ ᑎᑎᖅᓯᒪᓐᖏᒻᒪᑦ, 

ᐃᓚᖓᒍᑦ ᑭᐅᒍᓐᓇᕋᓗᐊᖅᑕᕋ ᑭᓯᐊᓂ 

ᑭᐅᑦᓯᐊᕈᒪᒧᑦ. ᑖᓐᓇ ᑎᒍᑲᐃᓐᓇᖅᑲᕋ 

ᐊᐱᖅᓲᑎᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᐅᑉ ᑖᓐᓇ 

ᑎᒍᑲᐃᓐᓇᑐᐃᓐᓇᕐᒪᒍᒎᖅ. ᑎᒍᑐᐃᓐᓇᑲᐃᓐᓇᕐᒪᒍ. 

ᐊᓯᐊᓄᐊᕐᓂᐊᓕᖅᑐᖓ. ᐅᖃᐅᓯᒃᑯᑦ 

ᐊᐱᖅᑯᑏ, ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ 

ᖃᐃᓐᓂᖅ. 

 

ᐊᐱᖅᑯᑦ 019 - 5(1): ᑐᓚᑦᑕᕐᕕᒃᓴᐃᑦ 

(ᖃᐃᕐᓂᖅ) 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᒻᒧᑦ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᒧᑦ.  

 

ᑖᒃᑯᐊ ᓯᕗᓪᓕᐅᑎᑕᐅᖕᒥᔪᖅᑕᐅᖅ ᓴᓂᕋᔭᐅᑉ 

ᐱᖁᑎᕐᔪᐊᖏᓐᓄᑦ ᐱᑕᖃᐃᓐᓇᕈᓐᓇᕐᓂᕐᒧᑦ 

ᐸᕐᓇᐅᑎᒥ ᓄᑖᒥᒃ ᐅᒥᐊᒃᑯᕕᖃᕆᐊᖃᕐᓂᖓ. ᑖᓐᓇ 

ᐅᒥᐊᒃᑯᕕᒃ ᓴᐳᒻᒥᔾᔪᑕᐅᔪᓐᓇᕐᒪᑦ  

ᓄᓇᓕᖕᓂ ᐅᒥᐊᓄᑦ.  

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᐅᓚᑦᑎᖕᒪᑕ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ 

ᐃᑲᔫᑎᒥᒃ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐸ ᑕᒪᒃᑯᐊ ᐱᓕᕆᐊᖑᔪᑦ 

ᓲᕐᓗ ᐅᖅᑯᐊᖑᔪᓪᓗ ᐅᒥᐊᒃᑯᕖᓪᓗ ᑕᕝᕘᓇ 

ᑮᓇᐅᔭᖃᖅᑎᑕᐅᔪᓐᓇᖅᐹᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑐ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐊᑦᓱᕉᑎᕆᓚᖓᔭᕋ 

ᓇᓗᓇᓐᖏᒻᒪᑦ ᑐᓚᑦᑕᕐᕖᑦ ᐱᒻᒪᕆᐅᒻᒪᑦ ᓄᓇᕗᒻᒥ, 

ᐸᖕᓂᖅᑑᖅ ᐊᓚᒃᑲᖅᑕᐅᒻᒪᑦ, ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᖃᑎᒌᖕᓂᕐᒥᒃ ᐱᓕᕆᖃᑎᒌᕐᓂᕐᒧᑦ 

ᖃᓄᖅᑑᖃᑎᒋᓕᓚᐅᖅᓯᒪᔭᕗᑦ ᐅᐊᑦᓯᐊᕈ ᑭᓯᐊᓂ 

ᑖᓐᓇ ᓅᑦᓯᒪᓗᐊᓐᖏᒻᒪᑦ.  

 

ᐅᖃᖃᑦᑕᖅᑐᖓ ᒫᓐᓇ ᑐᓚᑦᑕᕐᕕᐅᑉ ᒥᑦᓵᓄᑦ  

ᑲᓇᑕᐅᑉ ᐃᓗᐊᓂ ᓯᔾᔭᒥ ᓯᔾᔭᒧᑐᐃᓐᓇᐅᒻᒪᑦ, ᓯᔾᔭᒥ 

ᓯᔾᔭᖓᓄᑦ ᓯᔾᔭᑲᓐᓂᖓᓄᓪᓘᔭᕆᐊᖃᕋᓗᐊᕐᖓᑦ. 

ᑖᓐᓇ ᐊᑦᓱᕉᒋᓚᖓᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᑦ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ. (ᑐᓵᔨᑎᒍᑦ) ᑲᒪᒋᔭᕆᐊᖃᖅᐳᑦ ᕼᐋᒻᓚᐃᑦ 

ᑐᒃᓯᕋᕐᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐃᑲᔫᑎᖓᓐᓂᒃ. ᒥᓂᔅᑕ 

ᐅᖃᖅᓯᒪᔪᓐᓇᖅᐸ ᑕᒫᓂ ᐊᕐᕌᒍᒥ 

ᑐᒃᓯᕋᐅᓯᐅᖁᔨᓗᓂ ᓇᒃᓯᐅᔾᔭᐅᓂᐊᕐᒪᖔᑕ 

ᕼᐋᒻᓚᐅᔪᓄᑦ ᐱᓕᕆᐊᒃᓴᓄᑦ 

ᑮᓇᐅᔭᖃᖅᑎᑕᐅᓂᐊᕐᓂᖅ 2018-19 ᐊᕐᕌᒍᐊᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐄ, ᑮᓇᐅᔭᖃᐃᒐᑦᑕ ᒐᕙᒪᐅᑉ 

ᐃᓗᐊᓂ ᓇᓗᓇᓐᖏ ᑕᐃᒃᑯᐊ 

ᐊᑐᐃᓐᓇᐅᓚᖓᔪᐃᑦ. ᑐᓴᖅᑎᑕᐅᖏᓐᓇᓲᑦ 

ᓄᓇᓕᕋᓛᑦ ᑕᒪᑦᓱᒧᖓ. ᖁᔭᓐᓇᒦᒃ, ᐅᖃᖅᑎᑦᓯᔨ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐋᓯᑦ, ᒥᓂᔅᑕ. ᖁᔭᓐᓇᒦᒡᓗ, 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᒥᓂᔅᑕ ᐊᖏᕈᓐᓇᖅᑲ 

ᒪᓕᒐᓕᐅᕐᕕᒻᒧᑦ ᓴᖅᑭᒍᓐᓇᓂᐊᕐᓂᕋᕐᓗᓂ ᑕᕝᕙᓂ 

ᐊᕐᕌᒍᒋᔭᑦᑎᓐᓂ ᑐᔅᓯᕋᐅᑎᐅᔪᓂᒃ 

ᒪᓕᒐᓕᐅᖅᑎᓕᒫᑦ ᐃᓗᓕᖏᓐᓂᒃ 

ᖃᐅᔨᒍᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐄ, ᑐᓂᓯᓛᖅᑯᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 020 - 5(1): ᐃᒡᓗᒥᐅᖃᑎᒌᓂᑦ 

ᐃᑲᔫᑎᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᓚᐅᖅᑕᖓᓂᒃ 

ᐃᒃᐸᒃᓴᖅ ᐊᐱᕆᒋᐊᒃᑲᓐᓂᕈᒪᒐᒪ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐃᑉᐸᔅᓴᖅ ᑕᐃᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐃᒡᓗᒧᑦ ᐃᑲᔫᓯᐊᕆᕙᑦᑕᖏᑦ ᐅᖃᐅᓯᐅᓚᐅᕐᖓᑕ. 

2008−ᖑᑎᓪᓗᒍ ᓄᓇᕗᒻᒥ ᐃᖅᑲᓇᐃᔭᖅᑎᒃᑯᑦ 

ᑲᑐᔾᔨᖃᑎᒌᖏᑦ ᐃᓪᓗ ᐊᑭᓕᐅᑎᑦ 

ᐃᖅᑲᓇᐃᔭᖅᑎᓄᑦ 

ᐊᖏᑎᒌᒍᑕᐅᔭᕆᐊᖃᖅᑎᑦᑎᓚᐅᖅᓯᒪᒻᒪᑕ 

ᐱᕐᔪᐊᕆᔭᐅᒻᒪᑦ. 

 

ᑖᒃᑯᐊᓗ ᕿᒥᕐᕈᐊᖅᑐᒋᑦ ᑮᓇᐅᔭᖅᑐᕈᑎᔅᓴᐃᑦ 

ᓇᒦᒻᒪᖔᑕ ᓇᓂᒍᓐᓇᑦᑎᐊᓚᐅᓐᖏᓐᓇᒃᑯ ᐅᕙᓂ 

ᓇᓗᓇᐃᖅᑎᕈᑎᓂ. ᑮᓇᐅᔭᓕᕆᔨᒃᑯᓪᓕ ᒥᓂᔅᑕᖓ 

ᐊᐱᕆᒍᒪᓕᖅᑲᕋ ᓇᒥᐅᓇ ᑎᑎᕋᖅᓯᒪᒻᒪᖔᖅ? ᐊᒻᒪ 

ᐊᐃᑉᐹ ᖃᔅᓯᑦ ᑕᐃᒪ ᐃᑲᔫᓯᐊᖃᑦᑕᖅᑲᑦ 

ᐊᑭᓕᐅᑕᐅᔪᓪᓗᓄᓇᕗᑦ ᒐᕙᒪᒃᑯᖏᓐᓂᒃ? 

ᖁᔭᓐᓇᒦᒃ. 

 

ᐅᖃᖅᑎ: ᑮᓇᔭᓕᕆᓂᕐᒧᑦ ᒥᓂᔅᑕᖑᔪᖅ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓪᓗᒧᑦ 

ᐃᑲᔫᓯᐊᖃᑦᑕᖅᑐᐃᑦ 1,036 ᐃᖅᑲᓇᐃᔭᖅᑎᑦ  

ᐊᒻᒪᓗ ᑎᑎᕋᖅᓯᒪᔪᑦ ᐃᓚᒋᔭᐅᓪᓗᓂ 

ᑮᓇᐅᔾᔭᔅᓵᖏᓐᓄᑦ ᐃᑲᔫᓯᐊᖏᓐᓄᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑐᓴᖅᑎᑎᒻᒪᑦ. ᑖᓐᓇ 

ᐱᓕᕆᐊᖅ ᓴᖅᑭᑕᐅᒻᒪᑦ ᐄᐳᓪ 1, 2009-ᖑᑎᓪᓗᒍ, 

9 ᐊᕐᕌᒍᑦ ᐊᓂᒍᓕᖅᑐᑦ, ᑕᐃᔅᓱᒪᓂᓕ 

ᐃᓱᒫᓗᓐᓇᖅᓯᓚᐅᖅᓯᒪᒻᒪᑦ ᖃᐅᔨᓪᓗᓃᓛᒃ ᖃᔅᓯ 

ᑖᓚᓂᒃ ᐱᕕᔅᓴᐅᒻᒪᖔᓐ. 

ᕿᒥᕐᕈᔭᐅᖁᔭᐅᖃᑦᑕᖅᓯᒪᒻᒪᑕᑦᑕᐅᖅ.  

 

ᐊᒻᒪᓗ ᒥᓂᔅᑕ ᓄᓇᕗᒻᒥ ᐃᓪᓗᓕᕆᓕᕐᔪᐊᓄᑦ 

ᑲᒪᔨᐅᔪᖅ ᐃᑉᐸᔅᓴᖅ ᐅᖃᓚᐅᕐᒥᒻᒪᑦ ᐅᖃᓕᒫᕐᓗᒋᑦ 

ᑲᑎᒪᔾᔪᑎᒥᓃᑦ, “ᐃᓪᓗᓕᕆᔨᕐᔪᐊᒃᑯᒡᒎᖅ 

ᑮᓇᐅᔭᓕᕆᔨᒃᑯᓪᓗ ᐅᖃᖃᑎᒌᖏᓐᓇᖃᑦᑕᖅᑐᐃᑦ 

ᐋᖅᑭᒋᐊᕈᑎᔅᓴᖅᓯᐅᖅᑐᑎᒃ 

ᐃᑲᔫᓯᐊᖑᖃᑦᑕᖅᑐᓂᓪᓗ ᑲᔪᓯᒋᐊᕐᓂᐊᖅᑲᑦ 

ᑖᓐᓇᐃᓛᒃ. ᐱᓕᕆᐊᖑᔪᖅ ᑕᒪᓐᓇ ᓱᓕ 

ᑲᔪᓯᕙᓪᓕᐊᔪᖅ. 

ᒪᓕᒐᓕᐅᕐᕕᒻᒨᖅᑕᐅᒋᐊᖃᕋᔭᕆᓪᓗᑎ.” 

 

ᐅᖃᖅᑏ, ᐅᓇ ᖃᐅᔨᓴᕐᓂᖅ ᖃᖓ 

ᐱᔭᕇᖅᑕᐅᓛᕋᓗᐊᖅᑲ ᒪᓕᒐᓕᐅᕐᕕᒧᓪᓗ 

ᓴᖅᑭᖅᑕᐅᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᒥᓂᔅᑕᐅᖃᑎᒐᓗ 

ᐅᖃᖅᑲᐅᒻᒪᑦ ᑖᓐᓇ ᐃᓚᒋᔭᐅᒻᒪᑦ 

ᐊᐅᓪᓚᔾᔭᐃᒋᐊᕈᑎᔅᓴᓃᑦᑐᓄᑦ ᐸᕐᓇᐅᑎᓂ 

ᑕᐃᒃᑯᓇᓂ ᑐᖑᔪᖅᑐᓂ ᐃᓗᐊᓃᖃᑕᐅᖕᒪᑦ 

ᐃᖅᑲᓇᐃᔭᖅᑎᑎᓐᓄᑦ ᑐᕌᖓᓪᓗᓂ 

ᖃᖓᒃᑰᖅᑕᕐᓂᕆᒐᔭᖅᑕᖏᓐᓂᑦ ᒫᓐᓇ 

ᐱᓯᒪᑦᑎᖏᑦᑎᐊᕐᒥᒐᒪ. ᑖᔅᓱᒧᖓ ᐃᓚᒋᔭᐅᓪᓗᓂ 

ᕿᒥᕐᕈᔭᐅᓂᖓᓄᑦ, ᐃᓛᒃ ᐱᔭᕇᖅᑕᐅᑉᐸᑦ ᑕᒪᒃᑯᐊ  

ᐃᓛᒃᑯᑦ 

ᓴᖅᑭᖅᐸᓪᓕᐊᓂᖏᑦ ᒪᓕᓪᓗᑦᑐᒋᓂᓛᒃ ᐸᕐᓇᐅᑏᑦ 

ᐃᓗᐊᓃᑦᑐᑦ ᐃᓗᓕᖅᑐᔪᕕᔾᔪᐊᕌᓘᒻᒪᑦ ᑖᓐᓇ 

ᕿᒥᕐᕈᓂᖅ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓄᑐᐊᖑᓐᖏᑦᑐᖅ ᐃᓪᓗᓕᕆᓂᓕᒫᕐᒥ 

ᐃᓱᒪᖃᖅᓯᓈᕐᖓᑦ. ᑕᐃᒫᒃ ᓈᒻᒪᑦᑐᓂᑦ 

ᓱᒋᐊᕐᓂᖃᕈᒪᒐᓗᐊᑦᑕ ᑭᓯᐊᓂ 

ᖃᖓᒃᑰᑕᕐᓂᕆᒐᔭᕐᒪᖔᑦ ᐋᖅᑭᔅᓯᒪᔪᓂᑦ 

ᐱᓯᒪᓐᖏᓐᓇᒃᑭᑦ ᐃᓪᓗᒧᑦ ᐃᑲᔫᑎᐅᖃᑦᑕᖅᑐᐃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑕᒪᑐᒪᑉ ᐱᕙᓪᓕᐊᔭᐅᓂᖓᓂᒃ 

ᓂᕆᐅᓐᓂᐊᓕᖅᑯᖓ.  

 

ᑮᓇᐅᔭᓕᕆᒃᑯᓪᓗᑦᑕᐅᖅ ᐅᖃᓕᒫᕐᓗᖓ 

ᑮᓇᐅᔭᓕᕆᔨᒃᑯᓐᓃᓐᖔᖅᑐᓂᑦ: “ᑕᒪᒃᑯᐊ ᐃᓪᓗᒧᑦ 

ᐃᑲᔫᑎᐅᖃᑦᑕᖅᑐᐃᑦ $400 ᑕᖅᑭᑕᒫᑦ ᐃᓛᒃᑯᑦ 

ᐃᓪᓗᓕᓐᓄᑦ ᐊᑐᐃᓐᓇᐅᖃᑦᑕᕐᖓᑕ ᑕᐃᒃᑯᓄᖓ 

ᐱᔪᓐᓇᖅᑎᑕᐅᔪᓕᒫᑦᑎᐊᓄᑦ 

ᐃᖅᑲᓇᐃᔭᖅᑎᓪᓚᕆᐅᔪᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᑎᒥᖁᑎᖏᓐᓄᑦ 

ᐅᕝᕙᓘᓐᓃᑦ ᒪᓕᒐᓕᐅᖅᑎᓄᑦ 

ᐃᑲᔫᓯᐊᕇᖅᐸᖏᑦᑐᓄᑦ.” 

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ 

ᐊᖏᖃᑎᒌᒍᑎᖓ ᑕᑯᓪᓗᒍ ᑎᑎᕋᖅᓯᒪᓂᖓ 

51.01 ᐅᖃᖅᓯᒪᒻᒪᑦ: “ᐃᖅᑲᓇᐃᔭᖅᑎᑦᑎᔪᖅ 

ᐃᖅᑲᓇᐃᔭᑲᐃᓐᓇᑎᑦᑎᓂᐊᖅᑲᑦ ᑎᓴᒪᓄᑦ ᑕᖅᑭᓄᑦ 

ᐅᖓᑖᓄ ᑖᓐᓇ ᐃᖅᑲᓇᐃᔭᖅᑎ 

ᐃᓕᔭᐅᑲᐃᓐᓇᖃᑦᑕᓂᐊᖅᑯᖅ ᐃᓱᓕᕝᕕᖃᕐᓗᓂ 

ᐊᒻᒪ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ 

ᐊᖏᖃᑎᒌᒍᑎᖏᓐᓂᑦ ᐱᖃᑕᐅᔪᓐᓇᕐᓗᓂ.” 

 

ᑕᐃᒪ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᖃᑦᑎᒻᒪᕆᐅᒻᒪᑕ ᒐᕙᒪᒃᑯᓐᓂ 900-

ᒪᕆᐅᕙᓪᓚᐃᔪᒻᒪᑕ ᑭᖑᓪᓕᖅᐹᒥ ᓈᓴᖅᑕᐅᔪᒻᒪᑕ. 

ᐊᕐᕌᒍᒐᓴᑲᓪᓚᓐᓂᒃ ᐃᓚᖏᓪᓗ ᐊᑕᓕᖅᑐᑎᑦ. 

ᖃᖓᒃᑯᓕᐅᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕕᖓ  

ᐊᖏᖃᑎᒌᒍᑎᒥᓂᒃ ᒪᓕᒋᐊᓕᓛᖅᑲᑦ 

ᐃᖅᑲᓇᐃᔭᖅᑏᑦ ᐱᒍᓐᓇᖅᑐᓕᒫᑦ 

ᐱᑎᑕᐅᖃᑦᑕᓕᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒐᕙᒪᕗᑦ ᒪᓕᖃᑦᑕᖅᑐᑦ 

ᐊᑐᐊᒐᓕᐊᖑᓯᒪᔪᓂᑦ ᑕᒪᒃᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐱᓪᓗᒋᑦ. ᑎᓴᒪᓄᑦ 

ᑕᖅᑭᓅᖓᖃᑦᑕᖅᑐᖅ ᑕᒪᒃᑯᐊ.  

 

ᐅᖃᖃᑖᕋᕕᓂᓛᒃ ᐃᓛᒃᑯᑦ ᐃᖅᑲᓇᐃᔮᖃᖅᑏᑦ 

ᑲᒪᒋᔭᐅᖃᑦᑕᕐᖓᑕᐃᓛᒃ ᖃᓄᖅ 

ᐱᓕᕆᑎᑕᐅᓂᐊᕐᒪᖔᑕ ᖃᓄᑎᒋ ᐃᓚᖏᑦ 

ᐃᖅᑲᓇᐃᔭᑲᐃᓐᓇᓂᕐᒦᓕᕐᖓᑕ ᐊᑯᓂᐊᓗᒃ. 

ᐃᓚᖏᓪᓗ ᐃᖅᑲᓇᐃᔭᖅᑎᕗᑦ 

ᑕᐃᒪᐃᒋᐊᖃᖅᑎᑦᓯᒪᒐᑦᑎᒍᑦ. 

ᐅᐃᒍᔭᐅᑐᐃᓐᓇᖃᑦᑕᖅᑐᑎᑦ. ᓄᓇᕗᒻᒥ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑎᒎᖅᑐᑦ 

ᐱᓪᓗᒋᑦ ᑐᔅᓯᕋᖅᑳᕆᐊᖃᖃᑦᑕᓲᖑᔪᒍᑦ 

ᐅᐃᒍᔭᐅᒋᐊᖁᓪᓗᑎᒍᑦ ᐃᓛᒃᑯᑦ ᐃᖅᑲᓇᐃᔮᑦ 

ᑕᑯᓐᓈᖅᑕᐅᖃᑦᑕᖅᑐᑎᑦ. ᑖᓐᓇ 

ᒪᓕᑦᑎᐊᕋᓱᑉᐸᑦᑕᕗᑦ. ᐊᒥᓱᓂᒃ ᑕᒪᒃᑯᐊ 

ᑲᒪᒋᒐᓱᑦᑕᕋᓗᐊᕗᑦ ᐃᖅᑲᓇᐃᔭᑲᐃᓐᓇᓂᕐᒦᑦᑐᑦ. 

ᐊᑯᓂᐊᓗᒃ ᐱᓕᕆᐊᕆᒐᓱᑦᑕᕋᓗᐊᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖅᓱᖅᑑᒧᑦ ᒪᓕᒐᓕᐅᖅᑎ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 021 - 5(1): 

ᐋᖅᑭᒋᐊᕈᑕᐅᔪᓐᓇᕋᔭᖅᑐᑦ ᑲᓇᑕᐅᑉ 

ᐅᐊᓕᓂᐊᓂ ᓇᓚᐅᒃᓵᒐᓕᕆᓂᕐᒧᑦ ᒪᓕᒐᕐᒧᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᓕᓐᓂ 

ᒐᕙᒪᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, 2014-ᖑᑎᓪᓗᒍ ᑖᒃᑯᐊ ᑲᓇᑕᒥ 

ᑖᒃᓯᓕᕆᔨᒃᑯᑦ ᖃᐅᔨᒃᑲᐃᓚᐅᖅᓯᒪᒻᒪᑕ ᓄᓇᑦᓯᐊᑉ 

ᒐᕙᒪᒃᑯᖏᓐᓂ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓖᓐᓇᕆᐊᖃᕐᓂᐊᖅᐸᑕ  

ᐊᐅᓚᑕᐅᖏᓐᓇᖃᑦᑕᓂᐊᖅᑲᑕ ᑲᓇᑕᒥ 

ᓇᓚᐅᑦᑖᖅᑐᓕᕆᔨᒃᑯᑦ ᑖᓂ, ᑖᒃᑯᐊ 

ᑮᓇᐅᔭᓕᐊᖑᔪᐃᑦ 

ᑖᒃᓰᔭᕈᑕᐅᒋᐊᖃᑐᐃᓐᓇᕆᐊᖃᕐᖓᑕᒎᖅ.  

 

ᐅᖃᖅᑏ, ᑭᐅᔾᔪᑎᒥᓂᒃ ᓄᓇᑦᓯᐊ ᒐᕙᒪᒃᑯᖏᑦ  

ᓄᓇᑦᓯᐊ ᒐᕙᒪᒃᑯᖏᑦ ᒪᓕᒐᒃᓴᓕᐅᓚᐅᖅᐳᑦ 

ᑕᐅᖅᓰᓪᓗᑎᒃ ᑲᓇᐅᑕᐅᑉ ᐅᐊᓕᓂᖓᓂ 

ᓇᓚᐅᒃᓵᒐᓕᕆᓂᕐᒧᑦ ᒪᓕᒐᕐᒥᓂᒃ. ᓄᑖᖅ ᑖᓐᓇ 

ᒪᓕᒐᖅ ᓇᓚᐅᑦᑖᕐᓂᐅᖃᑦᑕᖅᑐᓂᒃ ᓄᓇᑦᓯᐊᖅ 

ᒐᕙᒪᒃᑯᖏᑕ ᓄᓇᓕᓐᓂ ᒐᕙᒪᒃᑯᖏᓪᓗ 

ᐱᔨᑦᑎᕋᖅᑎᖏᑦᑕ ᐊᑖᓃᓕᕋᔭᕐᖓᑦ 

ᑖᒃᓰᔭᕆᐊᖃᕈᓐᓃᕐᓗᑎᓪᓗ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓄᓇᕘᑉ 

ᓇᓚᐅᑦᑖᑎᑦᑎᓂᕆᖃᑦᑕᖅᑕᖓᑦ 

ᐊᐅᓚᑕᐅᖃᑦᑕᕐᒪᖔᖅ ᐊᑖᒍᑦ ᑲᓇᑕᒥ 

ᓇᓚᐅᑦᑖᖅᑐᓕᕆᓂᕐᒧᑦ ᑯᐊᐳᕇᓴᓐᖓᑕ ᐊᑖᓂ 

ᐊᒻᒪ ᐄᖑᑉᐸᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᐊᔾᔨᐸᓗᖓᓂᒃ ᒪᓕᒐᕐᓂᒃ ᓴᖅᑮᒐᓱᓛᕐᒪᖔᕐᒥᓂᒃ 

ᑕᐃᒃᑯᓂᖓ ᓄᓇᑦᓯᐊᕐᒥ ᒪᓕᑦᑕᐅᓚᐅᖅᑐᓂᒃ 

ᒪᓕᔅᓴᓗᖅᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᑐᒥᖓ ᐊᐱᕆᖕᒪᑦ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᐃᓗᓕᖏᑦ ᑖᒃᓱᒪ 

ᕝᑮᓇᐅᔭᓕᐅᕋᓱᖕᓂᐅᑉ ᒥᒃᓵᓄᑦ 

ᕿᒥᕐᕈᑦᓯᐊᓚᐅᕐᓗᒋᑦ ᑭᐅᔪᓐᓇᕐᓂᐊᖅᐸᕋ ᑕᒪᒃᑯᐊ 

ᐊᓯᔾᔨᖅᓯᒪᖕᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩᑦ.  

 

ᐅᖃᖅᑎ: ᖁᔭᓐᓇᒦᒃ. ᐊᑏᓗ. ᓯᕗᓪᓕᖅᐹᒥ 

ᐃᓚᒋᐊᕈᑦ, ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᑦᓯᐊ ᒐᕙᒪᒃᑯᖏᑕ ᒥᓂᔅᑕᕆᔭᖓᑦ ᓄᓇᓕᓐᓄᑦ 

ᓄᓇᓖᑦ ᒐᕙᒪᖏᓐᓄᑦ ᐅᖃᖅᓯᒪᒻᒪᑦ 

ᓴᖅᑮᒐᓱᓐᓂᐊᕋᒥᒡᒎᖅ ᓄᓇᑦᓯᐊᕐᒥ 

ᓇᓚᐅᑦᑖᖅᑐᓕᕆᓂᕐᒧᑦ ᑲᑎᒪᔨᓂᑦ. 

ᐅᖃᖅᓯᒪᒻᒪᒡᒎᖅ ᑖᒃᑯᐊᒎᖅ ᑲᑎᒪᔩᑦ 

ᐊᖏᖃᑎᒌᒍᑎᓕᐅᕋᔭᕐᖓᑕ ᓄᓇᕗᑦ 

ᒐᕙᒪᖓᓂ ᐊᐅᓚᑦᑎᖃᑦᑕᕐᓂᐊᕐᓗᑎᑦ ᑲᓇᑕᐅᑉ 

ᐅᐊᓕᓂᖓᖓᓂ ᓇᓚᐅᒃᓵᖅᑐᓕᕆᓂᕐᒥ ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓄᓇᕗᑦ ᒐᕙᒪᒃᑯᖏᑦ 

ᓇᒻᒥᓂᖅ ᑲᑎᒪᔨᓂᒃ ᓇᓚᐅᒃᓵᒐᓕᕆᓂᕐᒧᑦ 

ᓴᖅᑮᒐᓱᓐᓂᐊᕐᒪᖔᑕ, ᐅᕝᕙᓗ ᓱᒻᒪᑦ 

ᓴᖅᑮᒐᓱᔾᔮᓐᖏᓪᓚᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᐊᐱᖅᑯᑎᒋᔭᖏᑦ 

ᑎᒍᑐᐃᓐᓇᓚᐅᕐᓚᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩᑦ.   

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑦ 

ᑎᒍᑐᐃᓐᓇᑲᐃᓐᓇᕐᒪᒍᑦ. ᑲᔪᓯᓂᐊᖅᑐᖓ ᐊᓯᐊᓄᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 022 - 5(1): ᐱᕋᔭᓐᓂᒃᑯᑦ ᐱᖁᑎᓂᑦ 

ᐊᖅᓵᖅᓯᓂᕐᒧᑦ ᒪᓕᒐᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩᑦ. ᑖᓐᓇ 

ᐊᐱᖅᑯᑎᒐ ᐊᐱᕆᓚᐅᖅᑳᑎᓐᓇᒍ. ᑖᓐᓇ 

ᐊᐱᖅᑯᑎᒋᓂᐊᕋᒐ ᐅᓪᓗᒥᐅᓕᖅᑐᖅ ᖃᕆᑕᐅᔭᒃᑯᑦ 

ᓄᓇᕘᓗᒃᑖᒥ ᐊᒃᑐᐊᑦᓯᐊᒥᐊᕐᒪᑦ ᑖᒻᓇ 

ᐊᐱᖅᑯᑎᒋᓂᐊᕋᒐ ᓇᓗᓇᐃᔭᑦᓯᐊᕈᐊᖅᖢᒍ.  

 

ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ  

ᒥᓂᔅᑕᐅᔪᒧᑦ ᒪᓕᒐᓕᕆᓂᕐᒧᑦ.  

 

ᐅᖃᖅᑎᑦᓯᔩᑦ, ᑕᒪᒃᑯᐊ ᐃᒥᐊᓗᖕᓄᑦ 

ᓂᐅᕕᖅᑎᑦᓯᕙᒃᑐᑦ ᐊᒻᒪᓗ ᐳᓗᐊᑦᓯᔭᕐᓚᓐᓂᒃ 

ᓂᐅᕕᐊᑦᓴᖃᖅᐸᑦᑐᑦ ᐊᒃᑐᐃᓂᖃᖅᐸᖕᒪᑕ 

ᓄᓇᓕᒋᔭᑦᑎᓐᓄᑦ. ᐱᔾᔪᑎᒋᓪᓗᒍ ᑖᒻᓇ, ᑕᐃᒪ 

ᐃᓚᐅᖃᑕᐅᓚᐅᕋᒪ. ᒪᓕᒐᓕᐅᖅᑎᐅᓚᐅᖅᑐᑎᒍᑦ 

ᕼᐃᑕᒪᒋᔮᓐᓂ ᐱᓕᕆᐊᕆᓚᐅᖅᕼᐃᒪᒐᑦᑎᒍᑦ 

ᑕᒪᓐᓇ. ᑭᖑᓪᓕᕐᒥ ᕼᐃᑕᒪᒋᔮᓐᓂ 

ᒪᓕᒐᓕᐅᖅᑎᐅᓚᐅᖅᑐᑦ ᐱᓕᕆᐊᕆᓚᐅᕐᒪᔾᔪᒃ. 

ᐊᖅᕼᐋᖅᑭᓂᖅ ᑕᒪᒃᑯᓂᖓ ᐱᖁᑎᓂᒃ ᑕᒪᒃᑯᓄᖓ 

ᑮᓇᐅᔭᓕᐅᖅᐸᑦᑐᓄᑦ ᓂᐅᕕᐊᒃᓴᖃᖅᐸᒃᑐᓄᑦ 

ᑕᒪᒃᑯᓂᖓ ᐃᒥᐊᓗᖕᓄᑦ ᐊᒻᒪᓗ ᐳᓗᐊᒃᓯᔭᕐᓚᕐᓄᑦ 

ᐊᖅᓵᖅᓯᓂᖅ ᐱᖁᔭᖅ ᕼᐊᖅᑭᓚᐅᖅᓯᒪᖕᒪᑦ. ᐊᒻᒪᓗ 

ᑖᓐᓇ ᐱᖁᔭᓐᖑᖅᖢᓂ ᖄᖏᖅᑎᑕᐅᓚᐅᕐᒪᑦ. 

ᓇᓗᓇᐃᖅᑕᐅᑉᓗᓂᓗ ᒪᑦᓯ 14, 2017. 

ᐊᕐᕌᒍᓪᓗᐊᖑᓕᖅᑐᖅ ᐊᑕᐅᕼᐃᖅ ᓈᕼᐃᒪᓕᖅᑐᖅ.  

ᑭᕼᐃᐊᓂ ᑕᐃᒪ ᑖᒻᓇ ᐱᖁᔭᖅ 

ᖄᖏᖅᑎᑕᐅᓚᐅᒐᓂᒃᑎᓪᓗᒍ ᐃᑲᔪᕈᑎᒃᓴᐅᑉᓗᓂ 

ᒐᕙᒪᒋᔭᑉᑎᒻᓄᑦ. ᑕᒪᑦᓱᒥᖓ ᕼᐊᐳᒻᒥᔭᐃᓂᖅ 

ᐱᖁᔭᓂᒃ ᕼᐃᖁᒥᑦᓯᔪᓂᒃ ᓂᐅᕕᐊᑦᓴᖃᕐᓂᖅ 

ᐃᒥᐊᓗᖕᓂᒃ ᐊᒻᒪᓗ ᐋᖓᔮᕐᓇᖅᑐᓂᒃ 

ᐳᓗᐊᑦᓯᔭᕐᓂᖅ. ᑭᕼᐃᐊᓂ ᒐᕙᒪᒋᔭᖅᐳᑦ ᑖᓐᓇ 

ᐱᖁᔭᖅ ᐅᑉᓗᒥ ᐊᑐᓕᖅᑎᑕᐅᕼᐃᒪᓐᖏᒻᒪᑦᑐᒃ 

ᕼᐅᓕ.  

 

ᒥᓂᔅᑕ ᓇᓗᓇᐃᔭᐃᑦᓯᐊᖅᑑᓪᓗᐊᖅᐸ ᒐᕙᒪᒋᔭᖅᐳᑦ 

ᓇᓗᓇᐃᑦᓯᐊᖅᑐᒥᒃ ᑖᓐᓇ ᐱᖁᔭᖅ 

ᐊᑐᓕᖅᑎᑕᐅᓪᓚᕆᓐᓂᐊᒻᒪᖔᑦ? ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᒍᒪᔭᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄ, ᓱᓕᔪᑎᑦ 

ᑖᓐᓇ ᒪᓕᒐᖅ 19 ᐱᕋᔭᓐᓂᒃᑯᑦ ᐱᑖᖑᓯᒪᔪᓄᑦ 

ᐊᖅᓵᖅᓯᒍᓐᓇᐅᑎᒃ ᓴᖅᑭᖅᑕᐅᓚᐅᖅᓯᒪᒻᒪᑦ ᔫᓂ 

2016-ᒥ, ᐊᑐᓕᖅᑎᑕᐅᓪᓗᓂ ᔫᓂ 2017-ᒥ. 

 

ᑖᒃᑯᐊ ᒪᓕᒐᓕᕆᔨᒃᑯᓐᓂᓛᒃ, ᐅᖃᖅᑏ, 

ᐊᑐᐃᓐᓇᕈᖅᓴᐃᓯᒪᔪᐃᑦ ᐃᖅᑲᓇᐃᔮᑦ 

ᓇᓗᓇᐃᖅᑐᕈᑎᔅᓴᖏᓐᓂᒃ ᐊᒻᒪ ᐱᓕᕆᕕᒃ 

ᐋᖅᑭᒋᐊᖅᑕᐅᓪᓗᓂ ᐊᑐᐊᒐᖏᓪᓗ 

ᐋᖅᑭᒋᐊᖅᑕᐅᓪᓗᑎᒃ ᑖᒃᑯᐊ 

ᒪᑐᐃᖅᑕᐅᒍᓐᓇᓐᓂᐊᕐᖓᑦ ᑖᓐᓇᐃᓛᒃ 

ᒪᑐᐃᖅᑕᐅᒍᓐᓇᓂᐊᕐᖓᑦ ᐊᖅᓵᖅᓯᕕᒃ ᐊᒡᓚᒡᕕᒃ. 

ᐱᖓᓲᔪᖅᑐᓂᒃ ᑕᖅᑭᓂᒃ ᐊᕐᕌᒍᓕᒫᒻᒧᑦ 

ᐋᖅᑭᑎᖅᑕᐅᔭᕆᐊᖃᓐᓂᐊᕐᖓᖅ 

ᐊᒡᓚᕝᕕᐅᓐᖑᓱᑦᑐᖅ. ᐊᒡᓚᕝᕕᒃ ᒪᓕᒐᖅᑎᒍᑦ 

ᐃᓕᓐᓂᐊᖅᑎᑕᐅᓯᒪᔪᓂᒃ ᐊᖓᔪᖅᑳᖃᓐᓂᐊᖅᑐᖅ 

ᐊᒻᒪᓗ ᐊᑕᐅᓯᒻᒥᒃ ᒪᕐᕉᓐᓂᓪᓘᓐᓃᑦ 

ᐃᖅᑲᓇᐃᔭᖅᑲᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐱᕋᔭᓐᓂᒃᑯᑦ ᐱᖁᑎᑖᖑᓯᒪᔪᓂᒃ 

ᐊᖅᓵᖅᓯᔪᓐᓇᐅᑎ ᒪᓕᒐᖅ, ᓄᑖᒥᒃ ᐊᒡᓚᒡᕕᒻᒥᒃ 

ᓴᖅᑮᕕᐅᔭᕆᐊᖃᒻᒪᓂᓛᒃ ᑲᒪᔨᐅᒐᔭᖅᑐᓂᒃ 

ᐊᖅᓵᖅᓯᖃᑦᑕᖅᑐᓂᒃ ᐱᕋᔭᓐᓂᒃᑯᑦ 

ᐱᑖᖑᔪᒥᓂᓐᓂᒃ.  ᐊᖓᔪᖅᑳᖃᕋᔭᖅᑐᑎᒡᒍᖅ  

ᒪᕐᕉᓐᓂᒃ ᐃᖅᑲᓇᐃᔭᖅᑎᖃᕋᔭᖅᑐᓂᓗ. ᑕᒪᒃᑯᐊ 

ᐃᒥᐊᓗᓐᓂ ᓂᐅᕕᐊᔅᓴᖃᖃᑦᑕᖅᑑᒃ 

ᐋᖓᔮᓐᓇᖅᑐᓂᓪᓗ ᐊᖅᓵᖅᑕᐅᖃᑦᑕᓛᕐᖓᑕ. 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᑕᒪᓐᓇ 

ᐱᕙᓪᓕᐊᓂᖃᖅᓯᒪᒻᒪᖔᖅ ᐊᒡᓚᕝᕕᒻᒥ 

ᓴᖅᑮᒐᓱᐊᖅᑐᑎᒃ ᓄᑖᒥᒃ. ᐊᒻᒪᓗ ᓇᒦᒃᑲᔭᒻᒪᖔᑦ 

ᑖᓐᓇ ᐊᒡᓚᕝᕕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᑐᒪᓂ ᑕᒫᓂ 

ᑐᓴᐅᒪᔾᔪᑎᓂᒃ ᐱᓯᒪᖏᑦᑐᖓᐅᒐᓗᐊᖅ, ᑭᓯᐊᓂ 

ᐱᓕᕆᕝᕕᒃᐳᑦ ᐊᒃᓱᕉᑎᖃᖅᖢᑎᒃ ᐃᖅᑲᓇᐃᔮᓖᑦ 

ᐋᖅᑭᒃᓯᓇᓱᒃᖢᑎᒃ ᑕᐃᒃᑯᓂᖓ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔮᕆᖃᑦᑕᓐᓂᐊᖅᑕᖏᓂᒃ. ᐊᒻᒪ 

ᖃᐅᔨᒪᓪᓗᖓ ᑕᐃᒃᑯᐊ ᔫᑳᓂᒥᐅᑦ ᓄᓇᑦᓯᐊᕐᒥᐅᓗ 

ᑕᐃᔅᓱᒥᖓ ᐱᓕᕆᐊᖃᒻᒥᔪᑦ ᒪᓕᒐᖁᑎᒥᓂᒃ 

ᐱᓕᕆᕝᕕᒃᐳᑦ ᐃᖅᑲᓇᐃᔭᖅᑎᕗᓪᓗ ᑕᐃᒃᑯᐊ 

ᐃᖅᑲᓇᐃᔮᖏᑦᑕ ᐋᖅᑭᒃᓱᖅᓯᒪᓂᖏᓐᓂᒃ 

ᕿᒥᕐᕈᓇᓐᓂᐊᖅᑐᒍᑦ, ᐃᒻᒪᖄᓗ ᑎᑎᕋᕐᕕᒃᓯᐅᕐᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓴᐅᑎᓕᒃ 33 ᑖᒃᑯᓇᓂ ᐊᖅᓵᖅᓯᓂᒻᒧᑦ ᒪᓕᒐᐅᑉ 

ᐃᓗᓕᖏᓐᓃᑦᑐᑦ ᐅᖃᖅᓯᒪᖕᒪᑕ ᓄᑖᓂᒃ 

ᑮᓇᐅᔭᒃᑯᕕᖕᓂ ᐋᖅᑭᒃᓯᖁᓪᓗᒋᑦ ᐊᖅᓵᖅᓯᓂᕐᒧᑦ 

ᑮᓇᐅᔭᐅᓂᕋᖅᑕᐅᔪᓂᒃ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᖃᑦᑕᓐᓂᐊᖅᑐᑦ ᓄᓇᓕᖕᓄᑦ 

ᐃᓅᓯᖃᑦᑎᐊᓐᓂᕐᒧᑦ ᑐᕌᖓᔪᓂᒃ ᐊᓯᖏᓐᓄᓪᓗ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕝᕕᐊ 

ᐱᕙᓪᓕᐊᓕᕐᒪᖔᑕ ᓄᑖᓂᒃ ᐋᖅᑭᒃᓱᐃᓂᕐᒥᒃ 

ᒪᓕᒐᕋᓛᓂᒃ ᒪᓕᒐᐅᑉ ᐊᑖᓃᓐᓂᐊᖅᑐᓂᒃ ᑖᓐᓇ 

ᑮᓇᐅᔭᖅ ᐊᐅᓚᔾᔭᒃᑕᐅᒋᐊᕈᓐᓇᖅᓯᓂᐊᕐᒪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᑉᐳᑦ ᒫᓐᓇ 

ᐃᖅᑲᓇᐃᔮᓕᒃ ᐊᒻᒪᓗ ᒪᓕᒐᕐᒥᒃ  

ᑎᑎᕋᑦᑎᐊᒃᑲᓐᓂᓕᖅᖢᑎᒃ. 

ᒫᓐᓇ ᐊᑐᖅᑕᕗᑦ ᓄᓇᑦᓯᐊᕐᒥᒃ ᑲᔪᓯᓯᒪᒻᒪᑕ 

ᑕᐃᒪᓐᖓᓂᒃ ᓄᓇᕘᖑᓕᓚᐅᖅᓯᒪᒐᑦᑕ. 

ᕿᒥᕐᕈᓇᖕᓂᐊᕐᒥᔪᒍᑦ ᒪᓕᒐᐃᑉ ᐃᓗᓕᖏᓐᓂᒃ. 

ᒫᓐᓇᒧᑦ ᑎᑭᖦᖢᒍ ᑐᓴᐅᒪᔾᔪᑎᓂᒃ 

ᐱᓯᒪᓐᖏᑦᑐᖓᐅᒐᓗᐊᖅ, ᑭᓯᐊᓂ 

ᐅᑎᕐᕕᒋᔪᒫᖅᐸᒋᑦ ᒥᓂᔅᑕ ᐊᖏᕈᓂ... ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 023 - 5(1): 

ᐱᔪᓐᓇᕐᓂᖅᑖᖅᐸᓪᓕᐊᓂᖅ (ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ.  

 

ᓴᓐᖏᓂᕐᒥᒃ ᑎᒍᓯᕙᓪᓕᐊᓂᐊᕐᓂᕐᒧᑦ ᐊᖏᕈᑎᒥᒃ 

ᐊᑎᓕᐅᖃᑎᖃᖅᖢᓂ ᑲᓇᑕᐅᑉ ᒐᕙᒪᒃᑯᓐᓄᑦ 

ᑐᕌᒐᕆᔭᐅᔪᑦ ᓄᓇ ᑕᐃᒪᓐᖓᓂᑦ ᓄᓇᕗᑦ 

ᐱᓐᖑᖅᑎᑕᐅᓚᐅᖅᓯᒪᖕᒪᑦ 1999−ᒥ.  

 

ᒫᓐᓇ ᑕᐃᒃᑯᐊ ᒐᕙᒪᓕᕆᔨᒃᑯᑦ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᑲᓇᑕᐅᑉ ᒐᕙᒪᒃᑯᖏᑦ ᑎᒃᑯᐊᖅᓯᓚᐅᕐᒪᑕ ᓄᑖᕐᒥᒃ 

ᐋᔩᖅᑎᒥᒃ ᔪᓚᐃ 2016-ᒥ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ ᐋᖅᑭᒃᓱᖅᓯᒪᔭᖏᑦ ᐊᖏᖃᑎᒌᒍᑎᒥᒃ 

ᑎᑭᐅᑎᔪᒪᓪᓗᑕ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ.  

 

ᐅᖃᖅᑏ, 2017-18 ᐃᓱᓕᓐᓂᐊᓕᕐᒪᑦ ᐱᓇᓱᐊᕈᓰᑦ 

ᐱᖓᓱᑦ ᓈᑉᐸᑕ. ᓯᕗᓕᖅᑎᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ 

ᓴᓐᖏᓂᕐᓂᒃ ᑎᒍᓯᕙᓪᓕᐊᓂᕐᒧᑦ 

ᐋᔩᖃᑎᒌᓐᓂᖏᓐᓂᒃ?  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ 

ᑕᒪᑐᒥᖓ ᒥᒃᓵᓄᑦ. ᖃᓪᓗᓇᐅᔭᓵᕐᒪᑦ  

ᖃᓪᓗᓇᐅᔮᕐᔪᓚᐅᐱᓪᓚᖕᓂᐊᕐᒥᒐᒪ 

ᖃᐅᔨᒪᓂᐊᖅᑯᓯ.  

 

(ᑐᓵᔨᑎᒍᑦ) ᓯᕗᓕᖅᐹᒥ ᐊᒃᓱᐊᓗ ᖁᕕᐊᓱᒃᑐᖓ 

ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᕐᒪᑕ 

ᐋᔩᖃᑎᖃᕈᒪᓪᓗᑎᒃ ᐊᖏᕈᒻᒧᑦ 

ᑎᑭᑉᐸᓪᓕᐊᔪᓐᓇᕐᓂᐊᕋᑦᑕ ᐊᒻᒪᓗ ᐊᖏᕈᑎᒃ 

ᐊᒃᓱᐊᓗᒃ ᐱᕐᔪᐊᖑᔪᖅ ᑎᒍᓯᕙᓪᓕᐊᔪᓐᓇᕐᓂᐊᕋᑦᑕ 

ᐱᐅᔪᓂᒃ ᐃᓱᒪᓕᐅᕈᓐᓇᓕᕐᓗᑕᓗ ᓄᓇᕗᒻᒥᐅᑦ 

ᑭᒡᒐᖅᑐᕐᓗᒋᑦ, ᑕᒪᓐᓇ 

ᐅᖃᐅᓯᕆᒃᑲᓐᓂᒐᓛᒍᒪᓵᖅᑕᕋ. ᐊᒻᒪᓗ 

ᐅᖃᐅᔾᔭᐅᓯᒪᓕᖅᑐᖓ ᐋᔩᖅᑎᑦᑕ 

ᐊᖓᔪᖅᖔᖓᓐᓂᒃ ᐊᒻᒪᓗ ᐃᑲᔪᖅᓱᖅᑎᐊᖅᑐᒍᑦ 

ᑕᐃᒃᑯᐊ ᐱᕙᓪᓕᐊᑦᑎᐊᕐᒪᑕ.  

 

ᒫᓐᓇ ᑖᒃᑯᐊ ᐊᖏᖃᑎᒌᒐᓱᒃᑑᒃ ᐋᔩᕐᕕᖕᒦᓕᖅᑐᑦ 

ᐋᑐᕚᒥ. ᐊᒻᒪᓗ ᐄ, ᑲᒪᒋᓂᐊᖅᑕᖏᑦ ᑕᐃᒃᑯᐊ 

ᓇᓗᓇᐃᖅᓯᒪᔪᑦ, ᐱᓗᐊᕐᓗᒋᒃ ᒪᕐᕈᐃᓕᖓᔫᒃ. 

ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᓄᓇᓐᖑᐊᑦ 

ᑕᐃᒃᑯᐊ ᐊᖏᕈᑎᒋᔭᐅᓂᐊᖅᑐᑦ. ᓇᓗᓇᓐᖏᑦᑐᖅ 

ᐃᓗᓪᓕᖅᓱᕆᐊᓖᑦ ᐊᒥᓲᒻᒪᑕ. 

 

ᐊᒻᒪᓗ ᐋᔩᖃᑎᒌᓐᓂᖅ ᐱᔭᕐᓂᖏᑦᑑᓂᐊᖅᑐᖅ. 

ᑖᒃᑯᐊ ᐋᔩᖅᑎᑦ ᐊᖏᖃᑎᒌᓚᐅᖅᑐᑦ ᑕᐃᒃᑯᓂᖓ 

ᓯᕗᓪᓕᖅᐹᖅᓯᐅᑎᑦ ᑎᑎᕋᖅᓯᒪᔪᓂᑦ ᐊᑐᕐᓂᐊᖅᑐᓂ 

2018-ᒥ. ᒫᓐᓇ ᑕᕝᕙᓃᑉᐳᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᓱᒍ ᑖᓐᓇ ᓯᕗᓕᖅᑎ ᑭᐅᖕᒪᑦ. 

ᐅᖃᖅᑲᐅᖕᒪᑦ ᐊᖏᕈᑕᐅᔭᕆᐊᓕᑦ ᐊᒥᓲᒻᒪᑕ; 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐹ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑲᐅᑎᓪᓗᖓᐃᓛᒃ ᑕᐃᒪ ᑖᒃᑯᐊ ᓲᕐᓗ 

ᑮᓇᐅᔭᐃᑦ ᒥᒃᓵᓄᑦ, 

ᑮᓇᐅᔭᑦ ᒪᓕᑦᑕᐅᔭᕆᐊᓖᑦ.  

ᑖᓐᓇ ᑕᕝᕙ ᐅᖃᐅᓯᕆᔭᐅᓗᐊᖅᓯᒪᖕᒪᑦ ᑮᓇᐅᔭᐃᑦ 

ᒥᒃᓵᓄᑦ ᐊᒻᒪᓗ ᑕᒪᒃᑯᐊ ᓇᓗᓇᓐᖏᑦᑐᖅ ᒫᓂ 

ᒐᕙᒪᑐᖃᒃᑯᑦ ᐱᓕᕆᔨᖃᐅᖕᒪᑕ ᑕᒪᒃᑯᐊᑦᑕᐅᖅ 

ᐅᖃᐅᓯᕆᒋᐊᖃᕐᒥᒐᑦᑎᒍᑦ ᐱᓕᕆᔩᑦ. 

ᐃᖅᑲᓇᐃᔭᖅᑏᑦ ᐃᓂᖏᑦ. ᑕᒪᒃᑯᐊ ᑕᕝᕙ ᑕᒪᒃᑯᐊ 

ᒪᓐᓇᒧᑦ ᑎᑭᖦᖢᒍ ᐅᖃᐅᓯᕆᔭᐅᓯᒪᖦᖤᕐᒪᑕ. 

ᓇᓗᓇᓐᖏᑦᑐᖅ ᓲᕐᓗ ᐅᖅᓱᐊᓗᓕᕆᓂᕐᓗ ᑕᒪᓐᓇ 

ᓲᖃᐃᒻᒪ ᐅᖃᐅᓯᓗᐊᖅᓯᒪᓐᖏᒥᖕᒪᑦ. 

ᑕᒪᔾᔭᒐᓚᐅᖕᒪᑕ. ᓲᖃᐃᒻᒪ ᐱᐊᓂᒃᓯᒪᓐᖏᑦᑐᑦ ᓱᓕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᒪ’ᓇ 

(ᑐᓵᔨᑎᒍᑦ) ᓯᕗᓕᖅᑎ (ᑐᓵᔨᑎᒎᕈᓐᓃᖅᑐᖅ) 

ᑭᐅᑦᓯᐊᕋᕕᑦ. ᐄᓛᓕ ᐃᕼᐅᒪᒋᔭᖃᕋᒪᓖᓛᒃ ᑕᒪᓐᓇ 

ᑐᐊᕕᕈᑎᒋᔭᐅᒋᐊᖃᓐᖏᓪᓚᕆᖕᒪᑦ. 

ᓇᖕᒥᓂᖅᕼᐅᕐᓂᖅ ᑕᒪᓐᓇ 

ᐊᒃᑐᐊᓂᖃᕐᓂᐊᖅᑎᓪᓗᒍ ᓄᓇᕗᑦ 

ᕼᐃᕗᓂᒃᕼᐊᖓᓄᑦ ᐅᑭᐅᓄᑦ. ᐃᒻᒪᖄ ᐊᕙᑎᓄᑦ 

50-ᓄᓪᓘᓐᓃᑦ ᐅᑭᐅᓄᑦ ᐃᕼᐅᒪᒋᐊᖃᕋᓗᐊᕋᑉᑕ. 

ᑖᒃᑯᐊ ᐅᐊᑦᓯᐊ ᐅᖃᐅᓯᕆᓚᐅᖅᕼᐅᓂᒋᓪᓗ 

ᐱᓕᕆᔨᖃᐃᑦ.  

 

ᑕᐃᒪ ᐃᕼᐅᒪᒋᐊᖃᕋᓗᐊᖅᑐᖓ 

ᐊᖏᕈᑎᑖᕐᓂᐊᕐᓂᕈᑦᑕ ᐊᖏᕈᑎᑉ ᑐᓐᖓᕕᖓ, 

ᓄᓇᕗᒻᒧᑦ ᓈᒻᒪᑦᓯᐊᖅᑐᒥᒃ ᐋᖅᑭᐅᒪᑦᓯᐊᖅᑐᒥᒃ 

ᐱᒋᐊᖃᕋᓗᐊᕋᑉᑕ. ᑐᐊᕕᑐᐃᓐᓇᕐᓗᑕ 

ᖃᐃᑕᐅᓯᒪᔪᒥᒃ ᐊᑎᓕᐅᕌᓪᓚᕆᐊᖃᓐᖏᒃᑲᓗᐊᕋᑉᑕ. 

(ᑐᓵᔨᑎᒍᑦ) ᐄ, ᐃᓱᒫᓘᑎᖃᕋᒪ ᐱᐅᓐᖏᑦᑑᒃᐸᑦ 

ᑕᐃᓐᓇ ᐋᔩᕈᑎᒋᔭᕗᑦ ᐱᑕᖃᓐᖏᑦᑎᐊᖅᑎᓪᓗᒍᓕ 

ᐱᐅᒋᓂᖅᓴᕆᓇᔭᖅᑕᕋ ᐱᐅᓐᖏᑦᑐᓗᐊᕌᓘᒃᐸᑦ. 

ᐅᓄᖅᑐᐊᓗᐃᑦ ᑕᒪᒃᑯᐊ ᐅᖃᐅᓯᕆᔭᕆᐊᖃᖅᑕᕗᑦ 

ᐱᓕᕆᐊᕆᔭᕆᐊᖃᖅᑕᕗᓪᓗ ᒐᕙᒪᐅᓪᓗᑕ ᑕᐃᒪᓐᓇ 

ᐊᖏᕈᑎᑎᒍᑦ ᑎᒍᔭᐅᓂᐊᕐᓗᑎᒃ. 

 

ᓲᕐᓗ ᒫᓐᓇᕈᓘᓚᐅᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᓂᒃᑳᖏᑦ ᐅᖃᖅᓯᒪᓚᐅᕐᒪᑕ 25 

ᐳᓴᖏᓐᓃᑦᑐᒡᒎᖅ ᐅᓄᕐᓂᖅᓴᓪᓘᓐᓃᑦ ᓄᓇᕗᑦ  

ᒐᕙᒪᒃᑯᑦ ᐃᖅᑲᓇᐃᔮᒃᓴᖏᑦ ᐃᓐᓄᒃᑕᐅᓯᒪᓐᖏᑦᑐᑦ. 

ᑕᐃᒪᐃᒃᑲᓗᐊᖅᑎᓪᓗᒍᓗ ᐅᓄᖅᑐᓂᒃ ᐃᓛᒃ  

ᐱᓕᕆᐊᒃᓴᓂᒃ ᑎᒍᓯᒃᑲᓐᓂᕋᔭᕋᑦᑕ ᓄᓇᒥᐅᑕᓂᒡᓗ 

ᐊᐅᓚᑦᑎᓗᑕ ᑕᐃᒪ, ᑕᐃᒪᓐᓇ 

ᐃᓐᓄᒃᑕᐅᓯᒪᓐᖏᓗᐊᖅᑎᓪᓗᒋᑦ ᐃᖅᑲᓇᐃᔮᒃᓴᐃᑦ 

ᐊᒃᓱᕉᑎᒃᑲᓐᓂᕆᔭᕆᐊᖃᖅᑕᕗᑦ. 

ᐃᖅᑲᓇᐃᔭᖅᑎᑭᒃᓴᖅᑎᓪᓗᒋᑦ ᐅᓄᒃᑲᓐᓂᖅᑐᓂᒃ 

ᐱᔭᒃᓴᓂᒃ ᑎᒍᓯᒍᑦᑕ ᑕᐃᒪ ᑐᕌᒐᕗᑦ ᐃᓄᖕᓂᒃ 

ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔭᖅᑎᑖᕈᒪᓂᖅ 

ᑲᑕᑐᐃᓐᓇᕋᔭᖅᑐᖅ. 

 

ᑕᐃᒪᐃᑦᑑᖕᒪᑦ ᓱᒃᑲᐃᓐᓂᖅᓴᐅᖁᓗᒍ ᑲᒪᒋᔭᐅᖁᔭᕋ 

ᐱᔭᕇᖅᑕᕐᕕᒃᓴᖏᑦ ᐅᑯᐊ ᓱᓕᓐᖏᒻᒪᑕ ᐊᒻᒪᓗ 

ᒐᕙᒪᑖᓵᖑᓪᓗᑕ.  ᓯᕗᓕᖅᑎ ᖁᐊᓴ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩᔨ. 

ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᓲᕐᓗ ᐊᖏᕈᑎᒥᒃ 

ᐱᐅᓛᒥᒃ ᐱᔪᒪᓇᔭᕐᒥᒐᑦᑕ ᐱᔪᒪᒐᑦᑕ ᐱᐅᓛᖑᔪᒥᒃ. 

ᐃᒪᓐᓇᑐᐃᓐᓇᐅᓐᖏᒻᒥᖕᒪᑦ. ᖃᓪᓗᓇᐅᔭᕐᓗᖓ, 

“ᐊᖏᕈᑎᓂᑦ ᐱᐅᓂᖅᐹᓂᑦ ᐋᔩᕋᕈᑎᖃᕐᓗᑕ”. 

(ᑐᓵᔨᑎᒍᑦ) ᐊᖏᕈᑎᓂᒃ ᐱᐅᔪᓂᒃ ᑖᓐᓇ 

ᐱᐅᓂᖅᐹᖑᓂᐊᖅᐳᖅ ᑲᓇᑕᒧᑦ ᐊᒻᒪᓗ ᓄᓇᕗᑦ 

ᐊᒻᒪ ᓄᓇᕗᑦ ᒐᕙᒪᒃᑯᑦ ᑖᓐᓇ ᓯᕗᓪᓕᐅᑎᓯᒪᔭᖓ. 

(ᑐᓵᔨᑎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 024 - 5(1): ᐊᖁᑎᓄᑦ 

ᐊᖁᖅᑐᖅᓯᐅᑎᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ.  

 

ᑕᐃᓐᓇ ᐊᖁᔾᔪᑎᑦ ᑖᓐᓇ ᐅᖃᐅᓯᕆᒃᑲᓐᓂᕈᒪᒐᒃᑭᒃ 

ᐃᑉᐸᒃᓴᕐᓗ ᐊᐱᖅᑯᑎᒋᖃᑦᑕᓚᐅᖅᖢᒋᑦ ᐊᒻᒪᓗ  

ᐅᖃᒃᑲᓐᓂᕈᒪᔪᖓ ᓄᓇᕗᒻᒥᐅᓕᒫᑦᑎᐊᑦ ᓄᓇᓕᖏᑦ 

ᐊᒃᑐᖅᑕᐅᓂᐊᖅᑐᑦ. 

 

ᐃᑉᐸᒃᓴᖅ ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᖕᒧᑦ 

ᐅᖃᓚᐅᖅᓯᒪᔪᖅ ᒐᕙᒪᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᒡᒎᖅ ᑕᐃᒃᑯᐊ ᒐᕙᒪᓕᕆᔨᒃᑯᓐᓄᑦ 

ᐃᖅᑲᓇᐃᔭᑎᑕᐅᔪᑦ ᒫᓐᓇ ᑎᑎᕋᖅᓯᒪᔪᓂᒃ ᐊᒻᒪᓗ 

ᐊᖁᕆᐅᖅᓴᖅᑐᓄᑦ ᐊᖁᑎᑦᑎᓂᕐᒥᒃ 

ᖃᐅᔨᓴᐃᓕᕐᒪᑕ 5-ᓂᒃ 7-ᓂᒡᓗ 

ᓇᓗᓇᐃᒃᑯᑕᓕᖕᓂᒃ. 

 

ᑕᐃᒃᑯᐊᖃᐃ ᒐᕙᒪᓕᕆᔩᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓯᒪᕙᑦ ᐊᒻᒪᓗ ᖃᔅᓯᐊᖅᑕᖅᖢᑎᒃ 

ᐊᖁᒋᐅᖅᑎᑦᑎᓯᒪᓕᖅᐸᑦ ᔮᓄᐊᕆ 1-ᒥ, ᑖᓐᓇ 

ᔮᓂᐊᕆ 1-ᒥ ᑭᕙᓪᓕᕐᒥᓗ ᕿᑭᖅᑕᓂᓗ ᐸᓖᓯᒃᑯᑦ 

ᑕᒪᒃᑯᓂᖓ ᐱᓕᕆᖃᑦᑕᕈᓐᓃᓚᐅᖅᓯᒪᖕᒪᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᖑᔪᖅ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. (ᑐᓵᔨᑎᒍᑦ) ᐄ, ᑖᓐᓇ 

ᓯᕗᓪᓕᖅᐹᑦᑎᐊᖅ ᓲᕐᓗ 

ᖁᐊᖅᓵᖅᑎᑕᐅᔪᑎᑑᓐᓇᕆᓚᐅᖅᑕᕋ.  

 

ᐅᖃᐅᓯᒃᑯᑦ ᐊᐱᖅᑯᑎᒃᓴᕐᓄᑦ ᑖᓐᓇ ᑭᐅᓂᐊᖅᑐᖓ. 

ᐃᑉᐸᒃᓴᖅ ᐅᖃᓚᐅᕋᒪ ᑕᐃᒃᑯᐊ ᐊᖁᔾᔪᑏᑦ ᐊᒻᒪᓗ 

ᐊᔾᔨᓐᖑᐊᑦ ᓄᓇᕗᒻᒥᐅᑕᐅᓂᕐᓄᑦ ᑐᕌᖓᔪᑦ 

ᑕᐃᒃᑯᐊ ᑭᐅᑦᑎᐊᓚᐅᓐᖏᓐᓇᒃᑭᑦ 

ᑭᐅᑦᑎᐊᕐᓂᐊᓕᖅᐸᒃᑲ ᖃᖓᑭᐊᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ 

 

ᕋᒻᐴᑦ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐄ, ᐱᕐᔪᐊᖑᔪᑦ ᑖᒃᑯᐊ ᐅᖃᑦᑎᐊᓚᐅᓐᖏᑕᑎᑦ 

ᐅᖃᑦᑎᐊᕐᓗᒋᑦ.  

 

ᐃᑉᐸᒃᓴᖅ ᐅᖃᓚᐅᕋᒪ, ᒫᓐᓇᕈᓘᓚᐅᖅᑐᑦ 

ᒪᓕᒐᓕᐅᖅᑎᑦ ᐊᓯᔾᔩᓚᐅᕐᒪᑕ ᓄᓇᓯᐅᑎᓄᑦ 

ᒪᓕᒐᕐᒥᒃ. ᐊᒻᒪᓗ ᒪᓕᒐᕐᓂᒃ ᐋᖅᑭᒃᓱᐃᔪᓐᓇᕐᓗᑎᒃ 

ᐊᖁᔾᔪᑎᑦ ᐱᔾᔪᑎᒋᓪᓗᒍ ᓄᓇᕗᒻᒥ. 

ᖃᓄᐃᓕᖓᓕᕐᒪᖔᑦ ᑖᓐᓇ ᐊᐱᖅᑯᑎᒋᒐᒃᑯ ᑖᓐᓇ 

ᒥᓂᔅᑕ ᒪᓕᒐᓕᐅᕐᕕᖕᒧᑦ ᐅᖃᓚᐅᖅᑐᖅ 

ᐆᒃᑑᑎᓂᒡᒎᖅ ᐱᒋᐊᖅᑎᑦᑎᓯᒪᓕᖅᑐᖅ ᐊᕐᕕᐊᓂ. 

ᓇᓗᓇᐃᒃᑲᓐᓂᕈᓐᓇᖅᐸᐅᒃ ᑭᓱᓂᒃ ᑖᓐᓇ 

ᐃᓗᓕᖃᐅᕐᒪᖔᑦ ᐊᕐᕕᐊᓂ ᐱᒋᐊᖅᑕᐅᓚᐅᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. (ᑐᓵᔨᑎᒍᑦ) ᑭᐅᒡᒍᑎᒐ ᐃᓚᖓ 

ᒪᓕᒐᖅᑕᖃᐅᕐᒪᑦ ᓄᑖᓂᒃ ᒪᓕᒐᓂᒃ 

ᐋᖅᑭᒃᓯᓚᐅᕋᑦᑕ ᑭᓯᐊᓂ ᐊᑐᕐᓕᖅᑎᑕᐅᓯᒪᓐᖏᑦᑐᑦ 

ᓱᓕ. ᑕᒪᓐᓇ ᓇᓗᓇᐃᖅᓯᖃᑕᐅᓂᐊᖅᑕᕗᑦ 

ᐅᖃᐅᓯᒃᑯᑦ ᐊᐱᖅᑯᑎᒋᔭᐅᓚᐅᖅᑐᓄᑦ 

ᐃᓚᒋᔭᐅᖃᑕᐅᓪᓗᓂ ᓂᓪᓕᐅᑎᒋᒃᑲᓐᓂᓛᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐳᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑖᒃᑯᓂᖓᑦᓴᐃᓐᓇᖅ ᐊᐱᖅᑯᑎᒋᓚᐅᖅᑕᒃᑲ 

ᐃᑉᐸᒃᓴᖅ ᐅᓪᓗᒥ ᐅᖃᐅᓯᕆᒃᑲᓐᓂᑐᐃᓐᓇᖅᐸᒃᑲ 

ᐃᒻᒪᖄ ᖃᐅᑉᐸᑦ ᑐᓴᒐᒃᓴᖃᓕᓛᕐᒪᑦ.  

ᐃᑉᐸᒃᓴᖅᑕᐅᖅ ᑖᓐᓇ ᒥᓂᔅᑕ ᐊᐱᕆᓚᐅᕋᒃᑯ ᑭᓱᒥᒃ 

ᐱᔾᔪᑎᖃᖅᓱᑎᒃ ᐸᓖᓯᒃᑯᑦ ᑕᒪᒃᑯᓂᖓ 

ᐱᔨᑦᑎᕈᑎᓂᒃ ᐊᐅᓚᑦᑎᖃᑦᑕᕈᓐᓃᕐᒪᖔᖏᑦ 

ᓄᓇᑦᑎᓐᓂ. ᑖᓐᓇ ᒥᓂᔅᑕᕆᔭᐅᔪᖅ ᐃᒃᐸᒃᓴᖅ 

ᐊᐱᖅᑯᑎᓄᑦ ᑭᐅᓚᐅᓐᖏᒻᒪᑦ ᑖᒃᓱᒥᖓᑦᓴᐃᓐᓇᖅ 

ᐊᐱᕆᓂᐊᓕᕆᕗᖓ. ᑭᓱᓂᒃ ᐱᔾᔪᑎᖃᖅᖢᑎᒃ 

ᐸᓖᓯᒃᑯᑦ ᐱᔨᑦᑎᕈᑎᓂᒃ ᐊᖁᔾᔪᑎᓕᕆᓂᕐᒧᑦ 

ᑐᕌᖓᔪᓂᒃ ᐱᓕᕆᐊᖃᖃᑦᑕᕈᓐᓃᖅᐸᑦ 

ᓄᓇᑦᑎᓐᓂ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. (ᑐᓵᔨᑎᒍᑦ) ᐄ, ᑐᑭᓯᔭᕋ 

ᐊᑲᖅᓴᑦᑎᐊᖏᓐᓂᖓᓂᒃ ᐊᐱᖅᑯᑎᒋᓚᐅᖅᑕᖓᓂᒃ, 

ᑭᓯᐊᓂ ᑐᓴᖅᑎᑕᐅᓚᐅᓐᖏᓐᓇᒪ ᓱᒻᒪᑦ ᐸᓖᓯᒃᑯᑦ 

ᓄᖅᑲᓚᐅᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᓚᐅᕆᑦᑎ ᑖᓐᓇ 

ᐊᐱᖅᓱᕐᓂᕐᒧᑦ ᐃᑲᕐᕋᕆᔭᕗᑦ ᐃᓱᓕᒻᒪᑦ. 

ᑲᑎᒪᔾᔪᑎᒃᓴᓄᑦ ᑲᔪᓯᓂᐊᖅᑐᒍᑦ. ᑲᑎᒪᔾᔪᑎᒃᓴᖅ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑎᓄᑦ. 12. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ. ᒪᒥᐊᓇᖅ. ᐃᖅᑲᓇᐃᔭᖅᑏᑦ 

ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒪᓂᒡᓗ ᖃᐅᔨᓴᖅᑏᒃ 

ᑕᐃᒃᑯᓄᖓ ᒥᓂᔅᑕᖑᔪᖅ. ᒥᓂᔅᑐ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

 

 

 

 

 

 

 

 

 

 

 

 

ᓴᖅᑭᑕᐅᔪᖅ ᑎᑎᖅᑲᒃ 009 - 5(1): 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᓂᕐᒧᑦ 

ᐊᑭᓖᓂᕐᒧᓪᓗ ᑲᒥᓴᓇᒃᑯᑦ ᐊᕐᕌᖑᑕᒫᑦ 

ᐅᓂᒃᑳᖓᑦ 2016 (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎ. ᑖᓐᓇ ᐃᓕᔅᓯᓐᓄᑦ ᑐᓂᕙᕋ ᑖᒃᑯᐊ 

ᐊᕐᕌᒍᑦ 2016 ᐊᕐᕌᒍᓕᒪᖅᑐᖅᓯᐅᑎᖏᑦᑕ 

ᐅᓂᒃᑲᖏᓐᓄᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 

ᐸᖅᑭᑦᑎᐊᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᑲᖏᖅᖠᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᖕᖕᒧᑦ 

ᒪᓕᒐᓕᐅᖅᑎ, ᒥᔅ ᑕᐅᑐᓐᖏ.  

 

ᓴᖅᑭᑕᐅᔪᖅ ᑎᑎᖅᑲᒃ 010 - 5(1): 

ᑎᑎᖅᑲᐅᓯᐊᑦ ᐃᒡᓗᓕᒑᕐᔪᒃ 

ᕼᐋᒻᓚᒃᑯᖓᓐᓂᒃ - ᑐᓚᑦᑕᕐᕕᒃᓴᓕᕆᓂᖅ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓗᒥ ᓴᖅᑭᑦᑎᑦᑎᒍᒪᔪᖓ ᐊᔾᔨᖏᓐᓂᒃ ᑕᒪᒃᑯᐊ 

ᑎᑎᕋᐅᓯᐊᕆᓚᐅᖅᑕᒃᑲ ᒫᓐᓇᕋᑖᖑᓚᐅᖅᑐᖅ 

ᐃᒡᓗᓕᒑᕐᔪᖕᒥ. ᒪᐃᔭᐅᑉ ᑎᑎᕋᖓ 

ᓇᓗᓇᐃᖅᓯᓯᒪᔪᖅ ᐱᒻᒪᕆᐅᓂᖓᓂᒃ ᑕᐃᒃᑯᓂᖓ 

ᑐᓚᑦᑕᕐᕕᓕᐅᕐᓂᐊᖅᑐᑦ ᐅᖃᐅᓯᕆᓗᒋᑦ ᑕᐃᒃᑯᐊ 

ᐅᓄᖅᑐᐃᖅᓱᖅᖢᑎᒃ ᑐᓚᒐᓱᒃᑎᓪᓗᒋᑦ 

ᐃᒫᖃᑦᑕᖅᓯᒪᖕᒪᑕ ᐅᓄᖅᑐᑦ.  

 

ᐅᖃᖅᑏ, ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ 

ᕿᒥᕐᕈᓇᑦᑎᐊᖁᓪᓗᒋᑦ ᑖᒃᑯᓂᖓ ᑎᑎᖅᑲᓂᒃ. 

ᑕᕝᕙ ᑎᑎᖅᑲᑦ. ᐊᒻᒪ 

ᖃᓄᐃᓕᐅᕆᐊᖃᕐᓂᐊᕐᒪᖔᕐᒪ 

ᖃᐅᔨᑎᑕᐅᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ, ᒥᔅ 

ᑕᐅᑐᓐᖏ.  

ᓴᖅᑭᑕᐅᔪᖅ ᑎᑎᖅᑲᒃ 011 - 5(1): 

ᑎᑎᖅᑲᐅᓯᐊᖅ ᓂᕈᐊᖅᑎᖓᓂᒃ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐃᓐᓇᕆᔭᒃᑎᓐᓃᓐᖔᕐᒪᑦ ᐃᓕ ᑭᒪᓕᐊᕐᔪᒃ 

ᓴᖅᑭᖅᐸᕋ ᑎᑎᖅᑲᐅᔭᖓ ᐊᒻᒪ ᒪᒥᐊᒃᐳᖓ 

ᐃᓕᑦᓯᓐᓄᑦ ᐃᓕᕋᓱᒃᓱᖓᓗ ᐃᓐᓇᕆᔭᕋᓂᒃ 

ᑎᑎᕋᕐᒪᑦ ᐅᐸᓗᐃᑎᑦᑎᖅᑲᐅᒐᒪ. ᐅᒡᒍᐊᖅᐳᖓ, 

ᑭᓯᐊᓂ ᓴᖅᑭᒃᑲᒃᑯ ᑎᑎᕋᖅᓯᒪᔭᖓ. ᖁᔭᓐᓇᒦᒃ, 

ᑕᐃᒫᕋᒫᕐᔪᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐱᑕᖃᕈᓐᓃᕐᒪᑦ. ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. 14. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ.  

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᓪᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᑦ ᐊᓯᖏᓐᓂᒡᓗ. ᐅᑯᓂᖓ ᐱᖁᔭᒃᓴᖅ 

ᓇᐃᓴᐅᑎᓕᒃ 1, 2, 3 ᐊᒻᒪᓗ 4, ᒥᔅᑐ ᒥᑭᓐᖑᐊᖅ 

ᐃᒃᓯᕙᐅᑕᐅᓂᐊᖅᑐᖅ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᒫᓐᓇ 20 ᒥᓇᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑏ, 

 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 15:21ᒥ 

ᑲᔪᓯᓪᓗᑎᓪᓗ ᑲᑎᒪᑐᐃᓐᓇᕐᓂᕐᒧᑦ 15:46ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ 

ᓄᓇᕗᑦᒥᐅᑕᐃᑦ, ᖃᒪᓂᑦᑐᐊᕐᒥᐅᑕᐃᓪᓗ.  

 

ᑲᑎᒪᔨᑐᐃᓐᓇᐃᑦ ᐱᓕᕆᐊᒃᓴᖃᕐᒪᑕ (ᑐᓵᔨᑎᒍᑦ) 

ᑲᑎᒪᓂᖅ ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᖅ 1, 2, 3  

ᐊᒻᒪᓗ 4. ᑲᑎᒪᑐᐃᓐᓇᖅᑐᑦ ᖃᓄᐃᑦᑐᒪᕙ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᐱᓕᕆᐊᖃᕈᒪᔪᒍᑦ 

ᒪᓕᒐᒃᓴᖅ 1-ᒥᒃ ᐊᒻᒪ ᕿᒥᕐᕈᓇᕆᐊᕐᓗᑕ 

ᐊᑭᑐᔪᖅᑐᕈᑎᓄᑦ ᐊᑐᕈᒫᕐᓂᐊᖅᑐᓂᑦ ᓄᓇᖕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑖᓐᓇ ᐱᖁᔭᒃᓴᖅ 

ᐊᑕᐅᓯᖅ ᐱᓕᕆᐊᕆᕙᓪᓕᐊᓂᐊᓕᕋᑉᑎᒍ 

ᓄᓇᓕᖕᓂ ᒐᕙᒪᓕᕆᔨᒃᑯᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᑦ − 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒫᓐᓇ ᒥᓂᔅᑕ 

ᑯᓱᒐᖅ, ᐃᖅᑲᓇᐃᔭᖅᑎᓂᒃ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᒻᒪᖔᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕ ᐊᐱᖅᓱᖅᑕᐅᕕᒻᒥᐊᖃᑎᖃᖁᓪᓗᒍ 

ᐃᖅᑲᓇᐃᔭᖅᑎᒥᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᑎᖅᑎᑑᓪᓗᐊᕈᕕᒋᑦ. 

 

ᒪ’ᓇᓪᓗᐊᕕᒃ, ᐃᖅᓱᖅᑏ. 

ᓇᓗᓇᐃᑦᓯᐊᕐᓂᐊᕐᒪᑕ  

ᒥᓂᔅᑐ ᑯᓱᒐᖅ ᓇᓗᓇᐃᔭᐃᔫᓪᓗᐊᕈᕕᑦ 

ᐃᖅᑲᓇᐃᔭᖅᑎᓂᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᑦᑎᓐᓃᑦᑐᖅ ᓗᐊᕆ 

ᑭᒻᐳᓪ, ᑐᖓᓕᕋ, ᐊᒻᒪ ᑐᖓᓕᒃᑲᓐᓂᕋ 

ᓴᐅᒥᒃᓯᓐᓃᑦᑐᖅ ᐃᐅᕆᓐ ᑎᕗᕉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᓐᓂᐊᖅᐳᓯ ᒥᔅ 

ᑭᒻᐳᓪ ᐊᒻᓗ ᒥᔅᑐ ᑎᕗᕉ. ᑲᔪᓯᒋᐊᖅᑑᓪᓗᐊᓕᖅᐳᑎᑦ  

ᐅᒃᑯᐃᕈᑎᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᒥ ᓵᑦᑎᓐᓃᓕᖅᑐᖓ 

ᕿᒥᕐᕈᓇᓐᓂᐊᕋᑦᑕ ᓄᓇᓕᖕᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᒃᑯᑦ ᐊᑐᕈᒫᖅᑕᖏᓐᓂᒃ 2019-2023 

ᐊᑭᑐᔪᓄᑦ ᐸᕐᓇᐅᑎᓂᑦ ᐊᕐᕌᒍᓄᑦ, ᐱᓗᐊᖅᑐᒥ 

2018-19 ᐊᑐᕈᒫᖅᑕᖏᓐᓂᒃ ᐊᑭᑐᔪᓄᑦ. 

 

ᐃᒃᓯᕙᐅᑖᖅ, ᐱᓕᕆᕕᕗᑦ 2018-19-ᒥ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᒃᓯᒪᔪᑦ $50.5 ᒥᓕᐊᓂᑦ 

24-ᓂᒃ ᐱᓕᕆᒃᓴᖃᕐᓂᐊᕐᓗᑎᒃ.  

 

ᑖᒃᑯᐊ ᐱᓕᕆᕕᑦᑕ 2018-19 ᐊᑭᑐᔪᖅᑐᕈᑎᒃᓴᓄᑦ 

20-ᔪᑦ ᓯᕗᒧᐊᖅᐸᓪᓕᐊᔪᑦ, 8 ᐱᓕᕆᐊᒃᓴᑦ $5.6 

ᒥᓕᐊᓂᑦ ᐊᑭᖃᖅᑐᑦ ᑖᒃᑯᐊ 13-ᖑᓪᓗᑎᒃ 

ᒐᕙᒪᑐᖃᒃᑯᓐᓂᑦ ᐊᑭᓕᖅᓱᖅᑕᐅᖃᑕᐅᓯᒪᔪᑦ 

ᒥᑭᔫᑎᓄᑦ ᓄᓇᓕᓐᓂᑦ ᓴᓗᒪᔪᒥᑦ 

ᐃᒪᖃᕆᐊᖃᕐᓂᖏᑦ ᐊᒻᒪᓗ ᑭᓈᓗᖏᑦ 

ᐊᒻᒪᓗᑦᑕᐅᖅ 7-ᖑᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᖃᖅᑎᑕᖏᑦ.  

ᐱᖓᓲᒻᒪᑕ ᐃᒻᒥᒃᑰᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᐊᖏᑦ ᐅᑯᐊᖑᔪᑦ:  

 

 $11.3 ᒥᓕᐊᓐ ᓄᑖᑦ ᓯᐊᖅᑭᔮᕐᕕᔅᓴᖅ 

ᑲᖏᖅᖠᓂᕐᒥᑦ;  

 

 $2.5 ᒥᓕᐊᓐᓂᑦ 25 

ᓄᓇᓯᐅᑎᒃᑯᕕᓕᐅᕈᑕᐅᓂᐊᖅᑐᖅ ᑭᓐᖓᕐᓄᑦ; 

ᐊᒻᒪᓗ  

 

 $2 ᒥᓕᐊᓐ ᑲᖏᖅᑐᒑᐱᒻᒥ ᓄᓇᓯᐅᑎᓄᑦ,  

ᓄᓇᓯᐅᑎᒃᑯᕕᓐᓄᑦ ᓴᓇᔾᔪᑕᐅᓂᐊᖅᑐᑦ.  

 

ᐊᒻᒪᓗᑦᑕᐅᖅ ᑎᓴᒪᐅᒻᒥᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑖᒃᑯᓄᖓ 

ᐊᑭᑐᔪᖅᑎᕆᔭᐅᖃᑦᑕᕐᓂᐊᖅᑐᑦ 

ᑲᒪᒋᔭᐅᖃᑦᑕᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ 

ᖃᕋᓴᐅᔭᓕᕆᓂᕐᒧᑦ ᐊᒻᒪᓗ ᒪᓕᒐᕐᓂᑦ 

ᒪᓕᒋᐊᖃᕐᓂᖏᑦ ᐱᓕᕆᐊᒃᓴᖏᓐᓂᑦ. ᐊᒻᒪᓗ 

ᐊᕐᕌᒍᑕᒫᑦ ᐅᑯᐊᖑᔪᑦ:  

 

 $3.25 ᒥᓕᐊᓐ ᑖᒃᑯᓄᖓ ᓄᓇᕗᒻᒥ 

ᖃᑦᑕᐅᔭᓄᑦ, ᖃᑦᑕᐅᔭᐃᑦ ᐊᖑᒻᒪᑎᒍᒫᕐᒪᑕ 

ᐅᖅᓱᐊᓗᖃᐅᑏᑦ ᐱᖁᔭᕐᓄᑦ;  

 

 $2 ᒥᓕᐊᓐ ᑖᒃᑯᐊ ᒐᕙᒪᒃᑯᑦ ᐱᖁᑎᓕᒫᖏᑦ 

ᖃᕋᓴᐅᔭᒃᑯᑦ ᓄᑖᕈᕆᐊᖅᑕᐅᓗᑎᒃ ᓄᓇᕗᑦ 

ᒐᕙᒪᒃᑯᖏᑕ ᖃᕋᓴᐅᔭᖁᑎᖏᑦ;  

 

 $1 ᒥᓕᐊᓐ ᓂᐅᕕᕈᑕᐅᓂᐊᖅᑐᑦ 

ᖃᑦᑎᕆᔾᔪᑎᓄᑦ ᐊᕐᕕᐊᓄᑦ ᐸᓐᓂᖅᑑᒧᓪᓗ 

ᒪᓕᓪᓗᒍ ᐱᓕᕆᕕᑦᑕ ᖃᑦᑎᕆᕕᓂᑦ 

ᓄᓇᓯᐅᑎᓄᑦ 

ᐊᓯᔾᔨᐅᔾᔨᔾᔪᑎᒋᖃᑦᑕᕐᓂᐊᖅᑕᖓ;  

ᐊᒻᒪᓗ 

 

 $1.8 ᒥᓕᐊᓐ ᑖᒃᑯᐊ ᐸᕐᓇᐃᔾᔪᑏᑦ, 

ᐸᕐᓇᐃᕙᓪᓕᐊᒍᑏᑦ, ᐱᕙᓪᓕᒋᐊᕈᑏᑦ.  

 

ᐊᒻᒪᓗᑦᑕᐅᖅ ᐱᖓᓱᑦ ᐱᓕᕆᐊᖑᔪᑦ $7.1 ᒥᓕᐊᓐ 

ᑮᓇᐅᔭᖃᖅᑎᑕᐅᓗᑎᒃ ᒐᕙᒪᒃᑯᓐᓄᑦ ᓄᓇᕗᑦ 

2018-19-ᒧᑦ ᐅᑯᐊᖑᔪᑦ:  

 

 ᐃᖃᓗᐃᑦ ᓯᑎᖓᓄᑦ ᐊᖏᖃᑎᒌᒍᑏᑦ $3.5 

ᒥᓕᐊᓐᖑᓚᐅᖅᑑᒐᓗᐊᑦ $4 ᒥᓕᐊᓐᖑᖅᑐᓂ, 

ᑎᒍᓯᓂᐊᕐᓂᖓ ᐊᑭᑦᑐᕆᐊᖅᑕᐅᑎᓪᓗᒍ 

ᐱᖁᑎᖏᑦ ᓄᓇᕗᒻᒥ, ᐱᖁᑏᑦ ᐃᓛᒃ ᑕᒪᒃᑯᐊ 

ᐊᓯᕈᖅᐸᓪᓕᐊᓕᕐᒪᑕ; ᐊᒻᒪᓗᑦᑕᐅᖅ  

 

 $3.1 ᒥᓕᐊᓐ ᖃᑦᑎᕆᔨᒃᑯᑦ ᐃᓪᓗᖁᑎᖓᓐᓄᑦ 

ᑰᒑᕐᔪᒻᒥᐅᑦ, ᐃᑉᐱᐊᕐᔪᒻᒥᓗ.  

 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᕗᒻᒥ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᑦ 

ᒥᑭᑦᑑᑎᓄᑦ ᐊᑭᑐᔪᖅᑐᕈᑎᒃᓴᖏᑦ 

ᑭᐅᑲᐅᑎᒋᖃᑦᑕᖁᓪᓗᒋᑦ. 

ᕼᐋᒻᓚᐅᔪᓄᑦ ᐊᕐᕌᒍᒋᔭᑦᑎᓐᓂᑦ $1 ᒥᓕᐊᓂᑦ 

ᐊᑭᑦᑐᕆᐊᖅᐸᑦᑐᒪᔭᕗᑦ ᑖᒃᑯᐊ ᒥᑭᑦᑑᑎᓄᑦ 

ᐊᑭᑐᔪᖅᑐᕈᑎᒃᓴᐃᑦ ᐊᑭᑦᑐᕈᑎᔅᓴᐅᔪᑦ 

ᐅᖅᓱᐊᓗᓕᕆᓂᕐᒧᑦ ᑕᒪᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᓴᓇᔭᕆᐊᖏᑦ. ᑖᒃᑯᐊ 

ᑮᓇᐅᔭᖃᖅᑎᑕᐅᔪᑦ ᐅᑯᐊᖑᔪᑦ:  

 

 $300,000 ᐊᓯᔾᔨᖅᑕᐅᔾᔪᑎᐅᖃᑦᑕᕐᓂᐊᖅᑐᑦ 

ᓄᓇᓯᐅᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ;  

 

 $883,000 ᑮᓇᐅᔭᐃᑦ ᐃᓗᐃᑦᑐᑦ 

ᑐᓂᔭᐅᖃᑦᑕᕐᓂᐊᖅᑐᑦ ᕼᐋᒻᓚᐅᔪᓄᑦ;  

 

 $2,817,000 ᒥᓕᐊᓐ ᓄᑖᕈᕆᐊᖅᑎᑦᑎᔾᔪᑎᓄᑦ 

ᐊᒻᒪᓗ ᐱᖁᑎᓄᑦ; ᐊᒻᒪᓗ  

 

 $1 ᒥᓕᐊᓐ ᕼᐋᒻᓚᒃᑯᑦ ᒥᑭᑦᑑᑎᓄᑦ 

ᐱᓕᕆᐊᒃᓴᖏᓐᓄᑦ $250,000 ᑐᖔᓂ 

ᐊᑭᖃᖅᑐᓄᑦ ᐊᒻᒪᓗᑦᑕᐅᖅ, 

 

 $1 ᒥᓕᐊᓐ - ᐅᖅᓱᐊᓗᓕᕆᔾᔪᑎᐅᓂᐊᖅᑐᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᓯᕗᒧᐊᑦᑎᐊᕋᓗᐊᖅᑎᓪᓗᒋᑦ 

ᑮᓇᐅᔭᖅᑐᕈᑎᒃᓴᕗᑦ ᑖᒃᑯᐊ ᐱᓕᕆᐊᒃᓴᐃᑦ 

ᐅᖃᐅᓯᖃᓐᖏᒻᒪᑕ ᐃᓘᓐᓇᑦᑎᐊᖏᓐᓂᑦ 

ᐱᓕᕆᕕᑦᑎᓐᓂᑦ ᒥᐊᓂᕈᔾᔭᐅᔪᓂᒃ. ᒑᓴᓖ 

ᑖᒃᓰᔭᖅᑕᐅᓂᖏᓐᓄᑦ ᒐᕙᒪᑐᖃᒃᑯᓐᓂᑦ 

ᐊᒃᓱᐊᓗᓪᓗ ᑖᒃᑯᓇᓐᖓᑦ 

ᑮᓇᐅᔭᖃᖅᑎᑕᐅᖃᑦᑕᖅᑐᐃᑦ ᑲᔪᓯᔪᑦ 

ᐱᓕᕆᐊᒃᓴᐃᑦ ᑖᒃᑯᓄᖓ.  

 

ᓯᕗᒧᐊᑉᐸᓪᓕᐊᓪᓚᕆᑦᑐᒍᑦ ᑭᓯᐊᓂ 

ᐱᖁᑎᕐᔪᐊᓕᕆᓂᕐᒧᑦ ᐊᒥᒐᖅᓱᕐᓂᖅ ᓱᓕ 

ᓱᕐᕌᓐᖏᒻᒪᑦ. ᖃᐅᔨᒪᔪᒃᓴᐅᕗᓯ 

ᑮᓇᐅᔭᖃᑦᑎᐊᖏᓐᓇᑦᑕ ᐃᓘᓐᓇᖏᓐᓂᑦ 

ᑭᓐᖒᒪᔭᐅᔪᓂᑦ ᐱᓕᕆᔾᔪᑎᒃᓴᐅᔪᓄᑦ ᓄᓇᕗᒻᒥ. 

ᐊᑐᓂᑦ ᑮᓇᐅᔭᐃᑦ ᐊᑐᖅᑕᐅᑦᑎᐊᕆᐊᖃᕐᒪᑕ 

ᐃᖅᑲᓇᐃᔭᖃᑎᒌᑦᑎᐊᕐᓂᐊᕐᓂᐊᕐᖓᑕ ᑖᒃᑯᐊ 

ᐱᖁᑎᕐᔪᐊᑦ ᐸᐃᕆᔭᐅᔭᕆᐊᓖᑦ ᓄᓇᕗᒻᒥ 

ᐊᑐᖅᑕᐅᖁᓪᓗᒋᑦ.  

 

ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᓂᖓ ᑲᓇᑕᒥ 

ᑮᓇᐅᔭᖃᖅᑎᑦᑎᔪᒪᓪᓗᑎᒃ $556 ᒥᓕᐊᓂᑦ  

ᐊᕐᕌᒍᑦᑕ ᐃᓗᐊᓂ, ᑖᒃᑯᐊ ᑮᓇᐅᔭᐃᑦ 

ᐃᑲᔪᖅᑐᐃᓂᖃᕐᓂᐊᖅᑐᑦ 

ᐱᖁᑎᕐᔪᐊᖅᑖᕆᔭᕆᐊᖃᖅᑕᑦᑎᓐᓄᑦ, ᑭᓯᐊᓂ 

ᐸᕐᓇᐃᑦᑎᐊᕆᐊᖃᕐᓂᐊᕋᑦᑕ ᐊᑐᓕᖅᑎᑦᑎᓗᑕ 

ᑖᒃᑯᓂᖓ ᐊᑭᓕᖅᓱᐃᖃᑎᒌᑦᑎᓪᓗᒋᑦ 75-25-ᓂᑦ 

ᐃᒪᓐᓇ ᐊᑭᓕᖅᓱᐃᖃᑦᑕᖅᑎᓪᓗᒋᑦ $188.7 

ᒥᓕᐊᖑᓂᐊᖅᑐᖅ. 

 

ᑖᒃᑯᐊ ᑭᒡᒐᖅᑐᐃᔪᑦ ᓄᓇᕗᑦ ᒐᕙᒪᒃᑯᖏᑕ 

ᐊᑭᑐᔪᖅᑐᕈᑎᒃᓴᖏᓐᓂᑦ ᑮᓇᐅᔭᓄᑦ ᐊᖏᔫᑎᓄᑦ 

ᐱᓂᐊᕐᒪᑕ. ᐃᖅᑲᓇᐃᔭᖃᑎᖃᖅᑎᓪᓗᑕ 

ᓄᓇᓕᓐᓂᑦ ᐊᑦᑐᖅᑕᐅᓯᒪᔪᓂᓪᓗ 

ᓯᕗᒧᐊᑦᑎᑦᑎᔪᒪᔪᒍᑦ ᓯᕕᑎᑦᑐᒃᑯᑦ, ᒫᓐᓇ 

ᑐᐊᕕᕐᓇᕐᓂᖅᐹᖑᔪᑦ ᑖᒃᑯᐊ ᐃᑲᔪᖅᑐᖅᑕᐅᖁᓪᓗᒋᑦ 

ᐱᓕᕆᐊᒃᓴᐅᔪᑦ ᐱᓕᕆᕕᕗᓪᓗ ᑖᒃᑯᓂᖓ 

ᐱᓕᕆᐊᖃᕈᒪᓪᓗᑎᒃ ᐊᕐᕌᓂᐅᓚᐅᖅᓯᒪᔪᖅ 

ᓴᓐᖓᑦᑎᒋᐊᖅᑕᐅᓗᑎᒃ ᓄᓇᓕᓐᓂ 

ᐃᖅᑲᓇᐃᔭᖅᑏᑦ ᐊᑭᑐᔪᖅᑐᕈᑎᒃᓴᓂᑦ 

ᐸᕐᓇᐃᑦᑎᐊᖃᑦᑕᖁᓪᓗᒋᑦ. ᓄᓇᓕᓐᓂᑦ 

ᐅᐸᓗᖓᐃᔭᐃᓂᕆᔭᕗᑦ ᐱᓕᒻᒪᒃᓴᐃᖃᑦᑕᖅᑐᑕ 

ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᑲᑎᒪᔨᖏᓐᓂᓪᓗ 

ᓄᓇᓕᓐᓂᓗ ᐳᓚᕋᖅᑐᑕ ᐱᖁᑎᕐᔪᐊᖏᓪᓗ 

ᐸᕐᓇᐃᔾᔪᑎᒋᓪᓗᑎᒍ.  

 

ᓴᖅᑭᑦᑎᓚᐅᕐᒥᒐᑦᑕ ᒑᓴᓖᑦ ᑖᒃᓰᔭᖅᑕᐅᓂᖏᓐᓂᑦ 

ᒥᑭᑦᑑᑎᓄᑦ ᐱᓕᕆᔾᔪᑎᒋᔭᐅᓂᐊᖅᑐᑦ ᕼᐋᒻᓚᐅᔪᓄᑦ 

ᓄᓇᓕᓐᓄᑦ ᒥᑭᑦᑑᑎᐅᓂᖅᓴᓄᑦ 

ᑮᓇᐅᔭᖃᖅᑎᑕᐅᔪᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᑦ ᑮᓇᐅᔭᖃᖅᑎᖃᑦᑕᖅᑕᖏᓐᓄᑦ 

ᐃᑲᔪᖅᑐᐃᓂᐊᕐᒪᑕ ᕼᐋᒻᓚᐅᔪᓂᑦ ᑕᒪᒃᑯᐊ ᐃᒻᒥᓂᒃ 

ᒪᑭᒪᔪᓐᓇᖁᓪᓗᒋᑦ ᓴᓐᖏᓂᖅᓴᒃᑯᓪᓗ 

ᐊᑭᑐᔪᖅᑐᕈᑎᒃᓴᓂᒃ ᐸᓐᓇᐅᑎᓕᐅᖃᑦᑕᖁᓪᓗᒋᑦ.  

 

ᑖᒃᑯᐊ ᐅᓂᒃᑳᕝᕕᒋᖃᑦᑕᓐᓂᐊᖅᐸᒃᑲ 

ᓯᕗᒧᐊᒃᐸᓪᓕᐊᑎᓪᓗᒋᑦ ᓯᕗᓂᒃᓴᑦᑎᓐᓂ 

ᐱᓕᕆᐊᕆᓂᐊᖅᑕᕗᑦ ᒪᓕᓪᓗᒋᑦ. 

 

ᐃᒃᓯᕙᐅᑖᖅ, ᑖᕝᕙ 2018-19 

ᐊᑭᑐᔪᖅᑐᕆᑎᔅᓴᖏᑦ ᐱᓕᕆᕕᑦᑕ 

ᐊᑭᓕᒃᓴᖃᖏᒃᖢᑎᒃ ᓄᑖᓂᒃ ᐱᓕᕆᐊᒃᓴᓂᒃ 

ᐊᑭᓖᖃᑎᖃᖅᖢᑎᒃ ᓄᓇᕘᓪᓗ ᒐᕙᒪᒃᑯᖏᓪᓗ 

ᐊᑭᓕᖅᓱᐃᖃᑕᐅᓪᓗᑎᒃ ᐊᖑᒻᒪᑎᔪᑦ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᑭᓐᖒᒪᔭᐅᓪᓚᕆᒃᑐᓂᒃ.  
 

ᐊᒻᒪᓗᑦᑕᐅᖅ ᑭᖑᓂᑦᑎᓐᓂ ᐅᖃᐅᓯᕆᓚᐅᒻᒥᒐᒃᑯᑦ 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᑐᕈᒫᖅᑕᖏᓐᓄᑦ 

ᐊᐅᓚᔾᔪᑎᖏᓐᓄᑦ ᐅᓂᒃᑳᖅᑐᑦ. ᖁᔭᓐᓇᒦᒃ. 

ᐊᒻᒪᓗᑦᑕᐅᖅ ᐃᒻᒪᖄ ᐊᐱᖅᓲᑎᒃᓴᖃᔾᔮᖏᑦᑐᖅᑲᐃ? 

ᖁᔭᓐᓇᒦᒃ ᒪᑐᐃᕈᑎᓐᓂᒃ ᐅᖃᐅᓯᖃᕋᑖᕋᒪ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᔪᕼᐃᒋᐊᓪᓗᖓ, 

ᐊᐱᕆᓕᖅᐸᕋ ᒪᓕᒐᓕᐅᖅᑎᐅᔪᖅ ᕋᒻᐴᑦ 

ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ ᐅᒃᑯᐃᕈᑎᓐᓄᑦ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓂᒃ ᐅᖃᐅᓯᒃᓴᓂᒃ 

ᓂᓪᓕᐅᑎᖃᕈᓐᓇᕋᒪ ᑭᒡᒐᖅᑐᖅᖢᒋᑦ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᖏᑦ, ᑕᒪᓐᓇ 

ᑲᑎᒪᑐᐃᓐᓇᕐᓂᖅ ᐱᒋᐊᓕᖅᑎᓪᓗᒍ ᐊᒻᒪ 

ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒋᑦ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᐊᑕ 2018-

19 ᐊᑭᑐᔪᖅᑐᕈᑎᒃᓴᖏᑦ, ᐅᐃᒍᖓ ᑐᒡᓕᐊ.  

ᒪᓕᒐᓕᐅᖅᑏᑦ ᓇᓗᓇᐃᖅᓯᕝᕕᒋᔪᒪᕙᒃᑲ 

ᐱᓕᕆᕕᐅᑉ ᐊᑭᑐᔪᖅᑐᕈᑎᒃᓴᓂᖏᑦ 2018-19 

ᐊᕐᕌᒍᐊᓂ $50,573,000-ᖑᔪᑦ.  ᐱᓕᕆᕕᐅᑉ 

2017-2018 ᐊᑭᑐᔪᖅᑐᕈᑎᒃᓴᖏᑦ ᐊᕐᕌᓂ $41.45 

ᒥᓕᐊᓐᖑᓚᐅᖅᑐᑦ. 

 

ᐃᒃᓯᕙᐅᑖᖅ, ᓯᕗᓪᓕᐊ ᐱᓕᕆᕕᐅᑉ 2018-19 

ᐊᑭᑐᔪᖅᑐᕈᑎᒃᓴᖏᑦ ᐊᖏᖅᑕᐅᓚᐅᖅᓯᒪᕗᑦ 

ᑭᖑᓪᓕᕐᓄᑦ ᒪᓕᒐᓕᐅᖅᑎᓄᑦ, ᐅᐱᕐᖔᖅᓯᐅᒻᒥᒃ 

2017-ᒥ ᑲᑎᒪᕐᔪᐊᖅᑎᓪᓗᒋᑦ, ᐊᒻᒪ 

ᐃᓚᖃᓚᐅᖅᖢᑎᒃ $100,000-ᓂᒃ ᐃᓗᐃᒃᑲᖅ 

ᐅᖅᓱᐊᓗᖕᓄᑦ ᖃᑦᑕᐅᔮᓗᒃ 

ᐊᖏᒡᓕᒋᐊᖅᑕᐅᓂᐊᕐᒪᑦ ᐅᖅᓱᖅᑑᕐᒥ. 

 

ᐱᓕᕆᕕᐅᑉ 2018-19 ᐊᑭᑐᔪᖅᑐᕈᑎᒃᓴᖏᑦᑕ 

ᓇᓕᖅᑯᑕᖅᑕᐅᓯᒪᓂᖏᑦ ᐃᓚᖃᖅᑐᑦ $1.8 

ᒥᓕᐊᓐᓂᒃ ᓯᕗᕐᖓᓂ ᐸᕐᓇᐅᑏᑦ 

ᖃᐅᔨᓴᖅᑕᐅᓂᖏᓐᓄᑦ ᐊᑐᖅᑐᒃᓴᓂᒃ.  ᐱᓕᕆᕕᒃ 

ᓇᓗᓇᐃᖅᓯᓯᒪᔪᖅ ᑖᒃᑯᐊ ᓯᕗᕐᖓᓂ ᐸᕐᓇᐅᑏᑦ 

ᖃᐅᔨᓴᐅᑎᖏᑦ ᐊᑐᖅᑕᐅᖃᑦᑕᕐᓂᕋᖅᖢᒋᑦ 

ᓇᓗᓇᓐᖏᓐᓂᖅᓴᐅᓂᐊᕐᒪᑕ ᐊᑭᑐᔪᖅᑐᕈᑏᑦ 

ᖃᓄᑎᒋ ᐊᖏᑎᒋᖕᒪᖔᖏᑦ 

ᒐᕙᒪᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ 

ᐊᑭᑐᔪᖅᑐᕈᑎᖏᓐᓄᑦ ᐃᓕᔭᐅᓚᐅᓐᖏᑎᓪᓗᒋᑦ. 

 

ᑲᑎᒪᔨᕋᓛᑦ ᑐᑭᓯᐅᒪᔪᑦ ᓯᕗᕐᖓᓂ ᐸᕐᓇᐃᓂᕐᒧᑦ 

ᐊᐅᔨᓴᐅᑦ ᐱᔭᕇᖅᑕᐅᒃᐸᑦ ᓇᓕᐊᑐᐃᓐᓇᕐᓄᑦ 

ᐱᖁᑎᕐᔪᐊᕐᓄᑦ, ᑖᓐᓇ ᐊᑭᑐᔪᖅ ᐱᓕᕆᐊᖅ 

ᐃᓕᔭᐅᑐᐃᓐᓇᕆᐊᖃᓕᕐᓂᖓᓂᒃ ᒐᕙᒪᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᓯᕗᓂᒃᓴᒥ 

ᓴᓇᔭᐅᔪᒃᓴᐅᑕᐅᓂᐊᖅᑐᓄᑦ.  ᐆᒃᑑᑎᒋᓪᓗᒍ, 

ᑎᑎᖅᑲᑦ ᐅᓪᓗᓕᖅᓯᒪᔪᑦ ᐊᒃᑑᐸ 17, 2016-ᒥ, 

ᒥᓂᔅᑕ ᒪᓕᒐᓕᐅᖅᑎᓄᑦ ᐅᖃᓚᐅᖅᓯᒪᔪᖅ 

ᐱᓕᕆᕝᕕᐊ ᓯᕗᕐᖓᓂ ᐸᕐᓇᐃᓂᕐᒧᑦ 

ᖃᐅᔨᓴᐃᓂᐊᕐᓂᕋᖅᖢᓂᒋᑦ ᓴᓇᓂᐊᕋᒥᒃ ᓄᑖᒥᒃ 

ᐋᓐᓂᐊᕕᖕᒥᒃ ᕿᑭᖅᑕᕐᔪᐊᕐᒥ.  ᑐᒃᓯᕌᕆᔭᖏᓐᓂ 

2018-19 ᐊᑭᑐᔪᖅᑐᕈᑏᑦ 

ᓇᓕᖅᑯᑕᖅᑕᐅᓯᒪᓂᖏᓐᓂ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᓂᕐᕙᐃᔪᒪᔪᑦ 

$18.35 ᒥᓕᐊᓂᒃ ᑖᓐᓇ ᐱᓕᕆᐊᖑᔪᒪᔪᖅ 

ᑎᑎᕋᐅᔭᖅᑕᐅᔪᓐᓇᕐᓂᐊᕐᒪᑦ ᐊᒻᒪ 

ᒪᑭᑎᑕᐅᕙᓪᓕᐊᓕᕐᓗᓂ. 

 

ᐃᒃᓯᕙᐅᑖᖅ, ᑕᒪᒃᑯᐊ ᓯᕗᕐᖓᓂ ᐸᕐᓇᐃᓂᕐᒧᑦ 

ᖃᐅᔨᓴᐅᑏᑦ ᐊᒃᑐᐃᓂᖃᑐᐃᓐᓇᕆᐊᖃᕐᓂᖏᓐᓂᒃ 

ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᖏᑦᑕ 

ᐸᕐᓇᒃᑕᐅᔾᔪᓯᖏᓐᓂᒃ, ᑲᑎᒪᔨᕋᓛᑦ ᐊᒃᓱᕈᖅᖢᑎᒃ 

ᐱᓕᕆᕝᕕᖕᒥᒃ ᑲᔪᖏᖅᓴᐃᕗᑦ, 

ᓴᓂᕐᕙᐃᖃᑦᑕᖁᓪᓗᒋᑦ ᑮᓇᐅᔭᓂᒃ ᓯᕗᕐᖓᓂ 

ᐸᕐᓇᐃᓂᕐᒧᑦ ᖃᐅᔨᓴᐅᑎᓄᑦ ᐊᑐᖅᑐᒃᓴᓂᒃ, ᐊᒻᒪ 

ᐊᑐᓂ ᓯᕗᕐᖓᓂ ᐸᕐᓇᐃᓂᕐᒧᑦ ᖃᐅᔨᓴᐅᑏᑦ ᐊᑐᓂ 

ᐅᓂᒃᑲᐅᓯᕆᔭᐅᖃᑦᑕᕐᓗᑎᒃ 

ᖃᓄᐃᑉᐸᓪᓕᐊᓕᕐᒪᖔᖏᓐᓂᒃ. 

 

ᐃᒃᓯᕙᐅᑖᖅ, ᐱᓕᕆᕕᐅᑉ 2018-19 

ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ $8 ᒥᓕᐊᓐᓂᒃ 

ᒥᑭᔫᑎᓄᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ, 

ᐊᑕᐅᓯᐅᓐᖏᑦᑐᑦ ᐱᓕᕆᐊᕆᔭᐅᓯᒪᔪᑦ ᓄᓇᕗᓕᒫᒥ 

ᐱᔭᕇᖅᑕᐅᔪᓐᓇᕐᓂᐊᕐᒪᑕ, ᐃᓚᖃᖅᖢᑎᒃ 

$883,000 ᒥᑭᔫᑎᑐᑦ ᐊᑭᑐᔪᓄᑦ ᑮᓇᐅᔭᑦ 

ᓯᐊᒻᒪᒃᑎᖅᑕᐅᓂᐊᖅᑐᑦ ᓄᓇᕗᒻᒥ ᐱᖓᓱᓄᑦ 

ᐊᕕᒃᑐᖅᓯᒪᔪᓄᑦ, $2,817,000 ᐃᒡᓗᕐᔪᐊᑦ ᐊᒻᒪ 

ᓱᓇᒃᑯᑖᑦ ᓄᑖᓐᖑᕆᐊᖅᑎᑕᐅᓂᖏᓐᓄᑦ, 

$300,000 ᓄᓇᓯᐅᑏᑦ ᐊᓯᔾᔨᖅᑕᐅᓂᖏᓐᓄᑦ, $1 

ᒥᓕᐊᓐ ᐊᔾᔨᒌᓐᖏᑦᑐᓄᑦ ᒥᑭᔫᑎᓄᑦ 

ᐱᓕᕆᐊᖑᔪᓄᑦ ᐊᒻᒪ $1 ᒥᓕᐊᓐ ᒥᑭᔫᑎᓄᑦ 

ᐊᑭᑐᔪᓄᑦ ᐅᖅᓱᐊᓗᓕᕆᓂᕐᒧᑦ ᐊᑐᖅᑐᓄᑦ.  

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ 

ᐃᓗᓕᑯᓘᔭᖃᐅᖅᑐᓂᒃ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᔫᑎᓄᑦ ᐊᑭᑐᔪᓄᑦ ᐊᑐᖅᑐᒃᓴᓂᒃ 

ᖃᐃᑦᑎᖃᑦᑕᕐᓗᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᑦᑕᕌᖓᑦ ᐊᕐᕌᒍᑕᒫᖅ. 

 

ᐃᒃᓯᕙᐅᑖᖅ, ᐱᓕᕆᕕᒃ ᐱᔭᒃᓴᖅᑖᖅᑎᑕᐅᓯᒪᕗᖅ 

ᐊᑐᓕᖅᑎᑦᑎᓂᕐᒥᒃ ᐊᒻᒪ ᐊᐅᓚᑦᓯᓂᕐᒥᒃ 

ᐱᖁᑎᕐᔪᐊᕐᓂᒃ ᓄᓇᕗᒻᒦᑦᑐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐱᖁᑎᒋᔭᐅᔪᓂᒃ.  ᓄᓇᕗᑦ 

ᒐᕙᒪᒃᑯᑦ ᐊᑕᐅᓯᐅᓐᖏᑦᑐᓂᒃ ᐊᑭᑐᔪᓂᒃ 

ᐊᐅᓚᑦᓯᕗᑦ ᐊᔾᔨᒌᓐᖏᑦᑐᓂᒃ ᑲᓇᑕᐅᑉ 

ᒐᕙᒪᒃᑯᖏᑕ ᐱᖁᑎᕐᔪᐊᓕᕆᓂᕐᒧᑦ 

ᑮᓇᐅᔭᖁᑎᖏᓐᓂᒃ ᐊᑐᖅᑐᓂᒃ, ᐃᓚᓕᐅᖢᒍ 

ᐊᐅᓚᑦᓯᓂᖅ ᑲᓇᑕᒥ ᐱᕈᖅᓴᐃᕙᓪᓕᐊᓂᕐᒧᑦ 

ᑮᓇᐅᔭᑦ ᓄᑖᑦ, ᒑᓯᓄᑦ ᑖᒃᓰᔭᐅᑏᑦ 

ᑮᓇᐅᔭᖁᑎᖏᑦ, ᐊᒻᒪ ᓯᕗᓪᓕᖅᐹᖅᓯᐅᑦ ᑲᓇᑕᒥ 

ᑮᓇᐅᔭᓕᖅᓯᓂᕐᒧᑦ ᐸᕐᓇᐅᑏᑦ, ᐃᒥᕐᓄᑦ ᓴᓗᒪᔪᓄᑦ 

ᐊᒻᒪ ᓱᕈᕐᓄᑦ ᐊᑐᖅᑐᒃᓴᑦ ᑮᓇᐅᔭᓂᒃ 

ᖃᐅᔨᒪᔭᐅᖕᒥᔪᖅ. 

 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᑎᑎᕋᖅᖢᓂ, ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᒥᓂᔅᑕ ᐱᖁᑎᕐᔪᐊᓕᕆᓂᕐᒧᑦ 

ᑲᓇᑕᒥ ᐅᖃᓚᐅᖅᑐᖅ ᓄᓇᕗᑦ ᑕᒫᓂ $566 

ᒥᓕᐊᓐᓂᒃ ᑮᓇᐅᔭᖅᑖᖅᑎᑕᐅᓂᐊᕐᓂᕋᖅᖢᒋᑦ 

ᐱᖁᑎᕐᔪᐊᓄᑦ ᐊᑐᖅᑐᒃᓴᓂᒃ ᑲᓇᑕᒥ ᐸᕐᓇᐅᑏᑦ 

ᑮᓇᐅᔭᖁᑎᖏᑦ ᐊᑐᕐᓗᒋᑦ.  ᒪᓕᐅᖅᑏᑦ ᖃᐅᔨᒪᔪᑦ 

ᑕᐃᒃᑯᐊ ᐱᓕᕆᐊᖑᔪᒪᔪᑦ ᑖᒃᑯᓂᖓ ᑮᓇᐅᔭᓂᒃ 

ᐊᑐᕐᓗᑎᒃ ᑮᓇᐅᔭᓕᖅᑕᐅᓂᐊᕐᓂᖏᓐᓂᒃ ᑲᓇᑕᐅᑉ 

ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ.  ᑲᑎᒪᔨᕋᓛᑦ 

ᒥᓂᔅᑕᒥᒃ ᐊᔭᐅᖅᑐᐃᕗᑦ ᑕᐃᒪᓐᖓᓕᒫᖅ 

ᐅᓂᒃᑲᐅᔾᔭᐅᖃᑦᑕᕐᓗᑎᒃ ᖃᓄᐃᑦᑐᑦ ᐱᓕᕆᐊᑦ 

ᑮᓇᐅᔭᖃᖅᑎᑕᐅᑐᐃᓐᓇᕆᐊᖃᕐᓂᐊᕐᒪᖔᖏᑦ 

ᑖᒃᑯᐊ ᐸᕐᓇᐅᑏᑦ ᐊᑐᕐᓗᒋᑦ. 

 

ᒪᐃ 3, 2017-ᒥ, ᑲᓇᑕᐅᑉ ᐊᒻᒪ ᓄᓇᕗᑦ 

ᒐᕙᒪᒃᑯᖏᑦ ᐊᑕᐅᑦᑎᒃᑰᖅᖢᑎᒃ 

ᓇᓗᓇᐃᖅᓯᓚᐅᖅᓯᒪᔪᑦ $230 ᒥᓕᐊᓐ 

ᐅᖓᑎᑦᑎᐊᕌᕐᔪᐊᓃᑦᑐᓂᒃ 

ᑮᓇᐅᔭᖃᖅᑎᑦᑎᓂᐊᕐᓂᕋᐃᓪᓗᑎᒃ 9-ᓄᑦ 

ᐱᓕᕆᐊᓄᑦ 19-ᓂ ᓄᓇᓕᖕᓂ, 

ᓄᑖᓐᖑᕆᐊᖅᑕᐅᔪᓐᓇᕐᓂᐊᕐᒪᑕ ᐊᒃᑕᕐᕖᑦ ᐊᒻᒪ 

ᐃᒥᓕᕆᔾᔪᑏᑦ ᓱᕈᕐᓄᓪᓗ ᐃᒥᕐᓄᑦ ᐱᓕᕆᔾᔪᑏᑦ 

ᓄᓇᕗᓕᒫᒥ.  ᑕᒪᒃᑯᐊ ᐱᓕᕆᐊᑦ, 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᐅᑉ ᐃᒥᕐᒧᑦ 

ᓴᓗᒪᔪᓄᑦ ᓱᕈᕐᓄᓪᓗ ᑮᓇᐅᔭᑦ ᐊᑐᖅᖢᒋᑦ, 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᐃᒥᕐᒥᒃ 

ᐊᒥᒐᓐᖏᓐᓂᕐᒥᒃ, ᐃᒥᖅ ᓱᕈᖅ ᑲᒪᒋᔭᐅᓂᐊᕐᓂᖏᑦ 

ᐊᒻᒪ ᐊᒃᑕᕐᕖᑦ ᓄᓇᕗᓕᒫᒥ. 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓱᓕ 

ᐅᓄᑲᓪᓚᒃᑐᓂᒃ ᐃᒥᓕᕆᔾᔪᑎᓂᒃ ᐱᖁᑎᕐᔪᐊᕐᓂᒃ 

ᐱᑕᖃᕆᐊᓕᒃ ᓄᓇᕗᓕᒫᒥ, ᓄᓇᓕᓕᒫᑦ 

ᐊᑐᐃᓐᓇᖃᑦᑎᐊᖁᓪᓗᒋᑦ ᐃᒥᕐᒥᒃ ᐊᑦᑕᓇᓐᖏᑦᑐᒥᒃ.  

ᑲᑎᒪᔨᕋᓛᑦ ᐃᓱᒫᓘᑎᖃᖅᐳᑦ 

ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓂᒃ ᐱᓕᕆᕕᐅᑉ 

ᐱᓕᕆᐊᕆᔭᖏᑦ ᐃᒥᕐᒧᑦ ᐃᒥᕐᓗᖕᒧᓪᓗ 

ᐱᖁᑎᕐᔪᐊᓕᕆᔾᔪᑎᓂᒃ ᓄᓇᕗᒻᒥ, ᐊᒻᒪ 

ᓈᒻᒪᓐᖏᓗᐊᖅᖢᑎᒃ ᑐᐊᕕᕐᓇᖅᑐᖃᓕᖅᑎᓪᓗᒍ, 

ᑐᐊᕕᕐᓇᖅᑐᖃᑲᓴᒃᓯᓪᓗᒍᓗ.  ᑲᑎᒪᔨᕋᓛᑦ 

ᐱᓕᕆᕝᕕᖕᒥᒃ ᐊᔭᐅᖅᑐᐃᕗᑦ ᕿᓈᖁᓪᓗᒋᑦ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ 

ᓄᑖᓐᖑᕆᐊᖅᑕᐅᔪᓐᓇᕐᓂᐊᕐᒪᑕᓗ ᐃᒥᓕᕆᔾᔪᑏᑦ 

ᐃᒥᕐᓄᓪᓗ ᓴᓗᒻᒪᖅᓴᐅᑏᑦ ᓄᓇᕗᓕᒫᒥ. 

 

ᐃᒃᓯᕙᐅᑖᖅ, ᐱᓕᕆᕝᕕᒃ ᓯᕗᕐᖓᓂ 

ᓇᓗᓇᐃᖅᓯᓚᐅᖅᑐᑦ ᑖᓪᕼᐊᐅᓯᒥᓐᖔᖅᑐᒥᒃ 

ᐃᖅᑲᓇᐃᔭᖅᑎᑦᑎᓂᕋᖅᖢᑎᒃ ᕿᒥᕐᕈᔭᐅᓂᐊᕐᒪᑕ 

ᐃᒥᕐᓄ ᓴᓗᒻᒪᖅᓴᐃᕕᖕᓂ ᓄᓇᕗᒻᒥ, ᐊᒻᒪ 

ᓇᓗᓇᐃᖅᓯᓗᑎᒃ ᑕᒪᒃᑯᐊ ᓴᓗᒻᒪᖅᓴᐃᕖᑦ ᒪᓕᒐᓂᒃ 

ᒪᓕᒃᓯᒪᑦᑎᐊᕋᓗᐊᕐᒪᖔᖏᓐᓂᒃ.  ᐱᓕᕆᕕᒃ 

ᓇᓗᓇᐃᖅᓯᓚᐅᖅᓯᒪᖕᒥᔪᑦ ᑕᒪᑐᒧᖓ 

ᕿᒥᕐᕈᓂᐅᓚᐅᖅᑑᑉ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᖏᑦ 

ᐱᔭᕇᖅᑕᐅᓂᐊᕐᓂᕋᖅᑕᐅᓪᓗᑎᒃ ᔭᓄᐊᕆ 2016-ᒥ.  

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᔪᑦ ᐅᓂᒃᑳᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᒋᑦ 

ᐊᔪᕐᓇᕈᓐᓃᑐᐊᖅᐸᑦ. 

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ ᒫᓐᓇ 

ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᑦ ᐃᓗᐃᒃᑲᑦ 

ᐊᖏᕈᑎᖏᑦ ᐃᖃᓗᐃᑦ ᓄᓇᓕᐸᐅᔭᖓᓄᑦ 

ᐃᓱᓕᓐᓂᐊᖅᑐᑦ ᒫᔾᔨ 31, 2018-ᒥ.  

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᓂ, ᐃᖃᓗᐃᑦ 

ᓄᓇᓕᐸᐅᔭᖓᑦ ᑐᒃᓯᕌᖃᓚᐅᖅᑐᑦ $20 ᒥᓕᐊᓐᓂᒃ 

ᐱᖁᑎᕐᔪᐊᕐᓄᑦ ᐊᑐᕐᓂᐊᖅᑐᓂᒃ ᑕᓪᓕᒪᓄᑦ 

ᐊᕐᕌᒍᓄᑦ.  ᑕᐃᒪᓐᓇ ᐅᓄᖅᑎᒋᓂᖏᑦ 

ᐃᓚᒃᑲᓐᓂᖅᐳᑦ $600,000-ᓂᒃ ᐊᕐᕌᒍᑕᒫᖅ, 

ᑕᑯᓐᓇᕈᑦᑎᒍᑦ ᒫᓐᓇ ᑮᓇᐅᔭᖅᑖᖅᑎᑕᐅᓂᕐᒧᑦ 

ᐊᖏᕈᑏᑦ.  ᑲᑎᒪᔨᕋᓛᑦ ᖃᐅᔨᒪᔪᑦ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᕐᓂᖏᓐᓂᒃ ᐊᑐᕆᐊᖃᓪᓚᑦᑖᖅᑐᓄᑦ 

ᐱᖁᑎᕐᔪᐊᓄᑦ ᐃᖃᓗᐃᑦ ᓄᓇᓕᐸᐅᔮᑕ 

ᐃᓗᐊᓃᑦᑐᓂᒃ, ᐊᒻᒪ ᐃᖃᓗᐃᑦ ᑕᐃᒪᓐᖓᓕᒫᖅ 

ᐃᓄᖏᑦ ᐅᓄᖅᓯᕙᓪᓕᐊᖏᓐᓇᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ 

ᐊᒥᓱᑦᑕᐅᖅ ᓄᓇᕗᒻᒥ ᓄᓇᓖᑦ 

ᐃᓐᓄᒃᐸᓪᓕᐊᕋᓴᕐᓂᖏᓐᓂᒃ, ᓱᓖᓛᒃ ᓄᓇᓕᖕᓄᑦ 

ᐊᑐᖅᑐᒃᓴᑦ ᐃᓗᐃᒃᑲᑦ ᑮᓇᐅᔭᑦ, ᓲᕐᓗ ᐃᓗᐃᒃᑲᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᑦ, ᐊᕐᕌᒍᒐᓴᖕᓄᑦ 

ᐃᓚᔭᐅᒃᑲᓐᓂᓚᐅᖅᓯᒪᓐᖏᑦᑐᑦ.  ᑲᑎᒪᔨᕋᓛᑦ 

ᐱᓕᕆᕝᕕᖕᒥᒃ ᐊᔭᐅᖅᑐᐃᕗᑦ, ᐃᑲᔪᖅᑕᐅᓗᑎᒃ 

ᓄᓇᓕᖕᓄᑦ, ᕿᒥᕐᕈᓇᒃᑕᐅᖁᓪᓗᒋᑦ ᐊᔾᔨᒌᓐᖏᑦᑐᑦ 

ᓄᓇᓕᖕᓄᑦ ᑮᓇᐅᔭᑦ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ 

ᐊᒻᒪ ᐊᓯᖏᑦ ᑮᓇᐅᔭᖅᑖᕆᖃᑦᑕᖅᑕᖏᑦ.   

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ ᒪᑐᐃᖅᓯᔾᔪᑏᑦ 

ᐱᔾᔪᑎᓖᑦ 2018-19 ᐊᑭᑐᔪᖅᑐᕈᑎᒃᓴᕆᔭᐅᔪᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᓕᕆᕕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᓚᐅᖅᑳᖅᑎᓐᓇᑕ ᐃᖅᑲᐃᑎᑦᑎᕼᐅᐊᖅᐳᖓ 

ᑲᑎᒪᔨᑐᐃᓐᓇᐅᔪᓄᑦ ᐊᑐᐊᕐᓗᒋᑦ ᐊᑐᐊᒐᒃᓴᐃᑦ 

77(1), ᒥᓂᑦᒥᒃ ᐅᖃᓗᑦᑑᓪᓗᐊᕐᓂᐊᕋᑉᓯ ᐊᒻᒪᓗ 

ᐊᑐᐊᒐᒃᓴᖅ 77(2), ᖃᓄᐃᔅᓴᓐᖏᑉᐸᑦ 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᑐᐃᓐᓇᐅᖅ 

ᐅᖃᓗᒃᑲᓐᓂᕈᓐᓇᕐᓂᐊᕐᒪᑦ, ᑭᓯᐊᓂ ᑲᑎᒪᔨᓗᑦᑖᑦ 

ᐅᖃᓗᓚᐅᒐᓂᒃᓯᒪᑎᓪᓗᒋᑦ. 

 

(ᑐᓵᔨᑎᒍᑦ) ᑕᐃᒪᓕ ᒪᓕᒐᓕᐅᖅᑎᓄᑦ 

ᐊᔪᕐᓇᓐᖏᑐᐊᕌᖓᑦ ᐊᐱᖅᑯᑎᒻᒪᕆᒋᒍᒪᔭᓯ 

ᐊᐱᖅᓱᖃᑦᑕᕐᓗᓯᐅᒃ ᒪᑉᐱᖅᑐᒐᐃᑦ 

ᓇᓪᓕᑭᑕᓕᕋᐃᒐᑦᑎᒍ ᐱᓕᕆᕕᐅᑉ 

ᒥᒃᓴᐅᓯᔭᖅᑕᖏᓐᓂ. (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᒃᓴᑐᐃᓇᐃᑦ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖁᔭᒋᔪᒪᓪᓗᒍ ᐱᓕᕆᕕᒻᒥ 

ᐊᒃᓱᕈᕐᓇᕐᓂᕆᖃᑦᑕᖅᑕᖏᓐᓄᑦ ᑖᒃᑯᐊ 

ᑲᑎᖅᓱᖅᑕᐅᓗᑎᒃ ᐸᐃᑉᐹᑦ ᑕᐃᒪᒃ  

ᐅᖃᐅᓯᑐᐃᓐᓇᕐᒥ ᐅᖃᕈᒪᑐᐃᓐᓇᖅᑐᖓ.  

 

ᐊᕐᕌᒎᕋᑖᖅᑐᓂ ᐃᖅᑲᓇᐃᔮᕆᓚᐅᖅᑕᓐᓂ ᑖᒃᑯᐊ 

ᑲᑎᖅᓱᖃᑦᑕᖅᓯᒪᓚᐅᕐᒥᒐᒃᑭᑦ ᐸᐃᑉᐹᑦ  

ᐊᕐᕌᒍᑕᒪᑦ ᕿᒥᕐᕈᖃᑦᑕᓚᐅᕋᒃᑭᑦ 

ᑕᑯᔪᒪᒐᓗᐊᖅᑐᖓ ᓲᕐᓗ ᐱᒋᐊᕋᓱᓐᓂᕐᒥᒃ 

ᐱᒋᐊᖅᑎᑕᐅᓂᖏᑦ ᒪᑯᐊ ᐅᖅᓱᐊᓗᒃᑐᖏᑦᑐᒥᒃ 

ᐆᒻᒪᖅᑯᑎᖃᕐᓃᑦ ᑖᒃᑯᓇᓂ ᐊᑭᑐᔪᖅᑐᖅᑐᓂ 

ᐱᓕᕆᐊᖑᔪᓂ ᐊᒻᒪᓗ ᐅᒡᒍᐊᕆᕗᖓ ᑖᒃᑯᐊ 

ᑕᑯᓐᖏᓐᓇᒪ ᑕᐃᒪᐃᑦᑐᓂᒃ ᑕᕝᕙᓂ 

ᐃᓚᓕᐅᑎᓯᒪᓐᖏᖕᒪᑕ ᐃᒡᓗᕐᔪᐊᓂ ᐱᖁᑎᕐᔪᐊᓂ.  

 

ᐅᖃᓚᐅᕐᓗᒍ ᑖᓐᓇ ᑕᐃᒪ 

ᓂᕆᑦᑎᐊᕈᒪᒐᓗᐊᖅᐳᖓ ᐃᓱᒪᓪᓗᖓᓗ 

ᑕᑯᔪᓐᓇᓛᕐᓂᑦᑎᓐᓂᒃ ᐱᒋᐊᖅᑎᑕᐅᔪᑦ 2019-

2020 ᐊᑭᑐᔪᖅᑐᖅᑐᑦ ᑮᓇᐅᔭᖅᑐᑦ 

ᐸᕐᓇᒍᑎᖏᓐᓂᒃ. ᒫᓐᓇ ᐅᖃᐅᓯᕆᔭᕋ ᑖᒃᑯᐊ 

ᓇᓕᐊᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᑦ 

ᐱᓕᕆᖃᑕᐅᔪᒻᒪᕆᐅᖃᑦᑕᕐᒪᑕ 

ᑎᑎᕋᐅᔭᖅᑕᐅᓂᖏᑦ ᐃᓱᒪᒐᓗᐊᖅᐳᖓ 

ᐃᓱᒪᒃᓴᖅᓯᐅᕈᑕᐅᒐᔭᕆᐊᖓ ᑕᐃᒪᐃᑦᑐᓂᒃ 

ᐱᒋᐊᖅᑎᑕᐅᒐᔭᖅᑐᓂᒃ ᓯᕗᓂᒃᓴᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᓇᒃᑲᓐᓂᕐᓗ 

ᐅᖃᐅᓯᑐᐃᓐᓇᖃᖅᐸ ᐅᖃᐅᓯᒃᓴᑐᐃᓐᓇᐃᑦ. 

ᐃᓵᒃᑐᒥᒃ ᑕᑯᓐᖏᓐᓇᒪ. ᒪᒃᐲ J-3-ᒨᕐᓗᓯ ᑕᕝᕙᓂ 

ᑮᓇᐅᔭᖅᑐᕈᑎᒃᓴᖏᓐᓂ ᐊᑭᑐᔪᖅᑐᖅᑐᑦ. J-3 

ᓄᓇᓕᖕᓂ ᒐᕙᒪᒃᑯᖏᓐᓂ ᐱᔨᑦᑎᖅᑎᑦ. ᓄᓇᓕᖕᓂ 

ᒐᕙᒪᓂᒃ ᐱᔨᑦᑎᖅᑎᑦ. ᑲᑎᓐᓂᖏᑦ 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᒃᓴᑦ 

$47,287,000. ᐊᖏᖅᐱᓰ?  

 

ᐃᓚᖓᑦ ᑲᑎᒪᔨ: ᐊᖏᖅᐳᒍᑦ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᕋᒻᐴᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓂᒍᖅᑎᕈᓗᑐᐃᓐᓇᕆᐊᖃᓐᖏᑕᕗᑦ ᐅᓪᓗᒥ. 

ᑕᐃᒪ ᕿᒪᕈᑎᑐᐃᓐᓇᕐᓗᒋᑦ ᑕᐃᒪ ᒪᑐᐃᕈᑎᓂᒃ 

ᑕᒪᕐᒥᒃ ᒪᑐᐃᕈᑎᓂᒃ  ᐅᖃᐅᓯᖃᖅᑲᐅᒐᕕᑦ 

ᖃᑦᑎᕈᑎᓂᒃ ᓄᓇᓯᐅᑎᓂᒃ ᑕᐃᒪ ᐊᐱᖅᑯᑎ 

ᑕᐃᓐᓇ. ᐱᓕᕆᕝᕕᓯ 18-19 ᐱᖁᑎᕐᔪᐊᓄᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ 1-ᒥᓕᐊᓐᑖᓚᒥᒃ 

ᐃᓇᖐᓪᓗᓂ. ᑖᓐᓇ ᓴᖅᑭᑕᐅᕚᓪᓗᓚᐅᖅᓯᒪᔪᖅ 

2016-2017-ᒥ ᓇᓗᓇᐃᖅᓯᔪᓐᓇᖅᐲᑦ ᖃᑦᓯᓂᑦ 

ᖃᑦᑎᕈᑎᓂᒃ ᓄᓇᓯᐅᑎᓂᒃ 

ᐃᓇᖏᖅᑕᐅᔪᖃᖅᓯᒪᓕᖅᐸ ᐅᓪᓗᒥᒧᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕋᒻᐴᑦ. ᒥᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ ᐅᕝᕙᓘᓐᓃᑦ ᐃᒃᓯᕙᐅᑖᖅ. 

ᐊᕐᕌᒍᒥ ᐊᑕᐅᓯᕐᒥᒃ 2016-ᒥᒃ ᐅᓪᓗᒥᒨᑦ? ᐄ ᑕᐃᒪ 

ᒪᕐᕉᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑲᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃ 

ᑕᐃᒃᑯᐊ ᑐᓴᐅᒪᔾᔪᑎᑦ ᐱᓕᕆᕝᕕᖕᓂ 

ᐊᑐᐃᓐᓇᕈᖅᑎᑕᐅᓚᐅᖅᑐᑦ ᑕᐃᒪ ᐱᓕᕆᕝᕕᓯ 

ᐊᕐᕌᒍᑕᒪᑦ ᒪᕐᕉᖕᓂᒃ ᐃᓇᖐᔪᓐᓇᖃᑦᑕᕐᓂᐊᕐᒪᑦ 

ᓄᓇᕗᒻᒥ ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᐅᒃ ᖃᓄᖅ 

ᖃᖓᒃᑯᑦ ᐃᓇᖐᖃᑦᑕᕐᓂᐊᕐᒪᖔᑕ ᓄᓇᕗᒻᒥ 

ᐊᒻᒪᓗ ᑕᐃᓐᓇ ᐊᐃᑉᐹ ᓴᖅᑭᑦᑎᔪᓐᓇᕐᓂᐊᖅᐲᑦ 

ᑕᕝᕙᓂ ᑎᑎᕋᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᔅᑕ ᕋᒻᐴᓪᑦ. ᐄ, 

ᖁᕕᐊᓱᑦᑎᐊᕋᔭᖅᐳᖓ ᑕᐃᓐᓇ ᐸᐃᑉᐹ ᐃᓕᖕᓄᑦ 

ᑐᓂᓗ ᒪᕐᕉᖕᓂᒃ ᓄᓇᓖᖕᓂᒃ 

ᑕᐃᒪᐃᓕᐅᖅᓯᒪᓕᕋᑦᑕ ᐊᐅᔭᖅ ᒪᕐᕉᖕᓂᒃ 

ᖃᑦᑎᕉᖕᓂᒃ ᓄᓇᓯᐅᖕᓂᒃ ᑎᑭᑎᑦᑎᓂᐊ. ᐄ, 

ᖃᓄᐃᒋᓐᖏᑦᑎᐊᖅᑕᕋᓕ ᑖᓐᓇ 

ᓯᐊᒻᒪᖅᑎᑦᑎᐊᕈᓐᓇᕆᐊᖓ ᐃᓕᑦᓯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓐ 

2017-ᖑᑎᓪᓗᒍ, ᑕᐃᒃᑯᐊ $1.042 ᒥᓕᐊᓐ ᑖᓐᓇ 

ᐊᕐᕌᒍᒧᑦ ᓄᒃᑎᖅᑎᕆᓚᐅᕐᒪᑕ ᑖᒃᑯᓄᖓ 

ᐸᕐᓇᒃᑕᐅᓚᐅᓐᖏᓐᓂᖅ ᖃᐅᔨᓇᓱᖕᓂᖅ. 

ᐅᖃᕆᐊᒃᑲᓐᓂᕈᓐᓇᖅᐲᑦ ᖃᓄᐃᓕᖓᓕᕐᒪᖔᑕ 

ᑖᒃᑯᐊ ᐱᓕᕆᐊᕆᔭᖏᓐᓂᒃ ᐱᓕᕆᕝᕕᔅᓯᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᖅᑲᐃ ᑖᓐᓇ 

ᑐᖏᓕᕋ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᒃᑕᐅᓚᐅᓐᖏᑦᑐᑦ ᓱᓕ ᐊᕐᕌᒎᕋᑖᖅᑐᓂ: 

 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᕿᑭᖅᑕᕐᔪᐊᒥ 

ᐋᓐᓂᐊᕕᒃ. ᑲᖏᖅᓯᓂᕐᒥ ᐃᓱᒪᓕᕆᕕᖕᒥ 

ᐃᒡᓗᓕᒃ ᑖᓐᓇ ᐃᓐᓇᕐᓄᑦ ᐸᖅᑭᐅᔭᕐᕕᒃ 

ᐊᖏᓪᓕᒋᐊᕈᑎᖓ.  

 

 ᐃᓕᓐᓂᐊᖅᑐᓕᕆᔨᒃᑯᓐᓄᓪᓕ ᓴᓪᓕᓂᑦ 

ᖃᐅᔨᓴᕐᓂᖃᓂ ᐅᐃᕖᑦ ᐃᓕᓐᓂᐊᕐᕕᖏᑦ 

ᐃᖃᓗᖕᓂ ᓄᑖᓐᖑᖅᑎᑕᐅᔾᔪᑦ ᐊᒻᒪᓗ 

ᐃᓚᓕᐅᑎᔅᓴᖓ ᑕᓗᕐᔪᐊᕐᒥ ᐃᓕᓐᓂᐊᕐᕕᐅᑉ.  

 

 ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐅᑕᖅᑭᕕᖕᒥ ᓇᐅᔮᓂ, ᐃᒡᓗᓕᒑᕐᔪᖕᒥᓗ. 

ᒪᓕᒐᓕᕆᔨᒃᑯᓐᓄᑦ ᖁᕐᓗᖅᑑᒥ ᑎᒍᔭᐅᓯᒪᔪᓄᑦ. 

 

 ᒪᓕᒐᓕᕆᔨᒃᑯᓐᓂ ᐃᓚᕗᑦ ᐱᓕᕆᕕᐅᑉ  

ᓄᑖᖑᕆᐊᖅᑕᐅᓂᖓ ᖁᕐᓗᖅᑑᒥ. 

 ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓂᒡᓗ 

ᐃᒥᖅᑕᕐᕕᖕᒧᑦ ᑲᖏᖅᓯᓂᕐᒥ, ᐊᕐᕕᐊᓂ 

ᐅᖅᓱᐊᓗᖃᐅᑎᖏᓐᓄᑦ, ᖃᑦᑎᕆᕕᒃ ᐊᕐᕕᐊᓂ, 

ᑎᑭᕋᕐᔪᐊᒥᓗ ᖃᑦᑎᕆᕕᒃ; ᐊᒻᒪᓗ 

 

 ᓯᓚᑦᑐᖅᓴᕐᕕᖕᒧᑦ ᑲᖏᖅᓯᓂᕐᒥ ᓴᓇᔾᔪᑏᑦ.  

 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐅᖃᐅᓯᖏᓐᓄᑦ.  

 

ᑕᐃᒪ ᑲᔪᓯᒋᐊᑐᐃᓐᓇᕐᓗᒍ. ᐱᓕᕆᕝᕕᓯ ᑕᐃᒪ 

2018-19 ᓯᕗᓪᓕᖅᓯᐅᑎᖓ ᑮᓇᐅᔭᖅᑐᕕᔅᓴᐃᑦ 

ᐱᖃᓯᐅᔾᔨᖕᒪᑕ $1.8 ᒥᓕᐊᓂᒃ 

ᐸᕐᓇᐅᒃᑕᐅᕙᓪᓕᐊᔾᔪᑎᖏᑦ. ᑎᑎᕋᖅᓯᒪᔪᓂᒃ 

ᐊᑐᐃᓐᓇᐅᑎᑦᑎᔪᓐᓇᖅᐲᑦ ᐱᒋᐊᖅᑎᑦᑎᔪᒪᔭᔅᓯᓐᓂᒃ 

2018-19 ᐊᕐᕌᒍᐊᓂ ᐊᒻᒪᓗ ᓇᓗᓇᐃᖅᓯᔪᓐᓇᖅᐲᑦ 

ᖃᔅᓯᑐᕋᔭᓐᖑᐊᕐᒪᖔᑦ ᑖᒃᑯᐊ ᐊᑐᓂ 

ᖃᐅᔨᓴᕈᑎᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂ ᒐᕙᒪᓕᒃᑯᓐᓂᓗ 

ᐱᔨᑦᑎᖅᑏᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᑕᐅᓂᕐᒧᑦ 

ᐱᓕᕆᐊᖑᓂᐊᖅᑐᖏᓛᒃ 2018-19-ᒧᑦ ᐅᑯᐊ: 

 

 ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑭᒻᒥᕈᕐᒥ 

ᐊᐅᓪᓚᕆᐊᖅᑐᕐᕕᒃ ᑎᑭᕋᕐᔪᐊᕐᒥ 

ᐊᐅᓪᓚᕆᐊᖅᑐᕐᕕᒃ ᖃᖓᑕᓲᒃᑯᑦ; 

 

 ᐊᕙᑎᓕᕆᔨᒃᑯᓐᓄᑦ,ᐃᒃᐱᐊᕐᔪᖕᒥ 

ᐆᒪᔪᕐᓂᐊᑎᒃᑯᑦ ᐊᒡᓚᕕᒃᓴᖓᑦ; 

 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, ᕿᑭᖅᑕᓂ 

ᐋᓐᓂᐊᕕᖕᒧᑦ ᓱᕈᓯᓄᑦ ᖃᐅᔨᓴᖅᑕᐅᕕᒃ, ᐊᒻᒪ 

ᐃᓐᓇᒃᑯᕕᓐᓂ ᓴᓇᒋᐊᖅᑕᐅᔪᖅ; 

 

 ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᒃᐱᐊᕐᔪᖕᒥᓗ 

ᓴᓇᒋᐊᖅᑕᐅᖕᒥᔪᖅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓴᓇᒋᐊᖅᑕᐅᒐᔭᖅᑐᖅ; 

 

 ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, 

ᑲᖏᖅᓯᓂᕐᒥᓗ ᕼᐋᒻᓚᒃᑯᑦ ᐊᒡᓚᒡᕕᖓ 

ᐋᖅᑭᒋᐊᖅᑕᐅᒐᔭᕆᓪᓗᓂ.  

 

ᐊᑭᖏᑦ ᑖᒃᑯᐊ ᐊᑐᐃᓐᓇᕆᓐᖏᓇᒃᑭᑦ ᒫᓐᓇ. 

ᐊᔾᔨᒌᓐᖏᑦᑐᕈᓘᔮᓗᒻᒪᑕ ᐊᑭᖏᑦ ᐅᖃᐅᓯᕆᕋᑖᒃᑲ 

ᐃᓛᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᖕᓂ ᑕᐃᒍᐃᑦᑎᐊᒻᒪᕆᓐᓂᖅᓴᐅᖔᕐᓗᖓ. 

ᖃᐅᔨᒪᔪᐃᓐᓇᐅᒐᑦᑕᐃᓛᒃ ᓴᓂᑭᓗᐊᕐᒥ ᐃᒥᕐᒥᒃ 

ᐊᑲᐅᓐᖏᓕᐅᕈᑎᖃᓪᓚᕆᔅᓯᒪᖕᒪᑕ 

ᐊᕐᕌᒎᓗᐊᓕᖅᑐᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᖅᑐᖃᖅᓯᒪᓕᕐᒪᖔᖅ ᓴᓂᑭᓗᐊᖅ ᐃᒥᖓ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕋᒃᓴᓕᒫᓂᒃ 

ᖃᐅᔨᓴᕋᓱᒃᑲᓗᐊᖅᑐᒍᑦ ᓴᓂᑭᓗᐊᕐᖏᓛᖅ ᐱᓪᓗᒍ 

ᐃᒥᖅᑕᕐᕕᖓᐃᓛᒃ ᑕᕆᐅᖃᕐᓂᖓ ᐱᔾᔪᑎᒋᓪᓗᒍ. 

ᓇᓖᕌᕋᒃᓴᓂᑦ ᖃᐅᔨᓴᕋᓗᐊᖅᑐᒍᑦ 

ᐊᔾᔨᒌᓐᖏᑦᑐᕈᓘᔭᕐᓂᑦ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᓇᓖᕌᕋᒃᓴᓂᑦ ᖃᐅᔨᓴᕋᔅᓯ. ᑭᓱᓂᒃ 

ᓇᓖᕌᕋᒃᓴᓂᑦ ᕿᒥᕐᕈᐊᕐᒪᖔᔅᓯ 

ᓇᓗᓇᐃᖅᓯᒍᓐᓇᖅᑭᓯ ᐊᒻᒪ ᖃᖓᒃᑯᓪᓗ ᖃᖓ 

ᐃᓱᒪᕋᑖᕋᔭᖅᑐᔅᓴᐅᕕᓯ ᓇᓕᐊᓐᓂ 

ᓂᕈᐊᕐᓂᐊᕆᐊᔅᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑐᕈᓘᔭᕐᓂᖏᓛᒃ ᑕᑯᓐᓈᕋᑦᑕ ᐊᓯᐊᓂᓗ 

ᐃᒥᖅᑕᕕᔅᓴᖅᑕᖃᓐᖏᒃᑲᓗᐊᕐᒪᖔᖅ. ᑕᐃᓐᓇᓗ 

ᐃᒥᖓ ᒪᑯᓄᖓ ᐅᔭᕋᓐᓄᑦ ᐃᓕᓯᒪᒻᒪᑦ ᑕᐃᒫᒃ 

ᐱᔪᓐᓇᖅᓯᑐᐊᕈᑦᑕ ᐱᔭᕇᕈᒪᔭᕋᓗᐊᕗᑦ ᑖᓐᓇ. 

ᑭᐅᑦᑕᐃᓕᒪᓐᖏᓪᓗᖓᐅᖏᑦᑑᒐᓗᐊᖅ 

ᐊᔾᔨᒌᓐᖏᑦᑐᕈᓘᔮᓗᓐᓂᑦ ᑕᒪᓐᓇ 

ᐱᔾᔪᑎᖃᕐᒥᒪᑦᑕᐅᖅ. ᐱᐅᔪᒥᖅᑲᐃ 

ᓴᖅᑭᖅᑐᖃᕐᓂᐊᕆᐊᖓ ᑕᖅᑭᓂᑦ ᐊᒡᒋᖅᑐᓂᑦ 

ᓂᕆᐅᒐᓱᒃᑲᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᖅᑎᐊᕐᔪᓪᓗᒍᖃᐃ. ᐃᒥᕐᒥᒃ 

ᐅᖃᐅᓯᖃᓚᐅᕐᓗᖓ ᑕᐃᒪ ᐅᐊᑦᑕᑯᖔᒥᒃ 

ᐅᖃᐅᓯᖃᓕᕐᒥᓗᖓ ᑭᓈᓗᒥᓂᕐᒥᒃ. 

ᓴᓂᑭᓗᐊᖅᑕᐅᖅ 

ᑮᓇᐅᔭᖅᑖᖅᑎᑕᐅᖃᑦᑕᖅᓯᒪᒐᓗᐊᕐᒪᑦ ᐅᐊᑦᑕᑯᓇ 

ᑯᕕᕝᕕᖓ ᓴᓇᔭᐅᒋᐊᕐᓂᐊᕐᓗᓂ. ᓄᑖᒥᓪᓗ ᓱᒻᒪᑦ 

ᐱᑎᑕᐅᒍᓐᓇᓐᖏᒻᒪᖔᑕ, ᓱᒻᒪᓪᓗ ᑕᐃᓐᓇ ᐱᕗᑦ 

ᓴᓇᒋᐊᖅᑕᐅᒍᓐᓇᖏᒻᒪᖔᖅ. 

ᓇᓗᓇᐃᖅᓯᒍᓐᓇᓕᖅᑮᑦ ᓴᓂᑭᓗᐊᑉ  

ᐅᐊᑦᑕᑲᓄᕐᕕᖓ ᐱᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐊᖏᔫᑎᐊᓗᓐᓂᑦ ᐊᑲᐅᓐᖏᓕᐅᕈᑎᖃᕐᒪᑦ. 

ᖃᐅᔨᓯᒪᔭᕗᑦ ᕿᒥᕐᕈᔫᒥᒐᓱᑦᑕᕋᓗᐊᕗᑦ 

ᖃᐃᑕᐅᓯᒪᔪᑦ ᐃᖏᕐᕋᔪᓕᕆᔨᒃᑯᓪᓗ ᐱᓪᓗᒋᑦ 

ᑐᖏᓕᒻᒪ 

ᓇᓗᓇᐃᖅᑐᒃᑲᓐᓂᕈᓐᓇᖅᐸᓪᓚᐃᔭᕋᓗᐊᖏᑦ 

ᐊᓯᒃᑲᓐᓂᖏᑦ, ᖃᓄᐃᔅᓴᖏᒃᑯᕕᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᕕᑦ ᑕᐃᒪ ᖃᖓᑕᓲᑦ ᒪᓕᒐᖏᑦ 

ᐱᔾᔪᑎᒋᓪᓗᒋᑦ 4 ᑭᓛᒥᑕᓂᑦ 

ᖃᓂᔅᓴᕆᐊᖃᓐᖏᒻᒥᒻᒪᑕ ᐅᐊᑦᑕᒃᑯᓄᑦ 

ᑯᕕᑦᑕᕐᕕᐅᔪᓂᑦ. ᐃᖏᕐᕋᔪᓕᕆᔨᒃᑯᓪᓗ 

ᑐᑭᒧᐊᖅᑎᑦᑎᒐᓱᒃᑑᒐᓗᐊᑦ ᒐᕙᒪᑐᖃᒃᑲᓐᓂᒃ 

ᐅᖃᖃᑎᖃᕐᓗᑎᒃ ᓴᓂᕌᕉᕈᓐᓇᖏᒃᑲᓗᐊᕐᒪᖔᑕ 

ᒪᓕᒐᐃᑦ. ᑕᐃᒪ ᑭᐅᔭᐅᓚᐅᓐᖏᓇᑦᑕ ᓱᓕ 

ᑐᔅᓯᕋᕋᓱᒃᑲᓗᐊᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᖃᑦᑕᖅᓯᒪᒐᒃᑯᑦᑕᐅᖅ ᒥᕝᕕᒻᒥ 

ᖃᓂᔅᓴᕆᐊᖃᓐᖏᓐᓂᖓ 4 ᑭᓛᒥᑕᓂᑦ 

ᖃᓂᔅᓴᕆᐊᖃᓐᖏᒻᒪᑕ ᑯᕕᑦᑕᕐᕖᑦ. ᑭᓯᐊᓂ 4 

ᑭᓛᒥᑕᖑᓐᓂᖃᓪᓕ ᐅᖓᓯᓐᓂᖓ 

ᐃᒪᕕᒻᒦᒋᐊᖃᕋᔭᕐᒪᑦ ᓴᓂᑭᓗᐊᖅ ᑕᑯᓐᓈᖅᑐᒍ.  

 

ᑐᑭᓯᓯᒪᓚᐅᕋᒪᓕ ᓄᑖᒥᒃ 

ᑯᕕᑦᑕᕐᕕᓕᐅᕈᓐᓇᓐᖏᒃᑯᑦᑕ ᑕᐃᓐᓇ 

ᒫᓐᓇᐊᑐᖃᑦᑕᖅᑕᕗᑦ 

ᓴᓇᒋᐊᖅᑕᐅᒍᓐᓇᖅᐸᓪᓚᐃᒐᓗᐊᕐᒪᑦ 

ᐊᕐᕌᒍᒃᑲᓐᓂᕐᓄᑦ ᐊᑐᕈᓐᓇᕐᓂᐊᕐᒪᑦ. ᑖᓐᓇ 

ᐃᓱᒪᒋᔭᐅᒋᐊᖅᓯᒪᒋᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐊᓗᖏᓛᖅ 

ᐊᑲᐅᓐᖏᓕᐅᕈᑎᐅᓂᖓ ᐃᒥᕋᔅᓴᐅᓂᖓ ᐊᒻᒪᓗ 

ᑯᕕᖅᑕᕐᕕᖃᕆᐊᖃᕆᓪᓗᑎᒃ. ᓇᓪᓕᐊᒍᑐᐃᓐᓇᖅ 

ᒫᓐᓇ ᐊᑐᐃᓐᓇᕋᓱᓐᓂᐊᕈᑦᑎᒍ ᑯᕕᖅᑕᕐᕕᒃ 

ᐱᒍᓐᓇᐅᑎᑖᖅᑎᑕᐅᓗᓂ ᑭᓯᐊᓂᐅᒋᐊᖃᕋᕐᒥᔪᖅ 

ᓄᑖᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ 

ᐊᐱᖅᓱᖅᑎᒋᔪᒪᔭᕋ. ᑕᐃᒪ ᑖᒃᑯᐊ ᐅᑭᐅᕆᔭᖏᓐᓂ 

ᐱᓕᕆᕝᕕᖓᑕ 2018-19 ᐊᖏᔪᓄᑦ 

ᑐᒃᓯᕋᐅᑕᐅᓯᒪᔪᑦ ᐃᓚᖃᕐᒪᑕ $883,000 

ᒥᑭᑦᑐᓄᒡᒎᖅ ᑖᓐᓇ ᑐᕌᖅᑎᑕᐅᖃᑦᑕᕐᓂᐊᖅᑐᖅ. 

ᐊᒻᒪᑦᑕᐅᖅ ᐅᖃᓕᒫᖅᓱᒋᑦ ᐱᓕᕆᐊᕆᔪᒪᔭᖏᑦ 

ᑖᓐᓇᒎᖅ ᒥᑭᑦᑐᓄᑦ ᐊᖏᔪᓄᑦ ᑮᓇᐅᔭᖅ 

ᐋᖅᑭᒃᑕᐅᓚᐅᕐᒪᑦ 2013, 

ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᓱᓂᓗ 2018 ᓄᖑᑉᐸᑦ, 

ᐊᑐᐊᕋᒎᖅ 2018-ᒥ ᓄᖑᓐᓂᐊᕐᒪᑦ. 

 

ᓇᓗᓇᐃᕈᓐᓇᖅᐲᑦ ᖃᓄᖅ ᑖᒃᑯᐊ ᐱᓕᕆᕝᕕᒃᐱᑦ 

ᑖᔅᓱᒥᖓ ᐃᓂᓪᓚᒃᓴᖅᓯᒪᓂᐊᕐᒪᖔᖏᑕ... 

(ᑐᓵᔨᑎᒍᑦ) ᓇᓗᓇᐃᕈᓐᓇᖅᐱᐅᒃ ᖃᖓ 

ᓂᕆᐅᒍᓐᓇᕐᓂᐊᕐᒪᖔᑦᑕ ᐱᓕᕆᕕᑉᐱᑦ 

ᓄᑖᖑᕆᐊᖅᓯᒪᔪᒥᒃ ᒥᑭᔫᑎᓄᑦ ᐊᑭᑐᔪᖅᑐᕈᑎᓄᑦ 

ᐊᑕᖏᐅᒪᔪᓂᑦ ᑮᓇᐅᔭᖃᖅᑎᑦᑎᓂᕐᒧᑦ 

ᐊᑐᐊᒐᔅᓯᓐᓂᒃ ᐃᓱᓕᕝᕕᔅᓴᖃᖅᑐᖅ 2018-ᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑕᐃᑲᓃᓐᖏᑦᑐᒍᑦ ᓱᓕ, ᑭᓯᐊᓂ ᐱᓕᕆᖃᑎᒋᔭᕗᑦ 

ᓈᒻᑯᑦ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᕼᐋᒻᓚᑦᓄᑦ 

ᑕᒪᒃᑯᐊ ᐸᕐᓇᒃᓯᒪᑦᑎᐊᓂᐊᕐᒪᖔᑕᓗ, ᖃᓄᕐᓗ 

ᒪᓕᒐᖏᑦ ᐊᑐᐊᕐᓂᐊᕐᒪᖔᑕ. ᑕᐃᑯᖓ 

ᑐᕌᖅᑐᒎᒐᓗᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑑ ᐃᖅᑲᓇᐃᔭᖅᑎᑎᓪᓗ.  

 

ᔫᓂᐅᑎᓪᓗᒍ 2017-ᒥ ᒪᓕᒐᓕᐅᕐᕕᒃ 

ᐊᖏᓚᐅᖅᓯᒪᖕᒪᑦ ᑕᒪᓂᐸᓗᒃ $139 

ᒥᓕᐊᓐᑖᓚᓂᒃ ᐊᑭᑐᔪᖅᑐᕈᑎᒃᓴᓂᒃ 

ᐊᒥᐊᒃᑯᒥᓂᕐᓂᒃ 132-ᓄᑦ ᐱᓕᕆᓂᐅᔪᓄᑦ. 

ᑖᒃᑯᐊᓗᒎᖅ 49 ᐱᓕᕆᐊᒥᓂᐅᓪᓗᑎᒃ ᐃᕝᕕᑦ 

ᐱᓕᕆᕕᖓᓄᑦ ᑲᒪᒋᔭᒥᓂᐅᓪᓗᑎᒃ. ᐅᓪᓗᒥᒧᓪᓕ 

ᖃᓄᖅ ᑖᒃᑯᐊ ᐱᕙᓪᓕᐊᔭᐅᓯᒪᓕᖅᑲᑦ 

ᐱᔭᕇᖅᑕᐅᒐᓱᐊᖅᑐᑎᒃ ᐱᔭᕇᖅᑕᐅᓯᒪᓐᓂᖏᑦᑐᐃᑦ 

ᐊᑭᑐᔪᖅᑐᖅᑐᑦ ᐱᓕᕆᐊᒃᓴᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᑐᖓᓕᒃᑲᓐᓂᕋ ᒥᔅᑕ 

ᑐᕙᕉ ᑖᑉᓱᒥᖓ ᑭᐅᑦᓯᐊᕈᓐᓇᕐᓂᖅᓴᐅᖅᑯᕐᒪᑦ 

ᐊᐱᕈᔪᓐᓇᕈᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑐᕙᕉ. 

 

ᑐᕙᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑕᐃᒪ ᐊᕐᕌᒍ 

ᖃᑦᑎᓐᓇᕈᓗᐃᑦ ᐊᓂᒍᓕᖅᑐᑦ ᐊᑭᑐᔪᖅᑐᖅᑐᐃᑦ 

ᑕᒪᒃᑯᐊ ᐱᔭᕇᕈᓐᓇᕐᓂᕗᓂᓛᒃ ᐊᕐᕌᓂᓴᐃᑦ 

ᐱᔭᕇᖅᑕᐅᓂᖏᑦᑐᐃᑦ  

ᐱᔭᕇᖅᑕᐅᔫᒥᑎᒐᓱᐊᖃᑦᑕᓕᖅᑕᕋᓗᐊᕗᑦ 

ᐊᑭᑐᔪᖅᑐᕈᑎᑦᓴᓕᕆᓪᓗᑕ 

ᑎᑎᕋᐅᔭᖅᑕᐅᓯᒪᓂᕆᓂᐊᖅᑕᖏᓪᓗ 

ᓇᓗᓇᐃᖅᑐᖅᑕᐅᑦᓯᐊᖅᓯᒪᓂᖅᓴᐅᕙᓕᓚᐅᕐᒪᑕ.  

 

ᒫᓐᓇᒃᑯᑦ ᒥᑭᓪᓕᕙᓪᓕᐊᒐᓱᑦᓯᒪᔭᕗᓂᓛᒃ ᑕᒪᒃᑯᐊ 

ᐱᔭᕇᖅᑕᐅᖃᑦᑕᓐᖏᑦᑐᑦ ᐊᕐᕌᓂᓴᐃᑦ ᑕᐃᒪᑦᑕᐅᖅ 

ᐱᔭᕇᖅᐸᓪᓕᐊᑐᐃᓐᓇᖃᑦᑕᕐᓂᐊᖅᑕᕗᑦ ᑕᒪᒃᑯᐊ 

ᐱᔭᕇᖅᑕᐅᖃᑦᑕᓂᓐᖏᑦᑐᐃᑦ ᑕᐃᒃᑯᐊᓗ 

ᑕᐃᒍᖃᑦᑕᕋᑖᖅᑕᑎᑦ ᐊᕐᕌᓂᓴᐃᑦ. 

ᐊᔅᓱᕈᐃᓐᓇᕋᓗᐊᖅᑐᒍᓂᓛᒃ ᑕᒪᒃᑯᐊ 

ᓄᖑᑎᕐᔫᒥᒐᓱᐊᖅᓱᒋᑦ ᐱᔭᕇᖅᑕᐅᖃᑦᑕᓂᖏᑦᑐᐃᑦ 

ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᐊᕐᕌᒍᓄᑦ 

ᒪᕐᕉᓐᓄᖓᔪᐃᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯᑦᑕᐅᖅ 2018-2019 

ᑎᑎᕋᕆᐊᓐᖓᐅᑎᖓᑦ ᐊᑭᑐᔪᖅᑐᕈᑎᒃᓴᑦ 

ᐃᓚᖃᓐᖓᑕ $1.22 ᒥᓕᐊᓐᑖᓚᓂᒃ ᐊᓂᑭᑐᐊ 

ᕼᐊᑭᕐᕕᓐᓂᒃ ᓄᑖᕈᕆᐊᖅᓯᓂᕐᒧᑦ ᓄᓇᕘᓕᒪᒥ. ᐊᒻᒪ 

ᑐᑭᓯᒃᑲᓐᓂᕈᑎ ᖃᐃᑕᐅᓯᒪᔪᖅ ᐃᓕᔅᓯᓐᓂ. 

ᑖᒃᑯᐊᒎᖅ ᑮᓇᐅᔭᖏᑦ ᑲᑐᔾᔭᐅᖃᑦᑕᖅᑐᐃᑦ ᑲᓇᑕᒥ 

ᐱᕈᖅᓴᐃᓂᕐᒧᑦ ᑮᓇᐅᔭᖏᓐᓂᒃ ᑕᒪᒃᑯᓂᖓ 

ᕼᐊᑭᕐᕕᐅᔪᓂᒃ ᑕᓪᓕᒪᓂ ᓄᓇᓕᓐᓂ 

ᓄᑖᕈᕆᐊᖅᑎᑦᓯᒍᓐᓇᕐᓂᐊᓐᖓᑕᒎᖅ. 

ᓇᓗᓇᐃᕈᓐᓇᖅᑭᒋᑦ ᓇᓕᐊ ᑕᓪᓕᒪᐃᑦ ᓄᓇᓖᑦ 

ᑮᓇᐅᔭᖅᑖᕐᓂᐊᕐᒪᖔᑕ ᑕᕝᕙᓐᖓᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᖁᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓐᓇ ᖃᐅᔨᒋᐊᖅᑐᒍᑦ 

ᓄᓇᓕᓐᓂᒃ ᖃᑦᑎᒻᒪᕆᓐᓂᑭᐊᖅ 

ᓇᓕᐊ ᓯᕗᓪᓕᐅᑎᑕᐅᒋᐊᖃᕐᓂᐊᕐᒪᖔᖅ 

ᖃᐅᔨᒐᓱᐊᖅᑐᑕ ᑕᐃᒃᑯᐊᓕ ᖃᒪᓂᑦᑐᐊᖅ, 

ᑭᓐᖓᐃᑦ, ᑲᖏᖅᑐᒑᐱᒃ, ᓴᓂᕋᔭᒃ, ᑭᒻᒥᕈᑦ, ᑯᒑᕐᔪᒃ, 

ᕿᑭᖅᑕᕐᔪᐊᖅ ᑖᒃᑯᐊ ᖃᑦᑎ ᑕᓪᓕᒪᑦ, ᑕᓪᓕᒪᓂᒃ 

ᓯᕗᓪᓕᐅᑎᑦᑎᒋᐊᖃᕐᓂᐊᕋᑦᑕ ᓇᓕᐊᓐᓂᒃᑭᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐋᖁᐊᖅ.  

 

ᐋᖁᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯᑦᑕᐅᖅ ᑕᓪᓕᒪᓄᑦ ᐊᕐᕌᒍᓄᑦ 

ᐸᕐᓇᐅᑎᖓᑦ ᓇᓗᓇᐃᖅᓯᓯᒪᖕᒪᑦ ᓄᓇᕗᒡᒎᖅ 

ᐱᓛᕐᖓᑦ $3 ᒥᓕᐊᓂᒃ ᒐᕙᒪᑐᖃᒃᑯᓐᓂᒃ ᒑᓯᓄᑦ 

ᑖᒃᓯᔭᐃᔭᕈᑕᕕᓂᕐᓂᒃ ᐊᑭᑐᔪᖅᑐᖅᑐᓄᑦ 

ᒥᑭᔫᑕᐅᓂᖅᓴᓄᑦ ᐱᓕᕆᐊᖃᕐᓂᐊᕐᓗᑎᒃ 2018-19 

ᐊᕐᕌᒍᖓᓂ. ᓇᓗᓇᐃᑦᑎᐊᕈᓐᓇᖅᑭᒌᑦ ᑭᒃᑯᑦ 

ᐊᐅᓚᑦᑎᓂᐊᕐᒪᖔᑕ ᑖᒃᑯᓂᖓ ᒥᑭᔫᑕᐅᓂᖅᓴᓄᑦ 

ᐊᑭᑐᔪᓄᑦ ᑮᓇᐅᔭᖏᓐᓂᒃ ᑭᒃᑯᑦ 

ᐊᐅᓚᑦᑎᓂᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒻᒪᑦ. ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᕋᖅᑎᒃᑯᑦ ᐊᐅᓚᑦᑎᓂᐊᖅᑐᐃᑦ 

ᑖᒃᑯᓂᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᕆᓐᖑᓱᓕᖅᑕᕋ. 

ᓇᓗᓇᐃᕈᓐᓇᖅᑭᒌᑦ ᑭᓱᓂᒃ ᒪᓕᒋᐊᖃᕐᓂᐊᕐᒪᖔᑕ 

ᑮᓇᐅᔭᖅᑖᕈᓐᓇᓂᐊᖅᑐᐃᑦ ᑕᕝᕙᓐᖓᑦ ᒑᓯᓄᑦ 

ᑖᒃᓰᔭᐃᔭᕈᑎᒥᓂᕐᓄᑦ ᒥᑭᔫᑕᐅᓂᖅᓴᓄᑦ 

ᐊᑭᑐᖅᑐᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅ ᑭᒻᐳᓪ ᑖᓐᓇ ᓇᓗᓇᐃᖅᑐᕈᓐᓇᖅᑲᒍ 

ᖁᕕᐊᒋᒐᔭᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᓕᕆᖃᑎᖃᕈᓐᓇᔪᒐᑦᑕ ᑲᓇᑕᒥ 

ᐱᖁᔭᕐᔪᐊᓕᕆᔨᒃᑯᖏᓐᓂᑦ ᖃᓄᑎᒋ ᓄᓇᕗᑦ 

ᐱᒍᓐᓇᓂᐊᕐᒪᖔᖅ ᒑᓯᒧᑦ ᑖᒃᓰᔭᐃᔭᕈᑎᒥᓂᕐᓂᑦ. 

ᑕᐃᒪᓕ ᑖᒃᑯᐊ ᓄᓇᓕᓐᓂ ᐊᖅᑯᑏᑦ, ᐃᑳᕈᑏᓪᓗ 

ᓴᓇᔭᐅᒍᓐᓇᑕᖅᑯᑦ ᐊᒻᒪᓗ ᐅᒥᐊᕐᔪᐊᒃᑯᑦ 

ᐅᓯᔭᐅᖃᑦᑕᖅᑐᐃᑦ ᐊᒻᒪᓗ ᒥᕝᕖᑦ, ᖃᕋᓴᐅᔭᒃᑯᑦ 

ᓴᖅᑭᔮᕈᑏᑦ, ᐃᒥᑦᑕᕐᕖᑦ, ᐅᐊᑦᑕᑯᑕᕐᕖᑦ, ᓴᓂᒃᑯᕖᑦ 

ᐊᒻᒪᓗ ᓄᓇᓂᑦ ᓱᕈᖅᓯᒪᔪᓂᑦ ᐱᕈᓇᖅᓴᐃᓂᕐᒧᑦ, 

ᐱᓐᖑᐊᕐᕕᓕᓐᓂᑦ ᓴᓇᓂᕐᒧᑦ, ᐱᖅᑯᓯᓕᕆᓂᕐᒧᑦᓄ 

ᑐᕌᖓᔪᓂᑦ, ᐳᓚᕋᖅᑐᓕᕆᓂᕐᒧᑦ ᑐᕌᖓᔪᓂᑦ, 

ᑐᐊᕕᕐᓇᖅᑐᖃᖅᑎᓪᓗᒍ ᐊᒻᒪᓗ 

ᐱᕐᕈᓗᐊᕿᕐᔪᐊᖅᑐᖃᖅᑎᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓴᕈᒪᑐᐃᓐᓇᕋᑖᖅᑐᖓ ᖃᖓᐅᖕᒪᖔᑦ 

ᖃᓅᖕᒪᖔᑦ ᐅᓯᐊᕐᔪᐊᒃᑯᑦ ᐅᓯᔭᐅᖃᑦᑕᕐᓂᖏᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᖅ 

ᓇᓗᓇᐃᑦᑎᐊᕈᓐᓇᖅᑭᐅᒃ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᖁᑎᕐᔪᐊᖅ ᑐᕌᖓᔪᖅ 

ᐅᒥᐊᕐᔪᐊᑲᓪᓚᓐᓄᑦ, ᐋᒡᒐᕈᓘᒐᓗᐊᖅ.  

 

>>ᐃᒡᓚᖅᑐᑦ 

 

ᑖᓐᓇ ᐱᔾᔪᑎᖃᖅᑐᖅ ᐃᓄᐃᓪᓗ ᐱᖁᑏᓪᓗ 

ᐅᓯᔭᐅᖃᑦᑕᕐᓂᖏᓐᓂᑦ ᐅᒥᐊᕐᔪᐊᒃᑯᑦ, ᑕᐃᒫᒃ 

ᑐᑭᖃᑐᐃᓐᓇᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒃᖢᒋᑦ, 

ᒥᔅᑐ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕆᐊᕌᕐᔪᑲᐃᓐᓇᕐᓗᖓ 

ᐸᕐᓇᑕᐅᒋᐊᓐᖓᕐᓂᖏᓐᓂᑦ ᐅᖃᐅᓯᖃᖅᑲᐅᒐᑦᑕ 

$1.8 ᒥᓕᐊᒡᒎᖅ ᑐᔅᓯᕌᖑᒻᒪᑦ. ᐅᑎᕆᐊᕐᓗᑕ ᑖᓐᓇ 

ᓴᖅᑭᖅᑕᐅᒋᐊᕐᖓᓚᐅᖅᓯᒪᒻᒪᑦ 2013-ᖑᑎᓪᓗᒍ 

ᐊᕐᕌᒍᑕᒫᓪᓗ ᓄᖑᑕᐅᓐᓂᓐᖏᑦᑐᐃᑦ ᐊᕐᕌᒍᒧᑦ 

ᓄᑖᒧᑦ ᐊᐅᓪᓛᖅᑕᐅᖏᓐᓇᖅᑐᑎᒃ.  

 

ᑕᐃᒪ 2017-18-ᖑᑎᓪᓗᒍ $1 ᒥᓕᐊᓂᒃ 

ᐊᑭᑐᔪᖅᑐᕈᑎᔅᓴᓂᒃ ᖃᐅᔨᓴᕈᑎᔅᓴᓂᒃ ᐱᔪᒥᒻᒪᑕ 

ᐊᒻᒪᓗ ᐊᒥᐊᒃᑯᔪᒥᓂᐅᓪᓗᑎᒃ $1,042,000-ᓂᒃ, 

ᐊᖏᓂᖅᓴᒻᒪᕆᓐᓂᑦ ᐱᔪᔭᔅᓯᓐᓂᑦ ᐊᕐᕌᓂ. ᐊᒻᒪᓗ 

ᑎᑎᖅᑲᖓᓂ ᒥᓂᔅᑕᒦᓐᖔᖅᑐᒥᑦ 

ᑮᓇᐅᔭᓕᕆᔨᒋᔭᐅᔪᔪᒥᑦ ᐅᖃᖅᓯᒪᒥᒻᒪᑦ 

ᐸᕐᓇᑕᐅᒍᑎᔅᓴᓂᑦ $2 ᒥᓕᐊᓂᑦ 

ᓄᖅᑲᖓᑎᑕᐅᓚᐅᖅᓯᒪᒻᒪᑕ 2016-17-ᒥ. 

ᐅᐱᓐᓇᕋᓂ ᑕᓪᓕᒪᑐᐃᓐᓇᐃᑦ ᐱᓕᕆᓂᐅᔪᐃᑦ 

ᕿᒥᕐᕈᐅᒍᓐᓇᕐᖓᑕ ᐊᕐᕌᒍᒥᑦ ᐊᑕᐅᓯᕐᒥᑦ ᑕᐃᒫᓪᓗ 

ᐸᕐᓇᒐᔅᓵᓗᐃᑦ ᓄᐊᑦᑐᐊᓗᑐᐃᓐᓇᐅᓕᓲᖑᕗᑦ.  

 

ᖃᓄᕐᓕᑕᐃᒪ ᐅᑉᐱᕈᓱᓐᓂᖃᖅᑭᓯ $1 ᒥᓕᐊᓐ 

ᐊᕐᕌᓂ ᐊᑐᕈᓐᓇᔪᓐᖏᓇᔅᓯ, 

ᐱᔭᕇᖅᓯᒍᓐᓇᔪᓐᖏᓇᔅᓯ, ᒫᓐᓇᓕ ᑕᐃᒪ 

ᐱᔭᕇᖅᓯᒍᓐᓇᓂᐊᖅᑐᒋᕕᓯ $1,042,000 

ᐊᑐᕇᕈᓐᓇᕐᓂᐊᖅᑐᒋᓪᓗᒍ, ᐊᑐᖅᑕᐅᒌᕐᓂᖅᑳ 

ᑖᓐᓇ ᑮᓇᐅᔭᖅ ᐊᕐᕌᒍᑦᑎᓐᓂᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑕᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑭᖑᓪᓕᕐᒥᓂᒃᑯᐊ 

ᑭᖑᕙᖅᓯᒪᔪᕈᓘᓚᐅᖅᓯᒪᔪᑦ ᐃᓕᓐᓂᐊᕐᕖᒃ ᒪᕐᕉᒃ 

ᐃᑭᓚᐅᖅᓯᒪᒻᒪᑎᒃ ᐊᒻᒪᓗ ᑕᐃᒃᑯᐊ 

ᑲᒪᒋᑲᐅᑎᒋᔭᕆᐊᖃᓚᐅᖅᓯᒪᓪᓗᑎᒃᑯ ᐃᑭᑦᑐᒥᓃᒃ 

ᐃᓕᓐᓂᐊᕐᕖᒃ. ᒫᓐᓇ ᑕᐃᒪ 

ᐊᓐᖑᑎᓇᓱᓕᑕᐃᓐᓇᖅᑐᒍᑦ ᐱᓕᕆᐊᒃᓴᑦᑎᓐᓄᑦ, 

ᐃᓘᓐᓇᖏᑦ ᐊᑐᖅᓯᒪᓐᖏᑕᕋᓗᐊᕗᑦ ᑕᒪᕐᒥᒃ 

ᐊᑐᕈᒫᕐᓂᐊᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᖃᑦᑕᖅᓯᒪᔭᕗᑦ ᐃᓱᒪᒋᓪᓗᒋᑦ $2 

ᒥᓕᐊᖑᓚᐅᖅᓯᒪᒻᒪᑕ ᐊᑭᑐᔪᖅᑐᕈᑏᑦ 2015-ᒥᑦ 

ᐊᒻᒪᓗ ᑖᒃᑯᓇᓐᖔᖅᑐᑦ $1.5 ᒥᓕᐊᓐ ᓯᕗᕐᖓᓂ 

ᖃᐅᔨᓴᐅᑎᓄᑦ ᐊᑐᖅᑕᐅᓂᐊᕐᒪᑕ.  

$1.6 ᒥᓕᐊᓐ ᓱᓕ ᑕᐃᒪᐃᑦᑐᒧᑦ 

ᐊᑐᖅᑕᐅᔪᒃᓴᒫᓐᖑᖅᑎᑕᐅᓯᒪᔪᑦ. 

ᐊᑐᕈᒫᕐᓂᐊᖅᓯᒪᓚᐅᖅᓯᒪᔫᒐᓗᐊᑦ ᐊᕐᕌᓂ 

ᓄᑕᐅᓐᖏᑦᑐᒥᑦ ᓄᑖᕐᒨᖅᑕᐅᖕᒪᑕ, ᑕᐃᒪᖃᐃ 

ᑕᐃᒃᑯᐊ ᐊᑐᖅᑕᐅᓪᓚᑦᑖᕋᓗᐊᖅᐸᑦ? ᐸᕐᓇᐅᑏᑦ 

ᒪᑯᐊ ᐃᓕᓯᒪᖕᒪᑕ ᐊᒻᒪᓗ  $1.8 ᒥᓕᐊᓂᒃ 

ᑐᒃᓯᕌᓕᖃᓕᕆᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᓐᓂᒃ.  

ᑭᓯᐊᓂ $556 ᒥᓕᐊᖃᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᓂᑦ ᐸᕐᓇᐅᑎᓄᑦ 

ᐊᑐᖅᑕᐅᔅᓴᐅᑕᐅᔪᓂᒃ ᐊᒻᒪ ᐃᓘᓐᓇᖏᑦ ᑕᐃᒃᑯᐊ 

ᐸᕐᓇᐅᑎᓄᑦ ᐊᑐᖅᑐᒃᓴᐃᑦ ᑮᓇᐅᔭᑦ 

ᐊᑐᖅᑐᕈᒥᓇᖅ. ᒥᔅ ᑭᒻᐳᓪ ᑖᔅᓱᒥᖓ 

ᐃᓚᓯᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᖃᑦᑎᐊᕆᐊᖃᖅᑐᒍᑦ ᑕᐃᒃᑯᐊ $2 ᒥᓕᐊᓐ 

ᐃᓚᒐᑦᑎᒃᑯᑦ. ᑕᒪᓐᓇ ᐊᑐᓚᐅᖅᓯᒪᓐᖏᑕᕗᑦ 

ᑭᓯᐊᓂ ᐸᕐᓇᐅᑏᑦ ᐋᖅᑭᔅᓯᒪᑦᑎᐊᖅᑐᓂᑦ 

ᐱᔪᒪᓚᐅᖅᓯᒪᒐᑦᑕ ᒪᑯᐊᓗ ᐊᓯᔾᔨᖅᑕᐅᔭᕆᐊᓖᑦ 

ᑎᑎᕋᐅᔭᒐᐃᑦ ᐊᒻᒪᓗ ᐱᓕᕆᐊᑦ ᑕᒪᒃᑯᐊ  

ᑲᒪᒋᔭᐅᑦᑎᐊᓂᐊᖅᐸᑕ ᓯᕗᕐᖓᓂ ᐸᕐᓇᐅᑏᑦ 

ᐱᔾᔪᑎᒋᓪᓗᒋᑦ ᐊᑐᖃᑦᑕᖅᑕᕗᑦ.  

 

ᐊᒻᒪᓗ ᑕᒪᓐᓇ ᓇᓗᓇᐃᖅᐸᓪᓕᐊᓇᓱᑦᑕᕗᑦ. 

ᑕᒪᑐᒪᓂ ᖁᕝᕙᑲᓐᓂᓂᐊᖅᑐᖅ ᑖᓐᓇ ᓄᑖᓂᑦ 

ᐱᓕᕆᐊᕆᔪᒪᔭᑦᑎᓐᓂᒃ ᐱᑕᖃᐅᕐᒪᑦ. $566 

ᒥᓕᐊᓐᓂᒃ ᐊᖅᑯᓵᕐᕕᐅᓂᐊᕋᑦᑕ. ᐄ, 

ᐊᑲᐅᓐᖏᓕᐅᕈᑎᒋᓚᐅᖅᓯᒪᔭᕋᓗᐊᕗᑦ ᑕᐃᒃᑯᐊ 

ᒪᕐᕉᒃ ᐃᓕᓐᓂᐊᕐᕖᒃ ᑭᓯᐊᓂ ᕿᓚᒥᑯᓗᒃ 

ᑎᑎᕋᐅᔭᖅᑕᐅᓚᐅᖅᓯᒪᔫᒃ ᒪᑭᒃᑲᓐᓂᕈᓐᓇᓂᐊᕐᒪᑎᒃ 

ᑕᐃᒃᑯᐊ ᐃᓕᓐᓂᐊᕐᕖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᕕᐊᓱᒃᖢᖓ ᑕᐃᒪᓐᓇ ᑭᐅᔭᐅᒐᒪ ᐊᒻᒪᓗ 

ᑐᑭᓯᐅᒪᓪᓗᖓ ᓵᓐᖓᓂᖅᓴᐅᓂᐊᓕᖅᑐᑦ ᓯᕗᕐᖓᓂ 

ᑕᒪᒃᑯᐊ ᐸᕐᓇᐅᑏᑦ ᐱᔭᕇᖅᑕᐅᖃᑦᑕᕈᓐᓇᓂᐊᕐᒪᑕ. 

 

ᑎᑎᖅᑲᖅᑖᕆᓚᐅᖅᑕᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓚᐅᖅᓯᒪᔪᒧᑦ ᕕᕝᕗᐊᕆ 28, 2014 

ᐅᖃᐅᓯᖃᖅᖢᓂ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑏᑦ ᑕᐃᔅᓱᒧᖓ ᐅᐃᕖᑦ 

ᐃᓕᓐᓂᐊᕐᕕᖓᓐᓄᑦ. ᑕᕝᕙ ᑎᑎᕋᖅᓯᒪᔪᐃᓐᓇᐃᑦ 

ᐊᑭᑐᔪᖅᑐᕈᑎᒃᓴᐃᑦ ᐱᕙᓪᓕᐊᔾᔪᓯᕆᓂᐊᖅᑕᖏᑦ 

ᐸᕐᓇᐅᑎᓕᐊᕆᓯᒪᔭᖏᑦ ᐊᒻᒪᓗ 

ᑖᒃᑯᐊᖑᓚᐅᖅᑎᓪᓗᒋᑦ 

ᖃᐅᔨᓴᖅᑕᐅᓂᐊᓚᐅᖅᑎᓪᓗᒍ ᐃᓚᓕᐅᔾᔭᐅᖁᓪᓗᒍ 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓄᑦ. ᓱᓖᓛᒃ 

ᐱᓚᐅᓐᖏᓚᕗᑦ ᐃᖃᓗᓐᓄᑦ ᑖᓐᓇ ᑐᕌᖓᔪᑦ 

ᐊᑭᑐᔪᖅᑐᕈᑎᔅᓴᓂ. ᐃᒻᒪᖃ ᑖᓐᓇ 

ᖃᓄᐃᓕᖓᓕᕐᒪᖔᖅ ᒥᓂᔅᑕ 

ᐅᓂᒃᑲᐅᓯᕆᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᑕᐃᓐᓇ ᐱᓕᕆᐊᕆᔪᒪᔭᕗᑦ ᒫᓐᓇ 

ᓄᖅᑲᖓᑎᑕᐅᑲᐃᓐᓇᖅᑐᖅ. 

ᑕᕝᕗᖓᖃᐃ? ᐊᖏᖃᑎᒌᒍᓐᓇᐃᓕᐅᖅᑲᒐᑦᑕ 

ᐃᒻᒪᖃ ᑖᓐᓇ ᐊᑲᐅᓐᖏᓕᐅᕈᑦ ᐊᓂᒍᕈᑦᑎᒃᑯᑦ 

ᑲᔪᓯᔪᓐᓇᖅᓯᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓂᕐᓗᒍᖃᐃ, ᖃᓄᖅ ᓯᕗᕐᖓᓂ 

ᐸᕐᓇᐅᑏᑦ ᑖᒃᑯᐊ 

ᐊᖏᖃᑎᒌᒍᑕᐅᒍᓐᓇᐃᓕᐅᖅᑲᕚᑦ ᐅᕝᕙᓘᓐᓃᑦ 

ᖃᓄᖅ ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒫᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᒃ 

ᑕᒪᓐᓇ ᐅᖃᐅᓯᕆᔪᒪᓐᖏᓇᒃᑯ ᐱᓗᐊᖅᖢᒍ 

ᐊᖏᖃᑎᒌᒍᓐᓇᐃᓕᔾᔪᑎᒋᔭᕗᑦ. ᑕᕝᕗᖓ 

ᐃᓱᓕᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᖅᑲᖅᑐᐃᕕᒃᑰᖅᑎᑕᐅᓯᒪᒃᐸᑦ ᑖᓐᓇ 

ᐊᐱᖅᑯᑎᒋᔭᐅᔪᓐᓇᓐᖏᑦᑐᖅ. ᒫᓐᓇ. 

ᑕᐃᒪᐃᓕᐅᖅᐲᑦ, ᒥᔅᑕ ᑯᓱᒐᖅ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᖅᑐᐃᕕᒃᑰᖅᑎᑕᐅᓐᖏᑦᑑᒐᓗᐊᖅ ᑭᓯᐊᓂ 

ᒪᓕᒐᕐᓂᐊᖅᑏᑦ ᐊᖅᑯᑎᒋᔭᐅᕙᓪᓚᐃᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᑭᓯᓇᑦᓯᐊᓕᕐᒪᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᓕᒐᕐᓂᐊᖅᑏᑦ ᑕᐃᒪᓐᓇ ᓈᓚᒃᑐᒃᓴᐅᕗᑦ.  

ᐱᐅᓐᖏᑦᑑᕙᓗᖕᒪᑦ ᑕᐃᒪᓐᓇ ᒪᓕᒐᕐᓂᐊᖅᑎᓂᒃ 

ᐊᑐᓕᖅᑎᓪᓗᒋᑦ. 

ᑭᓯᐊᓂ ᑖᓐᓇᐅᖅᑲᐅᑎᓪᓗᒍ ᐃᒻᒪᖄ 

ᐊᐱᖅᑯᑎᒋᒃᑲᓐᓂᕈᒪᓂᐊᓕᖅᑕᕋ ᑕᐃᓐᓇ ᖃᓄᖅᑐᖅ 

ᐅᖃᑦᑎᐊᓚᐅᕐᓚᒍ 

ᐱᐅᓐᖏᑦᑐᒧᐊᖅᑎᑦᑎᑦᑕᐃᓕᒪᓗᖓ.  

 

ᐃᒪᓐᓇᖃᐃ. ᑕᐃᒃᑯᐊ ᐱᓕᕆᐊᖑᔪᑦ ᓲᕐᓗ ᑕᐃᓐᓇ 

ᐅᐃᕖᑦ ᐃᓕᓐᓂᐊᕐᕕᖓᑦ ᐅᖃᐅᓯᕆᓗᒍ 

ᓇᑉᐸᓪᓗᐊᖏᓂᒃᑯᐊ ᑮᓇᐅᔭᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᓚᐅᖅᓯᒪᖕᒪᑕ ᐊᒻᒪᓗ 

ᓴᓇᔭᐅᓂᐊᖅᐸᑦ ᐅᓄᖅᑐᑦ ᑮᓇᐅᔭᑦ ᑲᓇᑕᐅᑉ 

ᒐᕙᒪᒃᑯᖏᓐᓃᕋᔭᖅᑐᖅᓴᐅᕗᑦ ᐃᑦᑕᕐᓂᓴᓕᕆᔨᒃᑯᑦ 

ᑲᓇᑕᒥ ᐃᒻᒪᖄ ᐊᖅᑯᑎᒋᔭᐅᓗᓂ. ᑕᒪᓐᓇ 

ᓄᖅᑲᖓᑎᑕᐅᑲᐃᓐᓇᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᖅᑖᕈᓐᓇᐃᓪᓕᐅᖅᑲᕕᓰ? ᐊᑲᐅᓐᖏᓕᐅᕈᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅᔭ ᐃᒻᒪᖄ ᑐᖏᓕᕋ ᑭᐅᓇᓱᖁᓂᐊᖅᐸᕋ 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑕᒪᓐᓇ ᐱᓕᕆᐊᕆᕙᓪᓕᐊᓕᖅᖢᑎᒃᑯᑦ 

ᑕᐃᓐᓇ ᐱᓕᕆᕝᕕᒃ ᒐᕙᒪᒃᑯᑦ ᐱᓕᕆᕝᕕᖓᑦ 

ᐊᖅᑯᑎᒋᖃᑦᑕᕋᒃᑯ ᑕᕝᕙᓐᖓᑦ ᐱᒋᐊᕈᑎᒋᓕᖅᖢᒍ 

ᑐᑭᓯᓇᓱᖕᓂᒃ ᐸᕐᓇᐃᓂᕐᓗ 

ᐱᒋᐊᖅᑎᑕᐅᖃᑦᑕᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᓂᐊᓕᖅᐸᕋ. ᐊᓯᐊᓄᖔᖅ ᓄᒃᑎᕐᓗᖓ.  

 

ᑲᓇᑕᒥ ᐃᒡᓗᓕᐅᖅᐸᓪᓕᐊᓂᕐᒧᑦ ᑮᓇᐅᔭᖃᕐᒪᑦ. 

ᒪᑯᐊ ᐊᒃᑕᕐᕖᑦ, ᓴᓗᒻᒪᖅᓴᐃᓂᖅ, 

ᓄᑖᓐᖑᕆᐊᖅᑎᑦᑎᓂᖅ, ᑕᒪᒃᑯᓄᖓ 

ᐊᑐᖅᑕᐅᕙᖕᒪᑕ. ᐃᖃᓗᐃᑦ ᓄᓇᓕᐸᐅᔭᖓᑦ 

ᑖᒃᑯᓇᓐᖓᑦ ᑮᓇᐅᔭᖅᑖᕋᓱᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᑕᐃᓐᓇ ᐊᒃᑕᕐᕕᒃ 

ᓄᒃᑎᖅᑕᐅᔪᓐᓇᕐᓂᐊᕐᒪᑦ. ᐊᒻᒪᓗ 25%-ᒥᒃ 

ᐃᓕᓯᓂᐊᖅᑎᓪᓗᒋᑦ ᓄᓇᓕᐸᐅᔭᐃᑦ ᑲᓇᑕᐅᑉ 

ᒐᕙᒪᒃᑯᖏᑦ ᓄᓇᕗᑦ ᒐᕙᒪᒃᑯᖏᑦᑎᒍᑦ.  

 

ᐃᒃᓯᕙᐅᑖᖅ, ᑭᓯᐊᓂ ᐊᖅᑯᓵᕐᓗᓂᐅᔭᕆᐊᖃᕋᔭᕐᒪᑦ 

ᑭᓱᒥᒃ ᑲᑦᑑᒥᔾᔪᑎᒃᓴᓂᒃ ᐱᑕᖃᖅᐹ? ᐅᕝᕙᓘᓐᓃᑦ 

ᑮᓇᐅᔭᑦ ᑕᐃᒃᑯᐊ ᐃᓯᖅᐸᓪᓕᐊᓂᖏᑦ 

ᑲᑦᑑᒥᔾᔪᑎᒃᓴᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᒥᒃ 

ᑕᑯᔾᔮᖅᑰᖏᑦᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᐊᑎᑦ ᑎᑎᕋᖅᓯᒪᔪᑦ ᒪᓕᒃᓱᒋᑦ, ᒥᔅᑐ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓄᐊᓚᐅᖅᑎᓐᓇᖓ ᐅᓇ ᒥᔅ ᑭᒻᐳᓪ 

ᐅᖃᖅᑑᔮᖅᑲᐅᖕᒪᑦ $566 ᒥᓕᐊᓐᒥ ᑮᓇᐅᔭᓂᒃ 

ᒪᓂᒪᑎᑦᑎᕕᐅᔫᔭᕐᕙᓗᒃᖢᓂ 

ᑐᑭᓯᓂᕐᓗᖅᑲᐅᕗᖓᓗᑭᐊᖅ. ᐃᒃᓯᕙᐅᑖᖅ 

ᐊᓯᓐᖑᑲᓪᓚᖕᒪᑦ. (ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑑᒐᓗᐊᑦ ᑖᒃᑯᐊ ᑮᓇᐅᔭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒧᑦ ᑕᐃᒃᑯᐊ ᓴᓂᕐᕙᒃᑕᐅᓯᒪᔫᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᑦ ᓱᓕ 

ᐊᑎᓕᐅᖅᓯᒪᓐᖏᑕᕗᑦ ᑭᓯᐊᓂ ᓄᓇᕗᒻᒧᑦ 

ᑐᕌᖓᓇᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓇᑦᓯᖅ.   

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ)ᑖᓐᓇ 

ᒥᓂᔅᑕᕆᔭᐅᔪᖅ ᓄᓇᖁᑎᒃᑲ ᓇᐅᔮᑦ ᐊᒻᒪᓗ ᓴᓪᓖᑦ 

ᐃᓕᓐᓂᐊᕐᕕᒃᑖᕆᐊᖃᓪᓚᕆᖕᒪᑎᒃ ᓇᐅᔮᑦ 

ᐃᓐᓄᒃᐸᓪᓕᐊᒐᓴᖕᓂᖅᐹᖑᔪᖅ ᓄᓇᕘᓕᒪᒥ. ᐊᒻᒪᓗ 

ᐱᖁᑎᕐᔪᐊᓂᒃ ᐱᑖᕆᐊᖃᖅᖢᑎᒃ ᒪᑯᐊ 

ᓄᓇᓯᐅᑎᖃᐅᑎᖃᕐᕖᑦ ᐃᒥᖅᑕᐅᑎᑦ ᐊᓇᖅᑕᐅᑎᑦ, 

ᐊᒻᒪᓗ ᒥᕝᕕᖕᒥ ᐅᑕᖅᑭᕕᒃ ᑖᓐᓇ ᑕᐃᔭᐅᖅᑲᐅᖕᒪᑦ 

ᒥᔅ ᑭᒻᐳᓪᒧᑦ. ᐃᒻᒪᖄ ᑖᓐᓇ 

ᐅᓂᒃᑲᐅᓯᕆᒃᑲᓐᓂᑲᐃᓐᓇᕐᓕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᑦ 

ᐊᑕᐅᓯᐅᓐᖏᑦᑐᓄᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ 

ᐱᓕᕆᐊᕆᔪᒪᔭᕗᑦ. ᑕᐃᒃᑯᐊ ᐊᓯᖏᑦ 

ᑖᒃᑯᑎᒎᓇ ᑮᓇᐅᔭᖃᖅᑎᑕᐅᔪᓐᓇᓐᖏᖦᖢᑎᒃ 

ᐃᓚᓕᐅᕐᓗᒍ ᐃᓕᓐᓂᐊᕐᕖᑦ. 

ᐃᒻᒪᖄ ᒥᔅ ᑭᒻᕘᓪᑉ ᐃᓚᒃᑲᓐᓂᕈᓐᓇᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᐱᖓᓱᐃᓕᖓᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖃᑦᑕᖅᑐᑦ $556 ᒥᓕᐊᓐ. ᑭᓱᑦ 

ᐃᒥᕐᒧᑦ ᐃᒥᕐᓗᖕᒧᑦ ᐱᕐᓗᐊᕿᓂᕐᒧᑦ 

ᐆᒻᒪᖅᑯᑎᓕᕆᓂᕐᒧᑦ ᐊᒻᒪ ᐊᐃᑉᐸᖓ 

ᐃᓅᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᑦ ᑐᕌᖓᖦᖤᖅᐳᑦ. 

ᑭᓱᑐᐃᓐᓇᖅ ᓲᕐᓗᒃ ᓱᓕᔪᓄᑦ ᑕᐃᒃᑯᐊ 

ᑭᒡᓕᓯᓂᐊᖅᑏᑦ ᐊᖅᑯᑎᒋᓗᒋᑦ 

ᑮᓇᐅᔭᖅᑖᕈᑎᒋᔪᓐᓇᖅᑕᕗᑦ. ᐊᖅᑯᑏᑦ ᒪᑯᐊᓗ 

ᖃᕋᓴᐅᔭᒃᑯᑦ ᐃᑭᐊᖅᑭᕕᓕᕆᔾᔪᑏᑦ. 

ᑐᑭᓯᓇᖅᓯᑦᑎᐊᖅᑐᑦ ᐃᓛᒃ 

ᐃᓕᓐᓂᐊᕐᓂᓕᕆᓂᕐᒧᓪᓗ ᐋᓐᓂᐊᕕᖕᓄᓪᓗ 

ᑐᕌᖓᔪᓄᑦ ᐊᑐᖅᑕᐅᔪᓐᓇᓐᖏᑦᑐᑦ. ᓄᓇᕗᒻᒧᑦ 

ᑐᕌᖓᔪᓄᑐᐊᖅ ᐋᖅᑭᒃᓯᒪᖕᒪᑕ. ᒪᑯᐊ ᓄᓇᕗᑦ 

ᐊᔾᔨᐅᓐᖏᓐᓂᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ $556 

ᒥᓕᐊᓐᖑᓂᕋᖅᑕᖓ ᖃᖓᓕᑭᐊᖅ ᑖᒃᑯᐊ 

ᐱᓕᕆᕝᕕᒃᑯᑦ ᐊᖏᖃᑎᒌᒍᒫᖅᐸᑦ ᑖᔅᓱᒥᖓ 

ᐊᑎᓕᐅᕐᓗᑎᑦ ᐅᕙᑦᑎᓐᓄᓪᓗ ᒪᓂᒻᒥᔭᐅᓕᕐᓗᓂ 

ᑖᓐᓇ ᑮᓇᐅᔭᖅ? ᑕᒪᒃᑯᐊ ᓄᓇᓖᑦ ᖃᓄᖅ, 

ᐱᖁᑎᑖᕈᑎᓂᑦ ᐊᔪᖅᓴᓪᓚᕆᖃᑦᑕᕋᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᓕᐅᕈᔪᒥᓇᖅ 

ᐅᐱᕐᖔᖅ. ᐅᐱᕐᖔᖅ ᐊᑎᓕᐅᕆᓛᕈᓇᖅᑐᒍᑦ. 

ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᕼᐃᕙᐅᑖᖅ. ᒥᓂᔅᑕ 

ᑐᓐᖓᕼᐅᒋᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᕼᐃᕗᓪᓕᖅᐹᖅ ᑖᓐᓇ ᐊᐱᖅᑯᑎᒋᕼᐅᐊᒐᕋ, 

ᖃᒪᓂ’ᑐᐊᕐᒥ ᒪᐃᔭ ᐊᒻᒪ ᕼᐋᒻᓚᑦ ᑲᑎᒪᔨᖏᑦ 

ᓄᑖᓐᖑᓚᐅᕐᒪᑕ. ᑕᒪᒃᑯᐊ ᐱᖁᑎᕐᔪᐊᑦ ᓄᓇᓕᒻᒥ 

ᐊᖑᓐᓂᐊᖅᑕᐅᕼᐅᐊᖅᑐᑦ ᐊᓪᓚᓐᖑᕆᐊᓚᐅᕐᒪᑕ 

ᑲᑎᒪᔨᓐᖑᕐᒪᑕ. ᑖᒻᓇ ᐃᓚᖓ 

ᕼᐃᕗᓪᓕᖅᐸᐅᖃᑕᐅᑎᑕᐅᕼᐃᒪᔪᖅ ᖃᒪᓂ’ᑐᐊᕐᒥ 

ᐅᔭᕋᑦᑕᕆᐊᖃᓕᖅᑎᓪᓗᒍ ᐊᒃᑕᕐᕕᒃ, ᐊᒃᑕᕐᕕᖕᒧᑦ 

ᐊᓂᑦᓯᓂᖅ, ᐊᒻᒪᓗ ᑯᕕᑦᑕᕐᕕᒃ ᐊᑕᐅᕼᐃᐅᖕᒪᑦ 

ᐊᕙᓗᕼᐃᒪᑉᓗᓂ. ᓅᑦᓱᐊᖅᕼᐃᒪᖕᒪᑦᑐᑦ ᓄᓇᓕᒻᒥ 

ᒐᕙᒪᓕᕆᔨᒃᑯᓪᓕ ᖃᓄᖅ ᐃᑲᔪᖅᑑᓪᓗᐊᕋᔭᖅᐸᑦ 

ᑕᒪᑦᓱᒪᐅᑉ ᒥᒃᓵᓄᑦ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑐᓐᖓᓱᒃᑎᒃᐸᖕᒪ. ᑖᒃᑯᐊ 

ᓄᓇᓕᖕᓂ ᐱᖁᑎᕐᔪᐊᑉ ᒥᒃᓵᓄᑦ ᐸᕐᓇᖕᓃᑦ 

ᑎᑎᖅᑲᖁᑎᖃᐅᕐᒪᑕ ᓄᓇᓖᑦ ᐱᖁᑎᕐᔪᐊᓄᑦ 

ᑮᓇᐅᔭᑦ, ᑕᐃᒃᑯᑎᒎᓇ ᓯᕗᒻᒧᖅᐸᓪᓕᐊᒃᐸᔾᔪᑦ 

ᐅᕙᒍᑦᑕᐅᖅ ᐃᑲᔪᕐᓂᐊᖅᐸᕗᑦ ᑕᒪᓐᓇ 

ᑲᔪᓯᑎᑉᐸᓪᓕᐊᔪᓐᓇᖁᓗᒍ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ, ᒥᓂᔅᑕᐅᑉ 

ᑭᐅᔾᔪᑎᒋᔮᒻᓄᑦ. ᑕᐃᒪ 

ᓅᑦᓯᕼᐅᐊᖅᐸᓪᓕᐊᓂᐊᖅᐸᑕ ᑖᒻᓇ ᓄᓇᒥ 

ᕿᓂᕐᓂᖅ, ᓄᓇᓕᐅᑉ ᐃᓗᐊᓃᓐᓇᔭᕐᓂᐊᕐᒪᑦ  

ᓇᓗᓇᓐᖏᒻᒪᑦ, ᓄᓇᓕᐅᑉ ᐃᓗᐊᑕ ᑭᒡᓕᖓᓂ. 

ᖃᓄᖅ, ᑕᒪᓐᓇ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

   120 

ᐱᓕᕆᐊᖑᕙᓪᓕᐊᑲᐅᑎᒋᓇᔭᕐᒪᖔᑦ 

ᑐᑭᕼᐃᓗᐊᓕᖅᐳᖓ. ᒪ’ᓇ,ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᓐᓇ ᓄᓇᓕᖕᓂ 

ᐱᓕᕆᐊᖑᖁᔭᐅᔪᖏᑕ ICSP ᐃᓗᐊᒍᑦ 

ᑲᔪᓯᕙᓪᓕᐊᓂᖓ ᒪᓕᒡᓗᒍ ᑕᐃᑰᓈᖅᐸᑦ ᑕᒪᓐᓇ 

ᐃᑲᔪᖅᐸᓪᓕᐊᔪᓐᓇᕋᔭᖅᐸᕗᑦ. ᑕᐃᒻᓇ ᖃᑯᒍ 

ᑎᑭᓐᓇᔭᕐᒪᓇᖔᑦ ᐊᒻᒪ ᖃᑯᒍ ᓯᕗᓪᓕᐅᓕᕋᔭᕐᒪᖔᑦ 

ᓇᓗᓇᑐᐃᓐᓇᖅᐳᖅ ᒫᓐᓇ. ᑭᓯᐊᓂ 

ᓯᕗᒻᒧᒃᐸᓪᓕᐊᓇᔭᖅᐳᖅ ICSP-ᖏᑦ ᒪᓕᒡᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒪ’ᓇᓗ 

ᑭᐅᔾᔪᑎᒋᔭᕐᓂᒃ. ᐅᓇᑦᑕᐅᖅ 

ᐅᔭᕋᑦᑕᕆᐊᖃᓕᖅᑎᓪᓗᑕ ᐊᑐᓪᓚᕆᖃᑕᐅᓕᕐᒪᑦ 

ᓄᓇᓕᒋᔭᑉᑎᓐᓄᑦ. ᑭᓯᐊᓂᓕᑉᑕᐅᖅ 

ᓇᓂᕼᐃᕼᐃᒪᔭᕆᐊᖃᕐᓂᐊᒥᒻᒪᑕ ᑯᕕᕋᖅᑕᕐᓂᑰᔪᓂᑦ 

ᑕᒪᒃᑯᐊ ᑯᕕᕋᖅᑕᕐᓂᑰᔪᑦ ᓄᓇ, ᖃᓄᖅ, ᓄᓇ 

ᐊᓂᑎᐅ ᓴᓗᒻᒪᓴᖅᑕᐅᔭᕆᐊᖃᕐᓚᐅᖅᑐᖅ 

ᑯᕕᕋᖅᑕᕐᓂᑰᕐᓂᑯᒧᑦ ᐅᖅᓱᕐᒧᓪᓘᓐᓃᑦ 

ᐅᖅᓱᐊᓗᒻᒧᓪᓘᓐᓃᑦ ᓄᓇᓖᑦ ᕼᐋᒻᓚᑦ ᑲᑎᒪᔨᖏᑦ 

ᐃᕼᐅᒪᕼᐃᒪᖕᒪᑕ ᐃᒻᒥᒎᕐᓗᓂ 

ᓴᓗᒻᒪᖅᕼᐊᒐᐅᕙᓪᓕᐊᖅᑕᐅᔭᕐᓗᓂ.  

 

ᒪᓕᒐᓕᐅᖅᑎᐅᓚᐅᖅᑎᓪᓗᖓᓗ ᐅᓇ 

ᐊᒃᓱᕉᑎᒌᓐᓇᕋᑉᑯ, ᖃᒪᓂ’ᑐᐊᕐᒥ ᓱᒃᑳᓕᕆᕝᕕᒥᓂᖅ 

ᓄᓇᕕᓂᖓ ᑯᕕᕋᖅᑕᕐᕕᐅᓂᑰᓯᒪᒻᒪᑦ ᐅᖅᓱᐊᓗᖕᒥᒃ. 

ᐃᒻᒥᒍᑦᑕᐅᖅ ᕼᐊᓗᒻᒪᖅᕼᐊᕐᕕᖕᒥᒃ 

ᐱᑖᕆᐊᖃᕐᓂᐊᕐᒥᖕᒪᑦ ᑕᒪᓐᓇ ᐃᓂᒃᓴᖓᓂᑦᑕᐅᖅ 

ᐱᔭᕆᐊᑐᓂᐊᕐᒪᑦ ᓇᓗᓇᓐᖏᒻᒪᑦ. ᐅᐊᑦᓯᐊᖅ 

ᒥᓂᔅᑕ ᐅᖃᕐᒪᑦ ICSP-ᑯᓐᓂ ᐃᓚᐅᖃᑕᐅᓇᔭᕐᒪᖔᑦ 

ᑐᑭᓯᒍᐊᖅᐳᖓ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᓐᓇ 

ᐊᐱᖅᑯᑎᒋᔭᐃᑦ. ᐄ, ᑕᒪᒃᑯᐊ  

ᐱᓕᕆᖃᑎᒋᓚᐅᖅᓯᒪᒐᑉᑎᒍᑦ ᑕᒪᒃᑯᐊ 

ᐃᑭᒃᑲᖅᑐᓕᕆᔨᒃᑯᑦ ᑕᒪᑐᒥᖓ ᐅᖃᐅᓯᕆᔭᖅᐱᑦ 

ᒥᔅᓵᓄᑦ ᑕᒪᓐᓇ ᓄᓇ ᒪᓂᕋᖅ 

ᑯᕕᕝᕕᐅᖃᑦᑕᕐᓂᑰᑎᓪᓗᒍ ᑕᒪᒃᑯᓄᖓ 

ᐅᖅᓱᐊᓗᓐᓄᑦ. ᑖᒃᑯᐊ ᐊᐅᔭᖅ ᑕᐃᒪ 

ᐅᑉᓛᖅᑕᐅᕙᓪᓕᐊᓂᐊᕐᒪᑕ ᓄᓇᓖᑦ ᑕᒪᕐᒥᒃ 

ᑕᒪᒃᑯᐊ ᐅᖃᐅᓯᕆᒃᑲᓐᓂᕈᓐᓇᓂᐊᖅᐸᕗᑦ ᐃᒻᒪᖃ 

ᕿᒥᕐᕈᓗᑎᒍᓪᓗ ᑕᐃᑯᖓ ᖃᒪᓂ’ᑐᐊᕐᒨᕈᑉᑕ ᑕᒪᕐᒥᒃ 

ᐅᖃᐅᓯᕆᔮᒃᑭᒃ ᐃᒻᒪᕐᑳ ᑕᐃᑲᓂ 

ᐅᖃᐅᓯᕆᒃᑲᓐᓂᕈᓐᓇᕋᔭᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓇᕐᒫᖅᖢᒍ ᒥᓂᔅᑕ. ᖁᕕᐊᓇᑯᓂ 

ᖃᒪᓂ’ᑐᐊᕐᒧᐊᕈᒫᕐᓂᖅᐸᑕ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑕᒪᒃᑯᓂᖓ ᐅᖃᐅᓯᕆᔭᑉᑎᓐᓂᒃ 

ᑎᑯᓴᐃᓗᖁᓕᑎᑦ ᑐᑭᕼᐃᒋᐊᕐᒫᕐᓗᑎᑦ ᕼᐋᒻᓚᑦ 

ᑲᑎᒪᔨᖏᓐᓂᒃ. 

 

ᐅᓇᓕ ᐊᕼᐃᐊᓄᐊᕐᒥᓗᖓ, ᐅᑯᓇᓂ 

ᑮᓇᐅᔭᖅᑑᑎᓂ ᒥᑭᔫᑎᓄᑦ ᐱᖁᑎᕐᔪᐊᓄᑦ, ᐃᓛᒃ 

ᐱᖁᑎᐊᓛᕐᓗᑎᑦ ᒥᑭᔫᑎᓄᑦ. ᖃᒪᓂ’ᑐᐊᕐᒥ 

ᐃᑯᐊᓪᓚᑦᑐᓕᕆᔨᒃᑯᖏᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐋᓐᓂᖅᑐᓕᕆᔨᒃᑯᓐᓂ 

ᐃᑯᐊᓪᓚᑦᑐᓕᕆᕝᕕᐅᑉ ᐃᒡᓗᕐᔪᐊᖓ. 

ᓇᓗᓇᐃᔭᐃᓚᐅᖅᕼᐃᒪᒻᒪᑦ ᐋᓐᓂᖅᑐᓕᕆᔨᒃᑯᑦ 

ᑕᐃᒃᑯᐊ ᐊᓐᓄᕌᖏᑦ ᑐᖅᑰᒪᑦᓯᐊᕐᓂᖏᓐᓂᑦ 

ᐃᕼᐅᒫᓘᑎᖃᖅᖢᓂ 

ᐋᖅᑭᒃᓱᖅᑕᐅᔭᕆᐊᖃᕐᓂᖏᓐᓂᑦ ᑕᐃᒃᑯᐊ 

ᐊᓐᓄᕌᖏᑦ ᓂᕕᓐᖓᑦᓯᐊᕆᐊᖃᖅᖢᑎᑦ 

ᓈᑦᑐᖃᓗᕿᓐᓂᐊᖏᒻᒪᖔᑦ. ᑖᓐᓇ ᒥᑭᔫᑎᓄᑦ 

ᐱᖁᑎᕐᔪᐊᓂᑦ ᐃᑲᔪᖅᑕᐅᓇᔭᕐᒪᖔᑕ ᖃᒪᓂ’ᑐᐊᕐᒥ 

ᐃᑯᐊᓪᓚᑦᑐᓕᕆᕝᕕᒃ ᐃᐸᒋᑦᓯᐊᕐᓗᓂ 

ᐃᑦᑕᕆᐊᖃᕋᓗᐊᕐᒪᑦ. ᑖᓐᓇ ᐊᐱᖅᓲᑎᒋᓕᖅᐸᕋ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓇ 

ᑮᓇᐅᔭᓂᒐᔭᓐᖏᑦᑐᖅ ᓱᓇᒥᒃ ᓇᑉᐸᐃᖏᒻᒪᑕ. 

ᐃᒻᒪᖃ ᐊᓯᐊᒍᖔᖅ ᑮᓇᐅᔭᓂᑦᑕᐅᔪᓐᓇᑐᒃᓴᐅᔪᖅ 

ᑕᒪᒃᑯᓄᖓ ᑐᖅᑯᖅᓯᕕᓐᓂᒃ ᓂᕕᓐᖓᕕᓐᓂᓪᓗ 

ᐃᓕᐅᖅᑲᐃᓂᕐᒥᒃ. ᐊᓯᐊᒍᑦ ᑮᓇᐅᔭᓂᑦᑕᐅᓇᔭᖅᑐᖅ 

ᑕᕝᕘᓇᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ.  

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒪ’ᓇᓗ, 

ᒥᓂᔅᑕ ᑐᑭᓯᓇᑦᓯᐊᖅᖢᒍ ᑭᐅᒐᕕᑦ. ᐅᓇᓕ 

ᐊᐳᖅᑯᑎᒋᕼᐅᐊᓕᖅᐸᕋ ᐅᕙᓂ ᐅᑯᓇᓂ ᑎᑎᖅᑲᓂ 

ᑕᐅᑐᒃᖢᒍ J-4-ᒥ. ᐊᓪᓕᖅᐹᑦᓯᐊᒥᐊᓂ ᐅᑯᐊ 

ᖃᑉᓗᓈᑐᑦ ᐊᑦᑎᒌᑦᑐᑦ ᑎᑎᕋᖅᕼᐃᒪᔪᑦ ᒪᓪᕉᒻᒪᓂᒃ. 

(ᑐᓵᔨᑎᒍᑦ) ᐊᒻᒪ ᑖᒃᑯᐊ ᐃᓚᖓ 1, ᐃᓚᖓ 2, 

ᑖᒃᑯᓂᖓ ᑕᖏᓕᖕᓄᑦ ᐃᒋᑦᑎᕕᒃ. 

(ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᔭᐃᔫᓪᓗᐊᖅᐸᑦ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᓐᖏᒻᒪᑕ, ᑖᓐᓇ 

ᐊᒡᒍᖅᑐᖅᓯᒪᑉᐸᑦ ᑲᑎᓯᒪᑉᐸᑦ, ᐊᕐᕕᐊᑦ, 

ᑲᖏᖅᑐᒑᐱᒃ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ. 

ᐊᒻᒪᓗ ᐊᒡᒍᖅᑐᖅᓯᒪᑉᐸᑦ ᑲᑎᓯᒪᑉᐸᑕ 3, ᐃᓪᓗᓕᒃ, 

ᓴᓂᕋᔭᒃ, ᑎᑭᕋᕐᔪᐊᖅ ᐊᒻᒪᓗ ᓴᓂᑭᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᓴᕈᒪᑐᐃᓐᓇᕐᓂᖅ, ᐊᓯᖓᓂ 

ᐱᑕᖃᕆᕚ ᓯᕗᓂᒃᓴᑦᑎᓐᓂᑦ ᐊᑐᖅᑕᐅᓂᐊᖅᐹ, 

ᑭᕙᓪᓕᕐᒥᑦ ᐊᒡᒍᖅᑐᖅᓯᒪᓂᖅᑕᖃᕐᓂᐊᖅᐹ 

ᑭᕙᓪᓕᕐᒥᑦ, ᐊᑐᖅᑕᐅᓂᐊᖅᑐᓂᒃ ᑭᕙᓪᓕᕐᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᑐᖅᓯᒪᓂᖓ 2 

ᑕᖃᕐᒥᔪᖅ. 

 

>>ᐃᒡᓚᖅᑐᑦ 

 

ᑭᒻᒥᕈᑦ, ᐅᖅᓱᖅᑑᖅ, ᐸᖕᓂᖅᑑᖅ, ᑕᓗᕐᔪᐊᖅ ᐊᒻᒪᓗ 

ᑲᖏᖅᖠᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. 

ᐊᐱᖅᓱᕆᐊᕈᒪᔪᖓ ᓯᕗᕐᖓᒍᑦ 

ᐸᕐᓇᐃᔭᖅᐸᒌᕐᓂᕐᒧᑦ ᐊᑐᖅᑕᐅᓲᓂᒃ 

ᐱᕙᓪᓕᒋᐊᕈᑎᓂᒃ.  

 

ᒥᓂᔅᑕ ᖁᔭᓐᓇᒦᕈᒪᔭᕋ ᑐᓂᓯᓚᐅᕐᒪᑦ 

ᓇᐃᓈᖅᓯᒪᔪᓂᒃ ᖃᓄᖅ ᑖᒃᑯᐊ 

ᐊᑐᖅᑕᐅᓐᓂᕐᒪᖔᑕ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐃᔾᔪᑏᑦ.  

 

ᑮᓇᐅᔭᐃᑦ ᑖᒃᑯᐊ ᒪᓕᑦᑐᒋᑦ ᓈᓴᐅᑏᑦ 

ᐊᑐᖅᑕᐅᖏᓐᓂᑯᐃᑦ $1.6-ᖑᓂᐊᕋᓱᒋᔭᐅᖕᒪᑕ 

ᓯᕗᕐᖓᒍᑦ 

ᐸᕐᓇᐅᒍᑎᐅᕙᒌᒍᑎᐅᖃᑦᑕᕐᓂᐊᓚᐅᖅᑐᐃᑦ, 

ᒥᒃᓴᐅᓴᒃᓯᒪᓪᓗᑎᓪᓗ ᐊᕝᕙᖓᓂ 

ᒥᓕᐊᖑᓂᐊᕋᓱᒋᒍᓯᐅᒃ ᐊᕐᕌᒍᒋᔭᑦᑎᓐᓄᑦ.  

 

ᒪᒥᐊᓇᖅ, ᑕᒻᒪᕐᓗᖓ ᓄᑖᖑᓗᐊᒧᑦ ᐊᐱᕆᒍᒪᔭᕋ 

ᖃᓄᐃᒻᒪᑦ $1.5 ᐱᓕᕆᐊᖃᖅᐱᓯ, $1.6 ᒥᓕᐊᓂᒃ 

ᐸᕐᓇᐅᑎᒃᓴᓂᒃ ᐱᓯᒪᓪᓗᓯ? ᑮᓇᐅᔭᐃᓪᓘᓐᓃᑦ  

ᑖᒃᑯᐊ ᐊᑐᖅᑕᐅᓚᐅᓐᖏᑦᑐᑦ ᐊᕝᕙᖏᑦ $.5 

ᒥᓕᐊᓐ, ᖃᓄᐃᒻᒪᑦ ᑭᓐᖒᒪᒃᖤᖅᐱᓯ $1.8 

ᒥᓕᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ. ᐃᒻᒪᖃ ᐃᓗᓕᑯᓘᔭᖏᓐᓄᑦ ᒥᔅ 

ᑭᒻᐳᓪ ᑭᐅᖁᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑖᒃᑯᐊ $1.6 ᒥᓕᐊᓐ ᓂᕆᐅᑦᑕᕗᑦ 

ᐊᑐᖅᑕᐅᓂᐊᕋᓱᒋᓐᖏᑕᕗᑦ ᑕᐃᒃᑯᓄᖓ  

ᐊᑦᑐᐊᓂᖃᓐᖏᑦᑐᑦ ᐸᕐᓇᑕᐅᔭᕇᖅᓯᒪᔪᑦ ᑕᐃᒃᑯᐊ 

ᐱᓕᕆᐊᒃᓴᑦ ᐸᕐᓇᐅᑎᖃᓕᕇᖅᑐᑦ 

ᑕᕝᕗᖓ ᓄᑦᑎᖅᑕᐅᖁᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᖅᑲᐅᖕᒪᑕ. ᑕᐃᒃᑯᐊ ᓄᑖᑦ 7-ᐅᒻᒪᑕ 

ᐱᓕᕆᐊᒃᓴᐃᑦ ᑖᒃᑯᐊ $1.8 ᒥᓕᐊᓐ ᑖᒃᑯᓄᖓ 

ᐊᑐᖅᑕᐅᓂᐊᖅᑐᑦ.  

 

ᖄᒃᑲᓐᓂᐊᒍᑦ $566 ᒥᓕᐊᓐ ᐊᑐᖅᑕᓂᐊᖅᑐᑦ 

ᐅᐱᕐᖔᖅ ᐊᑎᓕᐅᕈᑕᐅᖁᓂᐊᖅᑑᒐᓗᐊᑦ 

ᐱᒋᐊᕈᒪᓪᓗᑎᒍᑦ. ᐅᑎᒃᑲᓐᓂᕆᐊᖃᖅᑐᒍᑦ ᑖᒃᑯᐊ 

ᐱᓕᕆᐊᒃᓴᐃᑦ ᐱᓕᕆᕖᑦ ᑲᔪᓯᑎᑕᐅᑦᑎᐊᖁᓪᓗᒋᑦ. 

ᑮᓇᐅᔭᐃᑦ ᐊᑐᖅᑐᑦ ᐱᔭᕆᐊᖃᕋᑦᑎᒍ 

ᐸᕐᓇᒃᑕᐅᖁᓪᓗᒋᑦ ᑕᐃᒃᑯᐊ $566 ᒥᓕᐊᓐ. 

 

ᐃᒻᒪᖃ ᐃᓱᒫᓘᑎᒋᔭᐅᔪᑦ ᐃᖅᑲᓇᐃᔭᖅᑎᑭᒃᓴᕐᓂᖅ. 

ᐅᕙᒍᑦᑕᐅᖅ ᑕᐃᒪᓐᓇ ᐱᓕᕆᓇᓱᒻᒥᔪᒍᑦ 

ᐃᖅᑲᓇᐃᔭᖅᑎᑭᒃᓴᕐᓂᖅ ᑕᒪᓐᓇ ᐋᖅᑭᒐᓱᑦᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᒃᑲᓐᓂᕐᓂᐊᓕᖅᐳᖓ 

ᖃᓄᐃᓕᐅᖅᓯᒪᓕᖅᐱᑦ ᐃᖅᑲᓇᐃᔭᖅᑎᔅᓴᒃᓯᐅᖅᑐᓯ, 

ᖃᓄᑎᒋᓗ ᑮᓇᐅᔭᓂᒃ ᐊᑐᕐᓂᖃᕐᓂᐊᖅᐱᓯ 

ᑖᒃᑯᓂᖓ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐊᒡᒋᖅᑐᒥᑦ 

ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑕᕗᕉ 

ᑭᐅᖁᓂᐊᖅᐸᕋ ᐊᐱᖅᑯᑎᒋᔭᐅᔪᒧᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.

ᒥᔅᑕ ᑕᕗᕉ. 

 

ᑕᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᐸᕐᓇᐃᓂᐅᑉ ᒥᒃᓵᓄᑦ 

ᐊᒻᒪᓗ ᐊᔾᔨᒌᓐᖏᓐᓂᕆᔭᖏᑦ ᑕᒪᒃᑯᐊ 

ᑐᒃᓯᕋᖅᑕᐅᖃᑦᑕᖅᓯᒪᔪᑦ ᑮᓇᐅᔭᖅᑐᕈᑎᒃᓴᓄᑦ 

ᖃᔅᓯᑖᓚᓂᓪᓗ ᐊᑐᖅᓯᒪᒻᒪᖔᑕ ᐊᑭᑐᔪᓄᑦ.  

 

ᐃᓚᖏᑦ ᑕᐃᒃᑯᐊ ᐅᖃᖃᑎᒋᓯᒪᓕᖅᑕᕗᑦ ᒫᓐᓇ 

ᐱᓕᕆᐊᒃᓴᖅ ᐸᕐᓇᐅᑎᓄᐊᖁᓪᓗᒋᑦ ᐃᓕᓴᖅᓯᓗᑎᒃ 

ᐃᒻᒪᖃ 12-ᓂᒃ 18-ᓄᑦ ᑕᖅᑭᓄᑦ 

ᐸᕐᓇᐃᑦᑎᐊᕆᐊᖃᕋᑦᑕ ᒫᓐᓇ ᐱᒋᐊᕐᓂᖓᓂ 

ᓴᓂᕐᕙᐃᔭᕆᐊᖃᕋᑦᑕ ᑮᓇᐅᔭᐃᑦ. ᑖᒃᑯᐊ 

ᐊᔾᔨᒋᓐᖏᓐᓂᕆᔭᖓ ᐅᔾᔨᕆᖃᑦᑕᖅᑕᕗᑦ ᐃᒻᒪᖃ 

$100,000 ᐅᕝᕙᓗ $200,000-ᓂᒃ ᓴᓂᕐᕙᐃᒍᑦᑕ 

ᐊᑐᓂ ᐸᕐᓇᐃᓂᕐᒧᑦ ᐃᓕᓴᖅᓯᔪᖅ 12-18 ᑕᖅᑮᑦ 

ᐃᓗᐊᓂ ᑖᒃᑯᐊ ᐱᓕᕆᐊᒃᓴᐃᑦ 

ᐸᕐᓇᐅᑎᓕᐅᕐᓂᐊᕐᒪᑕ ᖃᐅᔨᓴᖅᑕᐅᖃᑦᑕᕐᓗᑎᑦ 

ᓇᓂ ᐃᓂᖃᕋᔭᕐᒪᖔᑕ ᐊᔾᔨᒌᔭᖏᑦ.  

 

ᐊᔾᔨᒌᓐᖏᓐᓂᕆᔭᖏᓪᓗ ᐊᑭᒋᓂᐊᖅᑕᖏᑕ 

ᐊᒻᒪᓗᑦᑕᐅᖅ ᓄᓇᒥ ᕿᒥᕐᕈᓇᒋᐊᖃᖃᑦᑕᕋᑦᑕ  

ᐱᓕᕆᕝᕕᐅᓂᐊᖅᑐᓄᑦ ᑖᒃᑯᐊ $50,000-ᓂᒃ 

$150,000-ᓄᑦ ᐊᑭᖃᓲᖑᒻᒪᑕ ᑕᐃᒃᑯᐊ 

ᐃᓂᒃᓴᐅᓂᐊᖅᑐᓂᒃ. ᒪᕐᕉᓐᓂᒃ ᐱᖓᓱᓂᓪᓘᓐᓃᑦ 

ᕿᒥᕈᑦᑕ ᐃᒻᒪᖃ ᐱᓕᕆᕝᕕᐅᓂᐊᖅᑐᖅ 

ᓴᓂᕐᕙᑦᑕᐅᓯᒪᒻᒪᑕ $200,000-ᓂᒃ 

ᖃᐅᔨᒪᓐᖏᒃᖢᑎᑦ ᖃᓄᖅ ᐊᑭᖃᖅᑎᒋᓂᐊᕐᒪᖔᖅ 

ᖃᐅᔨᓴᖅᑕᐅᔾᔪᑎᖓᓄᑦ ᓄᓇᐅᑉ. ᑖᒃᑯᐊ ᑕᕝᕙ 

ᐱᔾᔪᑎᒋᓪᓗᒋᑦ ᐱᓕᕆᐊᒃᓴᐅᔪᑦ ᐃᓚᖏᑦ 

ᐱᒋᐊᕈᑎᖃᕆᐊᖃᓲᖑᒻᒪᑕ. ᑭᓱᓂᑦ 

ᐊᑭᑐᔪᖅᑐᕈᔅᓴᐃᑦ ᐃᓗᐊᓂ ᐊᕐᕌᒎᑉ 

ᖃᐅᔨᓴᐃᑎᓪᓗᒋᑦ ᐸᕐᓇᐃᓗᑎᑦ ᑕᐃᒪᓐᓇ 

ᖃᐅᔨᓴᐃᓂᖅ ᐊᑭᑐᔪᐋᓗᖃᑦᑕᕐᒪᑦ ᐱᓕᕆᐊᒃᓴᓄᑦ.  

ᐃᒻᒪᖃ $150,000-ᓄᑦ ᑕᖅᑭᓄᑦ ᖁᓕᓄᑦ. 

 

ᑕᐃᒪᓐᓇ ᑲᔪᓰᓐᓇᖅᑐᑦ ᑕᒪᒃᑯᐊ 

ᐱᓕᕆᐊᒃᓴᓄᑦ ᒥᐊᓂᕆᔭᐅᖃᑦᑕᖅᑐᓄᑦ 

ᐊᒻᒪᓗᑦᑕᐅᖅ ᑕᐃᒪᓐᓇ ᐱᒻᒪᕆᐅᔪᑎᒍᑦ 

ᐊᑭᑐᔪᖅᑐᕈᑎᓄᑦ ᐱᓕᕆᐊᖃᖃᑦᑕᕐᒪᑕ 

ᐅᐸᓗᖓᐃᔭᐅᑎᓕᐅᖃᑦᑕᖅᖢᑎᒡᓗ ᑐᕌᒐᒃᓴᓂᑦ. 

ᐊᔾᔨᐅᖏᑦᑐᓂᑦ ᐱᓕᕆᐊᖃᖃᑦᑕᒥᖕᒪᑕ ᓄᓇᕗᒻᒥ. 

ᑕᕝᕙᓂ ᐊᒃᓱᕉᓴᐅᑎᖃᖃᑦᑕᖅᑐᒍᑦ.  

 

ᑮᓇᐅᔭᑎᒍᓪᓕ ᐊᔾᔨᒌᓐᖏᒻᒪᑕ 

ᐱᔾᔪᑎᒋᔭᐅᖃᑦᑕᖅᑐᑦ ᑕᕝᕙᓂ. 

ᑮᓇᐅᔭᖅᑕᖃᕐᓂᐊᕐᒪᖔᖅ $1 ᒥᓕᐊᓐ 

ᓄᖑᑕᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᐃᓕᑉᐹᓪᓕᕐᓇᖅᑐᕐᓛᓗᒃ.  

 

ᖃᔅᓯᑦᑖᓚᒥᒃ ᑮᓇᐅᔭᓂᒃ ᐊᑐᕐᓂᐊᖅᐱᓯ ᒫᓐᓇ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? ᖃᔅᓯᑖᓚᒥᒃ 

ᑐᒃᓯᕋᖅᑐᓯ ᖃᐅᔨᒪᒐᓗᐊᖅᑐᓯ ᖃᔅᓯᑖᓚᓂᒃ 

ᐊᑐᕐᓂᐊᖅᐱᓯ $1.8 ᒥᓕᐊᒦᖔᖅᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᓄᖒᑦᑎᒐᔭᕐᒥᔪᒍᑦ ᑮᓇᐅᔭᓂᒃ. 

ᑕᐃᒪᓐᓇᑦᑕᐅᖅ ᓄᖑᑕᐅᔪᓐᓇᑎᐊᕐᒥᔪᑦ ᑮᓇᐅᔭᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᓄᖑᑕᐅᑉᐸᑦ 300 ᐳᓴᖏᓐᓂᒃ 

ᐊᑭᑦᑐᕆᐊᕋᔭᖅᑐᑦ ᑭᖑᓂᑦᑎᓐᓂ 

ᐊᑐᖅᑕᐅᖃᑦᑕᕐᓂᒃᑯᑦ. ᑮᓇᐅᔭᐃᑦ 

ᐊᑐᖅᑕᐅᓚᐅᖅᑐᑦ $500,000-ᓂᒃ ᐊᑐᓚᐅᕐᒪᑕ 

300 ᐳᓴᒥᒃ ᐃᖅᑲᓇᐃᔭᖅᑎᓯ 

ᐅᓄᖅᓯᒋᐊᕐᓂᐊᕐᒪᑖ?  

 

ᐃᓛᒃ ᐃᓚᒋᐊᖅᓯᔪᒪᔪᖓ, ᐱᒻᒪᕆᐊᓘᖕᒪᑦ 

ᐱᓕᕆᕕᓯ ᐱᓕᕆᐊᕆᖃᑦᑕᖅᑕᖓ ᓄᓇᑦᑎᓐᓂ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐊᖏᖃᑎᖃᖅᑐᒃᓴᐅᒻᒪᑦ ᑮᓇᐅᔭᖁᑎᕗᑦ ᑕᒪᒃᑯᐊ 

ᐸᖅᑭᑦᑎᐊᕆᐊᖃᕋᑦᑎᒍ ᐱᒻᒪᕆᐅᒻᒥᒻᒪᑦ. ᑕᕝᕙ 

ᑕᐃᒪᓐᓇᐃᓕᐅᕋᓱᑉᐳᖓ.  

 

ᐃᖅᑲᓇᐃᔭᖅᑎᑭᔅᓴᕐᓂᐅᑉ ᒥᔅᓵᓄᑦ 300 ᐳᓴᒥᒃ 

ᐅᓄᖅᓯᒋᐊᖅᓯᒪᖕᒪᑖ ᐃᖅᑲᓇᐃᔭᖅᑏᑦ? ᑖᓐᓇ 

ᓇᓗᓇᐃᕈᓐᓇᕈᔅᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒪᓕᒐᓕᐅᖅᑎᐅᖃᑎᒐ ᑐᑭᓯᓂᐊᖅᑰᕐᒪᑦ 

ᑭᐅᔾᔪᑎᖓᓂᒃ. 300 ᐳᓴᖑᖏᑦᑑᒐᓗᐊᖅ ᑭᓯᐊᓂ 

ᑕᑯᓇᒃᑐᒍᑦ ᐱᓕᕆᐊᒃᓴᓂᑦ ᐊᒻᒪᓗ 

ᐸᕐᓇᑦᑕᐅᓚᐅᖅᑐᓂᓪᓕ ᖃᐅᔨᓴᕐᓂᖃᕈᒪᒻᒪᑕ. ᑕᐃᒪ 

ᐅᖃᐅᓯᕆᔭᐅᒐᓛᖅᑰᖅᑲᐅᔪᖅ ᑕᒫᖓᑦ $50,000-ᒥᒃ 

$150,000-200,000 ᐅᖓᑖᓄᓪᓘᓐᓃᑦ. ᑕᐃᒪ 

ᑮᓇᐅᔭᓂᒃ ᐊᑐᕐᓂᓯ.  ᑕᐃᒪᓐᓇ ᐃᓱᒪᒋᔭᕋᓗᐊᕗᑦ 

ᐃᒻᒪᖃ ᒥᔅ ᑭᒻᐳᓪ ᐃᓚᒋᐊᕈᓐᓇᖅᑕᖓᖃᐃ, 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᑯᒍᕕᐅᒃ 

ᐅᓂᒃᑳᖅ ᐅᖃᐅᓯᕆᔭᖅ $200,000-ᓂᒃ 

ᐊᑐᓚᐅᖅᑐᒍᑦ ᐊᕐᕌᓂ 200 ᐳᓴᓯᒪᔪᑦ. 300 ᐳᓴᒥᒃ 

ᐱᕈᐊᖁᔭᕋᓗᐊᕗᑦ. ᑕᐃᒪ ᑐᐊᕕᕆᔭᖅ 

ᓴᖅᑭᖅᐸᓪᓕᐊᖅᑰᓕᖅᑐᑦ ᐱᓕᕆᐊᕆᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᔅᓴᐃᓐᓇᖅ ᐅᖃᓚᐅᕐᒥᔪᖓ ᑖᒃᑯᐊ 

ᐅᖃᕈᑎᓪᓗᒋᑦ ᓄᓇᓕᓐᓂᑦ ᑭᒡᒐᖅᑐᖅᑕᒃᑲ 

ᑎᑭᕋᕐᔪᐊᖅ. ᑕᐃᒪᓕ ᐃᒥᖅᑕᕐᕕᖓᓂ ᒫᓐᓇ 

ᐃᒥᓕᕆᔾᔪᑎᐅᑲᐃᓐᓇᑐᐃᓐᓇᖅᑐᒥᑦ ᐱᑕᖃᕐᒪᖔᖅ 

ᐋᖅᑭᑦᑕᐅᓚᐅᓐᖏᒻᒪᑦ ᓱᓕ ᑕᐃᓐᓇ 

ᐅᖃᐅᓯᕆᒋᐊᕈᓐᓇᖅᐸᐅᖃᐃ ᑕᐃᒃᑯᐊ 

ᓯᕕᑐᓂᖅᓴᒥᑦ ᐊᑐᕆᐊᓖᑦ ᑎᑭᕋᕐᔪᐊᑉ 

ᐃᒥᖅᑕᕐᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕐᖔᖅ ᐋᖅᑭᒃᓯᒪᔪᒍᑦ 

ᐋᖅᑭᒍᑎᒋᑲᐃᓐᓇᕐᓂᐊᖅᑕᖓᓂᑦ ᐃᒥᖅᑕᕐᓂᕐᒧᑦ 

ᑕᐃᑲᓂ ᓄᓇᓕᖕᓂᑦ ᐊᒻᒪᓗ ᑕᐃᒪ ᓯᕕᑐᔾᔫᒥᔪᒧᑦ 

ᐋᖅᑭᒍᑎᒃᓴᖅᓯᐅᖅᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒫᓐᓇᓕ ᑐᑭᓯᔪᒪᕗᖓ ᑖᓐᓇ  

ᐃᒥᓕᕆᔾᔪᑕᐅᑲᐃᓐᓇᖅᑐᖅ ᐊᕐᕌᒍᓂᑦ ᐱᖓᓱᓂᑦ 

ᑕᐃᑲᓃᓐᓂᐊᖅᐹ ᐱᓕᕆᐊᖑᓂᐊᖅᐸᓪᓕᐊᓗᓂ 

ᓯᕕᑭᔾᔫᒥᔪᒥᑦ ᐋᖅᑭᒍᑎᒃᓴᐃᑦ, ᑖᓐᓇ 

ᓇᓗᓇᐃᑦᑎᐊᒃᑲᓐᓂᕈᓐᓇᖅᐸᐅᖅᑲᐃ ᒥᓂᔅᑕᑉ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒪᐃᓐ. 

ᐄ, ᓱᓕᔪᑎᑦ ᑖᔅᓱᒥᖓ ᐃᓱᒪᒐᓗᐊᖅᐳᒍᑦ 

ᕿᓚᒻᒥᐅᓂᖅᓴᐅᒐᔭᕆᐊᖓ 

ᐋᖅᑭᒍᑎᒃᓴᓯᐅᓕᐅᕐᓂᐊᕐᓗᑕ ᑖᒃᑯᐊ ᒐᕙᒪᓂ 

ᐱᓕᕆᕝᕕᖏᓐᓂᑦ ᐱᓕᕆᐊᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑭᕋᕐᔪᐊᕐᒧᑦ ᓱᓕ, ᐅᔾᔨᕆᒐᒃᑯ ᑖᒃᑯᐊ ᓯᕗᓂᖓᒍᑦ 

ᐸᕐᓇᐅᑦᑕᐅᕙᓪᓕᐊᓂᐊᖅᑐᑦ ᑎᑭᕋᕐᔪᐊᑉ 

ᖃᖓᑕᓲᒃᑯᕕᖕᒥ ᐅᑕᖅᑭᕕᖓ ᑖᓐᓇ 

ᖁᕕᐊᒋᓐᖏᒻᒪᕆᑦᑕᕋ ᑕᑯᒐᒃᑯ ᑕᐃᓐᓇ 

ᑕᑯᒥᓇᓐᖏᑦᑐᒻᒪᕆᐅᓕᕐᒪᑦ ᑕᐃᓐᓇᓗ 

ᐱᑕᖃᕆᐊᖃᖅᑐᑐᖃᐅᓕᖅᑐᓂ 

ᐱᓕᕆᖃᑎᒋᔪᒪᑦᑎᐊᖅᐸᒃᑲ ᐱᓕᕆᕝᕖᑦ. 

 

ᑕᐃᒪᓗ ᐃᒡᓗᑐᖃᖅᑕᖃᕐᒪᑦ ᐊᑐᖅᑕᐅᔪᓐᓃᖅᑐᒥᑦ 

ᑲᑎᒪᔾᔪᑕᐅᕐᑰᔨᓕᕐᒪᑕ ᓄᓇᓖᑦ ᕿᑎᖓᓃᒻᒪᑕ. 

ᐱᓕᕆᕝᕕᐊᖃᐃ ᐅᖃᖃᑎᖃᖅᓯᒪᕙ ᕼᐋᒻᓚᒃᑯᓐᓂᑦ 

ᑖᒃᑯᐊ ᐊᑐᖅᑕᐅᔪᓐᓃᖅᑎᑦᑕᕆᐊᖓ ᐃᒡᓗᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑎᑭᕋᕐᔪᐊᖅ 

ᐅᑕᖅᑭᕕᖓ ᒥᑭᑦᑐᑯᓘᖕᒪᑦ ᑭᓯᐊᓂ 

ᐋᖅᑭᒃᓯᒍᓐᓇᓚᐅᖅᑐ ᑕᐃᒫᑎᒋ 

ᑕᑯᓚᐅᖅᓯᒪᓐᖏᓐᓇᒪ. ᐃᒃᓯᕙᐅᑖᖅ, 

ᐃᒡᓗᑐᖃᖅᑕᖃᕐᒪᑦ ᓄᓇᓕᓐᓂᑦ ᐅᓄᖅᑐᓂᒃ, 

ᕼᐋᒻᓚᒃᑯᑦ ᐱᓕᕆᖃᑎᒋᓂᐊᖅᐸᕗᑦ 

ᖃᓄᐃᓕᐅᕈᒪᓂᖃᕐᒪᖔᑕ ᑕᐃᒃᑯᓄᖓ ᐃᒡᓗᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᕋᕐᔪᐊᕐᒥ ᕼᐋᒻᓚᒃᑯᓐᓂᑦ ᑖᒃᑯᐊ 

ᓱᕋᖅᑎᖅᑕᐅᖁᔭᐅᒻᒪᑕ ᐲᖅᑕᐅᓗᑎᒃ, ᒥᓂᔅᑕᖃᐃ 

ᐅᖃᑲᐃᓐᓇᕈᓐᓇᖅᐹ ᖃᓄᐃᓕᐅᖅᐸᓪᓕᐊᒐᔭᕐᒪᖔᖅ 

ᑖᒃᑯᐊ ᓱᕋᖅᑎᖅᑕᐅᓇᓱᓪᓗᒋᑦ ᑕᐃᒃᑯᐊ 

ᓴᓗᒻᒪᖅᓴᖅᑕᐅᔪᓐᓇᕐᓂᐊᕐᒪᑦ ᐅᕝᕙᓘᓐᓃᑦ 

ᓴᓇᕝᕕᐅᔪᓐᓇᕐᓂᐊᕐᒪᑦ ᓯᕗᓂᒃᓴᑦᑎᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑎᑭᕋᕐᔪᐊᕐᒥ 

ᑭᒡᒐᖅᑐᐃᓚᐅᖅᓯᒪᒻᒥᒐᒪ ᑕᐃᓐᓇ ᓄᓇᓕᒃ ᑕᐃᒪ 

ᐃᒡᓗᑕᖃᐅᕐᒪᑦ, ᑕᐃᒪᓕ ᐱᐅᓂᖅᓴᐅᒐᔭᖅᐳᖃᐃ 

ᓱᕋᖅᑎᖅᑕᐅᑦᑎᐊᒻᒪᕆᑉᐸᑕ ᐃᒋᑕᐅᓗᑎᓪᓗ? ᑭᐊ 

ᐱᖁᑎᒋᒻᒪᖔᒋᑦ ᒐᕙᒪᑐᖃᒃᑰᑉᐸᑦ ᐅᕝᕙᓗ ᓄᓇᕗᑦ 

ᒐᕙᒪᒃᑯᖏᑦ ᓇᒻᒥᓂᖅ ᑭᒃᑯ ᑲᒪᒋᔭᖃᕐᒪᖔᑕ 

ᑕᐃᒪᐃᓕᐅᕐᓂᕐᒧᑦ.  

 

ᐃᒪᓐᓇ ᓱᕋᑦᑎᕐᓂᕆᑐᐃᓐᓇᓐᖏᒻᒪᑦ ᐃᒋᓪᓗᒍᓗ 

ᓱᕈᕐᓇᖅᑐᖅᑕᖃᑐᐃᓐᓇᕆᐊᖃᕐᒪᑦ, 

ᒐᕙᒪᑐᖃᒃᑯᓐᓄᑦ ᐱᖁᑎᒋᔭᐅᑐᐃᓐᓇᕆᐊᖃᕐᒪᑦ 

ᖃᓄᑐᐃᓐᓇᖅ, ᐃᒪᓐᓇ 

ᓱᕋᑦᑎᕐᓂᕆᑐᐃᓐᓇᐅᓐᖏᖕᒪᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑲᒪᒋᔭᖓ. ᑕᐃᒪ 

ᕼᐋᒻᓚᒃᑯᑦ ᐱᓕᕆᖃᑎᒋᓂᐊᖅᐸᕗᑦ ᖃᖓᒃᑯᑦ 

ᓇᒧᓪᓗᓂᐊᕐᒪᖔᑦ, ᑲᔪᓯᓂᐊᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ  

ᑭᐅᔪᒪᓂᖓᓄᓪᓗ. ᓂᕆᐅᓐᓂᖃᑦᑎᐊᖅᐳᖓ ᑖᒃᑯᐊ 

ᐱᓕᕆᕝᕕᖓ ᐱᓕᕆᖃᑎᒋᒍᓐᓇᕐᓂᐊᕋᒃᑭᑦ.  

 

ᑕᐃᒪ ᐊᕐᕕᐊᓂ ᓄᓇᓐᓂ ᖃᐅᔨᒪᒐᕕᓪᓗ ᑕᐃᒪ 

ᐱᓕᕆᕝᕕᑉᐱᑦ ᓇᒻᒥᓂᖅ ᑎᑎᕌᖁᑎ ᓄᓇᕗᒻᒥ 

ᐱᕈᖅᐸᓪᓕᐊᓂᖅᐹᖑᒻᒪᑦ ᐊᒻᒪᓗ 

ᐅᖃᐅᓯᖃᕐᒥᔪᖓᑦᑕᐅᖅ ᑕᕝᕙᓂ ᑖᓐᓇ 

ᐃᒥᖅᑕᕐᕕᖓ ᒪᕐᕉᓐᓂᒃ ᐃᒥᖅᑕᕐᕕᖃᕋᑦᑕ. ᑖᓐᓇ 

ᑐᒡᓕᐊ ᐸᕐᓇᐅᓯᒪᖕᒪᑦ 2009-ᒥ 

ᐊᑐᖅᑕᐅᓂᐊᓚᐅᕐᒪᑦ 2009. ᑕᐃᒪᓕ ᐅᑭᐅᑦ 

ᖁᓕᑲᓴᐅᓕᖅᑐᖅ ᖁᕕᐊᓱᑎᓂ ᐱᖓᔪᖓᑦ 

ᓴᓇᔭᐅᓂᐊᓕᕐᒪᑦ ᑕᒫᓂ ᐊᕐᕌᒍᒥ. ᑖᓐᓇ 

ᐃᑲᔪᕈᑎᓂᐊᕐᒪᑦ ᐃᓅᓯᖃᑦᑎᐊᓂᕐᒧᑦ 

ᑎᒥᑦᑎᐊᕆᓐᓂᖅᓴᐅᓂᕐᒧᑦ ᐊᕐᕕᐊᓂ. ᑕᐃᒪᓐᓇ 

ᐃᒥᖅ ᐊᖏᔪᒻᒪᕆᐅᒻᒪᑦ ᑖᒃᑯᐊ ᐃᓄᐃᑦ ᑎᒥᖏᑦ 

ᖃᓄᐃᓐᖏᑦᑎᐊᖁᓪᓗᖏᑦ.  

 

ᐊᐃᑦᑖᖑᒐᓗᐊᖅ. ᑕᐃᒪᓕ ᑲᑦᑐᖓᔾᔪᑎᔅᓴᖃᕐᓗᓂ 

ᑕᐃᒪᓕ ᐃᒥᖅᑕᕐᕕᒃ ᓴᓇᔭᐅᑉᐸᑦ. 100 ᐳᓴᓐ 

ᓄᓇᓯᐅᑏᓐᓇᒃᑯᑦ ᓄᓇᕗᒻᒥ ᐊᖏᓂᖅᐹᖑᓪᓗᓂ 

ᕼᐋᒻᓚᒃᑯᑦ ᐊᐅᓚᑦᑎᑎᐊᖅᑐᒻᒪᕆᐅᒐᓗᐊᑦ 

ᐃᒥᖅᑕᐅᑎᓂᒃ ᒥᓪᓗᐊᕈᑎᓂᒡᓗ. ᑭᓯᐊᓂ ᐃᓄᐃᑦ 

ᐃᒪᐃᓕᖓᖃᑦᑕᓕᕐᒪᑦ ᑖᒃᑯᐊ ᐃᓂᒃᓴᖃᕈᓐᓃᕐᒪᑕ 

ᓄᓇᓯᐅᑏᑦ. ᓄᓇᓯᐅᑎᒃᑯᕕᑦᑖᑲᓐᓂᕆᐊᖃᕐᒪᑕ 

ᓯᓚᒦᑎᑦᑎᑐᐃᓐᓇᕈᓐᓇᓐᖏᓐᓇᑦᑕ ᓄᓇᓯᐅᑎᓂᑦ.  

 

ᑕᑯᓚᐅᓐᖏᑦᑎᐊᕋᒪ ᑖᒃᑯᓇᓂ ᐸᐃᑉᐹᓂ ᐃᒪᓐᓇ 

ᓄᓇᓯᐅᑎᒃᑯᕕᑦᑕᖃᕐᓂᐊᕐᒪᖔᖅ ᐊᕐᕕᐊᓂ. 

ᓇᓗᓇᐃᖅᓯᔪᓐᓇᖅᐸᖃᐃ ᒥᓂᔅᑕ ᕼᐋᒻᓚᒃᑯᓐᓂᖃᐃ 

ᐅᖃᖃᑎᖃᖅᓯᒪᕙ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᓗᑦᑕᐅᖅ 

ᖁᕕᐊᓱᑦᑐᖓ ᐱᖓᔪᖓᓐᓂᒃ 

ᐃᒥᖅᑕᕐᕕᑦᑖᕐᓂᐊᓕᕋᔅᓯ ᓄᓇᔅᓯᓐᓂ. ᑕᐃᒃᑯᐊ 

ᐊᐅᓚᑦᑎᐊᑐᒻᒪᕆᐅᖕᒪᑕ ᐃᒥᑦᑕᓂᕐᒧᑦ ᐊᒻᒪ 

ᑭᓈᓗᒃᑕᓂᕐᒧᓪᓗ. 

ᐊᓯᖏᓪᓗ ᓄᓇᓕᖏᑦ ᐃᔾᔪᐊᖅᓯᒍᒪᑐᐃᓐᓇᕆᐊᓖᑦ 

ᐃᒪᓐᓇ ᑕᑯᒐᔪᓐᓇᓐᖏᒻᒪᑦ ᐃᒪᐃᑦᑐᖃᕋᔪᓐᖏᒻᒪᑦ 

ᑕᐃᑲᓂ.  

 

ᑭᓯᐊᓂ ᒪᑐᒧᖓ ᐃᒡᓗᕐᔪᐊᖃᕆᐊᖃᕐᓂᕐᒧᑦ 

ᐃᓂᒃᓴᖏᓐᓂᒃ ᓄᓇᓯᐅᑎᓂᒃ ᐃᒥᖅᑕᐅᑎᓄᑦ 

ᒥᓪᓗᐊᕈᑎᓄᑦ. ᑕᐃᒪ ᐃᒃᓯᕙᐅᑕᖅ ᐊᖅᑯᑎᒋᓗᑎᑦ 

ᒥᔅ ᑭᒻᐳᓪ ᑭᐅᑎᑦᑐᓐᓇᕈᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᓴᒐᔪᒃᑲᑦᑎᒍ ᐅᓄᖅᑐᓂᒃ ᕼᐋᒻᓚᐅᔪᓂᒃ ᑕᒪᒃᑯᐊ 

ᓄᓇᓯᐅᑎᒃᑯᕖᑦ  ᑲᑦᑐᖓᔾᔪᑕᐅᓕᕐᒪᑕ ᑕᐃᒪᓗ 

ᒫᓐᓇ ᕿᒥᕐᕈᐊᖅᐸᓪᓕᐊᔪᒍᑦ. ᑕᐃᒪ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕋᖓᑕ ᑖᓐᓇᓕ ᐱᔭᕐᓂᖏᑦᑑᖃᑦᑕᕐᒪᑦ 

ᒫᓐᓇ ᑕᕝᕙ ᐱᓕᕆᐊᕆᔪᓐᓇᕈᑎᔅᓴᑎᓐᓄᑦ 

ᕿᓂᖃᑦᑕᖅᑐᒍᑦ ᐱᖁᑎᕐᔪᐊᑦ 

ᐱᑕᖃᓐᖏᓗᐊᕐᓂᖏᑦ ᐊᒥᒐᕐᓂᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᕆᐊᒃᑲᓐᓂᑐᐃᓐᓇᕐᓗᖓ. ᑕᐃᒪ ᐱᓕᕆᕝᕕᖓ 

ᖃᐅᔨᒪᔪᖃᖅᑐᖅ ᐊᕐᕕᐊᓂ 

ᓄᓇᓯᐅᑎᒃᑯᕕᑦᑖᕆᐊᖃᕐᓂᖓ ᐊᒻᒪᓗ ᑖᓐᓇᓗ 

ᑲᔾᔪᖓᔾᔪᑎᒋᑐᐃᓐᓇᕐᓂᐊᓕᕐᒪᑦ ᓄᑖᖑᒐᓗᐊᖅ 

ᐱᖁᑎᕐᔪᐊᖅ ᐋᖅᑭᓱᖅᑕᐅᑎᓪᓗᒋᑦ ᐃᒥᖅᑕᕕᒻᒧᑦ 

ᓄᑖᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

ᐱᓕᕆᖃᑎᒋᓂᐊᖅᐸᕗᑦ ᕼᐋᒻᓚᒃᑯᓂᓛᒃ  

ᑕᒪᒃᑯᐊᖏᓛᑦ ᓄᓇᓖᑦ ᑲᔪᓰᓐᓇᕈᓐᓇᕐᓂᖏᓐᓄᑦ  

ᐸᕐᓇᐅᑎᖏᓐᓄᑦ ᐱᓕᕆᖃᑎᒋᓇᓱᓐᓂᐊᖅᐸᕗᑦ 

ᑕᒪᑐᒧᖓ.  

 

ᒫᓐᓇ ᑮᓇᐅᔭᐃᑦ ᐊᒥᒐᐃᓐᓇᐅᔭᕐᒪᑕ 

ᑕᐃᒪᐃᑦᑐᓂ ᑕᒫᓂ ᓄᓇᕗᒻᒥ ᐱᑕᖃᕆᐊᓕᖕᓄᑦ. 

ᑕᐃᒪ ᐊᒃᓱᕈᕆᐊᖃᕐᓂᐊᕋᑦᑕ ᒐᕙᒪᑐᖃᒃᑯᓐᓄᑦ 

ᖃᐅᔨᔪᓐᓇᖁᓪᓗᒋᑦ ᐱᑕᖃᕆᐊᖃᕋᑦᑕ ᐅᖅᑰᔪᓂᒃ 

ᓄᓇᓯᐅᑎᒃᑯᕕᖕᓂᒃ ᐃᒥᖅᑕᐅᑎᓄᑦ 

ᒥᓪᓗᐊᕈᑎᓄᓪᓗ ᑕᐃᒪ ᐊᔾᔨᒌᓐᖏᑦᑐᓂᓪᓗ 

ᐱᖁᑎᕐᔪᐊᓄᑦ ᐱᑕᖃᕆᐊᖃᕐᒪᑕ ᑕᐃᒪ ᑲᓇᑕᓕᒫᒥ.  

 

ᕼᐋᒻᓚᒃᑯᑦ ᐱᓕᕆᖃᑎᒋᓇᓱᓐᓂᐊᖅᐸᕗᑦ ᖃᓄᖅ 

ᐱᓕᕆᐊᕆᔪᓐᓇᕐᒪᖔᑦᑎᒍ ᑖᔅᓱᒨᓇ ᐸᕐᓇᐅᑎᑎᒍᑦ. 

ᑖᓐᓇ ᑲᒪᒋᓇᓱ. ᑕᐃᒪ ᓄᓇᓖᓪᓗ ᐊᓯᖏᓪᓗ 

ᑕᐃᒪᐃᓂᐊᕐᒥᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᒥᓂᔅᑕ ᑭᐅᔾᔪᑎᖓᓂᒃ. ᑖᓐᓇ ᐊᖏᔪᒻᒪᕆᐅᓂᐊᕐᒪᑦ 

ᐱᑕᖃᕆᐊᓕᒃ.  

 

ᑕᐃᒪ ᐅᑎᕆᐊᑲᐃᓐᓇᕈᒪᓪᓗᖓ ᑖᒃᑯᐊ ᐱᑕᖃᕆᕕᑦ 

ᐱᓕᕆᕝᕕᒃ ᖃᓄᖅ ᐱᓐᖑᐊᕐᕕᓕᓐᓂᓪᓗ 

ᐱᒻᒪᕆᐅᔪᓄᑦ ᒪᒃᑯᑦᑐᐃᑦ ᐃᓱᒪᖏᑕ 

ᖃᓄᐃᓐᖏᑦᑎᐊᕐᓂᑦ ᑎᒥᐅᓪᓗ 

ᖁᐃᓂᓗᐊᖃᑦᑕᕐᓂᐅᓪᓗ ᓲᕐᓗ ᖃᑦᑎᕆᕝᕖᑦ 

ᐃᒥᑦᑕᕐᕖᓪᓕ ᖃᓄᖅ ᐱᓕᕆᕝᕖᑦ 

ᓇᓕᒧᓕᖅᑎᑦᑎᖃᖅᑕᖅᐸᑦ ᑖᒃᑯᓄᖓ 

ᐊᔾᔨᒌᓐᖏᑦᑐᓄᑦ ᐱᔭᕆᐊᓕᖕᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᒧᓕᖅᑎᑕᕐᓂᐅᒻᒪᑕ 

ᐱᔭᕆᐊᓖᑦ ᐱᔪᒪᔭᐅᔪᑦ ᐊᔾᔨᒌᓐᖏᑐᒻᒪᕆᐅᒻᒪᑕ  

ᑕᐃᒪ ᐃᓗᓕᖏᑦ. ᑖᒃᑯᐊ ᐱᓕᕆᕝᕕᑦᑎᓐᓂ 

ᐊᓯᖏᓐᓂ ᐱᓕᕆᕕᓐᓂ 

ᐱᓕᕆᖃᑎᖃᕆᐊᖃᖃᑦᑕᕋᑦᑕ ᒪᑯᓄᖓ 

ᐃᖃᐃᓕᓴᕐᓂᕐᒧᑦ, 

ᐊᓯᖏᓐᓄᓪᓗ ᐃᓗᓕᖏᓐᓄᑦ. ᑖᓐᓇ 

ᐊᔪᕐᓇᕈᔪᒃᑑᒻᒪᑦ ᐊᒻᒪᓗ ᑮᓇᐅᔭᓂᒃ ᑭᓱᓂᒃ 

ᐊᑐᐃᓐᓇᖅᑕᖃᖅᐹ ᓇᓕᐊᒡᓗ ᓄᓇᓖᑦ ᑭᓱᖃᖅᐸᑦ. 

ᑖᓐᓇ ᐊᔾᔨᒌᓐᖏᑐᒻᒪᕆᐅᒻᒪᑦ ᐃᒪᓐᓇ ᑮᓇᐅᔭᓂᓪᓗ 

ᐊᑐᕋᓱᓪᓗᒋᑦ ᑭᓱᑕᖃᕆᐊᖃᕐᒪᖔᑦ ᑭᒃᑯᓪᓗ ᑭᓱᓂᑦ 

ᐱᔪᒪᖕᒪᖔᑕ.  

 

ᑖᓐᓇ ᑭᐅᔭᔅᓴᕆᒐᓗᐊᖅᐸᕋ ᐊᐱᖅᑯᑎᒋᔭᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

...(ᓂᐱᖃᓐᖏᑦᑐᖅ)... ᖁᕕᐊᓱᒃᐳᖓ ᑕᐃᒪ ᔪᓯ 

ᒥᖅᑲᕆᐅ ᖃᑦᑎᕆᔩᓪᓗ ᐊᕐᕕᐊᑦ 

ᖃᑦᑎᕈᑎᑖᒃᑲᓂᓛᕐᒪᑕ ᑐᓂᓯᐅᒪ ᑕᑯᔪᒥᓇᖅ. 

ᒥᓂᔅᑕ ᐱᓕᕆᖃᑎᒋᔪᒪᕙ ᓯᕗᓂᒃᓴᑎᓐᓂ 

ᓄᓇᓕᓐᓂ ᐱᔭᕆᐊᓂ ᐊᐱᖅᑯᑎᖃᕈᓐᓃᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᒃᑲᓐᓂᕈᓐᓃᖅᑐᖓ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑖᓐᓇ 

ᐅᖃᐅᓯᓪᓗᐊᑐᐃᓐᓇᖅᑰᕐᒪᑦ. ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ 

ᓄᓇᓕᖏᓐᓂ ᒐᕙᒪᖏᓐᓂ ᐱᔨᑦᑎᕋᕐᓃᑦ 

ᐃᓕᓴᕆᒃᑲᓂᕐᓂᐊᕐᒥᔭᖏᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᔫᓂ-ᒥ 

2017 ᒪᓕᒐᓕᐅᖅᑏᑦ ᐊᖏᓚᐅᖅᓯᒪᒻᒪᑕ 

ᑕᒫᓂᐸᓗᒃ $139 ᒥᓕᐊᓐ ᐊᖏᔪᓄᑦ 

ᑲᔪᓯᔾᔪᑕᐅᓂᐊᖅᑐᓄᒡᒎᖅ 132 

ᐱᓕᕆᐊᕆᔭᐅᓂᐊᖅᓱᑎᑦ. ᒫᓐᓇᒎᖅ 49 

ᐱᓕᕆᐊᒃᓴᑦ 132-ᖑᓚᐅᕋᓗᐊᖅᓱᑎᑦ 

ᐱᓕᕆᐊᕆᔭᐅᓚᐅᕐᒪᑕ. ᐅᑉᓗᒥᒧᑦ  

ᖃᐅᔨᑎᑕᐅᔪᒪᔪᖓ ᓱᓇᑦ ᑖᒃᑯᐊ 

ᐱᓕᕆᐊᕆᔭᐅᓯᒪᓕᕐᒪᖔᖏᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᑐᖓᓕᕐᒪᑕ ᑖᒻᓇ 

ᑭᐅᔪᓐᓇᖅᑎᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ $139 ᒥᓕᐊᖑᔪᑦ ᐊᕐᕌᒍᖓ 

ᓄᑦᑎᖅᑕᐅᓚᐅᖅᑐᓂ ᐊᕐᕌᒍ, $36,000-ᑐᐊᑦ 

ᒐᕙᒪᒃᑯᓐᓄᑦ ᓄᓇᓕᓐᓄ ᐱᔨᑦᑎᒃᑯᓐᓄ ᑕᒪᓐᓇᓗ 

$68 ᒥᓕᐊᓂᒃ ᐊᑉᐸᕆᐊᖅᓯᒪᓚᐅᖅᑐᑦ. ᐊᕐᕌᒍᑕᒫᖅ 

24 ᐳᓴᒥᒃ ᐃᓚᓐᖓᕆᐊᖅᓯᒪᓚᐅᖅᑐᑦ ᐊᒻᒪ 

ᐊᕐᕌᒍᐃᑦ ᑭᖑᓪᓕᕐᓂ ᒥᑭᓪᓕᒋᐊᕆᓯᒪᓪᓗᑕ 

ᓇᑉᐸᑲᓴᖓᓂᒃ. ᓇᓗᓇᓐᖏᑦᑐᖅ ᑕᒪᓐᓇ 

ᐃᖏᕐᕋᑦᑎᐊᖅᑐᖅ. ᑕᐃᒪ 

ᐱᕙᓪᓕᐊᓂᖃᑦᑎᐊᖅᑐᒍᑦ.  

 

ᑕᐃᒪ ᐅᖃᖅᑲᐅᒻᒪ ᐊᐃᕇᓐ, ᐸᕐᓇᐃᓂᑦᑎᓐᓂᒃ 

ᑮᓇᐅᔭᓂᓪᓗ ᐃᖏᕐᕋᓂᕆᔭᑦᑎᓐᓂᒃ 

ᓇᓚᐅᒃᓵᖃᑦᑕᕐᓂᕗᑦ ᐱᐅᓯᕙᓪᓕᐊᓯᒪᓪᓗᓂ. 

ᐱᔪᓐᓇᖅᓯᑦᑎᐊᖅᐸᓪᓕᐊᓕᕈᑦᑕ ᑕᒪᒃᑯᐊ 

ᐊᐅᓚᑦᓯᓂᕆᕙᑦᑕᑎᓐᓂ ᒐᕙᒪᑐᖃᒃᑯᓐᓂᒃ 

ᑮᓇᐅᔭᕆᖃᑦᑕᖅᑕᕗᑦ. ᓯᕗᒧᐊᖅᐸᓪᓕᐊᓂᑦᑎᓐᓂᒃ 

ᑕᒪᓐᓇ ᑕᑯᒃᓴᕈᖅᑎᑦᑎᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᐃᓱᒫᓗᒋᔭᖃᖅᓱᖓ ᑲᑎᓯᒪᔪᑦ 1 

ᓯᕗᓪᓕᖅᐹᖅ, ᑲᑎᓯᒪᔪᑦ 2, ᑐᖏᓕᐊ ᐊᒻᒪ 

ᐱᖓᔪᐊᑦ. ᓄᓇᓕᓐᓂ ᕿᒥᕐᕈᐊᖅᑲᐅᒐᒪ ᑕᐅᑐᒃᑯᒪ 

ᓄᓇᓕᖁᑎᒪ ᐃᓚᖓ ᐃᒡᓗᓕᒑᕐᔪᒃ ᑕᐃᒪᑐᐊᖅ 

ᐃᒡᓗᓕᒑᕐᔪᒎᖅ ᐃᒪᕐᒧᑦ $181,000 ᐱᓂᐊᖅᓱᓂ 

ᑕᐃᒪᓐᓇᓕ ᐅᑭᐅᓂᒃ ᑲᔪᓯᔪᓂᑦ. ᑕᐃᒪᓕ ᐅᓇ 

ᐊᐱᖅᑯᑎᒋᔪᒪᔭᕋ.  

 

ᑖᒃᑯᓄᖓ ᑕᐃᒪᒎᖅ 2018-19 ᐊᖏᔪᓄᑦ 

ᑐᕌᖅᑕᐅᓂᐊᖅᑐᖅ $471 ᒥᓕᐊᖑᑦᒪᑦ. ᑖᓐᓇᒎᖅ 

ᐃᒪᕐᓄᑦ ᐃᒪᐃᑦ ᐃᒪᖃᕐᕖᑦ ᖃᓄᖅ 

ᐃᖏᕐᕋᑎᑕᐅᑦᑎᐊᑲᓐᓂᕈᓐᓇᕐᒪᖔᖏᑕ 

ᑐᕌᕐᓂᐊᖅᑐᖅ. (ᑐᓵᔨᑎᒍᑦ) 

ᑕᐃᑲᓂ ᐱᓕᕆᕕᓯᓐᓂᒃ ᑖᓐᓇ ᐱᓕᕆᐊᖑᔪᖅ 

ᖃᔅᓯᑲᓪᓚᓐᓂᒃ ᐱᒋᐊᕈᑦᑕ ᐆᒃᑐᕋᐅᑕᐅᓂᐊᖅᑐᓂ 

ᓇᓗᓇᐃᖅᓯᓂ ᓄᑖᖑᓂᖅᓴᓂ ᐱᓕᕆᔾᔪᑎᔅᓯᓐᓂᒃ 

ᓄᓇᕗᒻᒥ ᐊᑐᕈᓐᓇᖅᑐᓂᒃ. ᑭᓯᐊᓂᓕ 

ᑐᑭᓯᐅᒪᑦᑎᐊᓐᖏᓐᓇᒪ ᑖᒃᑯᐊ ᐆᑦᑐᕋᐅᑎᓯ 

ᑭᓲᒻᒪᖔᑦ. ᓇᓗᓇᐃᖅᓯᒋᐊᕈᓐᓇᖅᐸᖐᑦ ᑖᒃᑯᐊ 

ᐆᑦᑐᕋᐅᑕᐅᔪᑦ ᐱᒋᐊᖅᑕᐅᓂᐊᕐᒪᖔᑕ 

ᐱᓕᕆᕝᕕᔅᓯᑎᒍᑦ ᒪᑯᓄᖓ ᐃᒥᖅᑕᕐᕕᐅᔪᑦ 

ᐊᑐᖅᑕᐅᑦᑎᐊᕐᓂᖅᓴᐅᔪᓐᓇᕐᓂᖓᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑕᕗᕉ ᑭᐅᑎᒃᑯᒃᑯ 

ᑖᒃᓱᒧᖓᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᕗᕉ. 

 

ᑕᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᒋᔭᖓᓄᑦ. ᑖᓐᓇ 

ᑐᑭᓯᑦᑎᐊᕈᒃᑯ ᑕᒪᑐᒪᓂ ᓇᓗᓇᐃᖅᓯᓇᓱᑦᑐᒍᑦ 

ᐆᑦᑑᑎᒃᓴᓂᒃ, ᐃᓛᑦ ᖃᐅᔨᓴᐅᑎᓂᒃ 

ᐱᓕᕆᐊᓐᖑᑎᑕᐅᓯᒪᔪᓂᒃ ᐊᒻᒪᓗ ᑖᓐᓇ 

ᓯᕗᒧᐊᑦᑎᑕᐅᓚᐅᖅᑐᖅ ᓇᓕᐊᑦ ᐱᓕᕆᐊᑦ 

ᑲᔪᓯᑎᑕᐅᒍᓐᓇᕐᓂᐊᕐᒪᖔᑦ. ᑕᐃᒪᐃᓕᖓᕗᒍᑦ 

ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂᓕ 

ᐊᐱᕆᔪᒪᔪᖓ ᖃᓄᓪᓚᑦᑖᖅ ᐱᓕᕆᕝᕕᖓ 

ᑕᒪᒃᑯᓂᖓ ᐃᒪᖁᑎᑦᑎᓐᓂᒃ, ᐊᑦᑕᑯᑦᑎᓐᓂᒃ, 

ᐊᓇᖅᑕᕐᕕᑦᑎᓐᓂᑦ ᓄᓇᕗᓕᒫᒥᑦ 

ᖃᐅᔨᓴᖃᑦᑕᕐᒪᖔᑕ ᐅᕝᕙᓘᓐᓃᑦ 

ᓇᐅᑦᑎᖅᑐᖃᑦᑕᕐᒪᖔᑕ? ᑖᒃᑯᐊ 

ᐱᒋᐊᕈᑎᑐᐃᓐᓇᖅᓱᑎᒃ ᐱᒋᐊᓚᐅᕐᒪᑕ.  

(ᑐᓵᔨᑎᒍᑦ) ᓇᓗᓇᐃᖅᓯᔪᓐᓇᖅᐲᑦ 

ᖃᓄᐃᓕᖅᐸᓪᓕᐊᒻᒪᖔᑦᓯ ᐱᓕᕆᕝᕕᓯ 

ᓇᐅᔾᔨᖅᓱᖅᑕᐅᑎᓪᓗᒋᑦ ᑕᐃᒃᑯᐊ ᐊᑦᑕᑯᐃᑦ ᐊᒻᒪᓗ 

ᑯᕕᑦᑕᕐᕖᑦ 

ᓄᓇᕗᓕᒫᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅ ᑭᒻᐳᓪ 

ᑖᒃᓱᒧᖓ ᑭᐅᔪᓐᓇᖅᑐᖅ ᐃᓱᒫᓘᑎᒋᔭᐅᔪᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᓄᑯᐊ ᒥᑭᑦᑐᑯᓘᒻᒪᑕ $451,000-ᓗᑎᒃ, 

ᒫᓐᓇ ᑖᒃᑯᐊ ᖃᐅᔨᓴᖅᑕᐅᑐᐃᓐᓇᕐᓂᐊᖅᑐᑦ 

ᓇᓕᐊᖕᓂᒃ ᐊᑐᕐᓂᐊᕐᒪᖔᑦᑕ, ᑭᓯᐊᓂ  

ᐊᐅᓚᔾᔭᑕᐅᔪᒃᓴᓂᒃ ᓱᓕ ᑖᓐᓇ ᐃᓗᓕᖃᓐᖏᑦᑐᖅ 

ᑮᓇᐅᔭᐃᑦ ᐅᓄᓐᖏᓐᓂᖏᑦ ᐱᔾᔪᑎᒋᓪᓗᒋᑦ, ᒫᓐᓇ 

ᖃᐅᔨᓴᐅᑎᓄᑦ ᐊᑐᑐᐃᓐᓇᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑑᒻᒪᑦ, ᒪᑯᐊ ᑕᖅᑲᒃᑯᓄᖓ ᖃᐅᔨᓴᐅᑏᑦ 

ᑕᐃᒫᒃ ᐃᓱᒪᒋᑐᐃᓐᓇᓕᖅᐸᕋ, ᒪᑯᓂᖓ 

ᐊᐅᓚᔾᔭᐃᔾᔪᑎᓂᒃ ᐱᑕᖃᐅᖅᑐᖅ ᓈᓐᖏᑦᑎᓪᓗᒍ 

ᐊᒻᒪᓗ ᓇᐅᖅᓯᖅᓱᖅᑕᐅᔭᕆᐊᖃᖅᑎᓪᓗᒍ 

ᐃᒥᑦᑎᐊᕙᐅᒻᒪᖔᖅ, ᑕᒪᒃᑯᐊᕈᔪᐃᑦ.  

 

ᐊᓯᐊᓄᑦ ᓅᓕᖅᖢᖓ ᕖᕝᕗᐊᕆ 27, 2018-

ᖑᑎᓪᓗᒍ ᒪᓕᒐᓕᐅᖅᑏᑦ ᓄᓇᑦᑎᐊᕐᒥ 

ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᔪᑦ ᓄᓇᑦᓯᐊᑉ  

ᒐᕙᒪᒃᑯᖏᑦᑕ 2018-19 ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ, ᑕᒪᓐᓇ ᐊᑐᖅᑎᓪᓗᒍ 

ᐊᕙᑎᓕᕆᔨᒃᑯᓐᓂ ᐊᖓᔪᖅᑲᐅᑕᐅᖃᑕᐅᔪᖅ 

ᓄᓇᒥᐅᑕᓕᕆᔨᒃᑯᓂᓪᓗ ᐅᖃᓚᐅᖅᓯᒪᔪᖅ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ, ᓄᓇᑦᑎᐊᕐᒥᓗ ᐃᒥᕐᒧᑦ ᐊᖏᕈᑏᑦ ᑕᒪᓐᓇ 

ᒪᑭᓛᖅᑐᖅ ᓄᓇᕗᑦ ᐱᔭᕇᖅᓯᑉᐸᑕ ᓄᓇᕗᒻᒥ 

ᐃᒥᓕᕆᓂᕐᒧᑦ ᑐᑭᒧᐊᕈᑎᒥᑦ.  

 

ᑐᑭᓯᓇᖅᓯᑎᑦᑐᓐᓇᖅᐱᐅᒃ ᐱᓕᕆᕝᕕᓯ ᒫᓐᓇ 

ᐋᖅᑭᒃᓱᐃᒻᒪᖔᑦ ᓄᓇᕗᒻᒥ ᐃᒥᕐᒧᑦ ᑐᑭᒧᐊᕈᑎᓂᒃ 

ᐊᒻᒪᓗ ᑕᐃᒪᐃᓕᐅᕈᔅᓯ ᐅᓂᒃᑲᐅᓯᕆᔪᓐᓇᖅᐱᐅᒃ 

ᑖᓐᓇ? ᐊᒻᒪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑐᓐᓇᕐᓂᐊᖅᐱᐅᒃ ᓄᓇᕗᒻᒥ ᐃᒥᓕᕆᓂᕐᒧᑦ 

ᑐᑭᒧᐊᕈᑎ ᐊᔪᕐᓇᕈᓐᓃᑐᐊᖅᐸᑦ? ᐃᒥᖅ ᑕᒪᓐᓇ 

ᐊᒃᓱᐊᓗᒃ ᐱᕐᔪᐊᖑᒻᒪᑦ ᐊᒻᒪᓗ ᐊᑭᑐᓛᖑᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑖᓐᓇ 

ᒪᕐᕈᐃᓕᖓᔪᖅ ᐊᐱᖅᑯᒋᔭᐃᑦ ᑭᐅᒋᐊᕐᓗᒍ. 

ᖃᐅᑕᒫᑦᑎᐊᖅ ᐃᒦᑦ ᖃᐅᔨᓴᖅᑕᐅᖃᑦᑕᖅᑐᑦ  

ᕼᐋᒻᒪᓚᒃᑯᑦ ᐃᒥᖅᑕᖅᑎᖏᓐᓄᑦ ᐊᒻᒪᓗ ᑕᐃᒃᑯᐊ 

ᐃᒥᖃᐅᑎᖃᕐᕕᖏᑦ ᖃᐅᔨᓴᖅᑕᐅᖃᑦᑕᕐᒥᔪᑦ 

ᖁᐱᕐᕈᖃᓐᖏᒃᑲᓗᐊᕐᒪᑦ ᖃᐅᑕᒫᑦᑎᐊᖅ 

ᑕᐃᒪᐃᓕᐅᖃᑦᑕᖅᑐᑦ  ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᒪᐃᓕᐅᖅᐸᑦᑐᑦ. 

ᐃᒥᑦᑎᐊᕙᐅᒻᒪᖔᑦ ᐱᐅᒐᓗᐊᕐᒪᖔᕐᓗ, 

ᑕᐃᒪᐃᓕᐅᖃᑦᑕᖅᑐᑦ 

ᐋᓐᓂᐊᓕᕐᓇᖅᑐᖃᓐᖏᒃᑲᓗᐊᕐᒪᖔᑦ, 

ᖃᐅᑕᒫᑦᑎᐊᖅ ᓄᓇᓕᓕᒫᓂ ᑕᐃᒪᐃᓕᐅᖃᑦᑕᖅᑐᑦ.  

 

ᐊᒻᒪ ᑕᐃᓐᓇ ᑐᑭᒧᐊᕈᑦ ᒥᑭᐅᑉ 

ᓂᓪᓕᐅᑎᒋᖅᑲᐅᔭᖓ ᐃᓗᓕᑯᓘᔭᖃᐅᕐᒪᑦ, ᒥᔅ 

ᑭᒻᐳᓪᒧᑦ ᑭᐅᔭᐅᖁᓂᐊᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᔅ  

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒥᕐᒧᑦ ᑐᑭᒧᐊᕈᑎ 

ᑕᒪᓐᓇ ᑲᒪᒋᔭᕆᐊᖃᖅᑕᕗᑦ ᐊᒻᒪᓗ ᑕᐃᒃᑯᐊ 

ᓯᕗᓪᓕᖅᐹᑦ ᐅᓂᒃᑳᑦ ᐅᖃᐅᓯᕆᓚᐅᖅᓯᒪᔭᕗᑦ 

ᖃᐅᔨᓴᐅᑎᑦᑎᓚᐅᖅᓯᒪᒐᑦᑕ ᑖᓪᕼᐊᐅᓯᒃᑯᑦ 

ᐃᑲᔪᖅᑎᒋᓪᓗᑎᒃᑯᑦ.  

ᒫᓐᓇ ᐅᓂᒃᑳᓂᒃ ᐱᒋᐊᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᓕᖅᑐᒍᑦ ᐃᓗᐃᒃᑲᓂᒃ 

ᐋᖅᑭᒃᓯᔪᒪᒐᑦᑕ ᐃᒥᓕᕆᓂᕐᒧᑦ ᑐᕌᖓᔪᓂᒃ 

ᑐᑭᒧᐊᕈᑎᓂᒃ.  

 

ᑖᓐᓇ ᐱᒋᐊᖅᐸᑦ ᖃᐅᔨᒪᑲᐅᑎᓕᕈᓐᓇᕋᔭᖅᑐᒍᑦ 

ᑭᓯᐊᓂ ᐃᒥᖅᑕᕐᕖᑦ ᐊᒻᒪᓗ ᑖᓐᓇ 

ᐃᒪᖃᕈᓐᓃᑲᓪᓚᑉᐸᑦ ᐊᓯᐊᓂᑦ ᑕᒪᒃᑯᓄᖓ 

ᑐᕌᖓᔪᑦ ᐊᒻᒪᓗ ᑕᐃᓐᓇ ᐃᒥᖅᑕᕐᕕᐅᖃᑦᑕᖅᑐᖅ 

ᖃᔅᓯᓄᑦ ᐊᕐᕌᒍᓄᑦ ᐊᑐᕈᓐᓇᕐᒪᖔᑦ ᑕᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᕼᐋᒻᓚᒃᑯᑦ ᑲᑎᒪᖃᑎᒋᓚᐅᕋᒃᑭᑦ ᐃᓱᒫᓗᓐᓂᖅᑖᕐᒪᑕ 

ᐊᒻᒪᓗ ᒥᓂᔅᑕ ᑯᓱᒐᖅ ᖃᐅᔨᒪᔪᖅ ᑕᐃᑲᓂ ᓄᓇᐅᑉ 

ᐊᑖᒍᑦ ᐃᒻᒥᖅᑐᖅᑕᐅᑦᑕᕐᒪᑦ ᑲᖏᖅᓯᓂᓕᒫᖅ, 

ᑭᓯᐊᓂᓕ ᐃᒻᒥᖅᑐᖅᑕᐅᕝᕕᒋᖃᑦᑕᖅᑕᕗ ᓂᐱᓴ 

ᑕᓯᖅ ᓯᔾᔭᖃᓚᐅᓐᖏᑦᑐᖅ 

ᓯᔾᔭᖃᖅᐸᓪᓕᐊᔪᒻᒪᕆᐊᓘᓕᕐᒪᑦ ᐊᒻᒪᓗ ᑕᐃᒃᑯᐊ 

ᐃᑦᑕᕐᓂᑕᓐᖑᖅᐸᓪᓕᐊᓪᓗᑎᒃ ᒥᓗᑲᕈᑎᖏᑦ. ᐅᕙᓂ 

ᑕᑯᓯᒪᓐᖏᓐᓇᒪ ᑮᓇᐅᔭᐅᑉ 

ᓴᓂᕐᕙᖅᑕᐅᓯᒪᓂᕆᔭᖓᓂᑦ ᖃᓄᖅ 

ᐋᖅᑭᒋᐊᕈᑎᒃᓴᕆᓇᔭᖅᑕᖏᓐᓂᒃ.  

 

ᐊᒻᒪᓗ ᑐᓂᓯᔪᓐᓇᖅᐹ ᓄᓇᕗᓕᒫᒥ 

ᐅᖃᐅᓯᓵᖅᑕᖓ ᐃᑲᔪᖅᑎᐊᑕ ᖃᓄᖅ 

ᓯᕗᒧᐊᒍᓐᓇᕐᒪᖔᖏᑦᑕ ᐃᒪᖁᑎᕗᑦ ᐱᔾᔪᑎᒋᓪᓗᒍ 

ᓄᓇᕗᓕᒫᒥᑦ ... ? (ᑐᓵᔨᑎᒍᑦ) ᓄᓇᕗᒻᒥ 

ᐃᒥᓕᕆᓂᕐᒧᑦ  

ᑐᑭᒧᐊᕈᑏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔪᓐᓇᖅᐹᑦ 

ᐊᔪᕐᓇᕈᓐᓃᑐᐊᖅᐸᑦ? ᑖᓐᓇ ᐊᐱᖅᑯᑎᒋᖅᑲᐅᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᑦᑎᐊᖅᑕᕋ ᑲᖏᖅᖠᓂᕐᒥᑦ 

ᐃᒪᕐᒥᐅᑉ ᒥᒃᓵᓄᑦ ᒪᓕᒐᓕᐅᖅᑎᐅᓐᖏᑦᑐᖓ ᓱᓕ 

ᕼᐋᒻᓚᒃᑯᓐᓂᑦ ᑐᓵᔨᐅᖃᑦᑕᓚᐅᕋᒪ ᐅᑭᐅᓗᑦᑖᖅ 

ᕼᐋᒻᓚᒃᑯᑦ ᑲᑎᒪᓕᕌᖓᑕ 

ᑲᑎᒪᓂᓗᑦᑖᑦᓯᐊᖏᓐᓃᓚᐅᕋᒪ, ᑐᑭᓯᐅᒪᑦᑎᐊᖅᑕᕋ 

ᑕᒪᓐᓇ. ᐊᕐᕌᒍᑕᒫᑦ ᐃᒻᒥᖅᑐᖅᑕᐅᖃᑦᑕᕐᒪᑦ ᑕᐃᓐᓇ 

ᑕᓯᖅ ᐊᒻᒪᓗ ᑕᒪᓐᓇ ᐃᒪᓕᕆᔨᒃᑯᓐᓄᑦ 

ᖃᐅᔨᓴᖅᑏᑦ ᕿᒥᕐᕈᓯᒪᓕᖅᐸᑕ ᑕᒪᓐᓇ 

ᑲᔪᓯᒃᑲᓐᓂᕐᓂᐊᕐᓂᖓ ᓂᕆᐅᓇᖅᑐᓂ.  

 

ᐊᒻᒪᓗ ᑕᐃᓐᓇ ᐃᒥᖅᑕᕐᕕᖓ ᓴᖅᑭᑕᐅᖁᔭᐃᑦ 

ᐱᐊᓂᒃᓯᒪᓕᖅᐸᑦ, ᐃᒻᒥᖅᓯᒪᓕᖅᐸᑦ ᐄ, ᑲᑎᒪᕝᕕᐅᑉ 

ᐃᓗᐊᓄᑦ ᓴᖅᑭᑕᐅᔪᒫᖅᐳᖅ. (ᑐᓵᔨᑎᒍᑦ) ᑕᐃᓐᓇ 

ᐃᒥᓕᕆᓂᕐᒧᑦ ᑐᑭᒧᐊᕈᑎ ᐱᔾᔪᑎᒋᓪᓗᒍ 

ᐱᔭᕇᖅᑕᐅᑉᐸᑕ ᐊᕐᕌᒍᓪᓗᐊᖃᐃ ᓈᑉᐸᑦ ᑕᐃᓐᓇ 

ᐱᔭᕇᓛᖅᑐᖅ. ᐱᔭᕇᖅᑕᐅᑉᐸᑦ, ᐄ, 

ᖁᕕᐊᓱᑐᐃᓐᓇᑦᑎᐊᕐᓂᐊᖅᑐᖓ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᖁᓗᒍ ᖃᐅᔨᒪᒐᑦᑕ ᑕᒪᒃᑯᐊᓕᒫᑦ 

ᓄᓇᕗᒻᒧᑦ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᒐᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑏᑦ ᑎᑎᕋᖅᓯᒪᔪᐃᑦ 

ᒪᓕᒃᖢᒋᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍᖃᐃ ᒪᑐᐃᖅᓯᔾᔪᑎᓄᑦ ᐅᑎᕈᒪᒐᒪ, 

ᓄᓇᕗᑦ ᐆᒻᒪᖅᑯᑎᓂᒃ ᐅᖅᓱᖅᑐᖅᑐᓂᒃ 

ᐆᒻᒪᖅᑯᑎᓕᐅᕈᑎᓂᒃ ᐅᖅᓱᖅᑐᖅᑐᓂᒃ 

ᐊᑐᖅᑐᐃᓐᓇᐅᒐᑦᑕ.  

 

ᒥᔅᑕ ᕼᐃᒃᔅᓗ ᐅᖃᖅᑲᐅᓪᓗᓂ ᑲᓇᑕᐅᑉ 

ᒐᕙᒪᒃᑯᖏᓐᓂᒎᖅ ᐃᖅᑲᓇᐃᔭᖅᑐᑦ 

ᐱᓕᕆᐊᖃᕈᓐᓇᕋᒥᒃ ᐊᒻᒪᓗ ᓄᑖᓂᒃ 

ᓴᓇᓂᐊᖅᖢᑎᒃ 

ᐅᖅᓱᖅᑐᖅᑐᒥᑦ ᐆᒻᒪᖅᑯᑎᓕᐅᕐᕕᒻᒥᑦ ᐊᒻᒪᓗ 

ᑕᐃᒃᑯᐊ ᐊᑐᒃᑲᓐᓂᕈᓐᓇᖅᑐᓄᑦ ᑐᑭᒧᐊᕈᑏᑦ 

ᒪᓕᒋᐊᖃᖅᑐᑦ ᓄᓇᕗᑦ ᒐᕙᒪᒃᑯᑦ ᑕᒪᒃᑯᓄᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅ ᑭᒻᐳᓪ-ᖃᐃ 

ᑕᒪᑐᒥᖓ ᐅᓂᒃᑲᐅᓯᖃᕈᓐᓇᖅᑐᖅ ᐅᕝᕙᓘᓐᓃᑦ 

ᐊᐱᖅᑯᒻᒧᑦ ᑭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕐᓂᖏᑦᑑᑎᒋᖃᑦᑕᕐᒪᑦ ᒪᑯᐊ 

ᐊᑐᒃᑲᓐᓂᕈᓐᓇᖅᑐᑦ. ᐊᔾᔨᒌᓐᖏᓐᓂᖏᑎᒍᑦ 

ᐊᒡᒍᑐᖅᑕᐅᓚᐅᖅᖢᓂ ᐊᒻᒪᓗ 

ᑐᑭᒧᐊᕈᑎᓕᐅᕐᓂᐊᕈᑦᑕ.  

 

ᐊᑦᑕᕐᕖᑦ ᒥᒃᓵᓄᑦ ᑮᓇᐅᔭᖃᖅᑎᑕᐅᓇᔭᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐸᕐᓇᐅᓯᐅᖅᓯᒪᔪᒍᑦ 

ᐃᓚᖏᓐᓂᒃ ᑕᒪᒃᑯᓂᖓ ᐱᓕᕆᐊᖃᕐᓗᑕ ᐊᒻᒪᓗ 

ᒪᑯᐊ ᐊᑦᑕᕕᒻᒦᑦᑐᑦ ᐊᔾᔨᒌᓐᓂᖏᑦ ᒪᓕᓪᓗᒋᑦ 

ᐊᒡᒍᑐᖅᑕᐅᒐᔭᕐᒪᑕ.  

 

ᐅᓄᖅᑐᐋᓗᒻᒥᒃ ᐱᓕᕆᐊᒃᓴᖃᑦᑕᖅᑐᒍᑦ 

ᑎᒥᓕᕆᓂᖅ ᑕᒪᓐᓇ ᐱᔾᔪᑎᒋᓪᓗᒍ ᐊᑦᑕᕐᕖᓪᓗ  

ᐊᒻᒪ ᓇᓕᐊ ᑲᔪᓯᑎᑕᐅᔪᓐᓇᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᑕᐃᒃᑯᐊ 

ᐸᕐᓇᐅᑎᓕᒫᑦ ᐃᓛᒃ ᐃᒃᑯᐊ ᐅᒥᐊᕐᔪᐊᑦ ᑕᑖᖅᖢᑎᒃ 

ᐅᓯᔪᐋᓗᓪᓗᑎᑦ ᒪᐅᓐᖓᐅᖃᑦᑕᖅᑑᒐᓗᐊᑦ ᑭᓯᐊᓂ 

ᐅᓯᓐᖏᑦᑎᐊᓕᖅᖢᑎᑦ ᑕᐅᓄᖓ ᐅᑎᖃᑦᑕᕐᒪᑕ.  

 

ᑕᒪᑐᒪᓂ 2017-18-ᒥ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ $41 ᒥᓕᐊᓂᒃ ᐊᑭᑐᔪᖅᑐᕈᑎᒃᓴᓂᑦ 

ᓄᑖᓂᒃ ᐊᖏᖅᑕᐅᓚᐅᕐᒪᑕ ᐊᒻᒪ ᑎᓴᒪᐃᖅᓱᖅᖢᑎᑦ 

ᑮᓇᐅᔭᑦ ᐃᓚᒋᐊᕈᑎᓂᒃ ᑐᒃᓯᕌᖃᓚᐅᖅᓯᒪᓪᓗᑎᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᑦ ᐊᒻᒪᓗ $175 

ᒥᓕᐊᖑᓕᖅᖢᑎᒃ $70 ᒥᓕᐊᓪᓗ ᑖᒃᑯᐊᖑᓪᓗᑎᑦ. 

ᓄᓇᓕᓐᓂ ᒐᕙᒪᒃᑯᖏᓂᓪᓗ ᐱᔨᑦᑎᖅᑏᑦ -$100 

ᒥᓕᐊᓐᓂᒃ ᐱᓯᒪᔪᑦ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᑖᒃᑯᐊᖑᖅᑲᐅᑎᓪᓗᒋᑦ ᖃᔅᓯᑦ 

ᐊᑐᖅᓯᒪᓕᖅᐸᑦ ᐊᒻᒪᓗ ᖃᔅᓯᑦ ᓅᑕᐅᓐᖏᑦᑐᒥᒃ 

ᓄᑖᒧᑦ ᓄᑦᑎᖅᑕᐅᓂᐊᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒐ ᐄ 

ᐊᖏᖃᑎᒋᕙᒋᑦ. ᐃᒃᑯᐊ ᐅᒥᕐᔪᐊᑦ 

ᖃᓪᓗᓇᔾᔨᐊᖅᑐᑦ ᖃᖓᑕᓲᓪᓗ ᐅᓯᓐᖏᖦᖢᑎᑦ 

ᐅᑎᖃᑦᑕᕐᒪᑕ.  

 

ᑖᓐᓇᖃᐃ ᒥᔅ ᑭᒻᐳᓪ-ᒧᑦ ᑐᓐᓂᖅᑯᑎᒋᒍᒃᑯ 

ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) 

ᐃᖅᑲᓇᐃᔭᖅᑎᐅᖅᑰᖑᒐᓗᐊᖅ, ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓴᐅᑎᖏᓐᓂᒃ ᓵᓐᓃᑦᑐᖃᓐᖏᒻᒪᑦ. ᓄᑕᐅᓐᖏᑦᑐᑦ 

ᓄᑖᓄᑦ ᓄᑦᑎᖅᑕᐅᖃᑦᑕᖅᑐᑦ ᑮᓇᐅᔭᐃᑦ.  

 

ᑭᓯᐊᓂ ᑲᑎᓕᒫᖅᖢᒋᑦ 

$100 ᒥᓕᐊᓚᖅᑲᐅᒐᕕᑦ ᐊᑐᖅᓯᒪᔭᕗᑦ ᐊᒻᒪᓗ 

ᒪᑯᐊ ᑐᓐᓂᖅᑯᑎᒋᖃᑦᑕᖅᑕᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ $300 

ᒥᓕᐊᖑᓚᐅᖅᓯᒪᔪᑦ ᐊᕐᕌᓂ. ᐃᓛᓐᓂᒃᑯᑦ 

ᐊᑕᐅᓯᕐᒨᖅᑕᐅᖃᑦᑕᖅᖢᑎᑦ ᐃᓚᖏᓪᓗ 

ᒪᓕᒐᖃᐅᖅᖢᑎᑦ. ᑖᓐᓇ 

ᕿᒥᕐᕈᓇᑦᑎᐊᑲᓐᓂᕋᔭᖅᑕᕗᑦ ᑕᒪᒃᑯᐊ 

ᐱᕙᓪᓕᐊᔭᕆᐊᓖᑦ ᐱᕙᓪᓕᐊᖏᓐᓇᕋᓗᐊᕐᒪᖔᑦᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᖅᑲᐃᑎᑦᑎᑲᓐᓂᒫᕈᐊᖅᖢᖓ ᑐᓵᔨᖃᕋᑉᑕ 

ᑭᐅᔭᕌᖓᑉᓯ ᐅᖃᓗᒃᑳᖓᑉᓯ 

ᑐᐊᕕᐅᓗᐊᒥᐊᑦᑐᐊᓐᖏᓪᓗᓯ ᑐᓵᔨᒋᔭᖅᐳᑦ 

ᐃᒃᐱᒋᔭᕆᐊᖃᕋᑉᑎᒍ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᐅᒪᓂᐊᖅᐸᒃᑲ.  

 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑎᑭᒃᓴᓂᕐᒧᑦ 

ᓵᓪᓗᖓ. ᐅᖃᖅᑲᐅᒐᔅᓯ ᐊᑐᓕᖅᑎᑦᑎᓂᖅ 

ᑕᒪᒃᑯᓂᖓ ᑖᒃᑯᐊ ᑮᓇᐅᔭᐃᑦ 

ᐱᖁᑎᕐᔪᐊᖅᑖᕈᑎᐅᖃᑦᑕᖅᑐᑦ ᑕᐃᒃᑯᐊ 

ᐱᓕᕆᐊᒃᓴᓄᑦ ᑲᒪᖃᑦᑕᖅᑐᓄᑦ ᐱᓕᕆᕕᔅᓯᓐᓂᒃ 

ᐊᑭᑐᔪᖅᑐᕈᑎᒃᓴᓂᑦ ᑲᒪᖃᑦᑕᕐᒪᑕ ᑖᒃᑯᓂᖓ.  

 

ᑕᐃᒪᓕ ᐱᓕᕆᐊᒃᓴᓄᑦ ᒥᐊᓂᖅᓯᔩᑦ ᐱᓕᕆᕕᖓᑦ, 

ᐅᓂᒃᑳᒐᓛᑲᐃᓐᓇᕈᑦᑕ ᖃᓄᖅ ᐊᖏᑎᒋᕙᑦ 

ᖃᔅᓯᓂᓪᓗ ᐃᖅᑲᓇᐃᔭᖅᑎᖃᕐᒪᖔᑕ, ᖃᔅᓰᑦ 

ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᒻᒪᖔᑕ, ᖃᔅᓯᓂᓪᓗ 

ᐃᖅᑲᓇᐃᔭᓚᐅᐱᓪᓚᑦᑐᓂᒃ ᐃᓐᓄᒃᓯᒪᒻᒪᖔᑕ 

ᖃᔅᓯᓪᓗ ᑳᓐᑐᕌᑦᑕᐅᓯᒪᔪᓪᓗ 

ᖃᐅᔨᑕᖃᖃᑦᑕᕐᒪᖔᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᒃᑲ 

ᐊᐱᖅᑯᑎᖓ. ᑕᐃᒪᓐᓇᑎᒋ ᑐᓴᒐᔅᓴᖃᖅᑐᓂᒃ 

ᐱᓯᒪᓐᖏᓐᓇᑦᑕ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐅᓚᔾᔪᑎᓄᑦ ᑐᕌᖓᓂᖅᓴᐅᒻᒪᑦ ᐊᐱᖅᑯᑏ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᑦ. ᐃᓱᒪᕗᖓᓕ ᑕᐃᒪ ᑐᓴᒐᒃᓴᑦ 

ᑖᒃᑯᐊ ᖃᐅᔨᒪᔭᐅᑦᑕᐅᑎᒋᓇᓱᒋᖅᑲᐅᒐᓗᐊᕋᒃᑯ.  

 

ᓅᓪᓗᖓ, ᒐᕙᒪᒃᑯᑦ ᓄᓇᕗᒻᒥ ᐊᑭᑐᔪᖅᑐᕈᑎᒃᓴᖓ 

ᐅᓄᖅᑐᐊᓘᖕᒪᑕ ᖃᐅᔨᔪᒪᑦᑕᖅᐳᖓ ᐅᓄᕐᓂᕆᔭᖓ 

ᐊᑭᑐᔪᖅᑐᕈᑏᑦ ᐊᕐᕌᒍᑕᒫᑦ ᓄᑦᑎᖅᑕᐅᖃᑦᑕᖅᑐᑦ 

ᐊᑐᖅᑕᐅᓂᓐᖏᑦᑐᐃᑦ, 

ᐃᓄᐃᓴᓪᓕᒋᐊᖅᑕᐅᓯᒪᓪᓗᕆᒻᒪᑕ ᑭᓯᐊᓂ 

ᖁᕝᕙᓯᑦᑐᐊᓘᒻᒪᑕ. ᐊᕐᕌᓂ ᐱᓕᕆᕕᓯ $35 ᒥᓕᐊᓐ 

ᐅᖓᑖᓂ ᐊᒻᒪᓗ $35 ᒥᓕᐊᓐ ᐊᓯᐊᓂᒃ ᐊᕐᕌᒍᒥ 

ᑕᐃᒪᓐᓇ ᐊᑐᓐᖏᓂᓕᒃ ᐊᕐᕌᒍᒧᑦ ᓄᑖᒧᑦ 

ᓄᑦᑎᕆᓚᐅᕐᒪᑕ ᑖᒃᑯᓇᓂ ᐃᖅᑲᓇᐃᔭᖅᑎᑭᒃᓴᕐᓂᖅ 

ᐱᔾᔪᑎᒋᓪᓗᒍ, ᐃᖅᑲᓇᐃᔭᖅᑎᑭᒃᓴᕐᓂᖅ 

ᐊᐱᖅᑯᑕᐅᑎᒋᕋᑖᖅᑕᕋ.  

 

ᐊᓯᐊᓄᑦ ᑭᖑᓪᓕᖅᐹᒧᑦ ᐊᐱᖅᑯᑎᒧᐊᕐᓗᖓ 

ᐱᔾᔪᑎᖓᓄᑦ, ᐱᔾᔪᑎᖃᖅᑐᖅ ᑲᑎᒪᔨ ᒪᐃᓐ 

ᐅᖃᐅᓯᕆᖅᑲᐅᔭᖓ ᐊᑭᑐᔪᖅᑐᕈᑎᒃᓴᐃᑦ 

ᐸᕐᓇᐃᔾᔪᑏᑦ ᒥᒃᓵᓄᑦ. ᐊᕐᕌᒍᒋᔭᑦᑎᓐᓂᑦ ᒫᓐᓇ 

ᑎᑎᕋᐅᓯᐊᕆᓚᐅᖅᑕᕗᑦ ᒫᔾᔨᐅᑎᓪᓗᒍ ᒪᓕᓪᓗᒋᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᒃᓴᓄᑦ 

ᑐᓴᖅᑎᑦᑎᔾᔪᑎ ᐱᓕᕆᕕᒃ ᐊᑭᓕᒃ $427,000-ᓂᒃ 

ᐊᑐᖅᓯᒪᓕᕐᒪᑕ 2017-18 ᐃᓗᐊᓂ. ᑖᒃᑯᐊ 

ᐊᒃᓱᑲᓪᓚᒃ ᐊᑭᑐᓂᖅᓴᐅᓪᓗᓂ 

ᑭᖑᓂᑦᑎᓐᓃᓐᖔᖅᑐᓂᒃ. ᑕᐃᒪᐃᓕᓚᐅᖅᑎᓪᓗᖓ 

ᑐᓴᒐᒃᓴᓂᒃ ᐱᑎᑕᐅᑎᓪᓗᑕ 2017-18 

ᐅᓄᕐᓂᕆᔭᖏᑦ ᑖᒃᑯᐊ ᐊᑐᖅᑕᐅᖏᓐᓂᑰᒻᒪᑕ 

ᓄᑖᒧᑦ ᐊᕐᕌᒍᒧᑦ $1.6 ᒥᓕᐊᖑᓪᓗᑎᒃ ᑲᑎᒃᖢᒋᑦ 

ᑖᒃᑯᐊ ᑐᒃᓯᕋᐅᓰᑦ $1.8 ᒥᓕᐊᓂ ᐱᓕᕆᕕᓯᓐᓂᑦ 

ᑐᒃᓯᕋᖅᑐᑦ 2018-19 ᒪᓕᑦᑐᒋᑦ $3.4 ᒥᓕᐊᓂᒃ 

ᑮᓇᐅᔭᓂᒃ  

ᐊᑐᕆᐊᖃᕐᒪᑕ ᐊᑭᑐᔪᖅᑐᕈᑎᒃᓴᓄᑦ ᐊᕐᕌᒍ?  

 

ᐊᐱᕆᔪᒪᓪᓗᖓ ᐱᓕᕆᕕᓯ ᑖᒃᑯᐊ 

$3.4 ᒥᓕᐊᓐ ᓄᖑᑕᐅᒍᓐᓇᕐᓂᐊᖅᐹᑦ 

ᐊᑭᑐᔪᖅᑐᕈᑎᒃᓴᓄᑦ 18-19 ᐊᕐᕌᒍᐊᑕ ᐃᓗᐊᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐊᐱᖅᓱᒐᐅᓚᐅᒐᓐᓂᒃᑑᒐᓗᐊᖅ, ᑭᓯᐊᓂ ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑐᒎᒐᓗᐊᖅ ᑖᒃᑯᐊ 

ᑮᓇᐅᔭᐃᑦ ᐊᑐᕈᒪᓪᓗᒋᑦ ᓄᖑᓐᓇᓱᒍᒪᓪᓗᑎᒍ 

ᐊᕐᕌᒍᐃᑦ ᐊᑐᕐᕕᒃᓴᖏᑦ ᒪᓕᔨᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᑦᑐᒋᑦ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐱᓕᕆᐊᒃᓴᐃᑦ 

ᓴᖅᑭᑦᑎᓚᐅᖅᓯᒪᒻᒪᑕ ᐸᕐᓇᐃᔾᔪᑎᒃᓴᓂᒃ 

ᐊᑐᕈᒫᖅᑐᓂᒃ 2014-15 ᐊᕐᕌᒍᐊᓂ 

ᐊᑭᑐᔪᖅᑐᕈᑎᒃᓴᓂᒃ. ᑕᐃᔅᓱᒪᓂ 2014 ᐅᑭᐊᒃᓵᒃᑯᑦ 

ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᑕᐃᒃᓱᒪᓂ 

ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᖕᒪᑦ ᐃᓚᖏᑦ 

ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ, ᑖᒃᑯᐊ ᓯᕗᕐᖓᒍᑦ 

ᐸᕐᓇᐅᕙᒌᖅᓯᒪᓂᖅ ᓄᓇᕗᑦ ᒐᕙᒪᒃᑯᓐᓄᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᒐᖏᓐᓄᑦ. ᑕᐃᔅᓱᒪᓂ 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᑖᒃᑯᐊᒎᖅ 

ᓯᕗᓪᓕᐅᔾᔭᐅᓯᒪᔪᔅᓴᓂᒃ ᑲᒪᒋᔭᐅᓂᐊᕐᒪᑕ 

ᓴᖅᑭᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᐸᕐᓇᐅᑎᖏᓐᓄᑦ, ᑖᓐᓇ ᐊᓯᔾᔨᖅᑕᐅᔪᖅ 

ᐊᑭᑐᔪᖅᑐᕈᑎᒃᓴᓄᑦ ᐊᓯᔾᔨᕈᑕᐅᔪᖅ ᐱᓕᕆᐊᒃᓴᐃᑦ 

ᑕᒪᒃᑯᐊ ᑮᓇᐅᔭᖅᑐᕈᑎᒃᓴᐃᓪᓗ 

ᓇᓗᓇᐃᖅᑐᑦᑎᐊᕐᓂᖅᓴᐅᓂᐊᕐᒪᑕ ᑐᑭᖏᑦ. 

ᐊᒻᒪᓗᑦᑕᐅᖅ ᓇᓗᓇᖅᓯᓗᑎᒃ 

ᐃᖅᑲᓇᐃᖅᓯᖃᑦᑕᕐᓂᐊᕐᒪᑕ ᐱᓕᕆᐊᒃᓴᒥᑦ 

ᑮᓇᐅᔭᖅᑐᑦᑎᐊᕐᓗᑎᒃ.  

 

ᓇᓕᐊᓐᓂᒃ ᐱᑕᖃᖅᐸ ᓄᑖᓂᒃ ᐊᑭᑐᔪᖅᑐᕈᑎᒃᓴᓂᑦ 

ᐱᖃᓯᐅᔾᔨᔪᓐᓇᖅᐹᑦ ᓄᓇᕗᑦ ᒐᕙᒪᒃᑯᖏᑕ 

ᐊᑭᑐᔪᖅᑐᕈᑎᒃᓴᖏᑦ ᓯᕗᕐᖓᒍᑦ 

ᐸᕐᓇᐃᕙᒋᐊᖅᓯᒪᓕᖅᐴᓚᐅᖅᑳᖅᑎᓐᓇᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᑲᒥᓐᖑᐊᖅ 

ᐊᐱᕆᒻᒪᑦ. ᐆᒃᑑᑎᑦᑎᐊᕚᒃ. ᐃᓕᓐᓂᐊᕐᕖᒃ ᒪᕐᕉᒃ 

ᓲᕐᓗ ᐃᑯᐊᓪᓚᓚᐅᖅᑑᒃ ᑖᒃᑯᐊ ᐆᒃᑑᑎᑦᑎᐊᕙᐅᔪᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ, ᐅᓪᓗᒥᒧᑦ ᑎᑭᓕᒃᖢᒋᑦ $8 ᒥᓕᐊᓐ 

ᑮᓇᐅᔭᐃᑦ ᑐᓂᔭᐅᓯᒪᓕᕐᒪᑕ ᐱᓕᕆᕕᖕᒥ 

ᖃᑦᑕᐅᔭᕆᔾᔪᑕᐅᓂᐊᖅᑐᑦ ᐅᖅᓱᐊᓗᓐᓄᑦ 

ᖃᑦᑕᐅᔭᓄᑦ. ᖃᓄᖅ ᑖᓐᓇ $8 ᒥᓕᐊᓐ ᐅᓪᓗᒥᒧᑦ 

ᑎᑭᓪᓗᒍ ᖃᔅᓯᓐᓂᒃ ᐊᑐᖅᑕᐅᓯᒪᓕᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ, ᑖᒃᑯᐊ 

ᑐᓴᒐᒃᓴᐃᑦ ᐱᓯᒪᓐᖏᓇᒃᑭᑦ ᑭᓯᐊᓂ 

ᑐᓂᔪᓐᓇᓛᖅᑕᕋ ᒪᓕᒐᓕᐅᖅᑎᐅᖃᑎᒋᔭᕐᓄᑦ 

ᓈᒻᒪᒃᓯᑉᐸᑦ ᐱᓕᕆᕕᕗᑦ ᐃᕐᖐᓇᕐᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᐊᐱᖅᑯᑎᒐᐅᓇ, 

ᐱᓕᕆᕕᓰ 2018-19 ᐊᑭᑐᔪᖅᑐᕈᑎᖏᑦ 

ᐱᖃᓯᐅᔾᔨᓯᒪᖕᒪᑕ $3.25 ᒥᓕᐊᓐ ᑕᐃᒃᑯᓄᖓ 

ᖃᑦᑕᐅᔭᓂᑦ ᐅᖅᓱᐊᓗᖃᐅᑎᓄᑦ 

ᐊᑐᖅᑕᐅᓂᐊᖅᑐᓂᒃ. ᑖᒃᑯᐊ ᑮᓇᐅᔭᐃᑦ 

ᓄᑖᕈᕆᐊᕈᑕᐅᓂᐊᕐᒪᑕ ᓄᓇᕗᒻᒥ ᐅᖅᓱᐊᓗᖕᓄᑦ 

ᖃᑦᑕᐅᔭᖁᑎᒋᔭᐅᔪᓄᑦ. ᐱᓕᕆᕕᓯ ᐅᖃᖅᓯᒪᖕᒪᑕ 

ᑖᒃᑯᐊ ᐸᕐᓇᐃᓯᒪᒻᒪᑕ ᒪᕐᕉᖕᓂᒃ ᑎᓴᒪᓂᓪᓘᓐᓃᑦ 

ᐊᕐᕌᒍᑕᒫᖅ ᐅᖅᓱᐊᓗᖃᐅᑎᓂᒃ ᖃᑦᑕᐅᔭᓂᒃ  

ᓴᓇᖃᑦᑕᕐᓗᑎᑦ. ᐅᓂᒃᑳᕈᓐᓇᖅᐲᑦ ᖃᓄᖅ 

ᐊᒡᒍᑐᖅᓯᒪᓂᐊᕐᒪᖔᖅ ᑮᓇᐅᔭᑦ ᐊᑐᖅᑕᐅᓯᒪᔪᑦ 

2018-19 ᐊᕐᕌᒍᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔩᑎᒍᑦ) J-3-

ᒦᑦᑐᒍᑦ ᓱᓕ ᒪᒃᐱᒐᖓᓂ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᔅᓯᖅᑏᑦ, ᐊᐱᖅᑯᑎᒋᔭᐃᑦ ᑖᓐᓇ ᐊᐱᖅᑯᑏᑦ J-

6-ᒦᒻᒪᑦ. ᐅᑕᖅᑭᔪᓐᓇᕈᕕᑦ. ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒃᖢᒋᑦ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᒥᓂᔅᑕᑉ ᐃᑲᔪᖅᑎᒋᔭᐃᓪᓗ. ᐅᕙᓂ ᐱᒋᐊᕈᑖᓂ 

ᐊᐱᖅᑯᑎᒃᓴᖃᓯᓕᕐᒥᒐᒪ 

ᓂᕆᐅᒋᔭᖃᑦᑎᐊᓕᖅᖢᖓᓗ ᐅᖃᓕᒫᒐᕐᒥ ᐅᕙᓂ 

ᒪᒃᐱᕌᓂ ᐊᐃᑉᐹᓂ ᑐᒡᓕᐊᓂ, ᑖᓐᓇ ᑭᖑᓪᓖᑦᑐᖅ 

ᑐᒡᓕᐊ, ᖃᓪᓗᓈᑐᕐᓗᒍ ᐅᖃᐅᓯᕆᓂᐊᖅᐸᕋ 

ᑐᑭᓯᓇᕐᓂᐊᕋᒪ.  

 

(ᑐᓵᔨᑎᒍᑦ) ᒪᒃᐱᒐᖅ 2-ᖓᑦ. ᑐᒡᓕᐊᓃᖅᑐᖅ 

ᐋᖅᑭᖓ. ᐊᑭᑦᑐᕆᐊᕐᓂᐊᖅᑐᖅ ᐃᖃᓗᖕᓂ 

ᐃᑲᔪᕈᑎᐅᓂᐊᖅᑐᖅ $3.4 ᒥᓕᐊᓂᒃ $4 ᒥᓕᐊᓄᑦ 

ᑭᐅᓯᔾᔪᑕᐅᓂᐊᕐᒪᑦ ᐊᑭᑦᑐᕆᐊᕈᑎᐅᖃᑦᑕᖅᑐᓄᑦ 

ᐊᒻᒪᓗᑦᑕᐅᖅ ᐱᖁᑎᕐᔪᐊᓐᓄᑦ. ᓄᓇᓕᐸᐅᔭ. 

(ᑐᓵᔨᑎᒎᕈᓐᓃᖅᑐᖅ) ᓂᕆᐅᓕᕋᒪ ᐅᑯᐊ 

ᐊᑭᑦᑐᖅᐸᓪᓕᐊᓂᖏᑦ ᖃᓄᑐᐃᓐᓇᖅ ᓂᕿᓘᓐᓃᑦ. 

ᑕᐃᒪᓐᓇ ᓄᓇᓕᕋᓛᓂᑦ ᑮᓇᐅᔭᒧᑦ 

ᐃᑲᔪᖅᑕᐅᔾᔪᑎᒃᓴᖃᕐᓂᐊᕐᒥᒍᑦᑕ ᐊᑭᑦᑐᕈᑎᒃᕼᐊᒥᒃ 

ᑕᑯᔪᓐᓇᕐᓂᐊᕆᕕᑖ? ᑖᓐᓇ ᑐᑭᓯᔪᒪᓪᓗᒍ. 

ᖁᕕᐊᓲᑎᒋᓪᓗᒍᓗ ᐊᖏᖅᑕᐅᓂᐊᕐᓂᕈᒪ 

ᐊᐱᖅᑯᑎᒋᒃᖤᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᕝᕙᕆᐊᕌᕐᔪᒍᑎᒋᔭᖓ 

ᐃᖃᓗᓐᓄᑦ ᐃᖃᓗᐃᑦ ᐊᖏᖃᑎᒌᒍᑎᒋᔭᖓᓕ 

ᐊᔾᔨᐅᖏᒻᒪᑦ ᑕᒫᓐᖓᑦ ᓄᓇᕗᑦ ᓯᓚᑖᓂ 

ᓄᓇᓕᓐᓂ. ᑖᒃᑯᐊ ᐃᖃᓗᐃᑦ 

ᐊᖏᖃᑎᒌᒍᑎᓕᐅᖅᓯᒪᔭᐅᓚᐅᕐᒪᑕ ᓄᓇᓖᑦ 

ᒐᕙᒪᖏᑦᓐᓄᑦ ᐅᑭᐅᓄᑦ ᑕᓪᓕᒪᓄᑦ ᑮᓇᐅᔭᓂᒃ 

ᑐᓂᔭᐅᓯᒪᑉᓗᑎᑦ. ᑕᐃᒃᑯᐊ ᑐᓂᔭᐅᓯᒪᔪᑦ 

ᓄᓇᓕᐸᐅᔭᒃᑯᓐᓂ ᐃᓪᓕᕆᕐᕕᐅᑲᓐᓂᓂᐊᖅᖢᑎᒃ  

ᑖᒃᑯᐊ ᐃᖃᓗᐃᑦ ᖃᓄᐃᓕᐅᕐᓂᕆᔪᒪᔭᖏᓐᓄᑦ 

ᐋᖅᑭᒋᐊᕆᐊᕈᑎᒋᔭᖏᓐᓄᑦ ᑖᒃᑯᓄᖓ ᑮᓇᐅᔭᓄᑦ 

ᑐᕌᖅᑐᓄᑦ ᐊᖏᖅᑕᐅᓯᒪᔪᑦ. ᑕᐃᑰᓇ ᐅᑭᐅᓄᑦ 

ᑕᓪᓕᒪᓄᑦ ᖃᐃᔪᓄᑦ 

ᐊᑎᓕᐅᖃᑎᒌᒃᑲᓂᕐᓂᐊᖅᑎᓪᓗᑕ 

ᖁᕝᕙᕆᐊᖅᑕᐅᕌᕐᔪᓚᐅᕐᒪᑦ ᑖᓐᓇ ᑕᐃᒪᓐᓇᐃᑦᑐᖅ.  



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᓕ ᓄᓇᓖᑦ ᐊᓯᖏᑦ ᓄᓇᓕᖁᑎᒋᔭᖓ 

ᓄᓇᓕᖁᑎᒋᔭᕗᓪᓕ ᑕᒪᑐᒨᓇ ᐱᔭᕆᐊᖃᕐᓂᖏᑦ  

ᐊᖏᒡᓕᒋᐊᕆᐊᖃᖅᐸᑕᓕ 

ᐋᖅᑭᐸᓪᓕᐊᖏᓐᓇᓲᖑᒻᒪᑕ. ᑕᐃᒃᑯᐊᓕ ᐃᖃᓗᐃᑦ 

ᐊᑕᐅᓯᐊᖅᖢᒋᑦ ᐊᖏᖃᑎᒌᒍᑎᓕᐅᕈᑎᓯᒪᓪᓗᑎᒍ 

ᐅᑭᐅᓄᑦ ᑕᓪᓕᒪᓄᑦ ᐋᖅᑭᒃᓯᒪᒻᒪᑕ. ᐊᓯᖏᓪᓕ 

ᓄᓇᓖᑦ ᐅᕘᓇ ᑲᑎᒪᕕᔾᔪᐊ ᐃᓗᐊᒍᑦ 

ᐊᖏᖅᑕᐅᕙᓪᓕᐊᓲᖑᒻᒪᑕ. ᑖᓐᓇ ᑕᕝᕙ 

ᐊᔾᔨᒌᓐᖏᔾᔪᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᓪᓕᕈᒐ 

ᐊᒧᑳᓪᓚᒃᓱᓂ.  

 

>>ᐃᒡᓚᖅᑐᑦ 

 

ᐆᒥᖓᑦᑕᐅᖅ ᐊᐃᑉᐹᓂ ᐊᐱᖅᑯᑎᖃᕐᓂᐊᕋᒪ. 

ᖃᑦᑎᕈᑖᕐᓂᐊᕐᒪᑕ ᑰᒑᕐᔪᒻᒥᓗ ᐃᒃᐱᐊᕐᔪᒻᒥᓗ 

ᖃᑦᑎᕆᕕᒃ. ᑖᒃᑯᐊ ᐊᓕᕌᓂ ᐃᑭᔪᖃᖅᑎᓪᓗᒍ 

ᑕᐃᑲᓂ ᑰᒑᕐᔪᒻᒥ ᑖᒃᑯᐊ ᖃᑉᑎᕆᔨᓐᓄᐊᖅᖢᐃᑦ 48 

ᐃᑲᕐᕋᐃᑦ ᕼᐊᓇᐃᓐᓇᖅᑐᑦ ᐅᓐᓄᐊᒧᑦ ᐅᑉᓛ 

ᐊᐃᒐᒥᒃ ᐃᒻᒥᕐᕕᖃᓐᖏᓐᓇᒥ ᓴᓗᒪᐃᑦᑑᓪᓗᑎ 

ᐊᐃᒐᒥᒃ. ᑕᐃᒻᓇ ᐃᒡᓗᕐᔪᐊᒧᑦ ᕼᐊᓗᒪᓗᑦᑕᐅᕗᖅ 

ᐊᐃᕕᐅᓪᓗᑎᑦ ᐃᓚᖏᑦ ᐃᖢᐊᓐᖏᒻᒪᑦ 

ᐋᓐᓂᐊᓕᖅᓴᕋᐃᑦᑑᓪᓗᑎᑦ ᐃᓚᖏᑦ ᑕᐃᒃᑯᓄᖓ 

ᐳᔪᕋᓗᓐᓄᑦ. ᑕᐃᓐᓇᓕ ᑖᒃᑯᐊ 

ᐱᑕᖃᓕᕐᓂᐊᓕᖅᐸᑕ ᑕᐃᒪ. ᑕᐃᒪᓐᓇᐃᑦᑐᒥᒃ 

ᐃᕐᓂᒡᕕᑦᑕᖃᕐᓂᐊᖅᐸ ᐅᕕᓂᓐᓂᐊᕐᕕᒻᒧᑦ ᑖᒻᓇ 

ᑐᑭᕼᐃᔪᒪᓪᓗᖓ ᐊᐱᖅᑯᑎᒋᒃᖤᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. 

ᖁᔭᓐᓇᒦᖅᐸᕋᓗ ᑕᒪᑐᒧᖓ ᐊᐱᖅᑯᑎᖃᒻᒪᑦ. 

ᑕᒪᒃᑯᐊ ᑕᐃᒪᓐᓇᐃᑦᑐᖃᓇᔭᕐᓂᖏᑦ 

ᓱᓇᖃᕋᔭᕐᓂᖏᓪᓗ ᓇᓗᓇᐃᖅᓯᒪᓕᖅᐸᑕ  

ᓇᓗᓇᐃᖃᑎᒋᔪᒫᖅᐸᕋ ᑖᒻᓇ ᑲᑎᒪᔨᐅᖃᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᑭᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᖁᔭᓐᓇᒦᒃ ᓂᕆᐅᓐᓂᐊᖅᑯᖓ ᑐᓴᕐᕕᒋᔪᒫᕋᑉᑯ.  

 

ᑕᒡᕙᓂ ᐊᑭᑐᔪᖅᑐᕈᑎᓂᒃ ᒪᒃᐱᒐᖃᖅᑐᖅ J-4. 

ᑖᒃᑯᐊ ᖃᑉᑎᕈᑏᑦ ᐊᓯᐊᓐᖑᖅᑕᐅᓂᐊᕐᓂᖏᑦᑕ 

ᑎᑎᕋᖅᓯᒪᔪᖃᕐᒥᖕᒪᑦ, ᖃᑉᑎᕈᑏᑦ ᑕᒫᓂ 

ᓄᓇᑉᑎᓐᓂ ᐅᑭᐅᖅᑕᖅᑐᒥ. ᑕᐃᒪ ᐊᕐᕌᓂ 

ᑐᑭᓯᔪᒋᕗᒍᑦ ᑰᒑᕐᔪᒻᒥ ᖃᑉᑎᕈᑎᑦ ᒥᒃᕼᐋᓄᑦ. ᑖᒃᑯᐊ 

ᐆᓇᐊᑦᑐᒻᒪᕆᐅᑎᓪᓗᒍ -60 -65 ᑕᐅᓇᓐᖓᑦ 

ᖃᑉᓗᓈᓂᑦ ᖃᑉᑎᕈᑎᑦ ᑕᐅᕗᖓᖃᑦᑕᖅᑐᑦ. 

ᕼᐅᓇᐅᓐᖏᒻᒪᑕ.  

 

ᖃᓄᑭᐊᖅ ᐅᖃᐅᓯᕆᕚᓪᓕᕐᓗᒍ 

ᑐᑭᓯᓇᑦᑎᐊᕈᓐᓃᕈᓐᓇᖅᐸ. ᑖᒻᓇ ᐃᕼᐅᒪᒋᓪᓗᒍ 

ᖃᓄᖅ ᐅᑭᐅᖅᑕᖅᑐᒧᑦ ᐊᑐᕈᓐᓇᕐᓂᖅᓴᐅᔪᒥᒃ 

ᕿᓂᕈᑕᐅᔪᒫᖅᐸᑦ? ᑖᓐᓇ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᓛᒃ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᑉᑎᕈᑕᐅᕙᑦᑐᖅ ᓄᓇᒃᑰᕈᑎᒃ 

ᖃᓄᖅ ᐅᑭᐅᖅᑕᖅᑐᒥ ᐃᖢᐊᖔᓄᓇᔭᕐᒪᖔᑕ 

ᐃᓱᒫᓗᑎᒋᔭᐅᖏᓐᓇᓲᖑᒻᒪᑦ ᑕᒪᒃᑯᓂᖓᓗ 

ᓄᑖᓐᖑᕆᐊᖃᖅᖢᑎᒃ. ᐊᑯᓂᒃᑲᓐᓂᖅ 

ᐊᑐᕈᓐᓇᖅᑑᒐᓗᐊᑦ. ᓱᓇᓗᒃᑖᑦ ᐅᑭᐅᖅᑕᖅᑐᒥ 

ᓱᕈᐊᓚᓂᖅᓴᐅᓲᖑᒻᒪᑕ ᓂᒡᓕᓇᖅᑐᒻᒪᕆᐋᓗᖕᒥ 

ᖁᐊᖅᐸᓪᓕᐊᔪᒥᒡᓗ ᖃᑉᑎᕈᑎᖃᕋᓱᖃᑦᑕᕋᑉᑕ. 

ᑕᒪᒃᑯᐊ ᑖᒃᑯᓄᖓ ᑕᒪᒃᑯᓂᖓ ᓂᐅᕕᖅᐸᒃᑐᓄᑦ 

ᐅᕙᒍᑦ ᐱᓕᕆᔨᒋᔭᕗᑦ ᑕᐃᒃᑯᓂᖓ ᖃᑉᑎᕆᔨᓂᒃ 

ᖃᑉᑎᕈᓯᐅᖅᐸᒃᑐᓂᑦ 

ᐱᓕᕆᖃᑎᖃᕋᓱᒃᐸᑦᑐᒎᒐᓗᐊᖅ ᖃᓄᖅ ᑕᒪᒃᑯᐊ 

ᖃᑉᑎᕈᑎᑦ ᓄᓇᒃᑰᕈᑎᑦ ᐅᑭᐅᖅᑕᖅᑐᒥ 

ᐊᔪᓐᖏᓂᖅᓴᐅᓇᔭᕐᒪᖔᑕ ᖃᓄᖅ 

ᖁᐊᕐᓇᓐᖏᓐᓂᖅᓴᐅᔪᓂᒃ 

ᐊᑐᑦᓯᐊᕈᓐᓇᓂᖅᓴᐅᔪᓂᒃ 

ᐱᑕᖃᒃᑲᓐᓂᕈᓐᓇᕐᒪᖔᑦᑕᐅᖅ. ᑕᒪᓐᓇ 

ᑐᐊᕕᕐᓇᖅᑐᓕᕆᔨᖁᑎᒋᔭᑉᑎᓐᓄᑦ ᑕᕝᕙᓂ 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᖅᑎᖏᓐᓄᑦ ᐊᒻᒪ 

ᑕᒪᒃᑯᓂᖓ ᓂᐅᕕᖅᐸᒃᑐᓄᑦ 

ᕿᒥᕐᕈᔭᐅᓇᓱᐃᓐᓇᖃᑦᑕᖅᑐᖅ. 

ᐱᕚᓪᓕᖅᓯᒪᒃᑲᓐᓂᖁᓪᓗᒋᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔨᒋᔭᕗᑦ ᖃᑉᑎᕈᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᕼᐊᓅᓐᖓᐅᓗᖓᓕ. ᑖᒃᑯᐊ ᐸᕐᓇᐃᓂᖏᑦᑕ 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

   135 

ᒥᒃᓵᓄᑦᑕᐅᖅ ᐅᕙᑦᑎᐊᖅ ᕼᐃᕗᓪᓕᕐᒥᑦ 

ᐅᖃᒪᓕᕼᐋᑦᑐᓂ ᐅᖃᐅᕼᐃᒃᑲ ᕼᐆᕐᓗ 

ᓂᓐᖓᑦᑎᓕᕋᒃᑯ, ᑕᓗᕐᔪᐃᑦ ᐃᓕᓐᓂᐊᕐᕕᒃᕼᐋᑕ 

ᐃᓛᒃ ᒥᒃᕼᐋᓂᑦ ᑖᓐᓇ ᑐᓂᕼᐃᑦᓴᐅᒻᒪᑦ ᐅᕙᓐᓄᑦ, 

ᑕᓗᕐᔪᐊᕐᒥᐅᓄᓪᓗ ᑐᕼᐋᔪᓄᑦ, ᖁᕕᐊᓇᕐᒪᑦ. ᐅᓇᓕ 

ᐊᐱᖅᑯᑎᒋᓂᐊᖅᑕᕋ; ᐃᓕᓐᓂᐊᕐᕖᑦ ᐳᖅᑐᓂᖅᕼᐊᑦ 

ᑖᒃᑯᐊ ᐱᐊᓂᓐᓂᐊᓕᖅᑐᑦ ᖃᓄᖅ ᕼᐃᕗᓂᒃᕼᐊᖅ 

ᐃᕼᐅᒪᒋᓪᓗᒍ ᐊᓇᐅᒐᒃᕼᐊᖅᑖᕈᑎᒃᓴᐊᒧᑦ 

ᐃᓕᓐᓂᐊᕈᑎᖃᒃᓴᐊᖃᕐᓂᐊᖅᐸᑦ ᑕᐃᒃᑯᓄᖓ 

ᕼᐊᕕᓕᕆᓂᕐᓄᑦ, ᕿᔪᓕᕆᓂᕐᓄᑦ, 

ᖃᓄᐃᑦᑐᑐᐃᓐᓇᕐᓄᑦ ᐸᕐᓇᒍᑎᒃᕼᐊᒥᒃ 

ᐱᐊᓂᑉᐸᓪᓕᐊᓂᖓᓄᑦ ᐃᓕᓐᓂᐊᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐄ, ᑖᓐᓇ ᐊᐱᖅᑯᑏᑦ 

ᑖᒃᑯᓄᖓ ᐊᑕᓗᐊᓐᖏᒃᑲᓗᐊᕐᒪᑦ ᑭᓯᐊᓂ ᒥᓂᔅᑕ 

ᑭᐅᒍᐊᕐᓂᖅᐸᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒻᒪᕆᐊᓗᒃ. 

ᐃᓕᓐᓂᐊᒃᑲᓐᓂᕆᐊᖃᕐᓂᖏᑦ ᑕᒪᒃᑯᓄᖓ 

ᐱᓕᕆᐊᒃᓴᓄᑦ, ᑭᓯᐊᓂ ᐃᒻᒪᖃ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ ᑕᕝᕙ 

ᐃᒃᓯᕙᔪᒫᕐᒪᑦ ᐊᖃᒎᓇᔭᖅᑐᒃᓴᐅᔪᖅ, ᑖᒃᑯᓄᖓ 

ᑭᐅᔪᓐᓇᑦᓯᐊᕐᓂᐊᖅᑰᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓂᕆᐅᓯᓐᓇᕐᓂᐊᓕᖅᐸᕋ ᑭᖑᓪᓖᑦᑐᕆᓗᒍ ᒥᓂᔅᑕ 

ᐅᖃᐅᕼᐃᕆᒻᒥᕋᓗᕋᒃᑯ, ᐅᓐᓄᕼᐅ 

ᕼᐃᓂᑦᑎᐊᓐᓂᐊᓐᖏᑦᑐᕼᐊᐅᓕᖅᐳᖓ. 

ᐊᐱᖅᑯᑎᒋᔪᒥᔭᕋᑉᑯ ᑕᐃᒃᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᓯᒥᐅᓐ ᒥᑭᓐᖑᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᓪᓗᒍ ᑖᓐᓇ ᑐᓴᖅᑲᕋ. 

ᐊᑎᖁᑎᒃᑲ ᒪᓕᓪᓗᒋ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑐᓐᖓᓱᒋᑦ, ᓯᕗᓪᓕᕐᒥᑦ ᑐᓐᖓᓱᒌᖅᑲᐅᓐᖏᓐᓇᒃᑭᑦ 

ᒪᒥᐊᓇᖅ, ᐃᖅᑲᓇᐃᔭᖅᑎᑎᓪᓗ.  

 

ᐅᓇ, ᐃᒃᓯᕙᐅᑖᖅ, ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ 

ᑕᒪᒃᑯᐊ ᓄᓇᓖᑦ ᐳᓚᕋᖅᑕᕕᓂᕆᓂᕋᖅᑐᓂᒋᑦ 

ᐃᖅᑲᓇᐃᔭᖅᑎᖏᑕ, ᓄᓇᓕᓕᒫᒡᒎᖅ 

ᐳᓚᕋᓚᐅᕐᒪᔾᔪᑦ. ᓄᓇᕗᑦ ᐱᔪᒪᔭᖏᓐᓂᖅᑲᐃ 

ᕿᓂᕋᓱᑦᓱᑎᒃ ᓇᐅᔮᓂᑦ ᓴᓪᓕᒥᓗ ᑕᒪᒃᑯᐊ 

ᓄᓇᓯᐅᑏᑦ ᐃᓂᖏᑦ, ᐃᓂᒃᓴᖏᓂᓛᒃ 

ᐊᔪᖅᓴᓕᖅᐸᓪᓕᐊᒐᑦᑕ, ᑕᐃᒃᑯᐊᓗ ᐱᔭᐅᔭᕆᐊᓖᑦ 

ᓴᓇᖅᑲᐅᒐᒪ ᕼᐋᒻᓚᒃᑯᓐᓄᑦ ᑕᐃᑲᓂ ᓴᓪᓕᒥ 

ᑕᒪᒃᑯᐊ ᓄᓇᒃᑰᕈᑏᑦ ᓄᑖᖑᓕᖅᑐᐃᑦ 

ᑕᑭᓪᓕᕙᓪᓕᐊᓂᖅᓴᐅᓪᓗᑎᒃ ᑖᒃᑯᐊᓗ 

ᐃᓂᒋᔭᐅᕙᑦᑐᐃᑦ. ᓱᕈᓯᐅᓪᓗᖓ, ᐃᒃᓯᕙᐅᑖᖅ 

ᖃᐅᔨᒪᓚᐅᖅᓯᒪᒐᒃᑭᑦ ᓴᓇᔭᐅᓕᖅᑎᓪᓗᒋᑦ, 

ᓯᕗᑭᓗᐊᓕᒧᑦ ᑕᒪᒃᑯᐊ ᑭᖑᑉᐱᐊᖅᑐᕌᖓᒥᒃ 

ᐃᓗᖔᖓᓂᑦ ᑕᑭᓂᖅᓴᐅᓕᖅᑐᑎᒃ ᐱᕙᓕᕐᒪᑦ 

ᐃᓂᒋᔭᐅᔪᑦ ᓄᓇᓯᐅᑎᖃᕐᕖᑦ, ᑕᒪᒃᑯᐊᖃᐃ 

ᐅᖃᐅᓯᐅᓚᐅᓐᖏᓚᑦ ᑕᐃᒃᑯᓄᖓ ᐳᓚᕋᖅᑐᓄᑦ 

ᐱᓕᕆᕝᕕᖓᓄᑦ? ᓯᕗᓪᓕᖅᐹᒥᑦ 

ᐊᐱᖅᑯᑎᒋᔪᒪᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᐃᓚᖏᑦ 

ᐳᓚᕋᖅᑕᐅᓯᒪᓕᐊᓂᑦᑐᑦ ᐃᓚᖏᓪᓗ 

ᐳᓚᕋᖅᑕᐅᓂᐊᖅᑐᑎᒃ ᑖᒃᑯᓄᖓ 

ᐅᑉᓚᖅᑕᐅᓂᐊᖅᖢᑎᒃ ᐅᑉᓚᖅᑕᐅᕌᓂᓚᐅᓐᖏᑦᑐᑦ, 

ᐅᑉᓚᖅᑕᐅᒃᑲᓐᓂᕆᐊᓖᓪᓗ 

ᐅᑉᓚᖅᑕᐅᒃᑲᓐᓂᕈᓐᓇᖅᖢᑎᒃ. ᑕᒪᒃᑯᓂᖓ 

ᓱᓇᕈᓘᔭᑦᑎᐊᓂᖏᓛᒃ ᓄᓇᓖᑦ ᐊᒥᒐᕐᓂᖃᕐᒪᑕ, 

ᐱᐅᓂᖅᑕᖃᐅᖅᖢᑎᓪᓗ ᑕᒪᐃᓐᓂᒃ 

ᐅᖃᖃᑎᒋᔭᐅᖃᑦᑕᖅᑐᑦ ᑕᒪᒃᑯᐊ ᐱᓕᕆᔩᑦ ᐊᒻᒪᓗ 

ᑲᑎᒪᔨᒋᔭᐅᔪᑦ ᑖᒃᑯᓄᖓ ᓄᓇᓕᖕᓄᑦ. 

ᐅᒡᒍᕐᓇᖅᑑᒐᓗᐊᖅ ᐃᓛᓐᓂᒃ ᑕᐃᑲᓃᒃᑳᖓᑦ, 

ᑕᐃᑲᓃᑦᑎᓪᓗᒋᑦ ᐱᓕᕆᔨᒋᔭᕗᑦ ᑲᑎᒪᔨᖏᑦ 

ᑲᑎᒪᔪᓐᓇᖃᑦᑕᓚᐅᓐᖏᒻᒪᑕ ᐊᓯᖏᓐᓂᑦᑕᐅᖅ 

ᐱᓕᕆᐊᖃᒧᑦ ᐅᕝᕙᓘᓐᓃᑦ 

ᓈᒻᒪᓈᖅᓯᒪᓐᖏᓐᓂᑉᑎᒻᓄᑦ. ᑕᒪᒃᑯᐊ, ᐄ 

ᐅᖃᐅᓯᐅᖃᑦᑕᖅᑐᑦ ᐊᒻᒪᓗ ᑕᑯᓇᑦᑕᐅᖃᑦᑕᖅᑐᑦ 

ᑕᒪᒃᑯᓄᖓ ᐱᓕᕆᔨᑦᑎᓐᓄᑦ. ᓄᓇᒃᑰᕈᑕᐅᓯᕝᕖᑦ 

ᐃᓂᕝᕖᑦ, ᓱᓇᐃᓪᓗ ᑕᒪᒃᑯᐊ ᓈᒻᒪᓐᖏᓐᓂᖏᓐᓂᑦ 

ᑕᑯᑎᑕᐅᖃᑦᑕᖅᑐᑦ ᐅᖃᖃᑎᒋᔭᐅᕙᑦᑐᑎᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ. ᓇᐅᔮᓃᓚᐅᕐᒪᖔᑕᓗ 

ᑐᑭᓯᔪᒪᓪᓗᒋᑦ ᑕᐃᔅᓱᒪᓂ  

ᒪᓕᒐᓕᐅᖅᑎᐅᓚᐅᓐᖏᓐᓇᒪ ᑐᑭᓯᔪᒪᒐᓗᐊᖅᐳᖓ 

ᑕᐃᓐᓇ ᒪᐃᔭᕗᑦ ᐃᓕᔅᓴᐃᓕᐅᓂᕐᒥᒃ ᐅᕙᓐᓄᑦ 

ᐅᓂᒃᑳᒐᓛᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐃᒃᓯᕙᐅᑖᖅ 

ᑕᐃᑯᖓ ᐱᓕᕆᔨᕗᑦ ᓇᐅᔮᓃᓚᐅᖅᑐᒡᒎᖅ ᐊᕐᕌᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑕᕝᕙᓃᓛᒃ 

ᑎᑎᕋᖅᓯᒪᒐᓚᐱᓪᓚᖏᑦᑎᐊᕐᒪᑕ ᓇᐅᔮᕐᒥᐅᑕᐃᑦ 

ᑕᒪᑐᒥᖓ ᓄᓇᓯᐅᑎᓄᑦ ᐃᓂᔅᓴᖏᓐᓂᒃ. 

ᐊᕐᕌᒎᔪᒫᖅᑐᒥᖃᐃ ᑕᒪᓐᓇ ᐸᕐᓇᒍᑕᐅᓯᒪᕚ 

ᑕᑯᓛᖅᑭᑎᒍᖅᑲᐃ ᐅᕙᓂ ᐊᑭᑐᔫᑎᓄᑦ 

ᐱᓕᕆᐊᖏᓐᓃᓕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓄᑦ ᑐᒃᓯᕋᐅᑎᒋᔭᖏᑦ 

ᑕᒪᕐᒥᒃ ᓴᖅᑭᑦᑐᒪᒐᓗᐊᖅᑐᑎᒍᑦ 

ᓴᖅᑭᑐᓐᓇᖃᑦᑕᓐᖏᓐᓇᑉᑎᒍᑦ. ᑕᐃᒃᑯᐊ 

ᑐᒃᓯᕋᐅᑎᒋᔭᖏᑦᑕ ᐊᒻᒪᓗ ᓄᓇᓕᐅᑉ 

ᐸᕐᓇᒍᑎᒋᓯᒪᔭᖏᓐᓄᑦ ᓇᓕᐊᑦ 

ᓯᕗᓪᓕᐅᖁᒻᒪᖔᖏᔾᔪᑦ ᑕᐃᒃᑯᐊ ᒪᓕᒃᖢᑎᒍᑦ 

ᐱᓕᕆᓇᓱᖃᑦᑕᖅᖢᒍ. ᐅᖃᕈᓐᓇᓐᖏᓚᖓ ᑭᓯᐊᓂ 

ᐊᕐᕌᒍ ᑕᑯᔅᓴᐅᓂᐊᕐᒪᖔᑕ ᐊᒻᒪ ᓱᓇ 

ᑕᑯᔅᓴᐅᓛᕐᒪᖔᑕ. ᑕᐃᑯᖓ 

ᑐᕌᖅᐸᓪᓕᐊᒐᓗᐊᖅᑐᒍᑦ ᑕᑯᔭᐅᔪᒪᔪᓄᑦ ᓄᓇᓕᖕᓂ 

ᑕᒪᐃᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑐᓴᕐᓂᖅᑐᒥ ᑐᓴᖅᑎᑕᐅᖅᑲᐅᒐᑦᑕ ᑖᓐᓇ $560 

ᒥᓕᐊᓐ ᐅᖓᑖᓂ ᓄᓇᕘᒧᑦ ᑐᕌᖓᓚᔪᖅ ᑮᓇᐅᔭᖅ  

ᐊᖏᔪᑲᓪᓚᐅᔪᒫᕐᒪᑦ.  

 

ᑕᒪᒃᑯᐊᖃᐃ ᓇᓗᒐᓛᕐᕖᑦ ᐳᐃᔾᔪᕋᕐᕕᐅᓂᕋᖅᑕᐅᔪᑦ 

ᑕᒫᓂ ᕿᑭᖅᑖᓗᖕᒥ ᐃᓗᐊᓃᑦᑐᒫᖅᐸᖅᑲᐃ? ᑕᒪᓐᓇ 

ᐊᐱᖅᑯᑕᐅᓪᓚᕆᖃᑦᑕᓕᕐᒪᑦ 

ᓂᕈᐊᖅᑎᒋᓯᒪᔭᑦᑎᓐᓄᑦ. 

ᓇᓗᒐᓛᕐᕕᑦᑖᕆᐊᖃᓕᕋᓗᐊᕋᑦᑖᓚᓕᕐᒪᑕ ᑖᒃᑯᐊ 

ᑭᒡᒐᑐᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᒪᒃᑭᕐᓗᒍ ᑮᓇᐅᔭᖅ 

ᑕᒪᒃᑯᓄᖓ ᓇᓗᕝᕕᓐᓄᑦ ᑐᕌᕈᓐᓇᕐᓕᒍ ᐅᖃᕐᓂ 

ᐊᔪᕋᔭᕋᒪ. ᐃᒻᒪᖃ ᐃᓗᐊᓂ ᑖᑉᓱᒪ 

ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 

ᐊᑐᐃᓐᓇᕈᖅᑎᑦᑎᓯᒪᓲᖑᒻᒪᑕ ᐅᑯᓄᖓ 

ᓈᒻᒪᓱᖓᖅᐹᖅᓯᒪᔪᓂᒃ ᐃᕕᖅᑎᑦᑎᕆᓗᑕ 

ᑕᐃᒪᖃᐃ ᐃᓚᖏᓐᓂᒃ ᑕᕝᕗᖓ ᑮᓇᐅᔭᐃᑦ 

ᐋᖅᑭᒃᓯᒍᓐᓇᓕᕈᓐᓇᕋᔭᖅᑐᔅᓴᐅᔪᒍᑦ. ᑕᐃᒪᓐᓇ 

ᑭᐅᔪᒪᕙᒋᑦ. ᐋᒡᒑᕈᒪᓐᖏᒃᖢᖓ ᐊᒻᒪ 

ᐊᖏᐊᓐᓄᑯᓗᓐᓂ ᐊᔪᖅᖢᖓ. ᑕᐃᒃᑯᐊ ᑮᓇᐅᔭᐃᑦ 

ᓇᓗᓇᐃᑦᓯᐊᒻᒪᕆᒃᓯᒪᓕᖅᐸᑕ ᓇᐅᒃᑰᕐᓗᑕ 

ᑕᐃᒃᑯᓄᖓ ᓇᓗᕝᕕᓄᓪᓘᓐᓃᑦ ᓱᓇᓄᑦ 

ᐱᖁᔭᐅᒻᒪᕆᒃᑯᑦᑕ ᐃᓕᓯᓇᓱᒍᓐᓇᖅᖢᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑭᐅᒐᕕᑦ. ᓂᕆᐅᑦᓯᐊᕆᐊᕈᒫᖅᐳᒍᑦ.  

 

ᐅᓇᓕᑦᑕᐅᖅ ᑕᕝᕙ ᑕᐃᒪᐃᓛᒃ ᑖᓐᓇ 

ᓄᓇᓕᐸᐅᔭᖅ ᑐᑭᓯᓇᖅᑐᖅ ᐱᕈᖅᐸᓪᓕᐊᕐᔪᐊᕐᒪᑦ 

ᐊᒻᒪ ᐊᔾᔨᒋᓐᖏᑕᖓᓂᒃ ᑮᓇᐅᔭᖃᖅᑎᑕᐅᖃᑦᑕᕐᒪᑕ 

ᑕᒪᒃᑯᐊ ᓄᓇᓖᑦ ᓄᓇᕗᑦ ᐊᓯᐊᓃᑦᑐᐃᑦ. 

ᑕᐃᒪᐃᓛᒃ ᓇᐅᔮᕐᒥᐅᑕᐃᑦ, ᐅᓂᒃᑳᕐᕕᐅᓚᐅᕋᒪ 

ᑕᐃᒪᓐᖓᒡᒎᖅ ᕼᐋᒻᓚᖑᕐᒪᑕ ᓄᓇᕗᓐᖑᕐᒪᑕ ᑖᓐᓇ 

ᑐᓐᖓᕕᓖᑦ ᑮᓇᐅᔭᕆᖃᑦᑕᖅᑕᖓ ᑮᓇᐅᔭᖅ 

ᒐᕙᒪᒃᑯᓐᓂᑦ ᑐᓂᔭᐅᖃᑦᑕᖅᑐᖅ ᑖᒃᑯᓄᖓ 

ᕼᐋᒻᓚᒃᑯᖏᓐᓄᑦ ᐊᓯᔾᔨᓚᐅᖅᓯᒪᓐᖏᒪᒡᒎᖅ 

ᐊᖏᓪᓕᒋᐊᓚᐅᖅᓯᒪᓐᖏᑦᑎᐊᕐᒪᑦ. ᖃᖓᓕᑭᐊᖅ 

ᒪᑯᐊ ᐊᓐᖑᑎᑎᑕᐅᒋᐊᕈᒫᖅᑐᐃᑦ ᑕᒪᒃᑯᐊ ᓄᓇᓖᑦ 

ᐃᖏᕐᕋᔾᔪᑎᒋᖃᑦᑕᖅᑕᖏᑦᑕ ᑮᓇᐅᔭᖅ ᒥᔅᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎ  

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ 

ᑐᕌᖓᓂᖅᓴᐅᔫᒐᓗᐊᖅ, ᒥᓂᔅᑕ ᑭᐅᔪᒪᑉᐸᑦ 

ᑭᐅᔪᓐᓇᕐᒥᔪᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, 



ᐱᖓᑦᓯᖅ, ᒫᑦᓯ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ. ᓈᒻᒪᓈᕐᓂᖅᓴᐅᓕᖅᑲᑦ ᑭᐅᓛᓕᖅᑲᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒃᓴᖃᒃᑲᓐᓂᖅᐱᑦ? 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃᑕᐅᖅ ᒥᓂᔅᑕ. ᐄ, ᖃᐅᔨᒃᑲᖅᑕᐅᒐᒪ 

ᑭᐅᔭᐅᓛᕋᒪᒎᖅ. 

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᓄᑖᓐᖑᓕᖅᐸᓪᓕᐊᖕᒪᑕ 

ᓄᑖᕌᓘᓕᕐᒪᑕ ᖃᕆᑕᐅᔭᒃᑯᑦ ᐅᓇ ᐊᔪᕈᑎᖓᓗ 

ᐊᔪᓕᕌᖓᑕ ᖃᕆᑕᐅᔭᐃᓐᓇᒃᑯᑦ 

ᕿᒥᕐᕈᐊᖅᑕᐅᓕᖅᖢᑎᒃ ᐱᕙᒻᒪᑕ. ᐅᓇ 

ᖃᕆᑕᐅᔭᒃᑰᓐᖏᑦᑐᓂ ᐊᔪᕐᓇᒐᓚᒻᒪᕆᓕᕐᒪᑦ ᑖᓐᓇ 

ᐊᔪᕈᑎᖓ ᓇᓂᒐᓱᒋᐊᖅ.  

 

ᐊᐅᔭᐅᖅᑲᐅᔪᖅ ᕼᐋᒻᓚᒃᑯᓐᓄᑦ ᐊᑕᓐᖏᑦᑑᒐᓗᐊᖅ 

ᑭᓯᐊᓂᑦᑕᐅᖅ ᕼᐋᒻᓚᒃᑯᑦ ᑕᒪᒃᑯᓂᖓ 

ᓄᓇᒃᑰᕈᑎᑖᖅᐸᓪᓕᐊᑐᐃᓐᓇᕐᒪᑕ 

ᖃᕆᑕᐅᔭᐃᓐᓇᕐᓄᑦ ᐊᐅᓚᑕᐅᓕᖅᑐᓂᒃ. 

ᐊᐅᔭᐅᖅᑲᐅᔪᖅ ᓄᓇᒃᑰᕈᒻᒥᒃᑕᐅᖅ ᓴᓪᓕᕐᒥᑦ 

ᐊᐅᓪᓚᖅᑎᑕᐅᔪᖃᖅᑲᐅᖕᒪᑦ ᑕᐅᓄᖓ ᐅᐃᓂᐸᐃᒧᑦ 

ᖃᕆᑕᐅᔪᓐᓇᕐᒧᑦ ᑭᓯᐊᓂ ᐋᖅᑭᒃᑕᐅᔪᓐᓇᕐᓂᕐᒪᑦ 

$5-6,000-ᒥ ᑕᒫᓂ ᐊᑭᓖᓪᓗᓂ, 30 ᒥᓂᔅᑐᐃᓐᓇᖅ 

ᓴᓇᔭᐅᓪᓗᓂ ᐅᑎᖅᑎᑕᐅᓕᓚᐅᕐᒥᖕᒪᑦ.  

 

ᑕᒪᒃᑯᐊᖃᐃ ᕼᐋᒻᓚᒃᑯᑦ ᐃᑲᔪᖅᑕᐅᒐᔭᓐᖏᓚᑦ 

ᑕᒪᔅᓱᒥᖓ ᖃᕆᑕᐅᔭᐃᑦ ᖃᐅᔨᓴᐅᑎᐅᓂᕋᖅᑕᐅᔪᑦ, 

ᐃᑲᔪᖅᑕᐅᕙᒃᐸᖅᑲᐃ ᑕᒪᔅᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᓄᓇᒃᑰᕈᑏᓂᓛᒃ 

ᐊᔾᔨᒌᓐᖏᑦᑑᑎᒻᒪᕆᐊᓘᖕᒪᑕ ᑕᒪᕐᒥᓪᓗ 

ᐊᔾᔨᒌᓐᖏᑦᑐᓗᑦᑖᑦᑎᐊᓂᒃ ᖃᕆᑕᐅᔭᖃᖃᑦᑕᖅᖢᑎᒃ. 

ᓄᓇᓖᑦ ᑕᒪᕐᒥᒃ ᐊᔾᔨᒌᓐᖏᑎᓪᓗᒋᑦ ᒫᓐᓇ, ᐅᖃᕐᓂᖅ 

ᐊᔪᖅᐳᖓ. ᐄ ᑕᒪᑐᒧᖓ ᐃᑲᔪᕈᓐᓇᖅᐳᒎᕐᓗᖓ 

ᑭᓯᐊᓂ ᐃᒻᒪᖄ ᕿᒥᕐᕈᔭᕆᐊᖃᕐᓂᐊᖅᐳᒍᑦ 

ᐊᔾᔨᒌᒡᔫᒥᔪᓂᑦ 

ᓄᓇᒃᑰᕈᑎᑖᖅᐸᓪᓕᐊᓇᔭᕐᓂᕐᒥᒡᓘᓐᓃᑦ ᑕᒪᒃᑯᐊ 

ᐊᑕᐅᓯᕐᒥᑦ. ᑭᓯᐊᓂ ᐱᓕᕆᖃᑎᒋᔪᓐᓇᖅᑕᕗᑦ 

ᑕᒪᒃᑯᐊ ᕼᐋᒻᓚᐅᔪᑦ ᓄᓇᒃᑰᕈᑎᑖᕆᔭᖏᑦ ᑕᐃᒪᓐᓇ 

ᐊᔪᓕᐅᖅᑲᒃᐸᑕ ᑕᐃᒃᑯᐊ ᓄᓇᒃᑰᕈᓯᐅᖅᑏᑦ 

ᑕᒪᒃᑯᓂᖓᑦᑕᐅᖅ ᖃᕆᑕᐅᔭᕐᓂᑦ 

ᓴᒃᑯᑦᓯᑐᐃᓐᓇᕈᒪᖃᑦᑕᓐᖏᒻᒪᑕ ᕼᐋᒻᓚᒃᑯᓐᓄᑦ 

ᑭᓱᑐᐃᓐᓇᑦ ᐱᔭᐅᔪᒃᓴᓂᒃ. ᑭᓯᐊᓂ ᑕᒪᓐᓇ 

ᓴᖅᑭᖅᐸᓪᓕᐊᓂᐊᖅᑎᓪᓗᒍ ᓇᓗᓇᓐᖏᑦᑐᖅ 

ᐱᓕᕆᖃᑎᒋᔪᓐᓇᕐᓂᐊᖅᑕᕗᑦ ᓄᓇᓖᑦ 

ᕿᒥᕐᕈᒐᓱᓪᓗᑕ ᖃᓄᖅ ᑕᒪᓐᓇ 

ᐋᖅᑭᒃᑲᓐᓂᕈᓐᓇᕐᒪᖔᖅ ᓄᓇᒃᑰᕈᓯᕆᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᒻᒧᒋᐊᖃᕐᒪᒡᒎᖅ, ᐅᑎᕆᐊᓚᐅᕐᓚᖓ. 

 

>>ᐃᓪᓚᖅᑐᑦ 

 

ᐅᓇ ᐊᐱᖅᑯᑕᐅᖅᑲᐅᔫᒐᓗᐊᖅ ᒪᓕᒐᓕᐅᖅᑎᑦᑕ 

ᐅᖅᓱᖅᑑᕐᒧᑦ ᓯᐊᕐᕆᔮᕐᕕᓕᕆᓂᖅ. ᑕᐃᒪ 

ᐅᖃᖅᑲᐅᒐᕕᑦ ᓴᓂᕋᔭᒡᒎᖅ ᐃᓚᐅᖃᑕᐅᓂᐊᕐᒪᑦ. 

ᖃᓄᖅ ᒪᓐᓇ ᑐᑭᓯᑎᒋᐊᕈᓐᓇᕈᕕᓐᖓ ᖃᓄᖅ 

ᐸᕐᓇᐅᑕᐅᓯᒪᕙ ᓯᐊᕐᕆᔮᕐᕖᑦ ᐋᖅᑭᒋᐊᖅᑕᐅᓂᖏᑦ? 

ᑖᔅᓱᒥᖓ ᐊᐱᕆᖅᑳᕐᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒫᓐᓇ ᑖᒃᑯᐊ ᓄᓇᓖᑦ 

ᐅᖃᐅᓯᕆᖅᑲᐅᔭᒃᑲ ᒫᓐᓇ ᐸᕐᓇᒃᑕᐅᕙᓪᓕᐊᔪᑦ 

ᖃᓄᖅ ᐋᖅᑭᒋᐊᕆᐊᖃᕐᓂᕆᔭᖏᓐᓂᑦ. ᑭᓯᐊᓂ  

ᐱᐊᓂᖕᓂᐊᖅ ᑕᐅᑐᒐᔭᕈᖕᓂ ᐱᐊᓂᒃᑕᐅᒃᐸᑕ 

ᕿᔪᖕᒥᒃ ᓇᑎᖃᓕᕋᔭᖅᖢᑎᒃ. 

ᖁᐊᖅᓴᕋᐃᓐᓂᖅᓴᐅᓕᕐᓗᓂᓗ ᐊᒻᒪᓗ 

ᐊᔪᕐᓇᓐᖏᑉᐸᑦ ᐊᑭᑐᓗᐊᓐᖏᑉᐸᑦ ᓄᑖᕐᓂᒃ  

ᓴᓂᖅᑖᕐᓗᒋᑦ ᐃᒐᓛᖅᑖᕐᓗᒋᑦ ᑕᒪᒃᑯᐊ ᕼᐋᑭᕐᕖᑦ 

ᑕᐃᒪᓐᓇᐃᑦᑐᓂᒃ ᐸᕐᓇᒃᑕᐅᓚᐅᕐᓗᑎᒃᑕᐅᖅ 

ᑭᓯᐊᓂᐅᔭᕆᐊᖃᕋᔭᕐᒥᖕᒪᑦ, ᕿᒥᕐᕈᔭᐅᓗᓂ ᑕᒪᓐᓇ 

ᖃᓄᖅ ᖁᐊᖅᓴᕋᐃᑎᒋᖕᒪᖔᑦ 

ᐃᓕᐅᖅᑲᐃᕝᕕᐅᔪᓐᓇᕐᒪᖔᑕ ᑕᐃᒪᓐᓇ 

ᐅᖃᐅᓯᖃᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓴᓂᕋᔭᖕᒥ ᓯᐊᕐᕆᔮᕐᕕᖓᐃᓛᒃ 

ᐋᖅᑭᒋᐊᕆᐊᖃᓪᓚᑦᑖᖃᑕᐅᒥᖕᒪᑦ 

ᐃᓚᔭᐅᖃᑕᐅᖁᓇᔭᕋᓗᐊᖅᐸᕋ ᑖᓐᓇᑦᑕᐅᖅ 

ᓴᓂᕋᔭᐅᑉ ᓯᐊᕐᕆᔮᕐᕕᖓ 

ᐋᖅᑭᒋᐊᖅᑕᐅᔭᕆᐊᖃᕐᒥᖕᒪᑦ ᐅᑭᐅᑐᐃᓐᓇᖅ 

ᐊᑐᖃᑦᑕᕐᒪᔾᔪᑦ ᒪᒃᑯᑦᑐᐃᑦ. 

ᓇᒧᓐᖓᐅᕕᒃᓴᖃᓗᐊᕋᑎᒡᓗ ᑖᒃᑯᐊ ᒪᒃᑯᒃᑐᐃᑦ 

ᓴᓂᕋᔭᖕᒥ. ᑖᓐᓇ ᑕᑯᒋᐊᖅᑕᐅᑦᑎᐊᖁᓇᔭᖅᑕᕋ 

ᓴᓂᕋᔭᐅᑉ ᓯᐊᕐᕆᔮᕐᕕᖓ ᐊᕐᕌᒍᓕᒫᖅ 

ᐊᑐᖃᑦᑕᓕᕈᓂ ᐃᒻᒪᖄ ᒪᒃᑯᒃᑐᐃᑦ 

ᐱᕚᓪᓕᕈᓐᓇᕋᔭᕐᒪᑕ. ᐃᓱᒪᒃᓴᖅᓯᐅᖁᓪᓗᓯ ᑖᔅᓱᒥᖓ 

ᐅᖃᑐᐃᓐᓇᓕᖅᐳᖓ, ᓴᓂᕋᔭᒃ 

ᐃᓱᒪᒃᓴᖅᓯᐅᕈᑕᐅᓂᐊᖅᐳᖅ ᑖᔅᓱᒧᖓ. ᖁᔭᓐᓇᒦᒡᓗ 

ᐅᖃᖅᑎᓵᕋᕕᓐᖓ, ᐃᒃᓯᕙᐅᑖᖅ. ᑕᐃᒫᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᑦᑖᖅ.  

 

ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᑐᑎᑦ ᐅᖃᖅᑎᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑐᖃᕐᒪᑦ ᐅᓂᒃᑳᖁᔭᐅᓕᖅᑐᖓ 

ᐅᖃᖅᑎᒧᑦ ᐊᒻᒪᓗ ᓂᓪᓕᐅᑕᐅᔪᓐᓇᕋᓂ. 

ᓈᒻᒪᒃᓴᖅᑐᓕᒫᑦ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕐᓗᖓ 

ᐅᖃᖅᑎᒧᑦ. 

 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ  

ᐊᓂᑎᑲᐃᓐᓇᓚᐅᕐᒥᒃᑭᑦ ᐊᐱᖅᓱᖅᑕᐅᕕᒻᒥᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ,  

ᐊᓂᑎᑦᑎᔫᓪᓗᐊᕈᕕᑦ ᐃᖅᑲᓇᐃᔭᖅᑎᖏᓐᓂᒃ. 

 

ᐅᖃᖅᑎ: ᒫᓐᓇ ᑲᑎᒪᔾᔪᑎᒃᓴᓄᑦ ᑲᔪᓯᓗᑕ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᖅᓴᖅᓯᐅᕈᑎᖃᖅᑲᐅᒻᒪᑕ ᒪᓕᒐᒃᓴᖅ 1-ᒥᒃ 

ᐊᒻᒪ ᐊᑭᑐᔪᖅᑐᕈᑎᒃᓴᓄᑦ ᑐᒃᓯᕋᐅᑕᐅᔪᑦ ᐊᒻᒪ 

ᐅᓂᒃᑳᕈᒪᓕᖅᑐᑎᑦ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᖅᓯᒪᔪᖃᕐᒪᑦ. 

ᐱᖁᔨᕗᖔᕈᒻᒥᒃ ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? 

ᒥᔅ ᓇᑲᓱᒃ, ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ. 

 

ᑲᑎᒪᔾᔪᑎᒃᓴᑦᑎᓐᓄᑦ 21 ᑲᑎᒪᔾᔪᑎᒃᓴᓄᑦ. 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22. 

ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᑐᐃᓐᓇᐅᑦ 

ᑲᑎᒪᓛᕐᒪᑕ ᖃᐅᑉᐸᑦ 10:00-ᒧᐊᖅᐸᑦ ᓇᓄᒃ 

ᑲᑎᒪᕕᐊᓂ ᑲᑎᒪᖃᑎᖃᕐᓗᑎᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓂᒃ. 

 

ᒫᑦᓯ 8-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 

ᒫᓐᓇ ᑲᑎᒪᓂᕗᑦ ᓄᖅᑲᖓᑲᐃᓐᓇᕐᓂᐊᖅᑐᖅ, 

ᑲᑎᒪᒋᐊᕐᓂᐊᕐᒥᔪᒍᑦ ᕿᑎᖅᑰᒻᒥ, ᒫᑦᓯ 8, 

ᐅᓐᓄᓴᒃᑯᑦ 1:30. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:05ᒧᐊᖅᑎᓪᓗᒍ 



 

 

 


